
Улсын Их Хурлын 2017 оны хаврын ээлжит чуулганы 
5 дугаар сарын 05-ны өдөр /Баасан гараг/-ийн чуулганы 
нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 43 гишүүн ирж, 56.6 хувийн ирцтэйгээр хуралдаан 10 цаг 30 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: С.Жавхлан, Ц.Мөнх-Оргил, З.Нарантуяа, Ш.Раднаасэд, Б.Саранчимэг, Ч.Хүрэлбаатар,  Н.Цэрэнбат, Б.Чойжилсүрэн,   Ж.Эрдэнэбат;

Эмнэлгийн чөлөөтэй: Ц.Гарамжав;

Тасалсан: Д.Гантулга, Б.Наранхүү, Н.Номтойбаяр, Д.Цогтбаатар, Л.Элдэв-Очир, С.Эрдэнэ;

Хоцорсон: С.Батболд -1 цаг 44 минут, Ж.Батзандан -31 минут, Ц.Даваасүрэн -1 цаг 47 минут, Б.Дэлгэрсайхан -27 минут, О.Содбилэг -42 минут, Б.Энх-Амгалан -1 цаг 14 минут, Ж.Энхбаяр -1 цаг 58 минут.

Хэлэлцэх асуудалтай холбогдуулан Нийгмийн бодлого, боловсрол, соёл, шинжлэх ухааны байнгын хорооны дарга Л.Энх-Амгалан Эх, олон хүүхэдтэй өрх толгойлсон эцэг, эхэд тэтгэмж олгох тухай хуулийн төсөл болон хамт өргөн мэдүүлсэн Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хойшлуулах хүсэлт гаргаж, уг асуудлыг долоо хоногийн хугацаатай хойшлуулав.

Улсын Их Хурлын гишүүн Л.Болд  үг хэлэв.
Нэг. Нялх балчир хүүхдийн хоол, хүнсний бүтээгдэхүүний тухай /шинэчилсэн найруулга/ хуулийн төсөл болон холбогдох бусад хуулийн төслүүд /Засгийн газар 2016.12.27-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Эрүүл мэндийн сайд А.Цогцэцэг, Эрүүл мэндийн яамны төрийн нарийн бичгийн дарга Д.Очирбат, мөн яамны Бодлого, төлөвлөлтийн газрын дарга Д.Төмөртогоо, Эм үйлдвэрлэл, технологийн газрын мэргэжилтэн Д.Ганзориг  нар оролцов.

Хуралдаанд Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ, Г.Баяртуяа, Р.Болормаа, референт А.Болортуяа, Б.Мажигсүрэн нар байлцав. 

Төслийг анхны хэлэлцүүлэгт бэлтгэсэн тухай Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Ц.Цогзолмаа танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ж.Ганбаатарын тавьсан асуултад ажлын хэсгийн ахлагч, Улсын Их Хурлын гишүүн Ц.Цогзолмаа хариулж, тайлбар хийв.

Нялх балчир хүүхдийн хоол, хүнсний бүтээгдэхүүний тухай /шинэчилсэн найруулга/ хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг.Байнгын хорооны дэмжсэн санал:

М.Энхболд: - 1.“НЯЛХ, БАЛЧИР ХҮҮХДИЙН ХООЛ, ХҮНСНИЙ БҮТЭЭГДЭХҮҮНИЙ ТУХАЙ” гэсэн хуулийн нэрийг “НЯЛХ, БАЛЧИР ХҮҮХДИЙН ХҮНСНИЙ ТУХАЙ" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар дэмжигдлээ.

М.Энхболд: - 2.Төслийн 1.1 дэх хэсгийг доор дурдсанаар өөрчлөн найруулах:

“1.1.Энэ хуулийн зорилт нь хүүхдийг эхийн сүүгээр хооллохыг дэмжих бодлогыг тодорхойлох, эрүүл, аюулгүй хүнсээр хангах, түүнд хяналт тавихтай холбогдон үүсэх харилцааг зохицуулахад оршино.” гэсэн саналыг дэмжье гэсэн санал хураалт явуулъя.

Зөвшөөрсөн:           29

Татгалзсан:             12

Бүгд:                        41

70.7 хувийн саналаар дэмжигдлээ.

М.Энхболд: - 3.Төслийн 2.1 дэх хэсгийн “тэдгээртэй” гэснийг “эдгээр хуультай” гэж өөрчилж, 3.1.1 дэх заалтын ““нялх хүүхэд” гэж” гэсний дараа “төрснөөс хойш” гэж, 3.1.2 дахь заалтын ““балчир хүүхэд” гэж” гэсний дараа “нэгээс” гэж тус тус нэмэх саналыг дэмжье гэсэн санал хураалт явуулъя.

Зөвшөөрсөн:           25

Татгалзсан:             16

Бүгд:                        41

61.0 хувийн саналаар дэмжигдлээ.

М.Энхболд: - 4. Төслийн 3.1.4 дэх заалтын “хүнсний эрх зүйн стандарт” гэснийг “хүнсний стандарт” гэж өөрчлөн, “хоол хүнсний бүтээгдэхүүний” гэснийг хасаж, 3.1.6, 3.1.7, 3.1.9-3.1.11 дэх заалтыг доор дурдсанаар тус тус өөрчлөн найруулах:

“3.1.6.“нялхсын сүүн тэжээл” гэж зургаан сар хүртэлх насны хүүхдэд зориулж энэ хуулийн 3.1.4-д заасан стандартын дагуу үйлдвэрлэсэн амьтан, ургамлын гаралтай сүү, сүүн болон эдгээртэй адилтгах бүтээгдэхүүнийг;

3.1.7.“сүүн тэжээл” гэж зургаан сартайгаас дээш насны хүүхдэд зориулж энэ хуулийн 3.1.4-д заасан стандартын дагуу үйлдвэрлэсэн амьтан, ургамлын гаралтай сүү, сүүн болон эдгээртэй адилтгах бүтээгдэхүүнийг;

3.1.9.“нялх, балчир хүүхдийн эмчилгээний тусгай сүүн тэжээл” гэж энэ хуулийн 3.1.4-д заасан стандартын дагуу үйлдвэрлэсэн, өвчний улмаас эхийн сүүгээр хооллох боломжгүй хүүхдэд эмчилгээний зориулалтаар өгөх сүүн тэжээл болон эдгээртэй адилтгах бүтээгдэхүүнийг;

3.1.10.“нялх, балчир хүүхдийн ундаа” гэж зургаан сартайгаас дээш насны хүүхдэд зориулж үйлдвэрлэсэн цай, ундаа болон түүнтэй адилтгах бүтээгдэхүүнийг;

3.1.11.“эхийн сүүгээр дагнан хооллох” гэж зургаан сар хүртэлх насны хүүхдэд зөвхөн эхийн сүү өгөхийг.” гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             11

Бүгд:                        41

73.2 хувийн саналаар дэмжигдлээ.

М.Энхболд: - 5. Төслийн 3.1.12-3.1.15 дахь заалтыг тус тус хасах саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             10

Бүгд:                        41

75.6 хувийн саналаар дэмжигдлээ.

М.Энхболд: - 6.Төслийн “4 дүгээр зүйл.Эхийн сүүгээр хооллох хүүхдийн эрхийг хамгаалах, дэмжих талаар баримтлах бодлого" гэсэн гарчгийг “4 дүгээр зүйл.Хүүхдийг эхийн сүүгээр хооллохыг дэмжих бодлого" гэж өөрчилж, 4.1 дэх хэсгийг доор дурдсанаар өөрчлөн найруулах:

“4.1.Эхийн сүүгээр хооллохыг дэмжих бодлого нь хүүхдийг төрсний дараа шууд амлуулах, зургаан сар хүртэл эхийн сүүгээр дагнан хооллох, зургаан сартайгаас хоёр нас хүртэл болон цаашид үргэлжлүүлэн хөхүүлэхийг дэмжих үйл ажиллагаа байна.” гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             11

Бүгд:                        41

73.2 хувийн саналаар дэмжигдлээ.

М.Энхболд: - 7.Төслийн 4.2, 4.4 дэх хэсэг болон 4.3 дахь хэсгийн “нялх балчир” гэснийг тус тус хасаж, “эмчийн” гэснийг “эмнэлгийн мэргэжилтний” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             10

Бүгд:                        42

76.2 хувийн саналаар дэмжигдлээ.

М.Энхболд: - 8.Төслийн 5.1.2-5.1.4 дэх заалтыг доор дурдсанаар өөрчлөн найруулах:

“5.1.2.бүтээгдэхүүнд энэ хуулийн 3.1.4-т заасан стандартаар зөвшөөрсөн хоёр, түүнээс дээш хүнсний нэмэлтийг оруулсан бол шошгон дээрх найрлагын жагсаалтад бичих;

5.1.3.хүүхдийн хүнсэнд агуулагдах бохирдуулагчийн хэмжээ нь Хүнсний бүтээгдэхүүний аюулгүй байдлыг хангах тухай хуулийн 11.1.1-д заасан шаардлагыг хангасан байх;

5.1.4.хүүхдийн хүнс нь пестицид агуулаагүй байх.” гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             11

Бүгд:                        41

73.2 хувийн саналаар дэмжигдлээ.

М.Энхболд: - 9.Төслийн 5.2 дахь хэсгийн “Нялх, балчир хүүхдийн хоол, хүнсний бүтээгдэхүүний дээжид даавар, антибиотикын үлдэгдэл” гэснийг “Хүүхдийн хүнсний дээжид даавар, антибиотик, пестицид” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           26

Татгалзсан:             16

Бүгд:                        42

61.9 хувийн саналаар дэмжигдлээ.

М.Энхболд: - 10.Төслийн 5.4 дэх хэсгийн “Зургаа буюу түүнээс дээш сартай хүүхдийн хоол, хүнсний бүтээгдэхүүний” гэснийг “Зургаан сартайгаас гурав хүртэлх насны хүүхдийн хүнсний” гэж, 5.5 дахь хэсгийн “Нялх, балчир хүүхдийн хоол, хүнсний бүтээгдэхүүний найрлагад үйлдвэрийн аргаар боловсруулсан транс тосны хүчил” гэснийг “Хүүхдийн хүнсэнд транс тос” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:             10

Бүгд:                        43

76.7 хувийн саналаар дэмжигдлээ.

М.Энхболд: - 11.Төслийн 5.6 дахь хэсгийн “Нялхсын сүүн тэжээл, эмчилгээний тусгай зориулалттай сүүн тэжээлээс бусад зургаан сар хүрээгүй" гэснийг “Энэ хуулийн 3.1.6, 3.1.9-т заасан зориулалтын бүтээгдэхүүнээс бусад зургаан сар хүртэлх насны" гэж өөрчлөн, “бүх төрлийн” гэснийг хасах саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:             10

Бүгд:                        43

76.7 хувийн саналаар дэмжигдлээ.

М.Энхболд: - 12. Төслийн 5.7 дахь хэсгийн “Энэ хуулийн” гэсний өмнө “Төрийн болон төрийн бус байгууллага, аж ахуйн нэгж” гэж нэмж, “зээл,” гэснийг хасах, 6.1.1 дэх заалтын ", хэрэглэх” гэснийг, 6.1.3 дахь заалтын “зураг, дүрслэл," гэснийг, 6.1.5 дахь заалтын “аюулгүй” гэснийг тус тус хасах саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             10

Бүгд:                        42

76.2 хувийн саналаар дэмжигдлээ.

М.Энхболд: - 13.Төслийн 6.1.4 дэх заалтыг доор дурдсанаар өөрчлөн найруулах:

“6.1.4.үйлдвэрлэх, түгээх, борлуулах чиглэлээр үйл ажиллагаа эрхлэгч /цаашид “хуулийн этгээд” гэх/-ийн шаардлагатай мэдээлэл;” гэсэн саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:               9

Бүгд:                        42

78.6 хувийн саналаар дэмжигдлээ.

М.Энхболд: - 14.Төслийн 6.2 дахь хэсгийн “заавар, анхааруулга", “, танилцуулга нь зөвхөн" гэснийг болон 6.3 дахь хэсгийн “Зориулалтын” гэснийг тус тус хасаж, 6.3.1 дэх заалтын "адилтгах зорилгоор эерэг болон сөрөг байдлаар харьцуулах" гэснийг "адилтгасан мэдээллийг” гэж, 6.3,2 дахь заалтын "утгыг агуулсан байх" гэснийг “агуулгатай мэдээллийг" гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             10

Бүгд:                        42

76.2 хувийн саналаар дэмжигдлээ.

М.Энхболд: - 15.Төслийн 6.3.3 дахь заалтыг доор дурдсанаар өөрчлөн найруулж, “Тайлбар" гэсэн өгүүлбэрийг хасах:

"6.3.3.үйлдвэрлэгчийн лого, дүрсээр илэрхийлсэн хэрэглэх заавраас бусад зураг дүрсийг;" гэсэн саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:               9

Бүгд:                        42

78.6 хувийн саналаар дэмжигдлээ.

М.Энхболд: - 16.Төслийн 6.3 дахь хэсэгт доор дурдсан агуулгатай 6.3.4 дэх заалт нэмэх:

“6.3.4.бүтээгдэхүүний найрлагыг тодотгосон эрүүл мэндийн болон шим тэжээллэг чанарын тухай мэдэгдэл байршуулахыг.” гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.

М.Энхболд: - 17.Төслийн 7.1.1 дэх заалтын “тохиромжтой насны тоо” гэснийг “насыг" гэж, 7.1.3 дахь заалтын “эрүүл мэндийн мэргэжилтэн" гэснийг “эмнэлгийн мэргэжилтэн” гэж, “зөвлөсөн тохиолдолд" гэснийг “зөвлөсний дагуу” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.

М.Энхболд: - 18.Төслийн 7.1.2 дахь заалтыг доор дурдсанаар өөрчлөн найруулах:

“7.1.2.“эхийн сүү хамгийн сайн хоол мөн” гэсэн агуулга бүхий санамжийг;" гэсэн саналыг дэмжье гэсэн санал хураалт явуулъя.

Зөвшөөрсөн:           27

Татгалзсан:             13

Бүгд:                        40

67.5 хувийн саналаар дэмжигдлээ.

М.Энхболд: - 19.Төслийн 7.2 дахь хэсгийг хасаж, 7.3 дахь хэсгийн “санаа, утга агуулга бүхий үг хэллэг ашиглахыг” гэснийг “агуулгатай байхыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           29

Татгалзсан:             10

Бүгд:                        39

74.4 хувийн саналаар дэмжигдлээ.

М.Энхболд: - 20.Төслийн 8 дугаар зүйлийн “Нэмэгдэл хоолны” гэснийг “Нэмэгдэл хоол, ундааны сав, баглаа боодол,” гэж өөрчилж, 8.1 дэх хэсгийг доор дурдсанаар өөрчлөн найруулах:

“8.1.Нэмэгдэл хоол, ундааны сав, баглаа боодол, шошгонд энэ хуульд заасан ерөнхий шаардлагаас гадна дараахь мэдээллийг байршуулна:” гэсэн саналыг дэмжье гэсэн санал хураалт явуулъя.

Зөвшөөрсөн:           28

Татгалзсан:             12

Бүгд:                        40

70.0 хувийн саналаар дэмжигдлээ.

М.Энхболд: - 21.Төслийн 8.1.1 дэх заалтын “тохиромжтой хүүхдийн насны тоо” гэснийг “насыг” гэж, 8.1.2 дахь заалтын “буруу бэлтгэх, хадгалсантай" гэснийг “бэлтгэх, хадгалах горим алдагдсантай” гэж, “Чухал мэдээлэл” гэснийг “Санамж” гэж, 8.1.3 дахь заалтын “бүтээгдэхүүн нь 6 сар хүрээгүй нялх хүүхдэд зориулагдаагүй болохыг” гэснийг “бүтээгдэхүүнийг зургаан сар хүртэлх насны хүүхдэд өгч болохгүйг” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             10

Бүгд:                        40

75.0 хувийн саналаар дэмжигдлээ.

М.Энхболд: - 22.Төслийн 8.1.4 дэх заалтыг хасаж, 8.2, 8.3 дахь хэсгийг доор дурдсанаар өөрчлөн найруулах:

“8.2.Нэмэгдэл хоол, хүүхдийн ундааны сав, баглаа боодол, шошгонд тухайн бүтээгдэхүүнийг эхийн сүүний найрлага дахь шимт бодис, агууламжтай адилтгасан, эсхүл эхийн сүүний ач холбогдлыг бууруулсан агуулга бүхий мэдээлэл байршуулахыг хориглоно.”

8.3.Сүү, сүүн бүтээгдэхүүний сав, баглаа боодол, шошгонд “Энэ бүтээгдэхүүн нь хүүхдийн хоногийн шимт бодис, эрдэс, аминдэмийн хэрэгцээг дангаар хангахгүй” гэсэн агуулга бүхий анхааруулгыг байршуулна.” гэсэн саналыг дэмжье гэсэн санал хураалт явуулъя.

Зөвшөөрсөн:           28

Татгалзсан:             12

Бүгд:                        40

70.0 хувийн саналаар дэмжигдлээ.

М.Энхболд: - 23.Төслийн 9.1 дэх хэсгийн “энэ хуульд заасан ерөнхий шаардлагаас гадна” гэснийг хасаж, 9.1.1 дэх заалтыг доор дурдсанаар өөрчлөн найруулах:

“9.1.1.Энэ хуулийн 7.1.2-т заасан санамжийг;” гэсэн саналыг дэмжье гэсэн санал хураалт явуулъя.

Зөвшөөрсөн:           29

Татгалзсан:             11

Бүгд:                        40

72.5 хувийн саналаар дэмжигдлээ.

М.Энхболд: - 24.Төслийн 9.1.2 дахь заалтын “нөлөө үзүүлэх болно” гэснийг “сөрөг нөлөөтэй” гэж өөрчилж, 9.2-9.4 дэх хэсгийг доор дурдсанаар тус тус өөрчлөн найруулах:

“9.2.Хооллох хэрэгслийн сав, баглаа боодол, шошгонд хуулийн этгээдийн лого, цэвэрлэх, ариутгахыг харуулсан дүрслэлээс бусад зураг, дүрс байршуулахыг хориглоно.

9.3.Хооллох хэрэгслийн сав, баглаа боодол, шошгон дээр “Эмнэлгийн мэргэжилтний зөвлөмжийн дагуу үйлдвэрлэсэн” гэсэн агуулга бүхий мэдээлэл байршуулахыг хориглоно.

9.4.Хуулийн этгээд нь хүнсний бус зориулалтын хуванцраар үйлдвэрлэсэн хооллох хэрэгслийг импортлох, худалдахыг хориглоно.” гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             10

Бүгд:                        40

75.0 хувийн саналаар дэмжигдлээ.

М.Энхболд: - 25.Төслийн 9.5 дахь хэсгийн “8.2” гэснийг “8.3” гэж, “мэдээллийг ил харагдахаар, тод үсгээр, монгол хэлээр бичнэ” гэснийг “мэдээлэл нь ил тод, монгол хэлээр байна” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           27

Татгалзсан:             13

Бүгд:                        40

67.5 хувийн саналаар дэмжигдлээ.

М.Энхболд: - 26.Төслийн 10.1-10.6 дахь хэсгийг “10.1-10.5” дахь хэсэг болгож, доор дурдсанаар өөрчлөн найруулах:

“10.1.Доор дурдсан бүтээгдэхүүнийг сурталчлах, дэмжихийг хориглоно:


10.1.1.энэ хуулийн 3.1.5-3.1.7, 3.1.9, 3.1.10-д заасан зориулалтын бүтээгдэхүүнийг;


10.1.2.хэвлэл мэдээллийн хэрэгслээр эрүүл мэндийн болон хяналтын асуудал эрхэлсэн төрийн байгууллагаас сэрэмжлүүлсэн бүтээгдэхүүн.

10.2.Хуулийн этгээд нь зориулалтын бүтээгдэхүүний борлуулалтыг нэмэгдүүлэх зорилгоор дараахь үйл ажиллагаа явуулахыг хориглоно:


10.2.1.үнийн хямдрал, хөнгөлөлт, тусгай урамшуулал өгөх, танилцуулах дэлгэц ашиглахыг;


10.2.2.нялх, балчир хүүхдийн хоол тэжээлтэй холбоотой материал бэлтгэх, хэвлүүлэх, түгээхийг;


10.2.3.анагаах ухааны боловсрол олгодог их, дээд сургууль, коллеж болон судалгаа, шинжилгээний байгууллагыг ивээн тэтгэхийг;


10.2.4.эрүүл мэндийн байгууллагын орчинд зориулалтын бүтээгдэхүүнтэй холбоотой танилцуулга, зурагт хуудас байршуулахыг;


10.2.5.нялх, балчир хүүхдийн эрүүл мэнд, хоол тэжээлийн чиглэлээр ажилладаг эрүүл мэндийн ажилтан, мэргэжилтэн, судлаач нарт санхүүгийн дэмжлэг үзүүлэх, ивээн тэтгэхийг;


10.2.6.нялх, балчир хүүхдийн эрүүл мэнд, хоол тэжээлийн асуудлаар арга хэмжээ зохион байгуулах, оролцогчдыг сонгох, тэдэнд санхүүгийн дэмжлэг үзүүлэх, ивээн тэтгэхийг;


10.2.7.зориулалтын бүтээгдэхүүнийг хүүхдийн эмнэлэг, сувилал, асрамжийн газарт бэлэглэх, хямд үнээр өгөх.

10.3.Хуулийн этгээд нь зориулалтын бүтээгдэхүүнийг худалдах зорилгоор дараахь ажил үйлчилгээ явуулахыг хориглоно:


10.3.1.эрүүл мэндийн байгууллага, ажилтан, хэрэглэгчдэд бүтээгдэхүүн, түүний дээжийг дангаар нь, эсхүл бусад бүтээгдэхүүнтэй багц байдлаар бэлэглэх, хямд үнээр өгөх.

10.4.Энэ хуулийн 3.1.5-3.1.7-д заасан зориулалтын бүтээгдэхүүнийг эх, хүүхдэд эрүүл мэндийн тусламж, үйлчилгээ үзүүлдэг байгууллагын орчинд худалдахыг хориглоно.

10.5.Зориулалтын бүтээгдэхүүний нэр, барааны тэмдэг, лого болон бусад ялгарах онцлогийг энэ хуулийн хүрээнд хамаарахгүй бараа бүтээгдэхүүн, үйлчилгээнд ашиглахыг хориглоно.” гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             10

Бүгд:                        40

75.0 хувийн саналаар дэмжигдлээ.

М.Энхболд: - 27.Төслийн 11.1 дэх хэсгийн “эрүүл мэндийн байгууллага” гэснийг “эрүүл мэндийн болон эрх бүхий байгууллагын зөвшөөрөлтэй холбогдох төрийн бус байгууллага ашиг сонирхлын зөрчлөөс ангид байх зарчмыг баримтлан" гэж, 11.1.1 дэх заалтын “ач тусыг” гэснийг болон 11.1.2 дахь заалтын “ашиг тусыг” гэснийг “ач холбогдлыг” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           25

Татгалзсан:             15

Бүгд:                        40

62.5 хувийн саналаар дэмжигдлээ.

М.Энхболд: - 28.Төслийн 11.1.3 дахь заалтын “шийдвэр яагаад буруу болох талаар” гэснийг “шийдвэрийн сөрөг үр дагаврыг” гэж, 11.1.5 дахь заалтын “хугацаанаас нь эрт оруулах нь эхийн сүүгээр хооллоход хэрхэн, яагаад сөргөөр нөлөөлдөг талаар” гэснийг “эрт оруулахын сөрөг үр дагаврыг” гэж, 11.1.6 дахь заалтын “зөв, зохистой” гэснийг “эрүүл” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           28

Татгалзсан:             12

Бүгд:                        40

70.0 хувийн саналаар дэмжигдлээ.

М.Энхболд: - 29.11.1.7 дахь заалтыг доор дурдсанаар өөрчлөн найруулах:
“11.1.7.гэрийн нөхцөлд нэмэгдэл хоолыг бэлтгэх талаар." гэсэн саналыг дэмжье гэсэн санал хураалт явуулъя.

Зөвшөөрсөн:           27

Татгалзсан:             13

Бүгд:                        40

67.5 хувийн саналаар дэмжигдлээ.

М.Энхболд: - 30.Төслийн 11.2 дахь хэсгийн “мэдээллийг агуулах” гэснийг “байх” гэж, “оролцуулаагүй байвал зохино" гэснийг “оролцуулахыг хориглоно” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             14

Бүгд:                        45

68.9 хувийн саналаар дэмжигдлээ.

М.Энхболд: - 31.Төслийн “12 дугаар зүйл.Нялхсын сүүн тэжээлээр хооллох тухай мэдээлэл" гэсэн гарчгийг “12 дугаар зүйл.Хүүхдийг сүүн тэжээлээр хооллох” гэж өөрчлөх, 12.1 дэх хэсэг, 12.1.3 дахь заалтыг доор дурдсанаар тус тус өөрчлөн найруулж, 12.1.4 дэх заалтыг хасах:

“12.1.Энэ хуулийн 4.3-т заасны дагуу хүүхдийг сүүн тэжээлээр хооллох тохиолдолд эмнэлгийн мэргэжилтэн эхэд доор дурдсан мэдээллийг өгнө:

12.1.3.бүтээгдэхүүнийг зааврын дагуу хэрэглээгүйн улмаас гарах эрсдэлийн тухай.” гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар дэмжигдлээ.

М.Энхболд: - 32.Төслийн “13 дугаар зүйл.Эрүүл мэндийн ажилтанд зориулсан мэдээлэл” гэсэн гарчгийг “13 дугаар зүйл.Зориулалтын бүтээгдэхүүний талаар эрүүл мэндийн ажилтанд өгөх мэдээлэл” гэж, 13.1.1 дэх заалтын “, баримтад тулгуурласан” гэснийг “нотолгоонд суурилсан" гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             15

Бүгд:                        45

66.7 хувийн саналаар дэмжигдлээ.

М.Энхболд: - 33.Төслийн “ДӨРӨВДҮГЭЭР БҮЛЭГ.ТӨРИЙН ЗАХИРГААНЫ ТӨВ БАЙГУУЛЛАГА, ЭРҮҮЛ МЭНДИЙН БАЙГУУЛЛАГА, АЖИЛТАН, ХУВЬ ХҮНИЙ ҮҮРЭГ ХАРИУЦЛАГА” гэсэн гарчгийг “ДӨРӨВДҮГЭЭР БҮЛЭГ.ТӨРИЙН ЗАХИРГААНЫ ТӨВ БОЛОН ЭРҮҮЛ МЭНДИЙН БАЙГУУЛЛАГА, АЖ АХУЙН НЭГЖ, ИРГЭНИЙ ҮҮРЭГ” гэж өөрчилж, 14 дүгээр зүйлийг доор дурдсанаар өөрчлөн найруулах:

“14 дүгээр зүйл.Төрийн захиргааны төв байгууллагын болон мэргэжлийн салбар зөвлөлийн чиг үүрэг

14.1.Нялх, балчир хүүхдийн хүнсний тухай хуулийн хэрэгжилтийг хангахад эрүүл мэнд, хүнс, нийгмийн хамгааллын асуудал эрхэлсэн төрийн захиргааны төв байгууллага эрхлэх асуудлын хүрээнд хамтарч ажиллана.

14.2.Эрүүл мэндийн асуудал эрхэлсэн төрийн захиргааны төв байгууллага дараахь чиг үүргийг хэрэгжүүлнэ:


14.2.1.Хүнсний тухай хуулийн 5.1-д заасан хүнс, үндсэн шимт бодис, эрдэс, аминдэмийн зохистой хэмжээг үндэслэн нялх, балчир хүүхдийг хооллох зааврыг батлах, хэрэгжүүлэх;


14.2.2.эх, нялх, балчир хүүхдийн эрүүл хүнс, зөв хооллолтыг дэмжих үндэсний хөтөлбөрийг боловсруулж, Засгийн газраар батлуулах, хэрэгжилтийг хангах;


14.2.3.энэ хуулийг хэрэгжүүлэхтэй холбогдон гарах журам, зааврыг боловсруулж, батлах, хэрэгжүүлэх.

14.3.Хүнсний асуудал эрхэлсэн төрийн захиргааны төв байгууллага дараахь чиг үүргийг хэрэгжүүлнэ:


14.3.1.орон нутагт өргөн хэрэглэдэг хүнсний бүтээгдэхүүнээр хүүхдийн хүнс үйлдвэрлэхийг дэмжих, урамшуулах.

14.4.Нийгмийн хамгааллын асуудал эрхэлсэн төрийн захиргааны төв байгууллага дараахь чиг үүргийг хэрэгжүүлнэ:


14.4.1.нийгмийн халамжийн дэмжлэг, туслалцаа зайлшгүй шаардлагатай өрхийн эх, хүүхдэд хүнс, тэжээлийн дэмжлэг үзүүлэх тухай асуудлыг Нийгмийн халамжийн тухай хуулийн 22 дугаар зүйлд заасны дагуу хэрэгжүүлэх.

14.5.Нялх, балчир хүүхдийн хүнсний аюулгүй байдлыг хангах ажлыг уялдуулан зохицуулах чиг үүрэг бүхий орон тооны бус мэргэжлийн салбар зөвлөл /цаашид “салбар зөвлөл” гэх/ Хүнсний аюулгүй байдлын үндэсний зөвлөлийн дэргэд ажиллах бөгөөд салбар зөвлөлийг эрүүл мэндийн асуудал эрхэлсэн Засгийн газрын гишүүн даргална.

14.6.Салбар зөвлөл дараахь чиг үүргийг хэрэгжүүлнэ:


14.6.1.хүүхдийг эхийн сүүгээр хооллохыг дэмжсэн шийдвэр гаргах, хэрэгжилтэд хяналт тавих;


14.6.2.энэ хууль болон холбогдох шийдвэрийн зөрчлийг илрүүлж, олон нийтэд ил тод мэдээлэх, эрх бүхий байгууллагад санал тавьж шийдвэрлүүлэх;


14.6.3.хүүхдийг эхийн сүүгээр хооллохыг дэмжсэн шийдвэр болон холбогдох хууль, тогтоомжийн хэрэгжилтэд жил бүр үнэлгээ хийх, цаашид авах арга хэмжээний тухай Хүнсний аюулгүй байдлын үндэсний зөвлөлд танилцуулах." гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:               9

Бүгд:                        45

80.0 хувийн саналаар дэмжигдлээ.

М.Энхболд: - 34.Төслийн 15 дугаар зүйлийг доор дурдсанаар өөрчлөн найруулах:

“15 дугаар зүйл.Эрүүл мэндийн байгууллагын чиг үүрэг

15.1.Хүүхдийг эхийн сүүгээр хооллохыг дэмжсэн шийдвэрийн хэрэгжилтийг хангах талаар бүх шатны төрийн болон хувийн хэвшлийн эрүүл мэндийн байгууллага дараахь үүргийг хүлээнэ:


15.1.1.энэ хууль болон холбогдох хууль тогтоомжийг олон нийтэд сурталчлах;


15.1.2.хүүхдийг эхийн сүүгээр хооллохын ач холбогдлын талаархи мэдээлэл, мэргэжил арга зүйгээр эрүүл мэндийн ажилтныг хангах;


15.1.3.эрүүл мэндийн ажилтан болон иргэдэд энэ хуулийн 11, 12, 13 дугаар зүйлд заасан мэдээлэл өгөх сургалтыг зохион байгуулах.

15.2.Амаржих газар, тасаг нь нярай хүүхдийн хоол тэжээлийн хэрэгцээг хангах зорилгоор эхийн сүүний нөөцийн банк байгуулж, ажиллуулна.

15.3.Эхийн сүүний нөөцийн банк байгуулж, ажиллуулах журмыг эрүүл мэндийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             13

Бүгд:                        44

70.5 хувийн саналаар дэмжигдлээ.

М.Энхболд: - 35.Төслийн 16 дугаар зүйлийг доор дурдсанаар өөрчлөн найруулах:

“16 дугаар зүйл.Эрүүл мэндийн ажилтны чиг үүрэг

16.1.Хүүхдийг эхийн сүүгээр хооллохыг дэмжсэн шийдвэрийг хэрэгжүүлэх талаар төрийн болон хувийн хэвшлийн эрүүл мэндийн ажилтан дараахь үүрэг хүлээнэ:


16.1.1.хүүхдийг эхийн сүүгээр хооллохыг дэмжсэн шийдвэрийн хэрэгжилтэд саад учруулсан хууль бус үйлдлийг таслан зогсоох.

16.2.Эрүүл мэндийн ажилтан, анагаах ухааны боловсрол олгодог болон судалгаа шинжилгээний байгууллагын ажилтан энэ хуулийг зөрчсөн, ашиг сонирхлын зөрчилд автсан тухай мэдээллийг хуулийн этгээд, иргэнээс эрүүл мэндийн асуудал эрхэлсэн Засгийн газрын гишүүнд бичгээр ирүүлнэ:


16.2.1.эрүүл мэндийн ажилтны зөрчлийн талаархи мэдээллийг эрүүл мэндийн асуудал эрхэлсэн төрийн захиргааны төв байгууллагын дэргэдэх Эмнэлгийн мэргэжилтний ёс зүйн хяналтын хороогоор хэлэлцүүлэх;


16.2.2.анагаах
ухааны боловсрол олгодог болон судалгаа шинжилгээний байгууллагын ажилтны зөрчлийн талаархи мэдээллийг эрүүл мэндийн асуудал эрхэлсэн төрийн захиргааны төв байгууллагын дэргэдэх Анагаах ухааны ёс зүйн хяналтын хороогоор хэлэлцүүлэх.

16.3.Энэ хуулийн 16.2.1, 16.2.2-т заасан хяналтын хороод нь гаргасан дүгнэлтээ эрүүл мэндийн асуудал эрхэлсэн Засгийн газрын гишүүнд хүргүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:               8

Бүгд:                        44

81.8 хувийн саналаар дэмжигдлээ.

М.Энхболд: - 36.Төслийн 17 дугаар зүйлийг доор дурдсанаар өөрчлөн найруулах:

“17 дугаар зүйл.Төрийн байгууллага, аж ахуйн нэгж, иргэний хүлээх үүрэг

17.1.Төрийн байгууллага, аж ахуйн нэгж нь хүүхэд хөхүүлэх, хооллох орчин, нөхцөлийг бүрдүүлж болно.

17.2.Иргэн дараахь үүргийг хүлээнэ:


17.2.1.хүүхдэд зориулсан хүнстэй холбоотой зүй бус зар сурталчилгаа, хууль зөрчсөн үйлдлийг арилгуулахаар эрх бүхий байгууллагад мэдэгдэх.” гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             10

Бүгд:                        45

77.8 хувийн саналаар дэмжигдлээ.

М.Энхболд: - 37.Төслийн 18.1 дэх хэсгийн “хоол, хүнсний бүтээгдэхүүний” гэснийг “хүнсний" гэж, 18.1.1 дэх заалтын “улсын” гэснийг “төрийн” гэж тус тус өөрчлөх, 18.1.3 дахь заалтыг хасах саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:               9

Бүгд:                        45

80.0 хувийн саналаар дэмжигдлээ.

М.Энхболд: - 38.Төслийн 18.2 дахь хэсгийг доор дурдсанаар өөрчлөн найруулах:

“18.2.Энэ хуулийн 14.6.3-т заасан үнэлгээг хийх заавар, журмыг эрүүл мэндийн асуудал эрхэлсэн төрийн захиргааны төв байгууллага, хяналт хэрэгжүүлэх эрх бүхий байгууллагатай хамтран батална.” гэсэн саналыг дэмжье гэсэн санал хураалт явуулъя.

Зөвшөөрсөн:           39

Татгалзсан:               6

Бүгд:                        45

86.7 хувийн саналаар дэмжигдлээ.

М.Энхболд: - 39.Төслийн 18.3 дахь хэсгийн “албан байгууллагаас дор дурдсан” гэснийг “хуулийн этгээдээс дараахь” гэж, “хүсэлт” гэснийг “өргөдөл" гэж тус тус өөрчлөн, 18.3.2 дахь заалтын “хяналт хэрэгжүүлэх” гэснийг хасах саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               7

Бүгд:                        45

84.4 хувийн саналаар дэмжигдлээ.

М.Энхболд: - 40.Төслийн 18.3.3 дахь заалтын “нийгмийн” гэсний өмнө “цахим худалдаа,” гэж нэмэх саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               7

Бүгд:                        45

84.4 хувийн саналаар дэмжигдлээ.

М.Энхболд: - 41.Төслийн 20.1 дэх хэсгийн “батлагдсан” гэснийг “2017 оны 07 дугаар сарын 01-ний” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           40

Татгалзсан:               7

Бүгд:                        47

85.1 хувийн саналаар дэмжигдлээ.

Хамт өргөн мэдүүлсэн бусад хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг.Байнгын хорооны дэмжсэн санал:

М.Энхболд: - 1.Хүнсний тухай хуульд нэмэлт оруулах тухай хуулийн  төслийн 6.11 дэх хэсгийн “хоол” гэснийг, Эхийн сүү орлуулагч бүтээгдэхүүний тухай хууль хүчингүй болсонд тооцох тухай хуулийн төслийн 2 дугаар зүйлийн “хоол,” гэснийг, Хүнсний бүтээгдэхүүний аюулгүй байдлыг хангах тухай хуулийн төслийн 2 дугаар зүйлийн “хоол,” гэснийг тус тус хасах, 

2.3ар сурталчилгааны тухай хуульд нэмэлт оруулах тухай хуулийн төслийн 16.1.7 дахь заалтын “хоол” гэснийг хасаж, “хоол, хүнсний бүтээгдэхүүн" гэснийг “хүнс” гэж өөрчилж, 2 дугаар зүйлийн “хоол," гэснийг хасах,  

3.Зөрчлийн тухай хуульд нэмэлт оруулах тухай хуулийн төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя.

Зөвшөөрсөн:           39

Татгалзсан:               8

Бүгд:                        47

83.0 хувийн саналаар дэмжигдлээ.

Нялх балчир хүүхдийн хоол, хүнсний бүтээгдэхүүний тухай /шинэчилсэн найруулга/ хуулийн төсөл болон холбогдох бусад хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 11 цаг 21  минутад хэлэлцэж дуусав.

Хоёр. Хог хаягдлын тухай /шинэчилсэн найруулга/ хуулийн төсөл болон холбогдох бусад хуулийн төслүүд /Засгийн газар 2016.12.28-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Байгаль орчин, аялал жуулчлалын сайд Д.Оюунхорол, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа, мөн газрын мэргэжилтэн А.Оюун, мөн яамны Хуулийн хэлтсийн дарга Ч.Раднаабазар, Шинжлэх ухааны академийн Хими, химийн технологийн хүрээлэнгийн захирал Л.Жаргалсайхан, Мэргэжлийн хяналтын ерөнхий газрын Байгаль орчны хяналтын хэлтсийн дарга Д.Цэрэндаш, мөн газрын Эрүүл ахуй, халдвар хамгаалалтын хяналтын улсын ахлах байцаагч Б.Баясгалан, Нэгдсэн Үндэстний Байгууллагын Аж үйлдвэрийн хөгжлийн газрын төслийн зохицуулагч Б.Дэлгэрбаяр, Улаанбаатар хотын Захирагчийн албаны Тохижилт, хог хаягдлын удирдлагын хэлтсийн мэргэжилтэн С.Аригун нар оролцов.

Хуралдаанд Улсын Их Хурлын Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Б.Пүрэвдагва, зөвлөх З.Оюунсүрэн, референт Г.Алтанцэцэг нар байлцав. 

Төслийг анхны хэлэлцүүлэгт бэлтгэсэн тухай Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Я.Содбаатар танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн О.Содбилэг, Н.Оюундарь, Х.Нямбаатар, Б.Пүрэвдорж, Ж.Ганбаатар, Н.Учрал, Б.Энх-Амгалан нарын тавьсан асуултад Байгаль орчин, аялал жуулчлалын сайд Д.Оюунхорол, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа, Шинжлэх ухааны академийн Хими, химийн технологийн хүрээлэнгийн захирал Л.Жаргалсайхан, Нэгдсэн Үндэстний Байгууллагын Аж үйлдвэрийн хөгжлийн газрын төслийн зохицуулагч Б.Дэлгэрбаяр, Улаанбаатар хотын Захирагчийн албаны Тохижилт, хог хаягдлын удирдлагын хэлтсийн мэргэжилтэн С.Аригун нар хариулж, тайлбар хийв.

Хог хаягдлын тухай /шинэчилсэн найруулга/ хуулийн төслийн талаар Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг.Байнгын хорооны дэмжсэн санал:

М.Энхболд: - 1.Төслийн 4 дүгээр зүйлийн 4.1.31 дэх заалтын “зардалд төлөх мөнгөн дүнг” гэснийг “зардлын хувь хэмжээг харгалзан тогтоосон татварыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:             14

Бүгд:                        47

70.2 хувийн саналаар дэмжигдлээ.

М.Энхболд: - 2.Төслийн 4 дүгээр зүйлийн 4.1.32 дахь заалтын “аюултай хог хаягдлын төлбөр” гэснийг “аюултай хог хаягдлын үйлчилгээний хөлс” гэж өөрчлөх. Үүнтэй нийцүүлэн “төлбөр” гэсэн тохиолдол бүрд “үйлчилгээний хөлс” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             16

Бүгд:                        48

66.7 хувийн саналаар дэмжигдлээ.

М.Энхболд: - 3.Төслийн 4 дүгээр зүйлд доор дурдсан агуулгатай 4.1.36 дахь заалт нэмэх.

“4.1.36.”Тээврийн хэрэгслийн хог хаягдал” гэж тээврийн хэрэгслийн засвар үйлчилгээ болон ашиглалтаас гарсан тээврийн хэрэгсэл, тэдгээрийг задлахад үүсэх хог хаягдлыг;” гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:             10

Бүгд:                        48

79.2 хувийн саналаар дэмжигдлээ.

М.Энхболд: - 4.Төслийн 5 дугаар зүйлийн 5.3 дахь хэсгийн “өмчлөх эрх шилжсэнд тооцно” гэснийг “өмчлөх эрх дуусгавар болно” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             12

Бүгд:                        47

74.5 хувийн саналаар дэмжигдлээ.

М.Энхболд: - 5.Төслийн 7 дугаар зүйлийн 7.1.6 дахь заалтыг хасах саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             13

Бүгд:                        48

72.9 хувийн саналаар дэмжигдлээ.

М.Энхболд: - 6.Төслийн 8 дугаар зүйлийн 8.1.9.а дахь заалтын “аюултай хог хаягдал” гэсний дараа “үүсгэгч болон” гэж, 8.1.9.б дэх заалтын “энгийн хог хаягдал” гэсний дараа “цэвэрлэх” гэж, 8.2.1 дэх заалтын “барилгын” гэсний өмнө “тээврийн хэрэгслийн болон” гэж, “сэргээн ашиглах” гэсний дараа “устгах” гэж, 8.2.3 дахь заалтын “дахин боловсруулах” гэсний дараа “сэргээн ашиглах, устгах” гэж, 8.9 дэх хэсгийн “төв байгууллага” гэсний дараа “болон эрчим хүчний зохицуулах хороо” гэж тус тус нэмэх саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             14

Бүгд:                        49

71.4 хувийн саналаар дэмжигдлээ.

М.Энхболд: - 7.Төслийн 8 дугаар зүйлийн 8.1.13 дахь заалтын “шошгон дээр байрлуулах тэмдгийг стандартаар батлуулах” гэснийг “таних тэмдгийн стандартыг эрх бүхий байгууллагаар батлуулах” гэж өөрчлөх. Үүнтэй нийцүүлэн төслийн 40 дүгээр зүйлийн 40.8 дахь хэсгийн “бүтээгдэхүүний шошго нь стандартаар баталсан тусгай таних тэмдэгтэй байна.” гэснийг “бүтээгдэхүүн нь энэ хуулийн 8.1.13-т заасан таних тэмдэгтэй байна.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:             12

Бүгд:                        49

75.5 хувийн саналаар дэмжигдлээ.

М.Энхболд: - 8.Төслийн 8 дугаар зүйлийн 8.4.1 дэх заалтыг доор дурдсанаар өөрчлөн найруулах:

“8.4.1.энэ зүйлийн 8.3.1-д заасан бүрэн эрхийг хэрэгжүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:             12

Бүгд:                        49

75.5 хувийн саналаар дэмжигдлээ.

М.Энхболд: - 9.Төслийн 8 дугаар зүйлийн 8.4.2, 8.5.1 дэх заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:             14

Бүгд:                        48

70.8 хувийн саналаар дэмжигдлээ.

М.Энхболд: - 10.Төслийн 8 дугаар зүйлийн 8.6.1, 8.6.3 дахь заалтын “боловсруулалт болон үйл ажиллагаанаас” гэснийг “боловсруулалтаас” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:             13

Бүгд:                        50


74.0 хувийн саналаар дэмжигдлээ.

Дээрхи саналтай холбогдуулан Улсын Их Хурлын гишүүн Б.Энх-Амгалан үг хэлэв.

М.Энхболд: - 11.Төслийн 8 дугаар зүйлийн 8.7 дахь хэсэг, 8.8.3 дахь заалтыг хасаж, 8.8.4 дэх заалтын “төсөв, татварын бодлогоор дэмжих” гэснийг “дэмжих чиглэлээр бодлого боловсруулах.” гэж, 8.9.2 дахь заалтын “хог хаягдлыг шатаах үйл ажиллагаанаас үйлдвэрлэсэн” гэснийг “хог хаягдлыг сэргээн ашиглах үйл ажиллагаанаас гарган авсан” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           39

Татгалзсан:             11

Бүгд:                        50

78.0 хувийн саналаар дэмжигдлээ.

М.Энхболд: - 12.Төслийн 9 дүгээр зүйлийн 9.1 дэх хэсгийн “аймгийн” гэснийг “аймаг, нийслэлийн” гэж өөрчлөх, үүнтэй уялдуулан төслийн 9 дүгээр зүйлийн 9.2 дахь хэсгийг хасах саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             14

Бүгд:                        50

72.0 хувийн саналаар дэмжигдлээ.

М.Энхболд: - 13.Төслийн 9 дүгээр зүйлийн 9.1.3 дахь заалтын “тээвэрлэх” гэсний дараа “дахин боловсруулах” гэж нэмж, 9.1.4 дэх заалтыг хасах саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             14

Бүгд:                        50

72.0 хувийн саналаар дэмжигдлээ.

М.Энхболд: - 14.Төслийн 9 дүгээр зүйлд доор дурдсан агуулгатай 9.1.7 дахь заалт нэмэх:

“9.1.7.энэ хуулийн 40.4-т заасан урамшуулал олгох журмыг батлах.” гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:             12

Бүгд:                        50

76.0 хувийн саналаар дэмжигдлээ.

М.Энхболд: - 15.Төслийн 9 дүгээр зүйлийн 9.3 дахь хэсгийн “9.1.2-т” гэснийг хасаж, “сумын” гэснийг “сум, дүүргийн” гэж өөрчлөх, үүнтэй уялдуулан төслийн 9 дүгээр зүйлийн 9.4 дэх хэсгийг хасах, мөн 9.5.15 дахь заалтыг 9.6.15 дахь заалт болгон шилжүүлэх, 9.6 дахь хэсгийн “сумын” гэснийг “сум, дүүргийн” гэж, 9.6.4 дэх заалтын “санхүүжүүлэх” гэснийг “зарцуулах” гэж өөрчлөх, үүнтэй уялдуулан төслийн 9.7 дахь хэсгийг хасах саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:             13

Бүгд:                        50

74.0 хувийн саналаар дэмжигдлээ.

М.Энхболд: - 16.Төслийн 9 дүгээр зүйлийн 9.6.11 дэх заалтыг доор дурдсанаар өөрчлөн найруулах:

“9.6.11.энэ зүйлийн 9.8.7-д заасан иргэдийн бүлгийн үйл ажиллагаанд дэмжлэг үзүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:             12

Бүгд:                        50

76.0 хувийн саналаар дэмжигдлээ.

М.Энхболд: - 17.Төслийн 10 дугаар зүйлийн 10.1.11 дэх заалтын “холбогдох зардлыг” гэснийг “үйлчилгээний хөлсийг” гэж, 10.3.7 дахь заалтын “хадаг уяж” гэснийг “шашин, зан үйлийн эд зүйлс тавьж” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           39

Татгалзсан:             12

Бүгд:                        51

76.5 хувийн саналаар дэмжигдлээ.

М.Энхболд: - 18.Төслийн 16 дугаар зүйлийн 16.8 дахь хэсгийн “тусгай зориулалтын” гэснийг хасах саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:             13

Бүгд:                        50

74.0 хувийн саналаар дэмжигдлээ.

М.Энхболд: - 19.Төслийн 17 дугаар зүйлийн 17.5.1 дэх заалтын “17.4.2” гэснийг хасах саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             14

Бүгд:                        50

72.0 хувийн саналаар дэмжигдлээ.

М.Энхболд: - 20.Төслийн 18 дугаар зүйлийн 18.2 дахь хэсгийг хасах саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:             13

Бүгд:                        50

74.0 хувийн саналаар дэмжигдлээ.

М.Энхболд: - 21.Төслийн 23 дугаар зүйлийн 23.1 дэх хэсгийн “үүсгэгч”, 24 дүгээр зүйлийн 24.3 дахь хэсгийн “тээвэрлэгч” гэсний өмнө “Аюултай хог хаягдал” гэж нэмэх, үүнтэй уялдуулан “үүсгэгч”, “тээвэрлэгч” гэсэн тохиолдол бүрийн өмнө “Аюултай хог хаягдал” гэж нэмэх саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:             12

Бүгд:                        50

76.0 хувийн саналаар дэмжигдлээ.

М.Энхболд: - 22.Төслийн 24 дүгээр зүйлийн 24.14 дэх хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:             12

Бүгд:                        50

76.0 хувийн саналаар дэмжигдлээ.

М.Энхболд: - 23.Төслийн 25 дугаар зүйлийн 25.2 дахь хэсгийн “дахин боловсруулах” гэснийг хасах саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:             12

Бүгд:                        50

76.0 хувийн саналаар дэмжигдлээ.

М.Энхболд: - 24.Төслийн 26 дугаар зүйлийн 26.1 дэх хэсгийн “аюултай хог хаягдал” гэсний дараа “цуглуулах” гэж нэмэх саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:             13

Бүгд:                        50

74.0 хувийн саналаар дэмжигдлээ.

М.Энхболд: - 25.Төслийн 29 дүгээр зүйлийн 29.1 дэх хэсгийг доор дурдсанаар өөрчлөн найруулах:

“29.1.Аюултай хог хаягдал тээвэрлэх, цуглуулах, хадгалах, дахин боловсруулах, устгах үйл ажиллагаа эрхлэгч нь тухайн жилд гүйцэтгэсэн ажлын тайланг энэ хуулийн 8.1.7.г-д заасан маягтаар гаргаж, энэ хуулийн 8.1.3-т заасан журмын дагуу хүргүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             14

Бүгд:                        50

72.0 хувийн саналаар дэмжигдлээ.

М.Энхболд: - 26.Төслийн 38 дугаар зүйлийн 38.5 дахь хэсгийг доор дурдсанаар өөрчлөн найруулах:

“38.5.Аюултай хог хаягдлыг тээвэрлэхдээ олон улсын гэрээ конвенц, журамд тавигддаг шаардлагыг дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             15

Бүгд:                        50

70.0 хувийн саналаар дэмжигдлээ.

М.Энхболд: - 27.Төслийн 40 дүгээр зүйлийн 40.7, 40.9 дэх хэсгийг хасаж, доор дурдсан агуулгатай 40.10 дахь хэсэг нэмэх, үүнтэй уялдуулан төслийн 7.1.3, 9.1.6, 9.3.3, 9.5.2, 9.5.5, 9.6.5 дахь заалтуудыг хасах.

“40.10.Хог хаягдлыг ангилах, цуглуулах, дахин боловсруулах, сэргээн ашиглах, устгах байгууламж болон хог хаягдлын төвлөрсөн цэг, үйлдвэр технологийн паркийн газрыг эзэмшүүлэх, ашиглуулах асуудлыг Газрын тухай хуулийн холбогдох заалтын дагуу шийдвэрлэнэ.” гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             14

Бүгд:                        50

72.0 хувийн саналаар дэмжигдлээ.

М.Энхболд: - 28.Төслийн 41 дүгээр зүйлийн 41.4 дэх хэсгийг доор дурдсанаар өөрчлөн найруулах:

“41.4.Энэ зүйлийн 41.2, 41.3-т заасан үйлчилгээний хөлсийг хог хаягдлыг хүлээн авах иргэн, аж ахуйн нэгж, байгууллагатай байгуулах гэрээний үндсэн дээр тохиролцон тогтооно.” гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             14

Бүгд:                        50

72.0 хувийн саналаар дэмжигдлээ.

М.Энхболд: - 29.Төслийн 41 дүгээр зүйлийн 41.14, 41.16 дахь хэсгийн “татаас олгож болно.” гэснийг “дэмжлэг үзүүлж болно.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             15

Бүгд:                        50

70.0 хувийн саналаар дэмжигдлээ.

М.Энхболд: - 30.Төслийн 42 дугаар зүйлийн 42.2.1 дэх заалтыг доор дурдсанаар өөрчлөн найруулах:

“42.2.1.энэ хуулийн 7.1.1-д заасан үндэсний хөтөлбөрт хог хаягдлын талаархи боловсрол олгох зорилго, хэрэгжүүлэх арга хэмжээг тусгах” гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             20

Бүгд:                        50

60.0 хувийн саналаар дэмжигдлээ.

М.Энхболд: - 31.Төслийн 42 дугаар зүйлийн 42.2.2 дахь заалтыг доор дурдсанаар өөрчлөн найруулах:

“42.2.2.хог хаягдлын талаархи албан боловсролыг энэ хуулийн 8.4.3-т заасан боловсролын агуулгаар дамжуулан олгох;” гэсэн саналыг дэмжье гэсэн санал хураалт явуулъя.

Зөвшөөрсөн:           41

Татгалзсан:             10

Бүгд:                        51

80.4 хувийн саналаар дэмжигдлээ.

Дээрхи саналтай холбогдуулан Улсын Их Хурлын гишүүн Г.Тэмүүлэн үг хэлэв.

М.Энхболд: - 32.Төслийн 42 дугаар зүйлийн 42.2.4 дэх заалтыг доор дурдсанаар өөрчлөн найруулах:

“42.2.4.албан бус боловсролыг төрийн болон төрийн бус байгууллага, мэргэжлийн сургалт, судалгааны төвөөр дамжуулан олгох.” гэсэн саналыг дэмжье гэсэн санал хураалт явуулъя.

Зөвшөөрсөн:           41

Татгалзсан:             10

Бүгд:                        51

80.4 хувийн саналаар дэмжигдлээ.

М.Энхболд: - 33.Төслийн 43 дугаар зүйл, 44 дүгээр зүйлийн 44.1.19, 44.1.21 дэх заалтыг хасах саналыг дэмжье гэсэн санал хураалт явуулъя.

Зөвшөөрсөн:           41

Татгалзсан:             10

Бүгд:                        51

80.4 хувийн саналаар дэмжигдлээ.

М.Энхболд: - 34.Төслийн 44 дүгээр зүйлд доор дурдсан агуулгатай 44.1.22, 44.1.23 дахь заалт нэмэх:

“44.1.22.энэ хуулийн 40.5-д заасныг зөрчсөн хүнийг нэг сая төгрөгөөр, хуулийн этгээдийг таван сая төгрөгөөр торгох;

44.1.23.энэ хуулийн 40.6-д заасныг зөрчсөн хүнийг нэг зуун мянган төгрөгөөр, хуулийн этгээдийг нэг сая төгрөгөөр торгох.” гэсэн саналыг дэмжье гэсэн санал хураалт явуулъя.

Зөвшөөрсөн:           40

Татгалзсан:             11

Бүгд:                        51

78.4 хувийн саналаар дэмжигдлээ.

Дээрхи саналтай холбогдуулан Улсын Их Хурлын гишүүн Л.Мөнхбаатар, Я.Содбаатар нар үг хэлэв.

М.Энхболд: - 35.Төслийн 44 дүгээр зүйлийн заалт бүрээс “албан тушаалтныг Төрийн албаны тухай хуульд заасан хариуцлага хүлээлгэхээр” гэснийг хасаж, нэгтгэн доор дурдсан агуулгатай 44.1.24 дэх заалт нэмэх:

“44.1.24.энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэх.” гэсэн саналыг дэмжье гэсэн санал хураалт явуулъя.

Зөвшөөрсөн:           42

Татгалзсан:             10

Бүгд:                        52

80.8 хувийн саналаар дэмжигдлээ.

М.Энхболд: - 36.Төслийн 15 дугаар зүйлийн 15.1.1 дэх заалтын “хог хаягдлыг” гэсний дараа “ангилах” гэж нэмэх саналыг дэмжье гэсэн санал хураалт явуулъя.

Зөвшөөрсөн:           39

Татгалзсан:             13

Бүгд:                        52

75.0 хувийн саналаар дэмжигдлээ.

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах хуулийн төслийн талаар Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг.Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийн “болон” гэсний дараа “хог хаягдал” гэж нэмэх саналыг дэмжье гэсэн санал хураалт явуулъя.

Зөвшөөрсөн:           41

Татгалзсан:             11

Бүгд:                        52

78.8 хувийн саналаар дэмжигдлээ.

Химийн хорт болон аюултай бодисын тухай хуульд нэмэлт, өөрчлөлт оруулах тухай хуулийн төслийн талаар Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг.Байнгын хорооны дэмжсэн санал:

М.Энхболд: - 1.Төслийн 1 дүгээр зүйлийн 14.1 дэх хэсгийн “үйл ажиллагааг” гэсний дараахь “аюултай” гэснийг хасах саналыг дэмжье гэсэн санал хураалт явуулъя.

Зөвшөөрсөн:           41

Татгалзсан:             11

Бүгд:                        52

78.8 хувийн саналаар дэмжигдлээ.

Хог хаягдлын тухай /шинэчилсэн найруулга/ хуулийн төсөл болон холбогдох бусад хуулийн төслүүдийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.

Уг асуудлыг 12 цаг 42  минутад хэлэлцэж дуусав.

Гурав. Эрүүгийн хэрэг хянан шийдвэрлэх тухай /шинэчилсэн найруулга/ хуулийн төсөл болон холбогдох бусад хуулийн төслүүд /Засгийн газар 2017.02.07-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг нар оролцов.

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Ч.Батбямба, П.Хулан нар байлцав. 

Төслийг анхны хэлэлцүүлэгт бэлтгэсэн тухай Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар танилцуулав.
Улсын Их Хурлын гишүүн Ж.Батзандан Эрүүгийн хэрэг хянан шийдвэрлэх тухай /шинэчилсэн найруулга/ хуулийн төсөлтэй холбогдуулан Улсын Их Хурал дахь Ардчилсан намын бүлэг завсарлага авах тухай мэдэгдэж, уг асуудлаар ажлын 4 хоногийн завсарлага авав.

Уг асуудлыг 12 цаг 53  минутад хэлэлцэж дуусав.
Дөрөв. Үндэсний төлбөрийн системийн тухай хуулийн төсөл болон холбогдох бусад хуулийн төслүүд /Засгийн газар 2016.12.28-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Сангийн дэд сайд Х.Булгантуяа, Сангийн яамны Санхүүгийн бодлогын газрын дарга Ө.Баттулга, мөн яамны Санхүүгийн зах зээл, даатгалын хэлтсийн дарга Н.Мандуул, мөн хэлтсийн мэргэжилтэн Д.Болор, Монголбанкны Тэргүүн дэд ерөнхийлөгч О.Эрдэмбилэг, мөн банкны Хууль, эрх зүйн газрын захирал Б.Ганбат, мөн газрын ахлах мэргэжилтэн Ө.Мөнх-Ундарга, мэргэжилтэн М.Нинжбадгар, Төлбөр, тооцоо, бүртгэлийн газрын захирал Э.Анар, мөн газрын Төлбөрийн бодлого зохицуулалтын хэлтсийн захирал Т.Амарсайхан, мөн хэлтсийн ахлах мэргэжилтэн Э.Цолмонбаатар, Санхүүгийн зохицуулах хорооны дэд дарга Б.Баярсайхан нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав. 

Төслийг анхны хэлэлцүүлэгт бэлтгэсэн тухай Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Б.Жавхлан танилцуулав.

Улсын Их Хурлын гишүүн О.Баасанхүү үг хэлэв.

Үдийн завсарлага болсон тул уг асуудлыг үдээс хойшхи нэгдсэн хуралдаанаар Ерөнхий сайдын мэдээллийн дараа үргэлжлүүлэн хэлэлцэхээр тогтов.

Өглөөний хуралдаан 2 цаг 30 минут үргэлжилж, 76 гишүүнээс 60 гишүүн ирж, 78.9 хувийн ирцтэйгээр 13 цаг 00 минутад завсарлав.

Үдээс хойшхи хуралдаан 15 цаг 16 минутад эхлэв.

Чөлөөтэй: С.Жавхлан, Ц.Мөнх-Оргил, З.Нарантуяа, Ш.Раднаасэд, Б.Саранчимэг, Ч.Хүрэлбаатар, Н.Цэрэнбат, Б.Чойжилсүрэн;

Эмнэлгийн чөлөөтэй: Ц.Гарамжав;

Тасалсан: Т.Аюурсайхан, О.Баасанхүү, Х.Баделхан, Ж.Бат-Эрдэнэ, С.Батболд, Б.Батзориг, Б.Баттөмөр, Ж.Ганбаатар, Д.Гантулга, Б.Наранхүү, Н.Номтойбаяр, Х.Нямбаатар, Л.Оюун-Эрдэнэ, Г.Солтан, Л.Элдэв-Очир, Ж.Энхбаяр, С.Эрдэнэ;

Хоцорсон: О.Батнасан -2 цаг 14 минут, Д.Дамба-Очир -38 минут, Б.Дэлгэрсайхан -1 цаг 37 минут, Ч.Улаан -25 минут.
Тав. Ерөнхий сайдын мэдээлэл. “Зам тээвэр, барилга хот байгуулалтын салбарын бүтээн байгуулалтын ажлын явцын талаар” 

Ерөнхий сайдын мэдээлэлтэй холбогдуулан Засгийн газрын Хэрэг эрхлэх газрын дарга Ж.Мөнхбат, Байгаль орчин, аялал жуулчлалын сайд Д.Оюунхорол, Батлан хамгаалахын сайд Б.Бат-Эрдэнэ, Хууль зүй, дотоод хэргийн сайд С.Бямбацогт, Барилга, хот байгуулалтын сайд Г.Мөнхбаяр, Зам, тээврийн хөгжлийн сайд Д.Ганбат, Уул уурхай, хүнд үйлдвэрийн сайд Ц.Дашдорж, Нийслэлийн Засаг дарга бөгөөд Улаанбаатар хотын захирагч С.Батболд, Барилга, хот байгуулалтын яамны төрийн нарийн бичгийн дарга С.Магнайсүрэн, мөн яамны Бодлого, төлөвлөлтийн газрын дарга Л.Батжаргал, мөн газрын ахлах мэргэжилтэн Г.Болормаа, С.Должинсүрэн, Барилга, барилгын материалын үйлдвэрлэлийн бодлогын хэрэгжилтийг зохицуулах газрын дарга Д.Занабазар, Нийтийн аж ахуйн бодлогын хэрэгжилтийг зохицуулах газрын дарга О.Лхагвацэдэн, Зам, тээврийн хөгжлийн яамны Автозамын бодлогын хэрэгжилтийн зохицуулах газрын дарга Д.Доржханд, мөн яамны Авто тээврийн бодлогын хэрэгжилтийг зохицуулах газрын дарга С.Батболд, Хяналт-шинжилгээ, үнэлгээ, дотоод аудитын газрын дарга Т.Гомбосүрэн, Агаарын тээврийн бодлого, хэрэгжилтийг зохицуулах хэлтсийн дарга С.Мөнхнасан, Газар зохион байгуулалт, геодези зураг зүйн газрын дарга Ц.Ганхүү, Барилгын хөгжлийн төвийн захирал Ц.Амарсанаа, Төрийн орон сууц корпорацийн захирал Ж.Хичээнгүй, Нийслэлийн Хот төлөвлөлт, ерөнхий төлөвлөгөөний газрын дарга Э.Анар, Нийслэлийн Автозамын хөгжлийн газрын дарга Ж.Тогтохбаяр нар оролцов. 

Улсын Их Хурлын Тамгын газрын Мэдээлэл, хяналт шинжилгээ, үнэлгээний хэлтсийн Хяналт шинжилгээ, үнэлгээний албаны зөвлөх Ч.Онончимэг, референт А.Батсайхан нар байлцав.

Ерөнхий сайд Ж.Эрдэнэбат зам тээвэр, барилга хот байгуулалтын салбарын бүтээн байгуулалтын ажлын явцын талаар мэдээлэл хийв.

Мэдээлэлтэй холбогдуулан Улсын Их Хурлын гишүүн Л.Болд, Ж.Батзандан, Б.Пүрэвдорж, Д.Эрдэнэбат, Я.Санжмятав нарын тавьсан асуултад Ерөнхий сайд Ж.Эрдэнэбат, Барилга, хот байгуулалтын сайд Г.Мөнхбаяр, Зам, тээврийн хөгжлийн сайд Д.Ганбат, Монгол Улсын сайд, Засгийн газрын Хэрэг эрхлэх газрын дарга Ж.Мөнхбат нар хариулж, тайлбар хийв.

Чуулганы нэгдсэн хуралдаанд Ерөнхий сайд зам тээвэр, барилга хот байгуулалтын салбарын бүтээн байгуулалтын ажлын явцын талаар мэдээлэл хийлээ. 

Уг асуудлыг 16 цаг 27  минутад хэлэлцэж дуусав.
Дөрөв. Үндэсний төлбөрийн системийн тухай хуулийн төсөл болон холбогдох бусад хуулийн төслүүд /Засгийн газар 2016.12.28-ны өдөр өргөн мэдүүлсэн, анхны хэлэлцүүлэг үргэлжлэв/

Хэлэлцэж буй асуудалтай холбогдуулан Сангийн дэд сайд Х.Булгантуяа, Сангийн яамны Санхүүгийн бодлогын газрын дарга Ө.Баттулга, мөн яамны Санхүүгийн зах зээл, даатгалын хэлтсийн дарга Н.Мандуул, мөн хэлтсийн мэргэжилтэн Д.Болор, Монголбанкны Тэргүүн дэд ерөнхийлөгч О.Эрдэмбилэг, мөн банкны Хууль, эрх зүйн газрын захирал Б.Ганбат, мөн газрын ахлах мэргэжилтэн Ө.Мөнх-Ундарга, мэргэжилтэн М.Нинжбадгар, Төлбөр, тооцоо, бүртгэлийн газрын захирал Э.Анар, мөн газрын Төлбөрийн бодлого зохицуулалтын хэлтсийн захирал Т.Амарсайхан, мөн хэлтсийн ахлах мэргэжилтэн Э.Цолмонбаатар, Санхүүгийн зохицуулах хорооны дэд дарга Б.Баярсайхан нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав. 
Үндэсний төлбөрийн системийн тухай хуулийн төсөл болон холбогдох бусад хуулийн төслүүдийн анхны хэлэлцүүлэг санал хураалтаар үргэлжлэв.

Үндэсний төлбөрийн системийн тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг.Байнгын хорооны дэмжсэн санал:

М.Энхболд: - 1.Төслийн 1.1 дэх хэсгийн “системийн тогтвортой, тасралтгүй, найдвартай, үр ашигтай байдлыг хангахад чиглэсэн, түүнийг” гэснийг “системийг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           29

Татгалзсан:             24

Бүгд:                        53

54.7 хувийн саналаар дэмжигдлээ.

М.Энхболд: - 2.Төслийн 3 дугаар зүйлд доор дурдсан агуулгатай 2 дахь хэсэг нэмэх:

“3.2.Хязгаарлагдмал хүрээнд үйлчилгээ үзүүлж байгаа этгээдийн төлбөрийн үйлчилгээ үзүүлэхтэй холбогдсон үйл ажиллагаа энэ хуульд хамаарна.” гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             15

Бүгд:                        45

66.7 хувийн саналаар дэмжигдлээ.

М.Энхболд: - 3.Төслийн 4 дүгээр зүйлийн гарчгийн “системд’ гэснийг, 3.1, 4.1 дэх хэсгийн “системийн үйл ажиллагаанд” гэснийг тус тус “систем, түүний үйл ажиллагаанд" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             12

Бүгд:                        47

74.5 хувийн саналаар дэмжигдлээ.

М.Энхболд: - 4.Төслийн 4 дүгээр зүйлд доор дурдсан агуулгатай 4.1.7 дахь заалт нэмэх:

“4.1.7.оролцогчдын тэгш, тэнцвэртэй оролцоог хангах;” гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             12

Бүгд:                        48

75.0 хувийн саналаар дэмжигдлээ.

М.Энхболд: - 5.Төслийн 5.1.1 дэх заалтын “арилжааны төлбөр тооцооны төв” гэснийг “арилжааны төлбөр тооцоог төвлөрүүлэн гүйцэтгэх эрх бүхий этгээд” гэж, “үйл ажиллагааг багтаана” гэснийг “үйл ажиллагааг эрхлэгч этгээд хамаарна” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             13

Бүгд:                        48

72.9 хувийн саналаар дэмжигдлээ.

М.Энхболд: - 6.Төслийн доор дурдсан агуулгатай 5.1.2, 5.1.13, 5.1.31 дэх заалтыг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             13

Бүгд:                        48

72.9 хувийн саналаар дэмжигдлээ.

М.Энхболд: - 7.Төслийн 5.1.5 дахь заалтын “ажиллагаа багтаж болно" гэснийг “ажиллагаа багтана” гэж өөрчилж, “шаардлагатай тохиолдолд” гэснийг хасах саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:             11

Бүгд:                        48

77.1 хувийн саналаар дэмжигдлээ.

М.Энхболд: - 8.Төслийн 5.1.6 дахь заалтын “эдгээрийг зохицуулсан дүрэм, журам,” гэснийг, 5.1.27 дахь заалтын “холбогдох эрх зүйн зохицуулалт,” гэснийг тус тус хасах саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             14

Бүгд:                        45

68.9 хувийн саналаар дэмжигдлээ.

М.Энхболд: - 9.Төслийн 5.1.7 дахь заалтыг доор дурдсанаар өөрчлөн найруулах;

“5.1.7.”клирингийн төв” гэж Монголбанк, клирингийн үйлчилгээ үзүүлэх зөвшөөрөл бүхий, оролцогчийн дансыг өөр дээрээ байршуулдаггүй хуулийн этгээдийг;" гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:             11

Бүгд:                        45

75.6 хувийн саналаар дэмжигдлээ.

М.Энхболд: - 10.Төслийн 5.1.9 дэх заалтын “шилжүүлэх,” гэсний дараа “Монголбанкны зөвшөөрөлтэй эрхлэх” гэж нэмж, “эрхлэх эрх бүхий хуулийн этгээдээр” гэснийг “үзүүлэгчээр” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:               9

Бүгд:                        45

80.0 хувийн саналаар дэмжигдлээ.
М.Энхболд: - 11.Төслийн 5.1.10 дахь заалтын “зохицуулалтыг” гэснийг “үйл ажиллагааг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:             11

Бүгд:                        45

75.6 хувийн саналаар дэмжигдлээ.

М.Энхболд: - 12.Төслийн 5.1.11 дэх заалтыг доор дурдсанаар өөрчлөн найруулах:

“5.1.11.“оператор” гэж Монголбанк, систем ажиллуулах Монголбанкны зөвшөөрөл бүхий хуулийн этгээдийг;” гэсэн саналыг дэмжье гэсэн санал хураалт явуулъя.

Зөвшөөрсөн:           36 

Татгалзсан:               9

Бүгд:                        45

80.0 хувийн саналаар дэмжигдлээ.

М.Энхболд: - 13.Төслийн 5.1.12 дахь заалтыг доор дурдсанаар өөрчлөн найруулах:

“5.1.12.“оролцогч" гэж клирингийн, төлбөр тооцооны үйлчилгээ үзүүлэх, системд шууд болон шууд бусаар төлбөр илгээх, хүлээн авах эрхтэй этгээдийг;” гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:             10

Бүгд:                        47

78.7 хувийн саналаар дэмжигдлээ.

М.Энхболд: - 14.Төслийн 5.1.14 дэх заалтын “зөвхөн энэ хуульд тодорхойлсон” гэснийг хасах саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               9

Бүгд:                        47

80.9 хувийн саналаар дэмжигдлээ.

М.Энхболд: - 15.Төслийн 5.1.15 дахь заалтын “шилжүүлгийг” гэснийг “төлбөрийг" гэж өөрчилж, “холбогдох" гэснийг хасах саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               8

Бүгд:                        46

82.6 хувийн саналаар дэмжигдлээ.

М.Энхболд: - 16.Төслийн 5.1.16 дахь заалтыг доор дурдсанаар найруулах:

“5.1.16.“төлбөр тооцооны данс” гэж оролцогчдын хооронд төлбөр тооцоо хийхэд ашиглах, Монголбанк, арилжааны төлбөр тооцоог төвлөрүүлэн гүйцэтгэх эрх бүхий этгээд, эсхүл төлбөр тооцооны төлөөлөгч дээр байршиж байгаа оролцогчийн дансыг;” гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               7

Бүгд:                        45

84.4 хувийн саналаар дэмжигдлээ.

М.Энхболд: - 17.Төслийн 5.1.17 дахь заалтыг доор дурдсанаар өөрчлөн найруулах:

“5.1.17.”төлбөр тооцооны дүрэм” гэж төлбөрийн үүргийг тооцох, үр дүнгийн тооцоолол хийх, төлбөр тооцоог гүйцэтгэх суурь зарчмыг тодорхойлсон, Монголбанкнаас баталсан дүрмийг;" гэсэн саналыг дэмжье гэсэн санал хураалт явуулъя.

Зөвшөөрсөн:           39

Татгалзсан:               6

Бүгд:                        45

86.7 хувийн саналаар дэмжигдлээ.

М.Энхболд: - 18.Төслийн 5.1.18 дахь заалтыг доор дурдсанаар өөрчлөн найруулах:

“5.1.18.”төлбөр тооцооны систем” гэж оролцогчдын хоорондын мөнгөн хөрөнгийн болон үнэт цаасны төлбөрийн, Монголбанкны зөвшөөрөл бүхий системийн, кпирингийн системээс тодорхойлсон үр дүнгийн тооцооллын төлбөрийн үүргийг гүйцэтгэх зорилгоор Монголбанкнаас үүсгэн байгуулж, ажиллуулж байгаа дэд бүтцийг," гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               7

Бүгд:                        45

84.4 хувийн саналаар дэмжигдлээ.

М.Энхболд: - 19.Төслийн 5.1.19 дэх заалтын “хуулийн этгээдийг” гэснийг “шууд оролцогчийг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               7

Бүгд:                        45

84.4 хувийн саналаар дэмжигдлээ.

М.Энхболд: - 20.Төслийн 5.1.20 дахь заалтыг доор дурдсанаар өөрчлөн найруулах:

“5.1.20.“төлбөрийн карт" гэж олон улсад зөвшөөрөгдсөн картын байгууллагын стандарт болон Монголбанкны шаардлагыг нэгэн зэрэг, эсхүл аль нэгийг нь хангасан, карт эзэмшигчид төлбөр хийх боломж олгодог төлбөрийн хэрэгслийг;” гэсэн саналыг дэмжье гэсэн санал хураалт явуулъя.

Зөвшөөрсөн:           39

Татгалзсан:               6

Бүгд:                        45

86.7 хувийн саналаар дэмжигдлээ.
М.Энхболд: - 21.Төслийн 5.1.21 дэх заалтын “шилжүүлэг хийхгүй” гэснийг “шилжүүлэг хийх, түүнтэй” гэж, “дэд бүтцийг” гэснийг “цогц бүтцийг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           40

Татгалзсан:               5

Бүгд:                        45

88.9 хувийн саналаар дэмжигдлээ.

М.Энхболд: - 22.Төслийн 5.1.22 дахь заалтын “төлбөрийн системийн” гэснийг хасах саналыг дэмжье гэсэн санал хураалт явуулъя.

Зөвшөөрсөн:           39

Татгалзсан:               6

Бүгд:                        45

86.7 хувийн саналаар дэмжигдлээ.

М.Энхболд: - 23.Төслийн 5.1.23 дахь заалтын “цахим шилжүүлэг хийх зэрэг” гэснийг “цахим шилжүүлэг хийх болон Монголбанкнаас тодорхойлсон” гэж өөрчлөн, “эсхүл” гэснийг хасах саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:             12

Бүгд:                        45

73.3 хувийн саналаар дэмжигдлээ.

Дээрхи саналтай холбогдуулан Улсын Их Хурлын гишүүн Н.Учрал үг хэлэв.

М.Энхболд: - 24.Төслийн 5.1.24 дэх заалтыг доор дурдсанаар найруулах:

“5.1.24.“төлбөрийн үйлчилгээ үзүүлэгч” гэж төлбөрийн үйлчилгээ үзүүлэх, Монголбанкны зөвшөөрөл бүхий хуулийн этгээдийг,” гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар дэмжигдлээ.

М.Энхболд: - 25.Төслийн 5.1.25 дахъ заалтыг доор дурдсанаар өөрчлөн найруулах:

“5.1.25.“төлбөрийн үйлчилгээ үзүүлэхтэй хамаарал бүхий үйл ажиллагаа” гэж төлбөрийн үйлчилгээг хэрэглэгчид хүргэхэд төлбөрийн үйлчилгээ үзүүлэгчид техник технологи, мэргэжлийн боловсон хүчин, Монголбанкнаас тодорхойлох бусад дэмжлэг үзүүлэх, Монголбанкны зөвшөөрөлтэй эрхлэх үйл ажиллагааг;” гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:             11

Бүгд:                        45

75.6 хувийн саналаар дэмжигдлээ.

М.Энхболд: - 26.Төслийн 5.1.26 дахь заалтыг доор дурдсанаар өөрчлөн найруулах:

“5.1.26.“төлбөрийн хэрэгсэл’ гэж бэлэн мөнгө, мөнгөн хөрөнгө шилжүүлэх, хүлээн авах, төлбөр төлөх зориулалттай төлбөрийн карт, цахим мөнгө зэрэг Монголбанкны зөвшөөрөл бүхий биет, биет бус хэрэгслийг;” гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               8

Бүгд:                        45

82.2 хувийн саналаар дэмжигдлээ.

М.Энхболд: - 27.Төслийн 5.1.28 дахь заалтыг нэр томьёоны хэсгээс хасаж, 7.2.6 дахь заалттай нэгтгэн, доор дурдсанаар өөрчлөн найруулах:

“7.2.6.Төв банкны үнэт цаасны хувьд дараахь үйл ажиллагааг гүйцэтгэнэ:


7.2.6.а.биет хэлбэртэй үнэт цаасны эзэмшигчийн нэрийн шилжүүлгийг цахимжуулах, үнэт цаасыг биет бус хэлбэрт шилжүүлэх, биет бус хэлбэрээр гаргах боломжийг бүрдүүлэх;


7.2.6.б.үнэт цаасны гүйлгээний бүртгэлийг хөтлөх;


7.2.6.в.үнэт цаасны кастодианы үйлчилгээ үзүүлэх;


7.2.6.г.үнэт цаасыг цахим, эсхүл биет хэлбэрээр өөр дээрээ байршуулах.” гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:               9

Бүгд:                        45

80.0 хувийн саналаар дэмжигдлээ.

М.Энхболд: - 28.Төслийн 5.1.30 дахь заалтыг доор дурдсанаар өөрчлөн найруулах:

“5.1.30.“үр дүнгийн тооцооллын хаалтын дүн” гэж төлбөр тооцооны дүрмийн дагуу оролцогч хоорондын өглөг, авлагын дүнг цэвэршүүлж нэг цэвэр авлага, эсхүл өглөг болгох үйл ажиллагааны үр дүнд бий болсон төлбөр тооцооны дүнг;” гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             10

Бүгд:                        45

77.8 хувийн саналаар дэмжигдлээ.

М.Энхболд: - 29.Төслийн 5.1.33 дахь заалтыг доор дурдсанаар өөрчлөн найруулах:

“5.1.33.”үүрэг дуусгавар болох үеийн үр дүнгийн тооцоолол” гэж үүргээ гүйцэтгэх боломжгүй болсон оролцогчийн төлбөр тооцоог хийж дуусгах зорилгоор операторын гүйцэтгэх үр дүнгийн тооцооллын онцгой хэлбэрийн үйл ажиллагааг;” гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:             11

Бүгд:                        45

75.6 хувийн саналаар дэмжигдлээ.

М.Энхболд: - 30.Төслийн 5.1.34 дэх заалтыг доор дурдсанаар өөрчлөн найруулах:

“5.1.34.”үүрэг шилжих үеийн үр дүнгийн тооцоолол” гэж талуудын гэрээгээр хүлээсэн үүрэг дуусгавар болж, харилцан тооцох, шинэ үүрэг гүйцэтгэгчид шилжүүлэх замаар гүйцэтгэх үр дүнгийн тооцооллын үйл ажиллагааг" гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар дэмжигдлээ.
М.Энхболд: - 31.Төслийн 5.1.35 дахь заалтыг доор дурдсанаар өөрчлөн найруулах:
“5.1.35.“цахим мөнгө” гэж Монгол Улсын мөнгөн тэмдэгт-төгрөгтэй адил үнэ цэнэ бүхий, Монголбанкны зөвшөөрөлтэй гаргасан бэлэн бус төлбөрийн хэрэгслийг;" гэсэн саналыг дэмжье гэсэн санал хураалт явуулъя.

Зөвшөөрсөн:           19

Татгалзсан:             26

Бүгд:                        45

42.2 хувийн саналаар дэмжигдсэнгүй.

Дээрхи саналтай холбогдуулан Улсын Их Хурлын гишүүн Б.Жавхлан, Н.Учрал нар үг хэлэв.

Улсын Их Хурлын гишүүн Б.Жавхлан 31 дүгээр саналыг дахин хураалгах нь зүйтэй гэсэн горимын санал гаргав.
М.Энхболд: - Улсын Их Хурлын гишүүн Б.Жавхлангийн гаргасан, 31 дүгээр саналаар дахин санал хураалгах нь зүйтэй гэсэн горимын саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар горимын санал дэмжигдлээ.
М.Энхболд: - 31.Төслийн 5.1.35 дахь заалтыг доор дурдсанаар өөрчлөн найруулах:
“5.1.35.“цахим мөнгө” гэж Монгол Улсын мөнгөн тэмдэгт-төгрөгтэй адил үнэ цэнэ бүхий, Монголбанкны зөвшөөрөлтэй гаргасан бэлэн бус төлбөрийн хэрэгслийг;" гэсэн саналыг дэмжье гэсэн дахин санал хураалт явуулъя.

Зөвшөөрсөн:           34

Татгалзсан:             11

Бүгд:                        45

75.6 хувийн саналаар дэмжигдлээ.

Дээрхи саналтай холбогдуулан Монголбанкны Тэргүүн дэд ерөнхийлөгч О.Эрдэмбилэг үг хэлэв.

М.Энхболд: - 32.Төслийн 5.1.38 дахь заалтын “өөрийн болон өөрийн харилцагчийн бусад оролцогч, тэдгээрийн харилцагчтай хийх” гэснийг хасах саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             12

Бүгд:                        44

72.7 хувийн саналаар дэмжигдлээ.

Дээрхи саналтай холбогдуулан Улсын Их Хурлын гишүүн Б.Жавхлан үг хэлэв.

М.Энхболд: - 33.Төслийн 6.1 дэх хэсгийг доор дурдсанаар өөрчлөн найруулах:

“6.1.Монголбанк Үндэсний төлбөрийн систем, түүний үйл ажиллагааг удирдан зохион байгуулж, зохицуулж, хяналт тавина.” гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             12

Бүгд:                        44

72.7 хувийн саналаар дэмжигдлээ.

М.Энхболд: - 34.Төслийн 6.3 дахь хэсгийг доор дурдсанаар өөрчлөн найруулах:

“6.3.Монголбанк Үндэсний төлбөрийн систем, түүний үйл ажиллагааг удирдан зохион байгуулж, зохицуулахтай холбогдсон дараахь бүрэн эрхийг хэрэгжүүлнэ:


6.3.1.Үндэсний төлбөрийн системийн бодлогыг тодорхойлох;


6.3.2.энэ 10.1-д заасан зөвшөөрөл олгох;


6.3.3.Үндэсний төлбөрийн систем, түүний үйл ажиллагааг зохицуулах, шинээр төлбөрийн хэрэгсэл, төлбөрийн үйлчилгээ нэвтрүүлэхтэй холбогдсон дүрэм, журам батлах, шийдвэр гаргах;


6.3.4.зөвшөөрөл авсан этгээд, түүний төлбөрийн системд хамаарах үйл ажиллагаанд тавих нөхцөл, шаардлага, тэдгээрт холбогдох дүрэм, журам, заавар батлах, шийдвэр гаргах, хэрэгжилтийг хангуулах;


6.5.5.төлбөрийн, клирингийн, төлбөр тооцооны систем, төлбөрийн хэрэгсэл гаргахтай холбоотой бусад үйл ажиллагааг гүйцэтгэх.” гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:               9

Бүгд:                        43

79.1 хувийн саналаар дэмжигдлээ.
Дээрхи саналтай холбогдуулан Улсын Их Хурлын гишүүн О.Содбилэг үг хэлэв.

М.Энхболд: - 35.Төслийн 7.2 дахь хэсгийн “бүрдүүлэхдээ дараахь хэлбэрээр оролцож болно” гэснийг “бүрдүүлэх тохиолдолд дараахь хэлбэрээр оролцоно:” гэж өөрчлөн найруулах гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:               9

Бүгд:                        43

79.1 хувийн саналаар дэмжигдлээ.

М.Энхболд: - 36.Төслийн 7.2.3 дахь заалтыг доор дурдсанаар өөрчлөн найруулах:

“7.2.3.оператор, оролцогчоос системд илгээсэн дебит, кредит шилжүүлгийн клирингийн болон төлбөр тооцооны дансыг өөр дээрээ байршуулах;" гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             11

Бүгд:                        43

74.4 хувийн саналаар дэмжигдлээ.

М.Энхболд: - 37.Төслийн 7.2.4 дэх заалтыг доор дурдсанаар өөрчлөн найруулах:

“7.2.4.системийн үйл ажиллагаанд ашиглах үнэт цаасыг барьцаалах;” гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.

М.Энхболд: - 38.Төслийн 8 дугаар зүйлийг 10.3, 19.3 дахь хэсэгтэй нэгтгэн 28 дугаар зүйл болгож, доор дурдсанаар өөрчлөн найруулах:

“28 дугаар зүйл.Үндэсний төлбөрийн систем, түүний үйл ажиллагаанд хяналт тавих

28.1.Монголбанк Үндэсний төлбөрийн систем, түүний үйл ажиллагаанд тавих хяналтыг хэрэгжүүлнэ.

28.2.Монголбанк төлбөрийн үйлчилгээ үзүүлэгч, төлбөрийн хэрэгсэл гаргагч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд болон операторын зохистой засаглал, удирдлага, үйл ажиллагаа, хэрэглэгчтэй холбоотой харилцаа, систем хоорондын хамаарлыг зохицуулсан дүрэм, журам баталж, шийдвэр гаргаж, хэрэгжилтэд нь хяналт тавина.

28.3.Монголбанк үндэсний төлбөрийн системийн тухай хууль тогтоомжийг хэрэгжүүлэх хүрээнд төлбөрийн үйлчилгээ үзүүлэгч, төлбөрийн хэрэгсэл гаргагч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд, операторын үйл ажиллагааг хянан шалгах, энэ хуулийн 48.1-д заасан арга хэмжээ авах эрхтэй.

28.4.Монголбанкны хяналт шалгалтыг Монголбанкны томилсон хянан шалгагч хэрэгжүүлнэ.

28.5.Оператор, оролцогч, төлбөрийн үйлчилгээ үзүүлэгч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд нь Монголбанкнаас шаардсан тохиолдолд энэ хуулийн 10.3-т заасан, Монголбанканд бүртгэлтэй аудитын үйлчилгээ үзүүлэх этгээдээр аудит хийлгэнэ.” гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             10

Бүгд:                        42

76.2 хувийн саналаар дэмжигдлээ.

М.Энхболд: - 39.Төслийн “Монголбанкны хянан шалгагч, аудиторын бүрэн эрх” гэсэн 9 дүгээр зүйлийг бүхэлд нь хасах саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             12

Бүгд:                        42

71.4 хувийн саналаар дэмжигдлээ.

М.Энхболд: - 40.Төслийн 11 дүгээр зүйлийн гарчгийг “Мэдээллийн нууцлал” гэж өөрчлөн, 11.1 дэх хэсгийг доор дурдсанаар өөрчлөн найруулах:

“11.1.Монголбанк, Монголбанкны албан тушаалтан, ажилтан энэ хуульд заасан чиг үүргээ гүйцэтгэхдээ олж авсан мэдээллийн нууцлалыг доор зааснаас бусад тохиолдолд шууд болон шууд бусаар задруулж үл болно:” гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             12

Бүгд:                        42

71.4 хувийн саналаар дэмжигдлээ.
М.Энхболд: - 41.Төслийн 12 дугаар зүйлийг 33 дугаар зүйл болгож, доор дурдсанаар өөрчлөн найруулах:

“33 дугаар зүйл.Үйлчилгээний хөлс, шимтгэл

33.1.Монголбанк нь оператор, оролцогч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээдэд үйлчилгээний хөлс, шимтгэл ногдуулна. Хөлс, шимтгэлийн хэмжээг Монголбанк тогтооно.
33.2.Үндэсний төлбөрийн системийн үйл ажиллагаатай холбогдох хөлс, шимтгэлийн нөхцөл, хувь хэмжээний дээд хязгаарыг Монголбанк батална.” гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             10

Бүгд:                        42

76.2 хувийн саналаар дэмжигдлээ.

М.Энхболд: - 42.Төслийн доор дурдсан агуулгатай 13.1.1,13.1.3 дахь заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.

М.Энхболд: - 43.Төслийн 13.2 дахь хэсгийн “эрх бүхий байгууллагатай” гэснийг “этгээдтэй” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             12

Бүгд:                        42

71.4 хувийн саналаар дэмжигдлээ.

М.Энхболд: - 44.Төслийн 13.3 дахь хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             12

Бүгд:                        42

71.4 хувийн саналаар дэмжигдлээ.

М.Энхболд: - 45.Төслийн 14.1 дэх хэсгийн “Монголбанкны Ерөнхийлөгчийн тушаалаар” гэснийг “Монголбанкнаас” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             12

Бүгд:                        42

71.4 хувийн саналаар дэмжигдлээ.

М.Энхболд: - 46.Төслийн 14.3 дахь хэсгийн “бүтэц” гэсний дараа “бүрэлдэхүүн,” гэж нэмж, Монголбанкны Ерөнхийлөгч” гэснийг “Монголбанк” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             12

Бүгд:                        42

71.4 хувийн саналаар дэмжигдлээ.

М.Энхболд: - 47.Төсөлд доор дурдсан агуулгатай 14.4 дэх хэсэг нэмэх:

“14.4.Энэ хуулийн 14.3-т заасан бүрэлдэхүүнд Үндэсний төлбөрийн системийн оролцогчийг оруулах бөгөөд санхүүгийн байгууллагыг хянан зохицуулах чиг үүрэг бүхий байгууллага, санхүү, төсвийн асуудал эрхэлсэн төрийн захиргааны төв байгууллагын төлөөллийг оролцуулсан байна.” гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.

М.Энхболд: - 48. Төслийн “Зөвшөөрөл” гэсэн 3 дугаар бүлэгт доор дурдсан агуулгатай зүйл нэмэх:

“10 дугаар зүйл.Монголбанкны олгох зөвшөөрөл

10.1.Монголбанк дараахь үйл ажиллагааг эрхлэх зөвшөөрлийг олгоно:


10.1.1.төлбөрийн үйлчилгээ;


10.1.2.төлбөрийн үйлчилгээ үзүүлэхтэй хамаарал бүхий үйл ажиллагаа;


10.1.3.систем ажиллуулах;


10.1.4.төлбөрийн хэрэгсэл гаргах;


10.1.5.төлбөр тооцооны төлөөлөгчийн үүрэг гүйцэтгэх;


10.1.6.гэрээт төлөөлөгчөөр дамжуулан төлбөрийн үйлчилгээ үзүүлэх;


10.1.7.аутсорсингийн үйлчилгээ авах;


10.1.8.мөнгөн гуйвуулгын үйлчилгээ үзүүлэх;


10.1.9.мөнгөн хөрөнгийн цахим шилжүүлэг хийх;


10.1.10.цахим мөнгө гаргах;


10.1.11 .Монголбанкнаас тодорхойлсон бусад.

10.2.Энэ хуулийн хуулийн 10.1.1-д заасан зөвшөөрөл бүхий этгээдэд энэ хуулийн 10.1.4-10.1.11-д заасан үйл ажиллагааны зөвшөөрлийг, энэ хуулийн 10.1.2, 10.1.3-т заасан зөвшөөрөл бүхий этгээдэд энэ хуулийн 10.1.7-д заасан зөвшөөрлийг олгоно.

10.3.Оператор, оролцогч, төлбөрийн үйлчилгээ үзүүлэгч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээдэд аудит хийх, Монголбанкнаас тавьсан нөхцөл, шаардлагыг хангасан аудитын үйлчилгээ үзүүлэх хуулийн этгээдийн бүртгэлийг Монголбанк хөтөлнө.” гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.

М.Энхболд: - 49.Төслийн 15.1.1, 17.1.1 дэх заалтын “холбогдох" гэснийг “Монгол Улсын” гэж, “үүсгэн байгуулж бүртгүүлсэн" гэснийг “үүсгэн байгуулагдсан* гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             12

Бүгд:                        42

71.4 хувийн саналаар дэмжигдлээ.

М.Энхболд: - 50.Төслийн 15.1.2, 17.1.2 дахь заалтын “эрх бүхий байгууллагаас” гэснийг “Монголбанкнаас" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.
М.Энхболд: - 51.Төслийн 15.3 дахь хэсгийг доор дурдсанаар өөрчлөн найруулах:
“15.3.Төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээдэд тавих нэмэлт шаардлагыг Монголбанкнаас баталсан журмаар тогтооно.” гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.

М.Энхболд: - 52.Төслийн 16.1 дэх хэсгийг доор дурдсанаар өөрчлөн найруулах:

“16.1.Төлбөрийн хэрэгсэл гаргах хүсэлт гаргагчид тавих шаардлагыг Монголбанк тогтооно.” гэсэн саналыг дэмжье гэсэн санал хураалт явуулъя.

Зөвшөөрсөн:           29

Татгалзсан:             13

Бүгд:                        42

69.0 хувийн саналаар дэмжигдлээ.

М.Энхболд: - 53.Төслийн 17.1.3 дахь заалтын “механизм” гэснийг “арга хэрэгсэл” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           29

Татгалзсан:             13

Бүгд:                        42

69.0 хувийн саналаар дэмжигдлээ.

М.Энхболд: - 54.Төслийн 17.1.7 дахь заалтын “найдвартай байх шалгуур тавих” гэснийг “оролцох боломжийг хангасан байх” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.

М.Энхболд: - 55.Төслийн 17.1.9 дэх заалтыг доор дурдсанаар өөрчлөн найруулах:

“17.1.9.үндсэн системийн үйл ажиллагаа доголдсон нөхцөлд авч хэрэгжүүлэх онцгой байдлын болон тасралтгүй, найдвартай ажиллагааны төлөвлөгөөтэй байх;” гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             10

Бүгд:                        42

76.2 хувийн саналаар дэмжигдлээ.

М.Энхболд: - 56.Төслийн 18.1, 18.3, 28.1, 33.1 дэх хэсгийн “төлбөр” гэснийг, 34.2.6 дахь заалтын “шимтгэл” гэснийг “хөлс” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           29

Татгалзсан:             13

Бүгд:                        42

69.0 хувийн саналаар дэмжигдлээ.

М.Энхболд: - 57.Төслийн 18.1.1, 18.3.1 дэх заалтын “эрх зүйн байдлыг тодорхойлсон баримт бичиг” гэснийг “улсын бүртгэлийн гэрчилгээ, эрх бүхий байгууллагаас олгосон зөвшөөрөл” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             10

Бүгд:                        42

76.2 хувийн саналаар дэмжигдлээ.

М.Энхболд: - 58.Төслийн 18.1.2 дахь заалтын “төлбөрийн үйлчилгээний" гэсний өмнө “тухайн” гэж нэмж, “тодорхойлолт” гэснийг “талаархи танилцуулга" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           30

Татгалзсан:             12

Бүгд:                        42

71.4 хувийн саналаар дэмжигдлээ.

М.Энхболд: - 59.Төслийн 18.1.4 дэх заалтыг доор дурдсанаар өөрчлөн найруулах:

“18.1.4.хүсэлт гаргагч нь төлбөрийн үйлчилгээг зохистой, найдвартай тогтвортой үзүүлэхэд шаардлагатай систем, нөөцтэй, тэдгээрийг ашиглах чадвартайг нотолсон баримт бичиг, таван жилийн бизнес төлөвлөгөө, дүрэм, журамтай байх;” гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.

М.Энхболд: - 60.Төслийн 18.1.5 дахь заалтын “тодорхойлолт” гэснийг “тухай баримт бичиг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             11

Бүгд:                        42

73.8 хувийн саналаар дэмжигдлээ.
М.Энхболд: - 61.Төслийн 18.1.6, 18.3.5 дахь заалтын “эрх зүйн” гэснийг хасах саналыг дэмжье гэсэн санал хураалт явуулъя.

Зөвшөөрсөн:           28

Татгалзсан:             15

Бүгд:                        43

65.1 хувийн саналаар дэмжигдлээ.

М.Энхболд: - 62.Төслийн 18.1.7 дахь заалтын “тогтолцооны тодорхойлолт” гэснийг “тогтолцоог бүрдүүлснийг нотлох баримт бичиг” гэж өөрчилж, “үүрэгт нийцсэн” гэснийг хасах саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             10

Бүгд:                        42

76.2 хувийн саналаар дэмжигдлээ.

М.Энхболд: - 63.Төслийн 18.1.8 дахь заалтыг доор дурдсанаар өөрчлөн найруулах:

“18.1.8.хүсэлт гаргагчийн байгууллагын бүтэц, зохион байгуулалт, шаардлагатай тохиолдолд гэрээт төлөөлөгч, аутсорсингийн үйлчилгээ авах тухай шийдвэр, үндэсний, эсхүл олон улсын төлбөрийн системд оролцохтой холбогдох баримт бичиг;” гэсэн саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:               9

Бүгд:                        42

78.6 хувийн саналаар дэмжигдлээ.

М.Энхболд: - 64.Төслийн 18.1.9, 18.3.9 дэх заалтын “шууд болон шууд бус ашиг сонирхол бүхий” гэснийг “холбогдох” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             10

Бүгд:                        42

76.2 хувийн саналаар дэмжигдлээ.

М.Энхболд: - 65.Төслийн 18.1.10 дахь заалтын “удирдах” гэсний өмнө “нэгжийн” гэж нэмэх саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:              8

Бүгд:                        40

80.0 хувийн саналаар дэмжигдлээ.

М.Энхболд: - 66.Төслийн 18.2 дахь хэсгийн “Монголбанкны Ерөнхийлөгчийн” гэснийг “Монголбанкнаас” гэж өөрчилж, “холбогдох” гэснийг хасах саналыг дэмжье гэсэн санал хураалт явуулъя.

Зөвшөөрсөн:           27

Татгалзсан:             16

Бүгд:                        43

62.8 хувийн саналаар дэмжигдлээ.

М.Энхболд: - 67.Төслийн 18.3.2 дахь заалтын “төрлийг тодорхойлсон баримт бичиг” гэснийг “танилцуулга” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             11

Бүгд:                        43

74.4 хувийн саналаар дэмжигдлээ.

М.Энхболд: - 68.Төслийн 18.3.4 дэх заалтыг доор дурдсанаар өөрчлөн найруулах:

“18.3.4.систем ажиллуулах эхний таван жилийн бизнес төлөвлөгөө;” гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             11

Бүгд:                        43

74.4 хувийн саналаар дэмжигдлээ.

М.Энхболд: - 69.Төслийн 18.3.6 дахь заалтын “аутсорсинг хийх зохицуулалт” гэснийг “аутсорсингийн үйлчилгээ авах тухай шийдвэр” гэж, “мэдээлэл” гэснийг “баримт бичиг” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             11

Бүгд:                        43

74.4 хувийн саналаар дэмжигдлээ.

М.Энхболд: - 70.Төслийн 18.3.7 дахь заалтын “тодорхойлолт,” гэсний дараа “холбогдох баримт бичиг:” гэж нэмэх саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:             10

Бүгд:                        43

76.7 хувийн саналаар дэмжигдлээ.
М.Энхболд: - 71.Төслийн 19 дүгээр зүйлийг доор дурдсанаар өөрчлөн найруулах:

“19 дүгээр зүйл.Зөвшөөрөл олгох

19.1.Төлбөрийн үйлчилгээ үзүүлэх, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх, төлбөрийн хэрэгсэл гаргах болон систем ажиллуулах зөвшөөрөл авах хүсэлт гаргагч нь энэ хуулийн 15, 16, 17 дугаар зүйлд заасан шаардлагыг хангасан тохиолдолд Монголбанк зөвшөөрөл олгоно.

19.2.3өвшөөрөл авах хүсэлт гаргагч нь энэ хуульд заасан баримт бичгийг бүрэн бүрдүүлж ирүүлснээс хойш зөвшөөрөл олгох эсэх шийдвэрийг 60 хоногийн дотор гаргаж, шийдвэр гарснаас хойш хүсэлт гаргагчид 3 хоногийн дотор мэдэгдэнэ.

19.3.Энэ хуулийн 19.1-д заасан зөвшөөрөл олгох эсэхийг шийдвэрлэх нийт хугацаа зөвшөөрөл авах хүсэлтийг анх хүлээн авсан өдрөөс хойш 180 хоногоос хэтрэхгүй байна.
19.4.Энэ хуулийн 19.1-д заасны дагуу зөвшөөрөл олгох нь санхүүгийн тогтвортой байдал, нийтийн эрх ашгийг хамгаалах зорилгод нийцсэн байна."  гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:               9

Бүгд:                        43

79.1 хувийн саналаар дэмжигдлээ.

М.Энхболд: - 71.Төсөлд зөвшөөрөл олгох нөхцөлийг нэмж оруулсантай холбогдуулан “Зөвшөөрөл олгохоос татгалзах” гэсэн 20 дугаар зүйлийг бүхэлд нь хасах саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:             10

Бүгд:                        43

76.7 хувийн саналаар дэмжигдлээ.

М.Энхболд: - 72.Төслийн 21.1 дэх хэсгийн “Монголбанкнаас албан ёсны" гэснийг “Монголбанкны" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:               9

Бүгд:                        43

79.1 хувийн саналаар дэмжигдлээ.

М.Энхболд: - 73. Төслийн 22.1 дэх хэсгийн “Монголбанкнаас зөвшөөрөөгүй тохиолдолд" гэснийг “Монголбанк зөвшөөрснөөс бусад тохиолдолд" гэж өөрчилж, “аливаа” гэснийг хасах саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:             10

Бүгд:                        43

76.7 хувийн саналаар дэмжигдлээ.

М.Энхболд: - 74.Төслийн 23.1 дэх хэсгийг доор дурдсанаар өөрчлөн найруулах:

“23.1.Энэ хуулийн 10.1-д заасан зөвшөөрлийн нөхцөлийг Монголбанкнаас тогтооно.” гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             11

Бүгд:                        43

74.4 хувийн саналаар дэмжигдлээ.

Дээрхи саналтай холбогдуулан Улсын Их Хурлын гишүүн Б.Жавхлан үг хэлэв.

М.Энхболд: - 75.Төслийн 23.2 дахь хэсгийн “өмнөөс үйл ажиллагаа явуулж байгаа агент нь" гэснийг “гэрээт төлөөлөгч, аутсорсингийн үйлчилгээ үзүүлж байгаа этгээд" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:               9

Бүгд:                        43

79.7 хувийн саналаар дэмжигдлээ.

М.Энхболд: - 76.Төслийн 23.4 дэх заалтын “төлбөр түргэн гүйцэтгэх чадварыг хангах зорилго бүхий сан” гэснийг “төлбөр гүйцэтгэх баталгааг хангах зорилго бүхий сан" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:               7

Бүгд:                        43

83.7 хувийн саналаар дэмжигдлээ.

М.Энхболд: - 77.Төслийн 23 дугаар зүйлд доор дурдсан агуулгатай 23.5 дахь хэсэг нэмэх:

“23.5 Энэ хуулийн 23.4-т заасан санг байгуулах, удирдахтай холбоотой харилцааг Монголбанкнаас баталсан журмаар зохицуулна.” гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:               9

Бүгд:                        43

79.1 хувийн саналаар дэмжигдлээ.

М.Энхболд: - 78. Төслийн 24.1 дэх хэсгийн "болон захиргааны” гэснийг хасах саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             11

Бүгд:                        43

74.4 хувийн саналаар дэмжигдлээ.

М.Энхболд: - 79.Төслийн 26.3 дахь хэсгийн “бүрэн” гэснийг, 28.5 дахь хэсгийн “бүх” гэснийг хасах саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:               8

Бүгд:                        43

81.4 хувийн саналаар дэмжигдлээ.

М.Энхболд: - 80. Төслийн 27.1 дэх хэсгийг доор дурдсанаар найруулах:

“27.1.Оператор, төлбөрийн үйлчилгээ үзүүлэгч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд нь Монголбанкны зөвшөөрлөөр аутсорсингийн үйлчилгээ авна. Аутсорсингийн үйлчилгээ авах зөвшөөрөл авах хүсэлт гаргахдаа тухайн үйлчилгээнд хамаарах, Монголбанкнаас шаардсан мэдээллийг гаргаж өгнө.” гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:               9

Бүгд:                        44

79.5 хувийн саналаар дэмжигдлээ.
М.Энхболд: - 81.Төслийн 27.3.3 дахь заалтын “энэ хуулийн дагуу тухайн үйл ажиллагааны зөвшөөрөл авах үед болон авснаас хойш хангаж байгаа шалгуур үзүүлэлтийг дордуулахгүй байх” гэснийг “энэ хуульд заасан шаардлагыг тогтмол хангаж ажиллах” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:               8

Бүгд:                        44

81.8 хувийн саналаар дэмжигдлээ.

М.Энхболд: - 82.Төслийн 27.3.4 дэх заалтын “зөвшөөрлийг олгох үндэслэл болсон аливаа нөхцөлийг хасахгүй эсхүл өөрчлөхгүй байх” гэснийг “зөвшөөрөл олгосон үндэслэл, нөхцөлийг өөрчлөхгүй байх” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           27

Татгалзсан:             15

Бүгд:                        42

64.3 хувийн саналаар дэмжигдлээ.

М.Энхболд: - 83.Төслийн 28.3 дахь хэсгийг доор дурдсанаар өөрчлөн найруулах:

“28,З.Төлбөрийн үйлчилгээ үзүүлэгч нь гэрээт төлөөлөгчийг Монголбанканд бүртгүүлнэ. Монголбанк гэрээт төлөөлөгчийн бүртгэлийг хөтөлж, нийтэд мэдээлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:               7

Бүгд:                        42

83.3 хувийн саналаар дэмжигдлээ.

М.Энхболд: - 84.Төслийн 29.1.3 дахь заалтыг доор дурдсанаар өөрчлөн найруулах:

“29.1.3.оролцогч, операторын эрх, үүрэг, системийн үйл ажиллагааны эрсдэл, компанийн зохистой засаглал, системд оролцох болон учирч болзошгүй нөхцөл байдлын үед авах арга хэмжээний зохицуулалт.” гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             10

Бүгд:                        42

76.2 хувийн саналаар дэмжигдлээ.

М.Энхболд: - 85.Төслийн 29.2 дэх хэсгийн Монголбанкны Ерөнхийлөгчийн баталсан захиргааны акт, захиргааны хэм хэмжээний акт,” гэснийг ‘Монголбанкнаас баталсан журам, дүрэм," гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:               8

Бүгд:                        42

81.0 хувийн саналаар дэмжигдлээ.

М.Энхболд: - 86.Төслийн 29.3 дахь хэсгийг доор дурдсанаар өөрчлөн найруулах:

“29.3.Оператор нь энэ хуулийн 29.1-д заасан дүрмийг Монголбанкаар хянуулж, бүртгэлийн дугаар авснаар уг дүрэм хүчин төгөлдөр болно.” гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:               8

Бүгд:                        42

81.0 хувийн саналаар дэмжигдлээ.

М.Энхболд: - 87.Төслийн 30 дугаар зүйлийн гарчгийн “Дүрэмд” гэснийг “Систем, системийн дүрэмд” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             10

Бүгд:                        46

78.3 хувийн саналаар дэмжигдлээ.

М.Энхболд: - 88.Төслийн 30.1 дэх хэсгийг доор дурдсанаар өөрчлөн найруулах:

“30.1.Дараахь асуудлаар Монголбанк системийн дүрэмд нэмэлт, өөрчлөлт оруулах, эсхүл хүчингүй болгуулах арга хэмжээ авна:


30.1.1.нийтийн ашиг сонирхлыг хамгаалах;


30.1.2.оролцогчийн ашиг сонирхлыг хамгаалах;


30.1.3.системд оролцох этгээдийн эрхийг хамгаалах;


30.1.4.Монголбанкнаас шаардлагатай гэж үзсэн бусад асуудал.” гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               8

Бүгд:                        46

82.6 хувийн саналаар дэмжигдлээ.

М.Энхболд: - 89.Төслийн 33, 34 дүгээр зүйлийг нэгтгэж, “Үйлчилгээний нөхцөл, түүний ил тод байдал” гэсэн 26 дугаар зүйл болгох гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:               9

Бүгд:                        45

80.0 хувийн саналаар дэмжигдлээ.

М.Энхболд: - 90.Төслийн 34.1 дэх хэсгийг доор дурдсанаар өөрчлөн найруулах:

“34.1.Төлбөрийн үйлчилгээ үзүүлэгч нь хэрэглэгчтэй гэрээ, хэлцэл байгуулахдаа үйлчилгээний нөхцөл, талуудын хүлээх үүргийг хэрэглэгчид ойлгомжтой байдлаар танилцуулна.” гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               8

Бүгд:                        46

82.6 хувийн саналаар дэмжигдлээ.
М.Энхболд: - 91.Төслийн 34.2.1 дэх заалтыг доор дурдсанаар өөрчлөн найруулах:
“34.2.1.төлбөрийн хэрэгсэл, түүний нууц код, дансны хандалтын нууц код зэргийг алдсан, үрэгдүүлсэн, гээгдүүлсэн, зөвшөөрөлгүй этгээд ашигласан, гуравдагч этгээд мэдсэн байж болзошгүй гэж үзсэн, эсхүл хэрэглэгчийн зөвшөөрөлгүй төлбөрийн үйлчилгээ хийгдсэн тохиолдолд нэн даруй мэдэгдэх талаар хэрэглэгчийн хүлээх үүрэг, хариуцлага;” гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             11

Бүгд:                        46

76.1 хувийн саналаар дэмжигдлээ.

М.Энхболд: - 92.Төслийн доор дурдсан агуулгатай 34.2.2 дахь заалтыг хасах:

“34.2.2.хэрэглэгчийн зөвшөөрөлгүй төлбөрийн үйлчилгээ хийгдсэн эсхүл хийгдсэн байж болзошгүй гэж үзсэн тохиолдолд холбоо барих утасны дугаар;“ гэсэн саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:             13

Бүгд:                        46

71.7 хувийн саналаар дэмжигдлээ.

М.Энхболд: - 93.Төслийн 34.2.3 дахь заалтыг доор дурдсанаар өөрчлөн найруулах:

“34.2.3.хэрэглэгчийн зөвшөөрөлгүй төлбөрийн үйлчилгээ хийгдсэн, эсхүл хийгдсэн байж болзошгүй тухай мэдэгдлийг хэрэглэгчээс хүлээж авах, баталгаажуулах арга хэмжээ;” гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               8

Бүгд:                        46

82.6 хувийн саналаар дэмжигдлээ.

М.Энхболд: - 94.Төслийн 34.2.4 дэх заалтын “төлбөр хүчин төгөлдөр болох” гэснийг “төлбөрийг гүйцэтгэх” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             10

Бүгд:                        46

78.3 хувийн саналаар дэмжигдлээ.

М.Энхболд: - 95.Төслийн 34.4 дэх хэсгийг доор дурдсанаар өөрчлөн найруулах:

“34.4.Төлбөрийн үйлчилгээ үзүүлэгч нь хэрэглэгчийн дансны нууцлалыг хангах нөхцөлд нь өөрчлөлт оруулах тохиолдолд Монголбанкнаас баталсан журамд заасан хэлбэр, хугацаанд хэрэглэгчид мэдэгдэнэ.” гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               9

Бүгд:                        46

80.4 хувийн саналаар дэмжигдлээ.

М.Энхболд: - 96.Төслийн 35 дугаар зүйлийн гарчиг, 35.1 дэх хэсгийн “хууль тогтоомжийг” гэснийг “хуулийг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             10

Бүгд:                        46

78.3 хувийн саналаар дэмжигдлээ.

М.Энхболд: - 97.Төслийн 35.2 дахь хэсгийн “тэдгээрийн өмнөөс үйл ажиллагаа эрхэлж байгаа гэрээт төлөөлөгч, гуравдагч этгээдэд” гэснийг “тэдгээрийн гэрээт төлөөлөгч, аутсорсингийн үйлчилгээ үзүүлж байгаа этгээдэд” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:             10

Бүгд:                        46

78.3 хувийн саналаар дэмжигдлээ.

М.Энхболд: - 98.Төслийн 36.1 дэх хэсгийн “хууль тогтоомжийн дагуу” гэснийг “хууль, Монголбанкнаас баталсан журмын дагуу” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               9

Бүгд:                        46

80.4 хувийн саналаар дэмжигдлээ.

М.Энхболд: - 99.Төслийн 36.2 дахь хэсгийн “шилжүүлэг” гэсний өмнө “цахим" гэж нэмж, “холбогдсон асуудлыг” гэснийг “харилцааг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               8

Бүгд:                        46

82.6 хувийн саналаар дэмжигдлээ.

М.Энхболд: - 100. Төслийн 37 дугаар зүйлийг 5.1.35 дахь заалттай нэгтгэн “Цахим мөнгө, цахим мөнгө гаргагчид тавих шаардлага” гэсэн 35 дугаар зүйл болгож, 35.1, 35.2 дахь хэсгийг доор дурдсанаар өөрчлөн найруулах:

“35.1.Төлбөрийн хэрэгсэл гаргах зөвшөөрөл бүхий этгээд нь Төв банк /Монголбанк/-ны тухай хуулийн 8 дугаар зүйлийн 2 дахь хэсэгт заасны дагуу цахим мөнгө гаргана.

35.2.Цахим мөнгө дараахь шинжийг нэгэн ээрэг агуулсан байна:


35.2.1.мөнгөн дүн нь цахим хэлбэрээр хадгалагдсан;


35.2.2.мөнгөн хөрөнгөөр баталгаажсан;


35.2.3.цахим мөнгө гаргагч, түүний харилцагчаас бусад гуравдагч этгээд төлбөрт хүлээн зөвшөөрсөн;


35.2.4.цахим мөнгө нь мөнгөн хөрөнгөд, мөнгөн хөрөнгө нь цахим мөнгөнд чөлөөтэй хөрвөх.” гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               8

Бүгд:                        45

82.2 хувийн саналаар дэмжигдлээ.
М.Энхболд: - 101.Төслийн 37.1.1 дэх заалтыг доор дурдсанаар өөрчлөн найруулах:
“37.1.1.цахим мөнгө нь зээлийн эх үүсвэр болохгүй;” гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:               9

Бүгд:                        45

80.0 хувийн саналаар дэмжигдлээ.

М.Энхболд: - 102.Төслийн 37.1.3 дахь заалтын “зохицуулалт” гэснийг “үйл ажиллагаа” гэж, ‘эцсийн төлбөр тооцоо" гэснийг “төлбөрийн эцэслэлт” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               9

Бүгд:                        46

80.4 хувийн саналаар дэмжигдлээ.

М.Энхболд: - 103.Төслийн 37.1.4 дэх заалтыг 35.3 дахь хэсэг, 35.4.4 дэх заалт болгон доор дурдсанаар өөрчлөн найруулах:

“З5.3.Нэг цахим мөнгө нь нэг төгрөгтэй тэнцүү байна. Цахим мөнгөний доод нэгж нь нэг цахим мөнгө байна.”


“35.4.4.хэрэглэгчийн анхны шаардлагаар цахим мөнгө болон төгрөгийг харилцан хөрвүүлэх үүрэг хүлээнэ.” гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               9

Бүгд:                        46

80.4 хувийн саналаар дэмжигдлээ.

М.Энхболд: - 104.Төслийн 38 дугаар зүйлийг доор дурдсанаар өөрчлөн найруулж, “Хэрэглэгчийг хамгаалах” гэсэн 6 дугаар бүлэгт оруулах:

“38 дугаар зүйл.Хязгаарлагдмал хүрээнд үзүүлэх үйлчилгээ

“38.1.Доор дурдсан нөхцөлийг бүгдийг, эсхүл аль нэгийг хангасан этгээдийг хязгаарлагдмал хүрээнд үйлчилгээ үзүүлэгч гэж үзнэ:


38.1.1.өмнөх 12 сарын хугацаанд хийсэн гүйлгээний нийт дүн нь Монголбанкнаас тогтоосон дүнгээс хэтрээгүй;


38.1.2.хэрэглэгчийн нийт тоо Монголбанкнаас тогтоосон тооноос хэтрээгүй.

38.2.Хэрэглэгчийн эрх ашгийг хамгаалах зорилгоор хязгаарлагдмал хүрээнд үйлчилгээ үзүүлж байгаа этгээдийн үйл ажиллагаанд Монголбанк хяналт тавина.

38.3.Энэ хуулийн 38.1-д заасан үйлчилгээ үзүүлэгчид тавих шаардлага, түүний үйл ажиллагаанд хяналт тавих журмыг Монголбанк тогтооно.” гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               9

Бүгд:                        46

80.4 хувийн саналаар дэмжигдлээ.

М.Энхболд: - 105.Төслийн 39, 40 дүгээр зүйлийг нэгтгэн 36 дугаар зүйл болгож, доор дурдсанаар өөрчлөн найруулах:

“36 дугаар зүйл.Төлбөр тооцоо

36.1.Төлбөр тооцооны системээр дамжуулсан гүйлгээ бүрийн оролцогч хооронд хийгдэх төлбөр тооцоог төлбөр тооцооны дүрмийн дагуу хийнэ.

36.2.Төлбөр тооцооны дүрэмд оролцогчоос төлбөрийн систем, клирингийн төв, арилжааны төлбөр тооцоог төвлөрүүлэн гүйцэтгэх эрх бүхий этгээд, бусад оролцогчийн өмнө хүлээсэн төлбөр тооцооны аливаа үүргээ гүйцэтгэх, гүйцэтгэх боломжгүй болох, эсхүл ийм нөхцөл байдал үүсэж болзошгүй үед авах арга хэмжээ зэргийг тусгана.

36.3.Шууд оролцогч нь төлбөр тооцооны дансыг Монголбанкан дээр байршуулна.

36.4.Оролцогчдын хоорондын төлбөр тооцоог Монголбанкан дахь төлбөр тооцооны дансаар дамжуулан гүйцэтгэнэ.

36.5.Төлбөр тооцооны төлөөлөгчид тавих шаардлагыг Монголбанкнаас тогтооно.

Зб.6.Оролцогч нь энэ хуульд заасан шаардлагыг хангасан шууд оролцогчийг төлбөр тооцооны төлөөлөгчийн үүрэг гүйцэтгүүлж болно.

36.7.Оролцогч нь энэ хуулийн 40.2-т заасны дагуу төлбөр тооцооны үүргээ төлбөр тооцооны төлөөлөгчөөр гүйцэтгүүлэх бол тухайн оролцогчийн өмнөөс аливаа төлбөр тооцооны үүргийг төлбөр тооцооны төлөөлөгч гүйцэтгэхээс өмнө төлбөр тооцооны төлөөлөгч томилсон тухай мэдэгдэл болон төлбөр тооцооны төлөөлөгчийн зөвшөөрлийг операторт хүргүүлнэ.

З6.8.Оролцогч нь тухайн төлбөр тооцооны төлөөлөгчөөс татгалзах тохиолдолд энэ тухай операторт 30 хоногийн өмнө бичгээр мэдэгдэнэ.” гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               8

Бүгд:                        46

82.6 хувийн саналаар дэмжигдлээ.

М.Энхболд: - 106.Төслийн 41 дүгээр зүйлийг доор дурдсанаар өөрчлөн найруулах:

“41 дүгээр зүйл.Үр дүнгийн тооцоолол хийх

41.1.Оролцогчийн өглөг, авлагын дүнг цэвэршүүлж, хоёр болон олон талын, үүрэг дуусгавар болгох үеийн, үүрэг шилжих үеийн төлбөрийн үр дүнгийн тооцооллын хаалтын дүнг тодорхойлно.

41.2.Монгол Улсын хууль тогтоомжийн хүрээнд хийсэн шилжүүлэг, түүний үр дүнгийн тооцоолол нь гуравдагч этгээдийн өмнө хүчин төгөлдөр байна.” гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               9

Бүгд:                        46

80.4 хувийн саналаар дэмжигдлээ.

М.Энхболд: - 107.Төслийн 42.1 дэх хэсгийг 38.1, 38.2 гэсэн 2 хэсэг болгон доор дурдсанаар найруулах:

38.1.Оролцогчийн төлбөр системд орсон тохиолдолд төлбөрийн эцэслэлт хүчин төгөлдөр болно.

38.2.Оператор нь төлбөрийн эцэслэлт, үл буцаагдах байдлыг хангах тухай системийн дүрэмд тусгана." гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               9

Бүгд:                        46

80.4 хувийн саналаар дэмжигдлээ.

М.Энхболд: - 108.Төслийн 42.2 дахь хэсгийн “оролцогчийн байдлаас үл хамааран" гэснийг хасах саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:                8

Бүгд:                        46

82.6 хувийн саналаар дэмжигдлээ.

М.Энхболд: - 109.Төслийн 43 дугаар зүйлийг доор дурдсанаар өөрчлөн найруулах:

“43 дугаар зүйл.Төлбөр тооцооны барьцаа хөрөнгө

“43.1.Төлбөрийн найдвартай, аюулгүй байдлыг хангах, системд хүлээсэн үүргээ гүйцэтгэх баталгаа болгох зорилгоор оператор, шууд оролцогч Монголбанканд барьцаа хөрөнгө байршуулна.

43.2.3асгийн газрын төлбөр, түүнтэй холбогдох төлбөр тооцоог гүйцэтгэгч санхүү, төсвийн асуудал эрхэлсэн төрийн захиргааны төв байгууллагад энэ хуулийн 43.1 дэх хэсэг хамаарахгүй.” гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:             12

Бүгд:                        46

73.9 хувийн саналаар дэмжигдлээ.

М.Энхболд: - 110.Төслийн 44 дүгээр зүйлийг доор дурдсанаар өөрчлөн найруулах: 

“44 дүгээр зүйл.Шийдвэрийг Монголбанканд хүргэх

44.1.Оператор, системийн оролцогч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд нь тэдгээрийг татан буулгах, дахин хөрөнгөжүүлэх ажиллагаа эхлүүлэх шийдвэр гарсан буюу Иргэний хэрэг шүүхэд хянан шийдвэрлэх тухай хуулийн 119.4-т заасны дагуу оролцогч шүүхийн шийдвэрийг гардан авсан даруй тухайн шийдвэрийн хувийг Монголбанканд хүргүүлэх үүрэг хүлээнэ.” гэсэн саналыг дэмжье гэсэн санал хураалт явуулъя.

Зөвшөөрсөн:           39

Татгалзсан:               7

Бүгд:                        46

84.8 хувийн саналаар дэмжигдлээ.
М.Энхболд: - 111.Төслийн 45 дугаар зүйлийг доор дурдсанаар өөрчлөн найруулах:

“45 дугаар зүйл.Систем ажиллуулах, системд оролцохыг хязгаарлах, хориглох

45.1.Оператор, оролцогчийг татан буулгах тухай эрх бүхий этгээдийн шийдвэр гарсан тохиолдолд Монголбанк уг шийдвэрийг хүлээн авсан өдрөөс эхлэн оператор, системийн оролцогчийг төлбөр тооцооны системд оролцохыг хориглоно.
45.2.Оператор, оролцогчийг дахин хөрөнгөжүүлэх шийдвэр гарсан тохиолдолд Монголбанк зөвшөөрөх хүртэл хугацаанд тухайн этгээдийг систем ажиллуулах, системд оролцохыг хориглоно” гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               9

Бүгд:                        46

80.4 хувийн саналаар дэмжигдлээ.

Хуралдааныг 18 цаг 00 минутаас Улсын Их Хурлын дэд дарга Ц.Нямдорж удирдав. 

Ц.Нямдорж: - 112.Төслийн 46.1 дэх хэсгийн “болон буцаан үл дуудах шинжид” гэснийг “төлбөрийн үл буцаагдах байдалд" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             14

Бүгд:                        45

68.9 хувийн саналаар дэмжигдлээ.

Ц.Нямдорж: - 113.Төслийн 47.1.1, 47.1.2 дахь заалтыг доор дурдсанаар өөрчлөн найруулах:

“47.1.1.татан буулгах, дахин хөрөнгөжүүлэх ажиллагаа эхлэхээс өмнө, эсхүл төлбөрийн чадваргүйд тооцсон шүүхийн шийдвэрийг Монголбанк хүлээн авахаас өмнө тодорхойлсон үр дүнгийн тооцооллын хаалтын дүнг;

47.1.2.татан буулгах, дахин хөрөнгөжүүлэх шийдвэрийг Монголбанк хүлээн авсан өдөр, эсхүл түүний дараа өдөр биелүүлэх үр дүнгийн тооцооллын хаалтын дүнг." гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар дэмжигдлээ.

Дээрхи саналтай холбогдуулан Улсын Их Хурлын гишүүн Н.Учрал үг хэлэв.

Ц.Нямдорж: - 114.Төслийн доор дурдсан агуулгатай 47.2 дахь хэсгийг хасах:

“47.2.Энэ хуулийн 47 дугаар зүйлийн 47.1 дэх хэсэгт холбогдох харилцааг бусад хуульд өөрөөр зохицуулсан бол энэ хуулийг дагаж мөрдөнө." гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             10

Бүгд:                        45

77.8 хувийн саналаар дэмжигдлээ.

Ц.Нямдорж: - 115.Төслийн 48.1 дэх хэсгийн “албадпагын" гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:           38

Татгалзсан:               7

Бүгд:                        45

84.4 хувийн саналаар дэмжигдлээ.

Ц.Нямдорж: - 116. Төслийн 49.1 дэх хэсгийн “2017 оны 9 дүгээр сарын 1-ний өдрөөс” гэснийг “2018 оны 01 дүгээр сарын 01-ний өдрөөс” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               8

Бүгд:                        45

82.2 хувийн саналаар дэмжигдлээ.

Ц.Нямдорж: - 117. Үндэсний төлбөрийн системийн тухай хуулийн төсөлтэй хамт өргөн мэдүүлсэн хуулиудыг Үндэсний төлбөрийн системийн тухай хууль хүчин төгөлдөр болсон өдрөөс эхлэн дагаж мөрдөхөөр хугацааг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           37

Татгалзсан:               8

Бүгд:                        45

82.2 хувийн саналаар дэмжигдлээ.

Ц.Нямдорж: - 118.Үндэсний төлбөрийн системийн тухай хуулийг дагаж мөрдөх журмын тухай хуулийн төслийг боловсруулж, хэлэлцүүлэх гэсэн саналаар санал хураалгах шаардлагагүй гэж үзэв.

Ц.Нямдорж: - 119.Төслийн 5.1 дэх хэсгийн нэр томьёоны тодорхойлолтыг логик дарааллаар нь эрэмбэлэх, түүнчлэн төсөлд зүйл, хэсэг, заалт нэмсэн, хассан, дарааллыг өөрчилсөнтэй холбогдуулан бусад зүйл, хэсэг, заалтын дугаарыг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             10

Бүгд:                        45

77.8 хувийн саналаар дэмжигдлээ.

Ц.Нямдорж: - 120.“Үндэсний төлбөрийн системийн тухай хууль тогтоомж зөрчсөн этгээдэд хүлээлгэх хариуцлага” гэсэн 11 дүгээр бүлгийн нэрийг “Бусад” гэж өөрчлөн, төслийн 1,10, 11, 12, 24, 35 дугаар зүйлийг 7 дугаар бүлэг болгож, бүлгийн нэрийг “Үндэсний төлбөрийн системийн хяналт” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             10

Бүгд:                        45

77.8 хувийн саналаар дэмжигдлээ.
Ц.Нямдорж: - 121.Дараахь саналуудыг төсөлд тусгах:

Төслийн 4.1.2 дахь заалтын "тасралтгүй" гэсний өмнө “тогтвортой,* гэж нэмэх.

Төслийн 4.1.4 дэх заалтын “төлбөр тооцоог эцэслэх" гэснийг “төлбөрийн эцэслэлт" гэж өөрчлөх.

Төслийн 4.1.5 дахь заалтын "удирдах" гэсний өмнө “зохистой" гэж нэмэх.

Төслийн 5.1.4 дэх заалтын “өөрийн" гэснийг хасах.

Төслийн 5.1.39 дэх заалтын “өөрийн болон өөрийн харилцагч,” гэснийг “харилцагчийн болон өөрийн," гэж, “гэрээ бүхий" гэснийг “гэрээний үндсэн дээр" гэж тус тус өөрчлөх.

Төслийн 15.1.5 дахь заалтын “төсвийн төсөөллийн бодит тооцоолол бүхий дэлгэрэнгүй’ гэснийг хасах.

Төслийн 17.1.5 дахь заалтын “хангах" гэсний дараа “чадвартай байх" гэж нэмэх.

Төслийн 18 дугаар зүйлийн гарчгийг “Зөвшөөрөл авах хүсэлт гаргах” гэж өөрчлөх.

Төслийн 26.1 дэх хэсгийн “гуравдагч хуулийн этгээдээр хийлгүүлэх” гэснийг “гуравдагч этгээдээр гүйцэтгүүлэх” гэж өөрчлөх.

Төслийн 26.2 дахь хэсгийн “Монголбанкны Ерөнхийлөгчийн" гэснийг “Монголбанкнаас” гэж өөрчлөх.

Төслийн 4 дүгээр бүлгийн нэрийг “Аутсорсингийн үйлчипгээ авах, гэрээт төлөөлөгчөөр дамжуулан төлбөрийн үйлчилгээ үзүүлэх” гэж, 27 дугаар зүйлийн гарчгийг “Аутсорсингийн үйлчилгээ авах” гэж тус тус өөрчлөх.

Төслийн 27.2 дахь хэсгийн “хүлээж авч, хянасны үндсэн дээр” гэснийг “хянаж,” гэж, “үл нөлөөлөх тохиолдолд" гэснийг “нөлөөлөхгүй гэж үзвэл” гэж тус тус өөрчлөх.

Төслийн 28.6 дахь хэсгийн “мэдээлэх үүргийг хангуулна” гэснийг ‘мэдээлэх үүрэгтэй.” гэж өөрчлөх.

Төслийн 31.1 дэх хэсгийн “дүрэм нь” гэсний дараа “оролцогчдын” гэж нэмэх.

Төслийн 34.2.5 дахь заалтын “шинж чанар” гэснийг хасах.

Төслийн 34.2.10 дахь заалтын “хариуцлага” гэсний өмнө “үүрэг” гэж нэмэх.

Төслийн 33.2 дахь хэсгийн “төлбөр, шимтгэлтэй" гэснийг “шимтгэл, хөлстэй* гэж өөрчлөх.
Төслийн 37.1.2 дахь заалтын “мөнгөний дүнгийн мэдээг” гэснийг ‘мөнгөний дүнг” гэж өөрчлөх  гэсэн саналыг дэмжье гэсэн санал хураалт явуулъя.

Зөвшөөрсөн:           34

Татгалзсан:             11

Бүгд:                        45

75.6 хувийн саналаар дэмжигдлээ.
Төв банк /Монголбанк/-ны тухай хуульд өөрчлөлт оруулах тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг.Байнгын хорооны дэмжсэн санал:

Ц.Нямдорж: - 1.Төсөлд доор дурдсан агуулгатай 3 дугаар зүйл нэмэх:

“3 дугаар зүйл.Төв банк /Монголбанк/-ны тухай хуулийн 8 дугаар зүйлийн 2 дахь хэсгийн “Хуульд өөрөөр заагаагүй бол” гэснийг хассугай.” гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             14

Бүгд:                        45

68.9 хувийн саналаар дэмжигдлээ.

Ц.Нямдорж: - 2.Төслийн 1 дүгээр зүйлийн 3, 4 дэх заалтыг нэгтгэж, 1 дэх заалт болгон доор дурдсанаар өөрчлөн найруулах:

“1/20 дугаар зүйл:

20 дугаар зүйл.Үндэсний төлбөрийн систем, түүний үйл ажиллагааг удирдан зохион байгуулах, зохицуулах, хяналт тавих 

1.Монголбанк  Үндэсний төлбөрийн систем, түүний үйл ажиллагааг удирдан зохион байгуулж, зохицуулж, хяналт тавина. 

2.Үндэсний төлбөрийн систем, түүний үйл ажиллагаанд холбогдох харилцааг Үндэсний төлбөрийн системийн тухай хуулиар зохицуулна.” гэсэн саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             14

Бүгд:                        45

68.9 хувийн саналаар дэмжигдлээ.

Ц.Нямдоржд: - 3.Төслийн 1 дүгээр зүйлийн 6, 7 дахь заалтыг нэгтгэж, 2 дугаар зүйл болгон доор дурдсанаар өөрчлөн найруулах:

“2 дугаар зүйл.Төв банк /Монголбанк/-ны тухай хуулийн 4 дүгээр бүлгийн нэр, 24 дүгээр зүйлийн гарчгийн “Үндэсний төлбөрийн систем болон” гэснийг ”Үндэсний төлбөрийн систем, түүний үйл ажиллагаа,” гэж өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар дэмжигдлээ.

Ц.Нямдорж: - 4.Төслийн 1 дүгээр зүйлийн 8 дахь заалтыг доор дурдсанаар өөрчлөн найруулах:

“8/24 дүгээр зүйлийн 1 дэх хэсэг:

1.Монголбанк нь банкны хууль тогтоомжийг хэрэгжүүлэх хүрээнд банкны үйл ажиллагааг хянан шалгах, банканд албадлагын арга хэмжээ авах, Үндэсний төлбөрийн системийн тухай хууль тогтоомжийг хэрэгжүүлэх хүрээнд үндэсний төлбөрийн систем, түүний үйл ажиллагаанд хяналт тавих, арга хэмжээ авах эрхтэй.” гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             10

Бүгд:                        45

77.8 хувийн саналаар дэмжигдлээ.

Ц.Нямдорж: - 5.Төслийн 1 дүгээр зүйлийн 9, 11 дэх заалтын “төлбөрийн үйлчилгээ үзүүлэхтэй хамаарал бүхий этгээд” гэснийг “төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд, тэдгээрт аутсорсингийн үйлчилгээ үзүүлж байгаа этгээд,” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           36

Татгалзсан:               9

Бүгд:                        45

80.0 хувийн саналаар дэмжигдлээ.

Ц.Нямдорж: - 6.Төслийн 1 дүгээр зүйлийн 10 дахь заалтыг бүхэлд нь, мөн зүйлийн 1, 5, 9 дэх заалтын “дэд” гэснийг хасах саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар дэмжигдлээ.

Ц.Нямдорж: - 7.Төсөлд зүйл, заалт нэмсэн, өөрчилсөн, заалтын дугаарыг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар дэмжигдлээ.
Банкны тухай хуульд өөрчлөлт оруулах тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг.Байнгын хорооны дэмжсэн санал:

Ц.Нямдорж: - 1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Банкны тухай хуулийн 11 дүгээр зүйлийн 11.4 дэх хэсгийг доор дурдсанаар өөрчлөн найруулсугай:

“11.4.Банк нь банк хоорондын гүйлгээгээ Монголбанк дахь харилцах дансаараа дамжуулан хийнэ. Монголбанкнаас зөвшөөрсөн тохиолдолд Үндэсний төлбөрийн системийн тухай хуульд заасны дагуу төлбөр тооцооны төлөөлөгч дэх дансаар гүйлгээгээ дамжуулж болно.” гэсэн саналыг дэмжье гэсэн санал хураалт явуулъя.

Зөвшөөрсөн:           35

Татгалзсан:             10

Бүгд:                        45

77.8 хувийн саналаар дэмжигдлээ.
Үнэт цаасны зах зээлийн тухай хуульд нэмэлт оруулах тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг.Байнгын хорооны дэмжсэн санал:

Ц.Нямдорж: - 1.Хуулийн төслийг Улсын Их Хурлын чуулганы хуралдааны дэгийн тухай хуулийн 22.5 дахь заалтыг үндэслэн хууль санаачлагчид нь буцаах гэсэн саналыг дэмжье гэсэн санал хураалт явуулъя.

Зөвшөөрсөн:           33

Татгалзсан:             12

Бүгд:                        45

73.3 хувийн саналаар дэмжигдлээ.
Зөрчлийн тухай хуульд нэмэлт тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг.Байнгын хорооны дэмжсэн санал:

Ц.Нямдорж: - 1. Хуулийн төслийг Улсын Их Хурлын чуулганы хуралдааны дэгийн тухай хуулийн 22.5 дахь заалтыг үндэслэн хууль санаачлагчид нь буцаах гэсэн саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар дэмжигдлээ.
Эрүүгийн /шинэчилсэн найруулга/ хуульд нэмэлт тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Хоёр.Байнгын хорооны дэмжээгүй санал:

Ц.Нямдорж: - 1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.2015 оны 12 дугаар сарын 03-ны өдөр баталсан Эрүүгийн хуулийн 18 дугаар бүлэгт доор дурдсан агуулгатай 18.17 дугаар зүйл нэмсүгэй:

“18.17 дугаар зүйл.Үндэсний төлбөрийн системийн үйл ажиллагааг хууль бусаар эрхлэх

1.Үндэсний төлбөрийн системийн оролцогч, оператор, төлбөрийн үйлчилгээ үзүүлэгчийн, эсхүл төлбөрийн үйлчилгээ үзүүлэхтэй хамаарал бүхий үйл ажиллагааг зөвшөөрөлгүйгээр эрхэлсэн бол тодорхой төрлийн үйл ажиллагаа явуулах эрхийг зургаан сараас хоёр жил хүртэл хугацаагаар хасаж зургаан сараас хоёр жил хүртэл хугацаагаар хорих ял шийтгэнэ.

2.Үндэсний төлбөрийн системийн оролцогч, оператор, төлбөрийн үйлчилгээ үзүүлэгчийн, эсхүл төлбөрийн үйлчилгээ үзүүлэхтэй хамаарал бүхий үйл ажиллагааг эрхлэх зөвшөөрлийг хуурч, эсхүл хуурамч баримт бичиг бүрдүүлэн авсны улмаас бусдын эд хөрөнгө, эдийн, эдийн бус хөрөнгийн эрхэд ноцтой, эсхүл их хэмжээний хохирол учруулсан бол нэг жилээс таван жип хүртэл хугацаагаар хорих ял шийтгэнэ.

3.Энэ зүйлийн 1 дэх хэсэгт заасан гэмт хэргийг үйлдэж бусдад гурван зуун мянган нэгжтэй тэнцэх хэмжээний төгрөг, түүнээс дээш хэмжээний хохирол учруулсан бол нэг жилээс таван жил хүртэл хугацаагаар хорих ял шийтгэнэ.

4.Энэ зүйлд заасан гэмт хэргийг зохион байгуулалттай гэмт бүлэг үйлдсэн бол таван жилээс арван хоёр жил хүртэл хугацаагаар хорих ял шийтгэнэ.

5.Энэ зүйлд заасан гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж дөчин мянган нэгжээс хоёр зуун мянган нэгжтэй тэнцэх хэмжээний төгрөгөөр торгох ял шийтгэнэ.” гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:           32

Татгалзсан:             13

Бүгд:                        45

71.1 хувийн саналаар дэмжигдлээ.

Улсын Их Хурлын гишүүн Б.Жавхлан үг хэлэв.

Ц.Нямдорж: - 2.Төслийн 2 дугаар зүйлийг доор дурдсанаар өөрчлөн найруулах:

“2 дугаар зүйл.Энэ хуулийг Үндэсний төлбөрийн системийн тухай хууль хүчин төгөлдөр болсон өдрөөс эхлэн дагаж мөрдөнө." гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя.

Зөвшөөрсөн:           31

Татгалзсан:             14

Бүгд:                        45

68.9 хувийн саналаар дэмжигдлээ.

Хуралдаанд оролцсон гишүүдийн олонхи Үнэт цаасны зах зээлийн тухай хуульд нэмэлт оруулах тухай, Зөрчлийн тухай хуульд нэмэлт тухай хуулийн төслүүдийг хэлэлцэхийг дэмжээгүй тул хууль санаачлагчид нь буцаах тухай Улсын Их Хурлын тогтоол батлагдсанд тооцлоо.   

Улсын Их Хурлын дэд дарга Ц.Нямдорж “Төслийг хууль санаачлагчид нь буцаах тухай” Улсын Их Хурлын тогтоолыг уншиж танилцуулав. 

Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /18:28/

Үндэсний төлбөрийн системийн тухай хуулийн төсөл болон холбогдох бусад хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 18 цаг 28  минутад хэлэлцэж дуусав.

Бусад. Улсын Их Хурлын гишүүн Ж.Энхбаярын урилгаар “Монголын хурандаа нийгэмлэг” төрийн бус байгууллагын гишүүд, Улсын Их Хурлын гишүүн Л.Болдын урилгаар Нийслэлийн Хан-Уул дүүргийн 41 дүгээр сургуулийн багш, сурагчдын төлөөлөл, Улсын Их Хурлын гишүүн Д.Эрдэнэбатын урилгаар Сэлэнгэ аймгийн Орхон сумын ерөнхий боловсролын сургуулийн багш, ажилчдын төлөөлөл, Монгол Улсын Шадар сайд У.Хүрэлсүхийн урилгаар Бүгд Найрамдах Индонез Улсын “Бизнесийн өрсөлдөөнийг хянан зохицуулах хороо”-ны дарга, гишүүд, Улсын Их Хурлын гишүүн Т.Аюурсайханы урилгаар Нийслэлийн Налайх дүүргийн иргэдийн төлөөлөл, Улсын Их Хурлын гишүүн Ч.Улааны урилгаар Сүхбаатар аймгийн бизнес эрхлэгчдийн төлөөлөл, Улсын Их Хурлын гишүүн Н.Энхболдын урилгаар “МИАТ” ХК-ийн албан хаагчид, Улсын Их Хурлын гишүүн Л.Болдын урилгаар Нийслэлийн Хан-Уул дүүргийн 41 дүгээр сургуулийн 12в ангийн багш, сурагчид, Монгол Улсын Ерөнхий сайд Ж.Эрдэнэбатын урилгаар Сэлэнгэ аймгийн сумуудын номын сангийн албан хаагчид, Улсын Их Хурлын гишүүн Ц.Цогзолмаагийн урилгаар Нийслэлийн Багануур дүүргийн иргэдийн төлөөлөл, Улсын Их Хурлын гишүүн Г.Занданшатарын урилгаар “Рояль академи” Олон улсын дээд сургуулийн оюутнуудын төлөөлөл, Улсын Их Хурлын гишүүн Ц.Мөнх-Оргилын урилгаар Монгол-Оросын хамтарсан 3 дугаар сургуулийн багш, сурагчдын төлөөлөл, Улсын Их Хурлын гишүүн Д.Сумъяабазарын урилгаар Нийслэлийн Сонгинохайрхан дүүргийн 11 дүгээр хорооны иргэдийн төлөөлөл, Монгол Улсын Ерөнхий сайд Ж.Эрдэнэбатын урилгаар Сэлэнгэ аймгийн ерөнхий боловсролын сургуулиудын сургалтын менежерүүд, Улсын Их Хурлын гишүүн Д.Тэрбишдагвагийн урилгаар “Төрийн банк”-ны орон нутаг дахь салбаруудын ерөнхий нягтлан бодогчид, Улсын Их Хурлын гишүүн Д.Сумъяабазарын урилгаар Нийслэлийн Сонгинохайрхан дүүргийн 10 дугаар хорооны иргэдийн төлөөлөл Улсын Их Хурлын чуулганы хуралдааны үйл ажиллагаа болон Төрийн ордонтой танилцав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.

Өнөөдрийн чуулганы нэгдсэн хуралдаан 5 цаг 42 минут үргэлжилж, 76 гишүүнээс 50 гишүүн ирж, 65.8 хувийн ирцтэйгээр 18 цаг 28 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА  



     Ц.ЦОЛМОН

Тэмдэглэл хөтөлсөн:

ПРОТОКОЛЫН АЛБАНЫ 

ШИНЖЭЭЧ





                Д.УЯНГА
УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ
5 ДУГААР САРЫН 05-НЫ ӨДРИЙН НЭГДСЭН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

М.Энхболд:-Гишүүдийн өглөөний амгаланг айлтгая. Гишүүдийн ирц 56.6 хувьд хүрсэн байна. 2017 оны хаврын ээлжит чуулганы 5 сарын 5-ны өдрийн нэгдсэн хуралдааны ажиллагаа нээснийг мэдэгдье. Өнөөдрийн хурлаар хэлэлцэх асуудлын төслийг та бүхэнд танилцуулъя.
1. Нялх балчир хүүхдийн хоол, хүнсний бүтээгдэхүүний тухай /Засгийн газар 2016.12.27-ны өдөр өргөн мэдүүлсэн, анхны хэлэлцүүлэг/
2. Хог хаягдлын тухай хуулийн шинэчилсэн найруулга болон хамт өргөн мэдүүлсэн бусад хууль /анхны хэлэлцүүлэг/
3. Эх олон хүүхэдтэй өрх толгойлсон эцэг эхэд тэтгэмж олгох хуулийн төсөл болон нийгмийн халамжийн тухай хуульд нэмэлт, өөрчлөлт оруулах тухай асуудал.
4. Эрүүгийн хэрэг хянан шийдвэрлэх тухай хуулийн төсөл, хамт өргөн мэдүүлсэн бусад хууль /анхны хэлэлцүүлэг.
5. Үндэсний төлбөрийн системийн тухай хуулийн төсөл болон холбогдох бусад хуулийн төсөл /анхны хэлэлцүүлэг/

6. "Эрдэнэт үйлдвэрийн хаалт, хотын хөгжлийн сан байгуулах талаар Засгийн газарт чиглэл өгөх тухай" Улсын Их Хурлын тогтоолын төсөл

7. Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл
8. Баяжуулсан хүнсний тухай хуулийн  төсөл гэсэн ийм 8 асуудлыг хэлэлцье.

Үдээс хойш 15 цагаас Ерөнхий сайдын мэдээлэл байгаа. Зам, тээвэр барилга хот байгуулалтын салбарын бүтээн байгуулалтын ажлын талаарх мэдээлэл байгаа. Ингээд хэлэлцэх асуудал дээр саналтай гишүүд микрофоноо даръя. 

Болд гишүүнээр тасаллаа. Энх-Амгалан гишүүн. 

Л.Энх-Амгалан: -Өнөөдрийн хэлэлцэх асуудлын жагсаалтад орсон Эх олон хүүхэдтэй өрх толгойлсон эцэг, эхэд тэтгэмж олгох тухай хуулийн төсөл болон нийгмийн халамжийн тухай хуульд нэмэлт, өөрчлөлт оруулах тухай хуулийн төслийг энэ 7 хоногийн хэлэлцэх асуудлаас хойшлуулж өгөөч гэсэн санал гаргаж байна. Яагаад гэвэл Байнгын хороон дээр хэлэлцэж байх, анхны хэлэлцүүлэг хийж байх явцад энэ ажлын хэсэг дээр гарсан зарчмын зөрүүтэй саналууд дээр эргэж ярих нэг ийм нөхцөл байдал үүсээд байна. Ийм санал гаргаж байна. 

М.Энхболд: -Танай Байнгын хорооны гишүүд санал нэг байгаа юм уу. Болд гишүүн. 

Л.Болд: -Баярлалаа. Тэгэхээр орон нутгийн сонгуулийн үр дүнгийн асуудлаар ялангуяа Сүхбаатар аймаг, Баянзүрх дүүрэг нэлээд хэдэн сумдын асуудлаар Ерөнхий сайдад асуулга тавьсан байгаа. Тэгээд Их Хурлын даргад хүсэлт тавиад 2-ч долоо хоног чуулган дээр Ерөнхий сайдын мэдээллийн цагаар сонсуулахаар асуудал ярьсан. Өнгөрсөн долоо хоногт эцсийн байдлаар энэ долоо хоногийн өнөөдрийн чуулганаар танилцуулахаар бол шийдвэр өнгөрсөн долоо хоногт өгсөн л дөө. Таны шийдвэр чиглэл өгсний дагуу Сүхбаатар аймгийн иргэд 20 гаруй приус машинтай 100 гаруй иргэд ирчхээд энэ чуулганаар хэлэлцэх явцыг сонсох мэдээллийг эргэж очоод Сүхбаатар аймгийн иргэдэд өгөх ийм талаар бол өнөөдөр ирсэн байгаа л даа. Тэр хүмүүсийг дахиад 7 хоногоор хойшлуулах юм бол бүтэн 7 хоног хотод мэдээлэл сонсохыг хүлээнэ гэж бол нэлээд хүнд байдал үүснэ л дээ. Угаасаа тэр иргэд бол нийтдээ сүүлийн 6 сар сонгуулийн дүнг хүлээн зөвшөөрөхгүй байгаа. Нэлээд эсэргүүцлээ илэрхийлж байгаа. 

Сүхбаатар аймгийн төв Сүхбаатарын талбай дээр 45 дахь хоногтоо гэр бариад эсэргүүцлээ илэрхийлээд ингээд ард иргэдэд бол үзэл бодлоо илэрхийлээд байж байгаа. Өнөөдөр бол Улаанбаатар нийслэлд бол иргэдийн төлөөлөл ирчхээд ингээд өнөөдөр хариугаа сонсоно гээд байж байгаа. Ер нь бол асуудал нь бол маш ойлгомжтой. Та бүхэн мэдэж байгаа. Өнгөрсөн оны 10 сарын 19-ний өдөр Дарьганга суман дээр нөхөн сонгууль болсон. Нэр дэвшигч Мөнхжаргал бол ялалт байгуулсан нь Ардчилсан нам 17 суудалтай буюу олонх болсон юм. Гэтэл өнгөрсөн хугацаанд бол Монгол ардын намын аймгийн иргэдийн төлөөлөгчид 16-уулаа буюу 48 хувийн ирцтэйгээр тусдаа хуралдаад өөрсдийнхөө асуудлыг шийдвэрлээд төсвөө хүртэл батлаад ингээд яваад байгаа. Энэ бол өөрөө бол яаж ямар ч хуулиар бол хүлээн зөвшөөрөх нөхцөл бололцоо байхгүй. 

Тэгээд нөхцөлийг ийм байлгахын тулд Мөнхжаргал төлөөлөгчийн бүрэн эрхийг зөвшөөрөхгүй 6 сар болж байгаа. Шалтгаан нь болохоор байсхийгээд л нэг бичиг өгдөг, цагдаад өргөдөл гаргаад. Сонгуулийн үеэр нэг сонин гаргасан. Тэр сонинг нь бол нэр дэвшигч Мөнхжаргал ч гаргаагүй. Өөр хүмүүс гаргасан. Гэхдээ бол түүний шалтаг болгоод янз бүрээр одоо өө сэв хайгаад үндэслэлгүй өргөдлүүдээр шалгалтууд хийлгээд тэгээд энд нь бол хуулийн байгууллагууд оролцоод байгаа маш их харамсалтай байгаа л даа. Өөр ч бас нэг Ардчилсан намаас сонгогдсон төлөөлөгч дээр бол бас давхар давхар хэрэг үүсгэх замаар бол бүрэн  эрхэд нь халдах тиймэрхүү ажиллагаанууд бол давхар хийгдэж байгаа юм билээ. 

Ингээд явах юм бол үнэхээр Монгол Улсад бид үнэхээр Ардчилсан Үндсэн хуулийн 25 дахь жилийн ой дээр бол сонгуулийн дүнгээ хүлээн зөвшөөрдөггүй. Ардчиллын хамгийн үндсийн үндэс өнөөдөр бид энэ хүнд нөхцөлд бол шилжиж ерөөсөө цаашдаа бид ер нь сонгууль хийх ийм тогтолцоо үлдэх үү үгүй юу гэдэг асуудалд нэг ч гэсэн энэ тохиолдлыг бол бид буруу шийдсэнээс бол үүснэ. Ер нь бол Ардын намд бид баяр хүргэж байгаа шүү дээ. Тэгэхээр та нар бол гайхамшигтай ялалт байгуулсан 65 суудалтай, үнэхээр үнэмлэхүй олонх болсон. Дээрээс нь 20 аймгийн 19-д нь бол ялсан байгаа. 

Ганцхан Сүхбаатар аймагт ялагдсан тэрийгээ л хүлээн зөвшөөрөх асуудал байгаа. Ганцхан аймагт ялагдаж болохгүй юу Ардын нам. Энэ бол өөрөө үнэхээр маш их тийм том асуулт бол ард иргэд бол гайхаад байгаа л даа. Сүхбаатар аймаг бол хууль бус засагтай хагас жил гаруй болчихлоо. Ингээд энэ нөхцөлийг цаашаа бид ингээд зөвшөөрөөд явах юм бол Монгол Улсын жинхэнэ ардчиллын үндсийн үндэс өөрөө доргиж байна. Тэгээд та бүхэн энэ асуудлыг өнөөдөр нэг сонсоод үнэн мөнийг нь тогтоогоод яриа хэлэлцээр хийгээд энэ иргэдийг нь тайвшруулаад Сүхбаатар аймгийг нэг хууль ёсны засагтай болгоод өгөөч. 

М.Энхболд: - Хэлэлцэх асуудалтай холбогдуулж 2 гишүүн үг хэллээ. Энх-Амгалан гишүүний хэлсэн үгийг Байнгын хорооны гишүүд бүгдээрээ нэг 7 хоног хойшлуулъя. Зарчмын зөрүүтэй саналууд дээрээ ярих зүйл байгаа гэж байгаа учраас Эх олон хүүхэдтэй өрх толгойлсон эцэг эхэд тэтгэмж олгох хуулийн төслийг өнөөдрийн анхны хэлэлцүүлгээс нь энэ долоо хоногийн хугацаагаар хойшлуулъя. 

Болд гишүүний гаргаж байгаа саналыг Хэрэг эрхлэх газрын дарга одоо өнөөдрийн хувьд бол Ерөнхий сайдын мэдээллийн 7 хоног л доо. Гишүүний асуулгад хариулдаг биш. Тэгэхээр Ерөнхий сайдын мэдээллийн цаг дээр бол асуулгад хариулах боломж бол дэгээр бол хаалттай. 14 хоног тутам ээлжилж явдаг учраас. Ер нь одоо энэ Засгийн газар Сүхбаатар аймгийн асуудлаараа бас олон түмэнд зөв зүйтэй мэдээлэл өгөх ёстой. Сонгогдсон 17 дахь сонгогдсон хүн нь бол бүрэн эрх нь баталгаажигдах болохгүй байгаа учир шалтгаан нь юу юм бэ. Надад өгсөн мэдээллээр бол Сонгуулийн хуультай холбоотой цагдаа прокурорын байгууллага дээр бас нэг шалгагдаад байж байгаа гэсэн тийм юм л яригдсан шүү дээ. Энийг бол Хэрэг эрхлэх газар орон нутгийн иргэдийн хурлын байгууллагыг бас чиглэл өгөх ийм үүрэгтэй. 

Тийм учраас бол Ерөнхий сайд Засаг даргыг томилох эрхтэй. Тэгээд энэ хүрээндээ бас нэг яриад яасан дээр байх. Түүнээс биш өнөөдөр шууд дэг зөрчих боломж бол байхгүй. 

Ингээд хэлэлцэх асуудлаа баталъя. Хэлэлцэх асуудалдаа оръё. 

Нялх балчир хүүхдийн хоол хүнсний тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн анхны хэлэлцүүлгийг явуулъя. 

Төслийн талаарх Нийгмийн бодлого боловсрол, соёл шинжлэх ухааны Байнгын хорооны санал, дүгнэлтийг Улсын Их Хурлын гишүүн Цогзолмаа танилцуулна. 

Би зочин танилцуулъя. Улсын Их Хурлын гишүүн Ж.Энхбаярын урилгаар Монголын хурандаа нийгэмлэг төрийн бус байгууллагын гишүүд Улсын Их Хурлын үйл ажиллагаа төрийн ордонтой танилцаж байгаа юм байна. Хурандаа нарт ажлын амжилт сайн сайхан бүхний хүсэн ерөөе.

Ц.Цогзолмаа: -11-ээс бичих

М.Энхболд: -Цогзолмаа гишүүнд баярлалаа. Ажлын хэсэг танилцуулъя. Эрүүл мэндийн сайд Цогцэцэг, Эрүүл мэндийн яамны төрийн нарийн бичгийн дарга Очирбат, Эрүүл мэндийн яамны Бодлого, төлөвлөлтийн газрын дарга Төмөртогоо, Эрүүл мэндийн яамны Эм үйлдвэрлэл технологийн газрын мэргэжилтэн Ганзориг нарын ажлын хэсэг хүрэлцэж ирсэн байна. 
Байнгын хорооны санал, дүгнэлтээс асуулттай гишүүд байвал нэрсээ өгье. Асуулт алга байна. Ганбаатар гишүүн байгаа юм уу. Ганбаатар гишүүн асуулт тавья. 

Ж.Ганбаатар: -Манай Байнгын хороогоор ороогүй учраас би хоёр зүйл тодруулъя. Уулийн гол зорилго юу вэ хууль санаачлагчаас асууя. Хуулийн гол зорилго юу байна. Мэдээж одоо нялх балчир хүүхдүүдийн идэж байгаа зүйл бол хамгийн гол анхаарал татсан зүйл. Би зүгээр нэг зүйлийг гол анхаараасай гэж боддог. Зүгээр дэлхийн томоохон компаниудын үйлдвэрлэсэн бүтээгдэхүүнүүдийг илүү дэмжих нь зөв болов уу гэж би боддог шүү. Энэ бол тэр компаниудын 200, 300 жил үйлдвэрлээд явсан бүтээгдэхүүн арай баталгаатай ирээдүйтэй юм болов уу гэж ойлгодог. Тэр талаа бас сайн бодолцсон юм болов уу гэж асууя. Хариулсны дараа ганц зүйл тодруулъя. 

М.Энхболд: -Хэн хариулах уу? Цогзолмаа гишүүний микрофоныг өгье. 

Ц.Цогзолмаа: -Хуулийн гол зорилго бол одоо хуулийн маань нэр томьёо нялх балчир хүүхдийн хоол хүнсний бүтээгдэхүүний тухай гэж байгаа боловч яг хуулийн маань гол агуулга юу вэ гэхээр ер нь дэлхий нийтээрээ 0-3 насны хүүхдийг аль болохоор эхийн сүүгээр хооллох энэ концепцийг дэмжиж байгаа юм. Эхийн сүүгээр хооллосон хүүхэд бол эрүүл байна. Өвчлөмтгий биш байна. Аль болохоор хүүхдүүдийг эрүүл өсгөж эрүүл эхээс эрүүл хүүхэд төрөх тэр концепцийг дэмжиж байгаа гэдгийг тайлбарлан хэлэн нь зүйтэй гэж бодож байна. 

Нөгөөтэйгүүр 2017 оны 2 дугаар сард НҮБ-аас загвар хууль батлагдаад дэлхийн улс орнуудад энэ зөвлөмжийг өгсөн байгаа. Ганбаатар гишүүний зүгээр асууж байгаа томоохон компаниудын бүтээгдэхүүнийг дэмжих нь зүйтэй гэдэг дээр бол санал нийлэхгүй зүйл бол байхгүй. Гэлээ гэхдээ ямар тохиолдолд ялангуяа 0-6 насны энэ нялх балчир хүүхдийг тэр компаниудын бүтээгдэхүүнээр хооллох вэ гэхээр эх нь хүүхдээ хөхүүлэх боломжгүй. Хүүхэд нь эхийнхээ сүүгээр хооллох боломжгүй гэсэн эмч мэргэжилтний дүгнэлт гарсан тохиолдолд хүлээн зөвшөөрөгдсөн бүтээгдэхүүнийг эрүүл мэндийн ажилтны зөвлөснөөр хүүхдэдээ хэрэглүүлнэ гэсэн ийм зүйл гарсан байж байгаа. Тийм учраас энэ дээр нэг их сөргөлдөөд стандарт, олон улсын стандарт баталгаа хангасан бүтээгдэхүүнүүд бол зөвшөөрөгдсөн хэмжээндээ хэрэглэгдээд явна. 

Ер нь бол Монгол орон бол маш цөөхөн хүн амтай хүүхэд бүрийг эрүүл бойжуулах дээр бид нар бол анхаарах ёстой. Тэгэхдээ энэ хуулийн бас нэг зүйл юу вэ гэхээр үнэхээр хүүхдийн эрүүл мэндэд хортой бүтээгдэхүүн байвал хуулиар нэлээд хориг тавьж стандартыг чангатгана гэсэн ийм зүйл байгаа гэдгийг хэлье. 

М.Энхболд: -Асуулт асууж хариулт авч дууслаа. Байнгын хорооноос зарчмын зөрүүтэй саналаар санал хураалт явуулахаар ирүүлсэн байна. 

Нэг. Нийгмийн бодлого, боловсрол, соёл, шинжлэх ухааны байнгын хорооны дэмжсэн зарчмын зөрүүтэй саналын томьёолол

1.“НЯЛХ, БАЛЧИР ХҮҮХДИЙН ХООЛ, ХҮНСНИЙ БҮТЭЭГДЭХҮҮНИЙ ТУХАЙ” гэсэн хуулийн нэрийг “НЯЛХ, БАЛЧИР ХҮҮХДИЙН ХҮНСНИЙ ТУХАЙ" гэж өөрчлөх. Санал гаргасан Улсын Их Хурлын гишүүн Цогзолмаа, Билэгт, Мөнхцэцэг, Чинзориг, Учрал. Цаашид ажлын хэсэг гэнэ. Санал хураалт. 45 гишүүн оролцож, 71.1 хувийн саналаар санал дэмжигдлээ. 

2.Төслийн 1.1 дэх хэсгийг доор дурдсанаар өөрчлөн найруулах:

“1.1.Энэ хуулийн зорилт нь хүүхдийг эхийн сүүгээр хооллохыг дэмжих бодлогыг тодорхойлох, эрүүл, аюулгүй хүнсээр хангах, түүнд хяналт тавихтай холбогдон үүсэх харилцааг зохицуулахад оршино.” Санал гаргасан ажлын хэсэг. Санал хураалт. 41 гишүүн оролцож, 70.7 хувийн саналаар санал дэмжигдлээ. 

3.Төслийн 2.1 дэх хэсгийн “тэдгээртэй” гэснийг “эдгээр хуультай” гэж өөрчилж, 3.1.1 дэх заалтын “нялх хүүхэд” гэж” гэсний дараа “төрснөөс хойш” гэж, 3.1.2 дахь заалтын “балчир хүүхэд” гэж” гэсний дараа “нэгээс” гэж тус тус нэмэх. Санал гаргасан ажлын хэсэг. Санал хураалт. 41 гишүүн оролцож, 61 хувийн саналаар санал дэмжигдлээ. 

4.Төслийн 3.1.4 дэх заалтын “хүнсний эрх зүйн стандарт” гэснийг “хүнсний стандарт” гэж өөрчлөн, “хоол хүнсний бүтээгдэхүүний” гэснийг хасаж 3.1.6, 3.1.7, 3.1.9-3.1.11 дэх заалтыг доор дурдсанаар тус тус өөрчлөн найруулах:

“3.1.6.“нялхсын сүүн тэжээл” гэж зургаан сар хүртэлх насны хүүхдэд зориулж энэ хуулийн 3.1.4-д заасан стандартын дагуу үйлдвэрлэсэн амьтан, ургамлын гаралтай сүү, сүүн болон эдгээртэй адилтгах бүтээгдэхүүнийг;

3.1.7.“сүүн тэжээл” гэж зургаан сартайгаас дээш насны хүүхдэд зориулж энэ хуулийн 3.1.4-д заасан стандартын дагуу үйлдвэрлэсэн амьтан, ургамлын гаралтай сүү, сүүн болон эдгээртэй адилтгах бүтээгдэхүүнийг;

3.1.9.“нялх, балчир хүүхдийн эмчилгээний тусгай сүүн тэжээл” гэж энэ хуулийн 3.1.4-д заасан стандартын дагуу үйлдвэрлэсэн, өвчний улмаас эхийн сүүгээр хооллох боломжгүй хүүхдэд эмчилгээний зориулалтаар өгөх сүүн тэжээл болон эдгээртэй адилтгах бүтээгдэхүүнийг;

3.1.10.“нялх, балчир хүүхдийн ундаа” гэж зургаан сартайгаас дээш насны хүүхдэд зориулж үйлдвэрлэсэн цай, ундаа болон түүнтэй адилтгах бүтээгдэхүүнийг;

3.1.11.“эхийн сүүгээр дагнан хооллох” гэж зургаан сар хүртэлх насны хүүхдэд зөвхөн эхийн сүү өгөхийг.” Санал гаргасан ажлын хэсэг. Санал хураалт. 41 гишүүн оролцож, 73.2 хувийн саналаар санал дэмжигдлээ.

Зочин танилцуулъя. Улсын Их Хурлын гишүүн Болдын урилгаар Хан-Уул дүүргийн 41 дүгээр сургуулийн багш сурагчид Улсын Их Хурлын үйл ажиллагаа, Төрийн ордонтой танилцаж байгаа юм байна. Багш сурган хүмүүжүүлэгч та бүхэнд ажлын амжилт хүсэн ерөөе. 

5. Төслийн 3.1.12-3.1.15 дахь заалтыг тус тус хасах. Санал гаргасан ажлын хэсэг. Санал хураалт. 41 гишүүн оролцож, 75.6 хувийн саналаар санал дэмжигдлээ.

6.Төслийн “4 дүгээр зүйл.Эхийн сүүгээр хооллох хүүхдийн эрхийг хамгаалах дэмжих талаар баримтлах бодлого" гэсэн гарчгийг “4 дүгээр зүйл.Хүүхдийг эхийн сүүгээр хооллохыг дэмжих" гэж өөрчилж, 4.1 дэх хэсгийг доор дурдсанаар өөрчлөн найруулах:

“4.1.Эхийн сүүгээр хооллохыг дэмжих бодлого нь хүүхдийг төрсний дараа шууд амлуулах, зургаан сар хүртэл эхийн сүүгээр дагнан хооллох, зургаан сартайгаас хоёр нас хүртэл болон цаашид үргэлжлүүлэн хөхүүлэхийг дэмжих үйл ажиллагаа байна." Санал гаргасан ажлын хэсэг. Санал хураалт. 41 гишүүн оролцож, 73.2 хувийн саналаар санал дэмжигдлээ.

7.Төслийн 4.2, 4.4 дэх хэсэг болон, 4.3 дахь хэсгийн “нялх балчир” гэснийг тус тус хасаж, “эмчийн” гэснийг “эмнэлгийн мэргэжилтний" гэж өөрчлөх. Санал гаргасан ажлын хэсэг. Санал хураалт. 42 гишүүн оролцож, 76.2 хувийн саналаар санал дэмжигдлээ.

8.Төслийн 5.1.2-5.1.4 дэх заалтыг доор дурдсанаар өөрчлөн найруулах:

“5.1.2.бүтээгдэхүүнд энэ хуулийн 3.1.4-т заасан стандартаар зөвшөөрсөн хоёр, түүнээс дээш хүнсний нэмэлтийг оруулсан бол шошго дээрх найрлагын жагсаалтад бичих;

5.1.3.хүүхдийн хүнсэнд агуулагдах бохирдуулагчийн хэмжээ нь Хүнсний бүтээгдэхүүний аюулгүй байдлыг хангах тухай хуулийн 11.1.1-д заасан шаардлагыг хангасан байх;

5.1.4.хүүхдийн хүнсэнд пестицид агуулахгүй байна.” Санал гаргасан ажлын хэсэг. Санал хураалт. 41 гишүүн оролцож, 73.2 хувийн саналаар санал дэмжигдлээ.

9.Төслийн 5.2 дахь хэсгийн “Нялх, балчир хүүхдийн хоол, хүнсний бүтээгдэхүүний дээжид даавар, антибиотикын үлдэгдэл” гэснийг “Хүүхдийн хүнсний дээжинд даавар, антибиотик, пестицид” гэж өөрчлөх. Санал гаргасан ажлын хэсэг. Санал хураалт. 42 гишүүн оролцож, 61.9 хувийн саналаар санал дэмжигдлээ.

10.Төслийн 5.4 дэх хэсгийн “Зургаа буюу түүнээс дээш сартай хүүхдийн хоол, хүнсний бүтээгдэхүүний” гэснийг “Зургаан сартайгаас гурав хүртэлх насны хүүхдийн хүнсний” гэж, 5.5 дахь хэсгийн “Нялх, балчир хүүхдийн хоол, хүнсний бүтээгдэхүүний найрлагад үйлдвэрийн аргаар боловсруулсан транс тосны хүчил” гэснийг “Хүүхдийн хүнсэнд транс тос” гэж тус тус өөрчлөх. Санал гаргасан ажлын хэсэг. Санал хураалт. 43 гишүүн оролцож, 76.7 хувийн саналаар санал дэмжигдлээ.

12.Төслийн 5.6 дахь хэсгийн “Нялхсын сүүн тэжээл, эмчилгээний тусгай зориулалттай сүүн тэжээлээс бусад зургаан сар хүрээгүй" гэснийг “Энэ хуулийн 3.1.6, 3.1.9-т заасан зориулалтын бүтээгдэхүүнээс бусад зургаан сар хүртэлх насны" гэж өөрчлөн, “бүх төрлийн” гэснийг хасах. Санал гаргасан ажлын хэсэг. Санал хураалт. 43 гишүүн оролцож, 76.7 хувийн саналаар санал дэмжигдлээ.

12.Төслийн 5.7 дахь хэсгийн “Энэ хуулийн” гэсний өмнө “Төрийн болон төрийн бус байгууллага, аж ахуйн нэгж” гэж нэмж, “зээл,” гэснийг хасах, 6.1.1 дэх заалтын ", хэрэглэх” гэснийг, 6.1.3 дахь заалтын “зураг, дүрслэл," гэснийг, 6.1.5 дахь заалтын “аюулгүй” гэснийг тус тус хасах. Санал гаргасан ажлын хэсэг. Санал хураалт. 42 гишүүн оролцож, 76.2 хувийн саналаар санал дэмжигдлээ.

13.Төслийн 6.1.14 дэх заалтыг доор дурдсанаар өөрчлөн найруулах:

“6.1.14.үйлдвэрлэх, түгээх, борлуулах чиглэлээр үйл ажиллагаа эрхлэгч /цаашид “хуулийн этгээд” гэх/-ийн шаардлагатай мэдээлэл;”. Санал гаргасан ажлын хэсэг. Санал хураалт. 42 гишүүн оролцож, 78.6 хувийн саналаар санал дэмжигдлээ.

14.Төслийн 6.2 дахь хэсгийн “заавар, анхааруулга", “, танилцуулга нь зөвхөн" гэснийг, болон 6.3 дахь хэсгийн “Зориулалтын” гэснийг тус тус хасаж, 6.3.1 дэх заалтын "адилтгах зорилгоор эерэг болон сөрөг байдлаар харьцуулах" гэснийг "адилтгасан мэдээллийг гэж, 6.3,2 дахь заалтын "утгыг агуулсан байх" гэснийг “агуулгатай мэдээллийг" гэж тус тус өөрчлөх. Санал гаргасан ажлын хэсэг. Санал хураалт. 42 гишүүн оролцож, 76.2 хувийн саналаар санал дэмжигдлээ.

15.Төслийн 6.3.3 дахь заалтыг доор дурдсанаар өөрчлөн найруулж, “Тайлбар" гэсэн өгүүлбэрийг хасах:

"6.3.3.үйлдвэрлэгчийн лого, дүрсээр илэрхийлсэн хэрэглэх заавраас бусад зураг дүрсийг;". Санал гаргасан ажлын хэсэг. Санал хураалт. 42 гишүүн оролцож, 78.6 хувийн саналаар санал дэмжигдлээ.

16.Төслийн 6.3 дахь хэсэгт доор дурдсан агуулгатай 6.3.4 дэх заалт нэмэх:

“6.3.4.бүтээгдэхүүний найрлагыг тодотгосон эрүүл мэндийн болон шим тэжээллэг чанарын тухай агуулга байршуулахыг.”Санал гаргасан ажлын хэсэг. Санал хураалт. 42 гишүүн оролцож, 73.8 хувийн саналаар санал дэмжигдлээ.

17.Төслийн 7.1.1 дэх заалтын “тохиромжтой насны тоо” гэснийг “насыг” гэж өөрчлөн, 7.1.3 дахь заалтын “ Эрүүл мэндийн мэргэжилтэн” гэснийг “эмнэлгийн мэргэжилтэн” гэж “зөвлөх тохиолдолд" гэснийг "зөвлөсний дагуу" гэж тус тус өөрчлөх. Санал гаргасан ажлын хэсэг. Санал хураалт. 42 гишүүн оролцож, 73.8 хувийн саналаар санал дэмжигдлээ.

Зочин танилцуулъя. Улсын Их Хурлын гишүүн Д.Эрдэнэбатын урилгаар Сэлэнгэ аймгийн Орхон сумын Ерөнхий боловсролын сургуулийн багш ажилчид Улсын Их Хурлын үйл ажиллагаа, Төрийн ордонтой танилцаж байгаа юм байна. Багш сурган хүмүүжүүлэгчдэд ажлын амжилт, сайн сайхныг хүсэн ерөөе. 

18.Төслийн 7.1.2 дахь заалтыг доор дурдсанаар өөрчлөн найруулах:

“7.1.2. эхийн сүү хамгийн сайн хоол мөн гэсэн агуулга бүхий санамжийг “гэж нэмэх. Санал гаргасан ажлын хэсэг. Санал хураалт. 40 гишүүн оролцож, 67.5 хувийн саналаар санал дэмжигдлээ.

19.Төслийн 7.2 дахь хэсгийг хасаж 7.3 дахь хэсгийн “санаа, утга агуулга бүхий үг хэллэг ашиглахыг” гэснийг “агуулгатай байхыг” гэж өөрчлөх. Санал гаргасан ажлын хэсэг. Санал гаргасан ажлын хэсэг. Санал хураалт. 39 гишүүн оролцож, 74.4 хувийн саналаар санал дэмжигдлээ.

20.Төслийн 8 дугаар зүйлийн “Нэмэгдэл хоолны" гэснийг “Нэмэгдэл хоол, ундааны сав, баглаа боодол," гэж өөрчилж, 8.1 дэх хэсгийг доор дурдсанаар өөрчлөн найруулах:

"8.1.Нэмэгдэл хоол, ундааны сав, баглаа боодол, шошгонд энэ хуульд заасан ерөнхий шаардлагаас гадна дараахь мэдээллийг байршуулна:" Санал гаргасан ажлын хэсэг. Санал хураалт. 40 гишүүн оролцож, 70.0 хувийн саналаар санал дэмжигдлээ.

21.Төслийн 8.1.1 дэх заалтын "тохиромжтой хүүхдийн насны тоо” гэснийг “насыг" гэж, 8.1.2 дахь заалтын “буруу бэлтгэх, хадгалсантай” гэснийг “бэлтгэх, хадгалах горим алдагдсантай" гэж, “Чухал мэдээлэл” гэснийг "Санамж" гэж, 8.1.3 дахь заалтын “ бүтээгдэхүүн нь 6 сар хүрээгүй нялх хүүхдэд зориулагдаагүй болохыг" гэснийг “бүтээгдэхүүнийг зургаан сар хүртэлх насны хүүхдэд өгч болохгүй " гэж тус тус өөрчлөх. Санал гаргасан ажлын хэсэг. Санал хураалт. 40 гишүүн оролцож, 75.0 хувийн саналаар санал дэмжигдлээ.

22.Төслийн 8.1.4 дэх заалтыг хасаж, 8.2, 8.3 дахь хэсгийг доор дурдсанаар өөрчлөн найруулах:

“8.2.Нэмэгдэл хоол, хүүхдийн ундааны сав, баглаа боодол, шошгод тухайн бүтээгдэхүүнийг эхийн сүүний найрлага дахь шимт бодис, агууламжтай адилтгасан, эсхүл эхийн сүүний ач холбогдлыг бууруулсан агуулгатай мэдээлэл байршуулахыг хориглоно.

8.3.Сүү, сүүн бүтээгдэхүүний сав, баглаа боодол, шошгод "Энэ бүтээгдэхүүн нь хүүхдийн хоногийн шимт бодис, эрдэс, аминдэмийн хэрэгцээг дангаар хангахгүй" гэсэн агуулгыг байршуулна." Санал гаргасан ажлын хэсэг. Санал хураалт. 40 гишүүн оролцож, 70.0 хувийн саналаар санал дэмжигдлээ.

23.Төслийн 9.1 дэх хэсгийн "энэ хуульд заасан ерөнхий шаардлагаас гадна гэснийг хасаж, 9.1.1 дэх заалтыг доор дурдсанаар өөрчлөн найруулах:

“9.1.1." Энэ хуулийн 71.2-т заасан санамжийг;" Санал гаргасан ажлын хэсэг. Санал хураалт. 40 гишүүн оролцож, 72.5 хувийн саналаар санал дэмжигдлээ.

24.Төслийн 9.1.2 дахь хэсгийн заалтын "нөлөө үзүүлэх болно" гэснийг "сөрөг нөлөөтэй" гэж өөрчлөж, 9.2, 9.4 дэх хэсгийг дор дурдсанаар тус тус өөрчлөн найруулах:

9.2.хооллох хэрэгслийн сав баглаа боодол шошгонд хуулийн этгээдийн лого цэвэрлэх ариутгахыг харуулсан дүрслэлээс бусад зураг, дүрс байршуулахыг хориглоно.

9.3.хооллох хэрэгслийн сав баглаа боодол шошгон дээр “эмнэлгийн мэргэжилтний зөвлөмжийн дагуу үйлдвэрлэсэн” гэж агуулга бүхий мэдээлэл байршуулахыг хориглоно. 

9.4.Хуулийн этгээд нь хүнсний бус зориулалтын хуванцраар үйлдвэрлэсэн хооллох хэрэгслийг импортлох, худалдахыг хориглоно.” Санал гаргасан ажлын хэсэг. Санал хураалт. 40 гишүүн оролцож, 75.0 хувийн саналаар санал дэмжигдлээ.

25.Төслийн 9.5 дахь хэсгийн "8.2” гэснийг “8.3" гэж, “мэдээллийг ил харагдахаар, тод үсгээр, монгол хэлээр бичнэ" гэснийг “мэдээлэл нь ил тод, монгол хэлээр байна” гэж тус тус өөрчлөх. Санал гаргасан ажлын хэсэг. Санал хураалт. 40 гишүүн оролцож, 67.5 хувийн саналаар санал дэмжигдлээ.

27.Төслийн 10.1-10.6 дахь хэсгийг “10.1-10.5" дахь хэсэг болгож, доор дурдсанаар өөрчлөн найруулах:

“10.1.Доор дурдсан бүтээгдэхүүнийг сурталчлах, дэмжихийг хориглоно:


10.1.1.энэ хуулийн 3.1.5-3.1.7, 3.1.9, 3.1.10-д заасан зориулалтын бүтээгдэхүүнийг;


10.1.2.хэвлэл мэдээллийн хэрэгслээр эрүүл мэндийн болон хяналтын асуудал эрхэлсэн төрийн байгууллагаас сэрэмжлүүлсэн бүтээгдэхүүн.

10.2.Хуулийн этгээд нь зориулалтын бүтээгдэхүүний борлуулалтыг нэмэгдүүлэх зорилгоор дараахь үйл ажиллагаа явуулахыг хориглоно:


10.2.1.үнийн хямдрал, хөнгөлөлт, тусгай урамшуулал өгөх, танилцуулах дэлгэц ашиглахыг;


10.2.2.нялх, балчир хүүхдийн хоол тэжээлтэй холбоотой аливаа материал бэлтгэх, хэвлүүлэх, түгээхийг;


10.2.3.анагаах ухааны боловсрол олгодог их, дээд сургууль, коллеж болон судалгаа, шинжилгээний байгууллагыг ивээн тэтгэхийг;


10.2.4.эрүүл мэндийн байгууллагын орчинд зориулалтын бүтээгдэхүүнтэй холбоотой танилцуулга, зурагт хуудас байршуулахыг;


10.2.5.нялх, балчир хүүхдийн эрүүл мэнд, хоол тэжээлийн чиглэлээр ажилладаг эрүүл мэндийн ажилтан, мэргэжилтэн, судлаач нарт санхүүгийн дэмжлэг үзүүлэх, ивээн тэтгэхийг;


10.2.6.нялх, балчир хүүхдийн эрүүл мэнд, хоол тэжээлийн асуудлаар арга хэмжээ зохион байгуулах, оролцогчдыг сонгох, тэдэнд санхүүгийн үзүүлэх, ивээн тэтгэхийг;


10.2.7.зориулалтын бүтээгдэхүүнийг хүүхдийн эмнэлэг, сувилал, асрамжийн газарт бэлэглэх, хямд үнээр өгөх.

10.3.Хуулийн этгээд нь зориулалтын бүтээгдэхүүнийг худалдах зорилгоор дараахь ажил үйлчилгээг хэрэгжүүлэхийг хориглоно:


10.3.1.эрүүл мэндийн байгууллага, ажилтан, хэрэглэгчдэд бүтээгдэхүүн, түүний дээжийг дангаар нь, эсхүл бусад бүтээгдэхүүнтэй багц байдлаар бэлэглэх, хямд үнээр өгөх.

10.4.энэ хуулийн 3.1.5-3.1.7-д заасан зориулалтын бүтээгдэхүүнийг Эх, хүүхдэд эрүүл мэндийн тусламж үйлчилгээ үзүүлдэг байгууллагын орчинд худалдахыг хориглоно. 

10.5.Зориулалтын бүтээгдэхүүний нэр, барааны тэмдэг, лого болон бусад ялгарах онцлогийг энэ хуулийн хүрээнд хамааралгүй бараа бүтээгдэхүүн, үйлчилгээнд ашиглахыг хориглоно."  Санал гаргасан ажлын хэсэг. Санал хураалт. 40 гишүүн оролцож, 75.0 хувийн саналаар санал дэмжигдлээ.

27.Төслийн 11.1 дэх хэсгийн “эрүүл мэндийн байгууллага” гэснийг ‘‘эрүүл мэндийн болон эрх бүхий байгууллагын зөвшөөрөлтэй холбогдох төрийн бус байгууллага ашиг сонирхлын зөрчлөөс ангид байх зарчмыг баримтлан” гэж, 11.1.1, дэх заалтын “ач тусыг” гэснийг, 11.1.2 дахь заалтын “ашиг тусыг" гэснийг “ач холбогдлыг” гэж тус тус өөрчлөх.  Санал гаргасан ажлын хэсэг. Санал хураалт. 40 гишүүн оролцож, 62.5 хувийн саналаар санал дэмжигдлээ.

28.Төслийн 11.1.3 дахь заалтын “шийдвэр яагаад буруу болох талаар” гэснийг “шийдвэрийн төсөл үр дагаврыг" гэж, 11.1.5 дахь заалтын “хугацаанаас нь эрт оруулах нь эхийн сүүгээр хооллоход хэрхэн, яагаад сөргөөр нөлөөлдөг талаар” гэснийг “эрт оруулахын сөрөг үр дагаврыг" гэж, 11.1.6 дахь заалтын “зөв, зохистой” гэснийг “эрүүл" гэж тус тус өөрчлөх. Санал гаргасан ажлын хэсэг. Санал хураалт. 40 гишүүн оролцож, 70.0 хувийн саналаар санал дэмжигдлээ.

29.Төслийн 11.1.7 дахь заалтыг доор дурдсанаар өөрчлөн найруулах;

“11.1.7.гэрийн нөхцөлд нэмэгдэл хоолыг бэлтгэх талаар." Санал гаргасан ажлын хэсэг. Ирц 38 болчихлоо. Чи сая хэнийг сугалчхав. Баасанхүү та хоёр солиод хийчхэж. 

30.Төслийн 11,2 дахь хэсгийн “мэдээллийг агуулах” гэснийг “байх” гэж, “оролцуулаагүй байвал зохино” гэснийг “оролцуулахыг хориглоно” гэж тус тус өөрчлөх. Батзандан гишүүн өрөөнөөсөө харж байгаад гүйгээд ирсэн юм уу. Санал хураалт. 45 гишүүн оролцож, 68.9 хувийн саналаар санал дэмжигдлээ.

31.Төслийн “12 дугаар зүйл. Нялхсын сүүн тэжээлээр хооллох тухай мэдээлэл гэсэн гарчгийг “12 дугаар зүйл.Хүүхдийг сүүн тэжээлээр хооллох” гэж өөрчилж, 12.1 дэх хэсэг, 12.1 3, 12.1 4 дэх заалтыг доор дурдсанаар тус тус өөрчлөн найруулж, 12.1.4 дэх заалтыг хасах.

“12.1.Энэ хуулийн 4.3-т заасны дагуу хүүхдийг сүүн тэжээлээр хооллох тохиолдолд эмнэлгийн мэргэжилтэн эхэд доор дурдсан мэдээллийг өгнө:


12.1.3.бүтээгдэхүүнийг зааврын дагуу хэрэглээгүйн улмаас гарах эрсдэлийн тухай. Санал хураалт. 45 гишүүн оролцож, 71.1 хувийн саналаар санал дэмжигдлээ.

32.Төслийн “13 дугаар зүйл.Эрүүл мэндийн ажилтанд зориулсан мэдээлэл” гэсэн гарчгийг “13 дугаар зүйлийн Зориулалтын бүтээгдэхүүний талаар эрүүл мэндийн ажилтанд өгөх мэдээлэл” гэж, 13.1.1 дэх заалтын “, баримтад тулгуурласан" гэснийг “нотолгоонд суурилсан” гэж өөрчлөх. Санал хураалт. 45 гишүүн оролцож, 66.7 хувийн саналаар санал дэмжигдлээ.

33.Төслийн
“ДӨРӨВДҮГЭЭР БҮЛЭГ ТӨРИЙН ЗАХИРГААНЫ ТӨВ БАЙГУУЛЛАГА, ЭРҮҮЛ МЭНДИЙН БАЙГУУЛЛАГА. АЖИЛТАН, ХУВЬ ХҮНИЙ ҮҮРЭГ ХАРИУЦЛАГА” гэсэн гарчгийг “ДӨРӨВДҮГЭЭР БҮЛЭГ ТӨРИЙН ЗАХИРГААНЫ ТӨВ БОЛОН ЭРҮҮЛ МЭНДИЙН БАЙГУУЛЛАГА, АЖ АХУЙН НЭГЖ, ИРГЭНИЙ ҮҮРЭГ” гэж өөрчлөх, 14 дүгээр зүйлийг доор дурдсанаар өөрчлөн найруулах:

“14 дүгээр зүйл.Төрийн захиргааны төв байгууллагын болон мэргэжлийн салбар зөвлөлийн чиг үүрэг

14.1.Нялх, балчир хүүхдийн хүнсний тухай хуулийн хэрэгжилтийг хангахад эрүүл мэнд, хүнс, нийгмийн хамгааллын асуудал эрхэлсэн төрийн захиргааны төв байгууллага эрхлэх асуудлын хүрээнд хамтарч ажиллана.

14.2.Эрүүл мэндийн асуудал эрхэлсэн төрийн захиргааны төв байгууллага дараахь чиг үүргийг хэрэгжүүлнэ:


14.2.1.Хүнсний тухай хуулийн 5.1-д заасан хүнс, үндсэн шимт бодис, эрдэс, аминдэмийн зохистой хэмжээг үндэслэн нялх, балчир хүүхдийг хооллох зааврыг батлах, хэрэгжүүлэх;


14.2.2.эх, нялхас, балчир хүүхдийн эрүүл мэнд, хүнс зөв хооллолтыг дэмжих үндэсний хөтөлбөрийг боловсруулж, Засгийн газраар батлуулах, хэрэгжилтийг хангах;


14.2.З.энэ хуулийг хэрэгжүүлэхтэй холбогдон гарах журам, зааврыг боловсруулж батлах, хэрэгжүүлэх.

14.3Хүнсний асуудал эрхэлсэн төрийн захиргааны төв байгууллага дараахь чиг үүргийг хэрэгжүүлнэ;


14.3.1.орон нутагт өргөн хэрэглэдэг хүнсний бүтээгдэхүүний  хүүхдийн хүнс үйлдвэрлэхийг дэмжих, урамшуулах.

14.4.Нийгмийн хамгааллын асуудал эрхэлсэн төрийн захиргааны төв байгууллага дараахь чиг үүргийг хэрэгжүүлнэ:


14.4.1.нийгмийн хамгааллын дэмжлэг, туслалцаа зайлшгүй шаардлагатай өрхийн эх, хүүхдэд хүнс тэжээлийн дэмжлэг үзүүлэх тухай асуудлыг Нийгмийн халамжийн тухай хуулийн 22 дугаар зүйлд заасны дагуу хэрэгжүүлэх.

14.5.Нялх, балчир хүүхдийн хүнсний аюулгүй байдлыг хангах ажлыг уялдуулан зохицуулах чиг үүрэг бүхий орон тооны бус мэргэжлийн салбар зөвлөл /цаашид “салбар зөвлөл гэх”/ Хүнсний аюулгүй байдлын үндэсний зөвлөлийн дэргэд ажиллах бөгөөд салбар зөвлөлийг эрүүл мэндийн асуудал эрхэлсэн Засгийн газрын гишүүн даргална. /цаашид салбар зөвлөл гэх/

14.6.Салбар зөвлөл дараахь чиг үүргийг хэрэгжүүлнэ:


14.6.1.хүүхдийг эхийн сүүгээр хооллохыг дэмжсэн шийдвэр гаргах хэрэгжилтэд хяналт тавих;


14.6.2 энэ хууль болон холбогдох шийдвэрийн зөрчлийг илрүүлж олон нийтэд ил тод мэдээлэх, холбогдох байгууллагад тавьж шийдвэрлүүлэх;


14.6.З.хүүхдийг эхийн сүүгээр хооллохыг дэмжсэн шийдвэр болон холбогдох хууль, тогтоомжийн хэрэгжилтэд жил бүр үнэлгээ хийж, цаашид авах арга хэмжээний тухай Хүнсний аюулгүй байдлын үндэсний зөвлөлд танилцуулах." Санал хураалт. 45 гишүүн оролцож, 80.0 хувийн саналаар санал дэмжигдлээ.

34.Төслийн 15 дугаар зүйлийг доор дурдсанаар өөрчлөн найруулах:
“15 дугаар зүйл.Эрүүл мэндийн байгууллагын чиг үүрэг

15.1.Хүүхдийг эхийн сүүгээр хооллохыг дэмжсэн шийдвэрийн хэрэгжилтийг хангах талаар бүх шатны төрийн болон хувийн хэвшлийн эрүүл мэндийн байгууллага дараахь үүргийг хүлээнэ:


15.1.1.энэ хууль болон холбогдох хууль тогтоомжийг олон нийтэд сурталчлах;


15.1.2.хүүхдийг эхийн сүүгээр хооллохын ач холбогдлын талаарх  мэдээлэл, мэргэжил арга зүйгээр эрүүл мэндийн ажилтныг хангах.


15.1.3.эрүүл мэндийн ажилтан болон иргэдэд энэ хуулийн 11, 12, 13 дугаар зүйлд заасан мэдээлэл өгөх сургалтыг зохион байгуулах.

15.2.Амаржих газар, тасаг нярай хүүхдийн хоол тэжээлийн хэрэгцээг хангах зорилгоор эхийн сүүний нөөцийн банк байгуулж, ажиллуулна.

15.3.Эхийн сүүний нөөцийн банк ажиллуулах журмыг эрүүл мэндийн асуудал эрхэлсэн Засгийн газрын гишүүн батална.” Санал хураалт. 44 гишүүн оролцож, 70.5 хувийн саналаар санал дэмжигдлээ.

35.Төслийн 16 дугаар зүйлийг доор дурдсанаар өөрчлөн найруулах:, 

“16 дугаар зүйл.Эрүүл мэндийн ажилтны чиг үүрэг

16.1.Хүүхдийг эхийн сүүгээр хооллохыг дэмжсэн шийдвэрийг хэрэгжүүлэх талаар төрийн болон хувийн хэвшлийн эрүүл мэндийн ажилтан дараахь үүрэг хүлээнэ:


16.1.1.хүүхдийг эхийн сүүгээр хооллохыг дэмжсэн шийдвэрийн хэрэгжилтэд саад учруулсан хууль бус үйлдлийг таслан зогсоох.

16.2.Эрүүл мэндийн ажилтан, анагаах ухааны боловсрол олгодог болон судалгаа шинжилгээний байгууллагын ажилтан энэ хуулийг зөрчсөн, ашиг сонирхлын зөрчилд автсан тухай мэдээллийг хуулийн этгээд, иргэнээс эрүүл мэндийн асуудал эрхэлсэн Засгийн газрын гишүүнд бичгээр ирүүлнэ:


16.2.1.эрүүл мэндийн ажилтны зөрчлийн талаархи мэдээллийг эрүүл мэндийн асуудал эрхэлсэн төрийн захиргааны төв байгууллагын дэргэдэх Эмнэлгийн мэргэжилтний ёс зүйн хяналтын хороогоор хэлэлцүүлэх;


16.2.2.анагаах ухааны боловсрол олгодог болон судалгаа шинжилгээний байгууллагын ажилтны зөрчлийн талаархи мэдээллийг эрүүл мэндийн асуудал эрхэлсэн төрийн захиргааны төв байгууллагын дэргэдэх Анагаах ухааны ёс зүйн хяналтын хороогоор хэлэлцүүлэх.

16.3.Энэ хуулийн 16.2.1, 16.2.2-т заасан хяналтын хороод гаргасан дүгнэлтээ эрүүл мэндийн асуудал эрхэлсэн Засгийн газрын гишүүнд хүргүүлнэ."

 Санал хураалт. Санал хураачихлаа. Цуцлах уу?
44 гишүүн оролцож, 81.8 хувийн саналаар санал дэмжигдлээ.

36.Төслийн 17 дугаар зүйлийг дор дурдсанаар өөрчлөн найруулах:
“17 дугаар зүйл.Төрийн байгууллага, аж ахуйн нэгж, иргэний хүлээх үүрэг


17.1.Төрийн байгууллага, аж ахуйн нэгж нь хүүхэд хөхүүлэх, хооллох орчин, нөхцөлийг бүрдүүлж болно.


17.2.Иргэн дараахь үүргийг хүлээнэ:



17.2.1.хүүхдэд зориулсан хүнсний холбоотой зүй бус зар сурталчилгаа, хууль зөрчсөн үйлдлийг арилгуулахаар эрх бүхий байгууллагад мэдэгдэх. Санал гаргасан ажлын хэсэг. Санал хураалт. 45 гишүүн оролцож, 77.8 хувийн саналаар санал дэмжигдлээ.

37.Төслийн 18.1 дэх хэсгийн “хоол, хүнсний бүтээгдэхүүний” гэснийг “хүнсний” гэж, 18.1.1 дэх заалтын “улсын” гэснийг “төрийн” гэж тус тус өөрчлөх 18.1.3 дахь заалтыг хасах. Санал гаргасан ажлын хэсэг. Санал хураалт. 45 гишүүн оролцож, 80.0 хувийн саналаар санал дэмжигдлээ.

38.Төслийн 18.2 дахь хэсгийг доор дурдсанаар өөрчлөн найруулах:

“18.2.Энэ хуулийн 14.6.3-т заасан үнэлгээг хийх заавар, журмыг эрүүл мэндийн асуудал эрхэлсэн төрийн захиргааны төв байгууллага, хяналт хэрэгжүүлэх эрх бүхий байгууллагатай хамтран батална." Санал гаргасан ажлын хэсэг. Санал хураалт. 45 гишүүн оролцож, 86.7 хувийн саналаар санал дэмжигдлээ.

39.Төслийн 18.3 дахь хэсгийн "албан байгууллагаас дор дурдсан" гэснийг “хуулийн этгээдээс дараахь" гэж, "хүсэлт" гэснийг “өргөдөл" гэж тус тус өөрчлөн, 18.3.2 дахь заалтын "хяналт хэрэгжүүлэх" гэснийг хасах. Санал гаргасан ажлын хэсэг. Санал хураалт. 45 гишүүн оролцож, 84.4 хувийн саналаар санал дэмжигдлээ.

40.Төслийн 18.3.3 дахь заалтын нийгмийн гэсний өмнө цахим худалдааг гэж нэмэх. Санал гаргасан ажлын хэсэг. Санал хураалт. 45 гишүүн оролцож, 84.4 хувийн саналаар санал дэмжигдлээ.

41.Төслийн 20.1 дэх хэсгийн "батлагдсан" гэснийг "2017 оны 07 дугаар сарын 01-ний” гэж өөрчлөх. Санал гаргасан ажлын хэсэг. Санал хураалт. 47 гишүүн оролцож, 85.1 хувийн саналаар санал дэмжигдлээ.

Дагаж өргөн мэдүүлсэн хуулийн төслийн талаарх зарчмын зөрүүтэй саналын томьёолол. 

Хүнсний тухай хуульд нэмэлт, өөрчлөлт оруулах тухай хуулийн төслийн 6.11 дэх хэсгийн “хоол" гэснийг, 2 дугаар зүйлийн “хоол,” гэснийг, “эхийн сүү орлуулагч бүтээгдэхүүний тухай хууль хүчингүй болсонд тооцох тухай хуулийн төслийн  2 дугаар зүйлийн “хоол,” гэснийг, Хүнсний бүтээгдэхүүний аюулгүй байдлыг хангах тухай хуулийн төслийн 2 дугаар зүйлийн хоол гэснийг тус  тус хасах.

2.3ар сурталчилгааны тухай хуульд нэмэлт оруулах тухай хуулийн төслийн 16.1.7 дахь заалтын “хоол” гэснийг хасаж, “хоол, хүнсний бүтээгдэхүүн" гэснийг “хүнс” гэж өөрчилж, 2 дугаар зүйлийн “хоол," гэснийг хасах.

3.Зөрчлийн тухай хуульд нэмэлт, оруулах тухай хуулийн төслийн хууль санаачлагчид нь буцаах. 

Санал гаргасан ажлын хэсэг. Санал хураалт. Хамт явах нь зөв үү. Энд чинь тэгээд хамт явчихсан юм байна шүү дээ. 47 гишүүн оролцож, 83.0 хувийн саналаар санал дэмжигдлээ.

Зарчмын зөрүүтэй саналаар санал хурааж дууслаа. 

Нялх балчир хүүхдийн хоол хүнсний бүтээгдэхүүний тухай хуулийн шинэчилсэн найруулга, түүний төсөл болон хамт өргөн мэдүүлсэн бусад хуулийг эцсийн хэлэлцүүлэгт бэлтгүүлэхээр Нийгмийн бодлого, боловсрол, шинжлэх ухааны байнгын хороонд шилжүүллээ. 

Дараагийн асуудал. Хог хаягдлын тухай хуулийн шинэчилсэн найруулга.

Хуулийн төслийн талаарх Байгаль орчин, хөдөө аж ахуйн Байнгын хорооны санал, дүгнэлтийг Содбаатар гишүүн танилцуулна. Содбаатар гишүүнийг индэрт урьж байна. 

Я.Содбаатар: -Улсын Их Хурлын дарга, эрхэм гишүүд ээ,

Монгол Улсын Засгийн газраас Улсын Их Хуралд 2016 оны 12 дугаар сарын 28-ны өдөр өргөн мэдүүлсэн Хог хаягдлын тухай хуулийн төслийн үзэл баримтлал болон хамт өргөн мэдүүлсэн бусад хуулийн төслүүдийг хэлэлцэх эсэх асуудлыг Улсын Их Хурлын 2017 оны 01 дүгээр сарын 12-ны өдрийн чуулганы нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ. 

Байнгын хороо төслийн анхны хэлэлцүүлгийг 2017 оны 05 дугаар сарын 02-ны өдрийн хуралдаанаар хэлэлцэх явцад Улсын Их Хурлын гишүүн Б.Батзориг, Г.Тэмүүлэн нар зарчмын зөрүүтэй саналтай холбогдуулан ажлын хэсгийн ахлагч болон төсөл санаачлагчаас асуулт асууж, хариулт авсан болно.

Байнгын хороо хуулийн төсөлтэй холбогдуулан ажлын хэсэг болон Улсын Их Хурлын гишүүдээс гаргасан зарчмын зөрүүтэй саналуудыг нэг бүрчлэн хэлэлцэж, дараахь чиглэлээр төсөлд өөрчлөлт оруулахыг дэмжлээ. Үүнд:

1.Бусад хууль, тогтоомжтой нийцүүлэх чиглэлээр:

-хог хаягдлын чиглэлээр үйл ажиллагаа явуулах этгээдэд газар эзэмшүүлэх, ашиглуулах заалтыг Газрын тухай хуультай уялдуулах; 

-хог хаягдлыг шатаах үйл ажиллагаанаас үйлдвэрлэсэн эрчим хүчний үнийн тооцоог хянах, тариф батлах асуудлыг Эрчим хүчний тухай хуультай нийцүүлэх;

-хог хаягдлын үйлчилгээний хураамж, төлбөр төлөх асуудлыг Иргэний хуулийн гэрээний заалттай уялдуулах;

-хог хаягдлыг цуглуулах, тээвэрлэх, ангилах, дахин боловсруулах, сэргээн ашиглах, устгах, булшлах үйл ажиллагаанд улсын төсвөөс аймаг, нийслэлд татаас олгох, аймаг, нийслэлийн төсвөөс сум, дүүрэгт татаас олгох асуудлыг Төсвийн тухай хуультай нийцүүлэх.

2.Бусад хуулийн зохицуулалтад хамаарах, төслийн зохицуулалтыг сайжруулах чиглэлээр:

-хог хаягдлыг ангилах, дахин боловсруулах, сэргээн ашиглах, устгах үйл ажиллагаанд ашиглах техник, тоног төхөөрөмж, материал, сэлбэг хэрэгслийн жагсаалтыг батлах тухай асуудал нь татварын бие даасан хуулиар зохицуулах харилцаа тул хасах;

-тендерт оролцогч нь дахин боловсруулсан, сэргээн ашигласан түүхий эд, бүтээгдэхүүнийг санал болгосон бол түүнд давуу эрх олгохоор заасан нь Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулиар зохицуулах харилцаа тул хасах;

-төслийн зүйл, хэсэг, заалтыг хассантай холбогдуулан дугааруудыг өөрчлөх;

-хуулийн төслийн болон хамт өргөн мэдүүлсэн хуулийн төслүүдийн үг хэллэг, нэр томьёог жигдлэх, уялдааг хангах, логик дараалалд оруулж найруулгыг хянах зэрэг болно.

Хуулийн төслийн талаар ажлын хэсгээс бэлтгэсэн зарчмын зөрүүтэй саналын томьёолол нэг бүрээр санал хураалгасныг Байнгын хорооны хуралдаанд оролцсон гишүүдийн олонхи дэмжлээ.

Хог хаягдлын тухай болон хамт өргөн мэдүүлсэн бусад хуулийн төслүүдийн талаархи Байнгын хорооны санал, дүгнэлтийг зарчмын зөрүүтэй саналын томьёоллын хамт Та бүхэнд тараасан болно.   
          Улсын Их Хурлын эрхэм гишүүд ээ, 

Хог хаягдлын тухай болон хамт өргөн мэдүүлсэн бусад хуулийн төслүүдийн анхны хэлэлцүүлгийг хийсэн талаархи Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгнө үү.

М.Энхболд: -Содбаатар гишүүнд баярлалаа. Ажлын хэсэг танилцуулъя. Байгаль орчин аялал жуулчлалын сайд Оюунхорол, Байгаль орчин аялал жуулчлалын яамны Хүрээлэн буй орчин байгалийн нөөцийн удирдлагын газрын дарга Нямдаваа, Байгаль орчин аялал жуулчлалын яамны Хуулийн хэлтсийн дарга Раднаабазар, мөн яамны Хүрээлэн буй орчин, байгалийн нөөцийн удирдлагын газрын мэргэжилтэн Оюун, шинжлэх ухааны академийн хими, химийн технологийн хүрээлэнгийн захирал Жаргалсайхан, НҮБ-ын аж үйлдвэрийн хөгжлийн газрын төслийн захирал Дэлгэрбаяр, Улаанбаатар хотын захирагчийн ажлын албаны тохижилт хог хаягдлын удирдлагын хэлтсийн мэргэжилтэн Аригун, Мэргэжлийн хяналтын ерөнхий газрын Байгал орчны хяналтын хэлтсийн дарга Цэрэндаш, Мэргэжлийн хяналын ерөнхий газрын Эрүүл ахуй халдвар хамгааллын хяналтын улсын ахлах байцаагч Баясгалан нарын ажлын хэсэг хүрэлцэж ирсэн байна. 

Дүгнэлтээс асуулт байна уу? Нямбаатар гишүүнээр тасаллаа. Содбилэг гишүүн асууя. Пүрэвдорж гишүүнээр тасаллаа. 

Монгол Улсын Шадар сайд Хүрэлсүхийн урилгаар Бүгд Найрамдах Индонез улсын бизнесийн өрсөлдөөнийг хянан зохицуулах хорооны дарга гишүүд Улсын Их Хурлын үйл ажиллагаа, төрийн ордонтой танилцаж байгаа юм байна. Эрхэм зочдод ажлын амжилт, эрүүл энх сайн сайхныг хүсэн ерөөе. Монголд тавтай сайхан зочлоорой. 

О.Содбилэг: -Гишүүдийн энэ өдрийн мэндийг хүргэе. Хог хаягдлын тухай хууль шинэчлэгдэж байгааг зөв гэж бодож байна. Тэгээд хэд хэдэн асуудал тодруулж асуух гэсэн юм. 

Нэгдүгээрт хортой хүнд элементийн хог хаягдлыг яаж зохицуулахаар оруулж байгаа вэ. Жишээлбэл ашиглагдсан аккумляторын хаягдал эрүүл ахуйд маш их хор нөлөөтэй. Тэгээд байгаль орчинд бас их хортой болохоор Монгол Улсад бас сүүлийн үед асуудал болоод байгаа гэж ярьж байгаа. Энэ асуудлыг яахаар болж байгаа вэ гэсэн нэгдүгээр асуулт байна. 

Хоёрдугаар асуулт нь. Хог хаягдлын боловсруулах үйлдвэрийн тухай манай Нийслэл Улаанбаатарт их яригдаж байгаа мөн манай Орхон, Дархан-Уул аймагт их яригдаж байгаа энэ төслүүд яригдаж байна. Энэ тал дээр энэ хуулин дээр ямар  дэмжлэгийн  асуудал орсон бэ. Яагаад гэвэл хог хаягдлын үйлдвэрийн төсөв өртөг нэлээд өндөр гарна. Орчин үеийн технологи ашиглаж хогийг сортолж мөн тэндээс хэрэгтэй юмыг нь гаргаж авах ийм шийдлүүд яригдаж судлагдаж байгаа үед энэ хууль ямар дэмжлэг үзүүлэх вэ гэсэн асуулт байна. 

М.Энхболд: -Байнгын хороо хариулах уу? Сайд хариулах уу? Оюунхорол сайдын микрофоныг өгье. 

Д.Оюунхорол: -Содбилэг гишүүний асуултад хариулъя. Хог хаягдлын тухай хуулийн шинэчилсэн найруулгыг 2016 оны 5 сарын 18-ны өдрийн хуралдаанаар өмнө нь бол баталсан. Ингээд төрийн мэдээлэл эмхэтгэлд хэвлэн нийтлэх ажиллагаанууд хийгдээгүйн улмаас 11 сарын 16-ны өдрийн хуралдаанаар буцаах шийдвэр гарч дахин одоо өргөн барьсан Засгийн газрын зүгээс. Ингээд ажлын хэсэг Улсын Их Хурлын байнгын хороон дээр байгуулагдаад энэ ажил бол явж байгаа. Энэ хуулийн гол зорилго бол тогтвортой хөгжлийн үзэл баримтлал 2030, ногоон хөгжлийн бодлогын баримт бичгүүдэд 2030 он гэхэд хог хаягдлыг дахин боловсруулах хэмжээг 40 хувьд хүргэж байгальд булж устгах хаягдлын хэмжээг 40 хувь бууруулах ийм зорилтыг бол тавьж байгаа. 

Өнөөдөр бол хүн амын төвлөрөл үүсэж үйлдвэрлэл үйлчилгээний шинэ салбарууд байгуулагдаж байгаа болон иргэдийн хэрэглээ ихсэж байгаатай холбоотойгоор хог хаягдлын тоо хэмжээ нэр төрөл бол жилээс жилд нэмэгдэж байгаа. Улсын хэмжээнд өнөөдрийн байдлаар нэг 391 цэгт 2.1 сая тонн хаягдал цугларсан. Зориулалтын бус газарт нэг 107 мянган тонн хог хаягдал хаягдаж байна. 98 га талбайг бохирдуулж байгаа. Ийм мэдээлэл судалгаа байгаа. Үүнийг бол бас цэвэрлэж арга хэмжээ авч байгаа ийм арга хэмжээнүүд бол байна. 

Гэр хороололд хүйтний улиралд бол ойролцоогоор 81 мянган тонн хог буюу нэг өрхийн ойролцоогоор гаргаж байгаа хог бол 450 кг ийм хог хаягдлыг гаргаж байгаа. 

Содбилэг гишүүн сая асууж байна. Аюултай хог хаягдалтай холбоотой үйл ажиллагааг энэ хуулиар зохицуулахаар эрх зүйн орчин бол хангалтгүй байсан. Оруулж ирж байгаа. Аюултай хог хаягдлыг байгаль орчинд ээлтэй аргаар устгах байгууламж бол манай улсад өнөөдөр болтол байдаггүй. Энгийн хог хаягдалтайгаа хамт хогийн цэгт зарим хөрсөнд шууд хаягдаж үлдсэн нь зориулалтын бус газар хадгалагдаж байгаа ийм судалгаа байгаа юм. Нийт хог хаягдлын 50  орчим хувь нь дахин боловсруулах боломжтой хог хаягдал байгаа боловч цуглуулж дахин боловсруулж экспортолж байгаа хог хаягдлын хэмжээ бол зөвхөн нэг хувьтай байгаа ийм сул тал байгаа юм. 

Тийм учраас 2012 онд батлагдсан Хог хаягдлын тухай хуульд хог хаягдлыг дахин боловсруулах үйл ажиллагааг дэмжих эдийн засгийн хөшүүрэг урамшуулал олгох харилцааг зохицуулж өгөөгүй байсныг энэ хуулиар бол тодорхой зохицуулалттай болгохоор бид оруулж ирж байгаа юм. 

Хог хаягдалтай холбоотой үйл ажиллагаанд тавигдах шаардлагууд бол тодорхой бус байсныг энэ хуулиар бол нэлээд тодорхой болгож оруулж ирж байгаа. 

Аюултай хог хаягдалтай холбоотой үйл ажиллагааг зохицуулах зохицуулалтаа оруулж ирсэн. Иргэд хог хаягдлыг боловсрол олгох ажил хийгдэхгүй байгаа учраас хог хаягдалтайгаа тэмцэх мөн хог хаягдлыг дахин ашиглах баялаг болгох энэ чиглэлээр бид тодорхой ахиц дэвшлийг гаргаж чадахгүй байсан. Тэгэхээр иргэдэд хог хаягдлын боловсрол олгох талаар бол энэ хуулинд бол тодорхой заалтуудыг тусгаж өгсөн. Хууль тогтоомж зөрчсөн иргэн аж ахуйн нэгж байгууллагад хүлээлгэх хариуцлага сул байсан. Мөн зөрчлийг илрүүлсэн иргэнийг урамшуулах зохицуулалт байхгүй байсан зэрэг энэ зохицуулалтуудыг энэ удаагийн хуулинд бол маш тодорхой болгож оруулж ирсэн. Олон улсын түвшинд хог хаягдлын цогц менежментийг бий болгон хаягдлыг дахин боловсруулах, дахин ашиглах эрчим хүч үйлдвэрлэх ийм зориулалтаар бол нэлээд ашиглаж байгаа. 

Өнөөдөр бол одоо Засгийн газрын хуралдаанаар сая Содбилэг гишүүний асуусан энэ аюултай хог хаягдлын төвлөрсөн байгууламжийг байгуулах зорилгоор гурван байршлын 37.5 га газрыг улсын тусгай хэрэгцээнд авах тогтоолын төслийг Засгийн газрын хуралдаанаар оруулж бид шийдвэрлүүлэхээр болж байгаа. Аль нэгэн аймгууд бол аюултай хог хаягдлын үйлдвэрийг барих эсвэл тэнд газар олгох асуудал дээр бол тийм таатай ханддаггүй. Бас дургүйцдэг, зөвшөөрдөггүй. Тийм учраас энэ асуудлыг бол Монгол Улсын Засгийн газрын хуралдаанаар улсын тусгай хэрэгцээний газар болгож 37.5 га газрыг.../минут дуусав/. 

М.Энхболд: -Оюундарь гишүүн асуултаа асууя. 

Н.Оюундарь: -Энэ хүн амын төвлөрөл орчны энэ бохирдол, цаг үеийн шаардлагаар зайлшгүй ийм хог хаягдлын цогц менежмент хийж байгаа энэ дэлхий нийтийн концепцтой энэ зэрэгцэж алхаж байгаа энэ Байгаль орчны яамныханд бас баяр хүргэмээр байна. Тэгэхдээ бас хэд хэдэн асуултыг нэмж асуумаар байна. 

Тухайлбал гэхэд энэ чинь лоозон төдий заалтууд байна  л даа. 8 дугаар зүйл дээр, 40 дүгээр зүйл дээр. Хог хаягдлыг ангилах цуглуулах, тээвэрлэх, хадгалах, экспортлох, дахин ашиглах, сэргээх ашиглах, дахин боловсруулах устгах булшлах үйл ажиллагаа эрхэлдэг байгаль орчинд ээлтэй хаягдалгүй технологи нэвтрүүлсэн иргэн байгууллага аж ахуйн нэгжид эдийн засгийн урамшуулал олгоно гэсэн байгаа юм хуулин дээр. 

Гэхдээ энэ эдийн засгийн урамшуулал олгоно гэдгийг нь яаж ойлгох вэ. Магадгүй одоо тухайн аж ахуйн нэгжийг энэ татвараас чөлөөлдөг ч юм уу ийм боломж бололцоогоо гаргаж өгөх боломжтой байна уу? Тэгэх юм бол энэ хууль маань илүү их амьд болох магадлалтай болоод ирж байгаа юм. Ингэх юм бол байгууллага иргэдийг урамшуулах журмыг нь хэн батлах юм бэ. Санхүүжилт нь хаанаас нь гарах юм бэ. Хэн хэзээ тэрийг олгох юм. Тэрэн дээр бас нэг тодорхой шаардлагууд зайлшгүй хэрэгтэй байна. 

Хоёр дахь асуудал маань бол одоо энэ хуулийн төслийн 9 дүгээр зүйл дээр ил задгай хог хаягдлыг шатаахгүй байх гэдэг талыг нэмж тусгамаар санагдаад байгаа юм. Яагаад вэ гэхээр энд ерөөсөө төвлөрсөн хогийн цэгүүдэд байнга хог шатаж байдаг. Одоогийн энэ байдлыг зайлшгүй өөрчлөх шаардлагатай байна. Тэгэхээр энэ аймаг нийслэл, Засаг даргын үүрэгт төвлөрсөн хогийн цэгт хогийг шатаалгахгүй байх түүнд нэг байнгын хяналт тавьж ажиллах тал дээр ямар зохицуулалт энэ хуулин дээр орсон бэ гэдэг асуулт байна. 

Гурав дахь асуудал маань бол ялангуяа энэ аюултай хог хаягдалтай холбоотой асуудал байсан юм. Тэрийг маань Оюунхорол сайд хариулчихлаа. Үндсэндээ бол энэ гурван байршилд нийслэл хотод бол аюултай хог хаягдлыг устгах тийм төвлөрсөн цэгийг бий болгох гэж байгаа юм байна. Энэ дээр бол Засгийн газарт нэг тодорхой асуудлаа бүр судлаад шийдвэрлээд хугацаатай үүргийг Засгийн газар авах нь зүйтэй болов уу гэсэн ойлголттой байна. Түүнээс гадна ялангуяа Монгол Улсад аялал жуулчлал нэлээд их эрчимтэй хөгжих ийм боломжтой нөхцөлд суурин газарт аялал жуулчлалын үйлчилгээ эрхэлж байгаа газрын орчим өрх эсвэл тэр өрх аж ахуйн нэгж байгууллагуудын хог хаягдлыг төвлөрсөн байгууламжид холбогдох тийм боломжгүй байгаа нөхцөлд био хаягдлыг цэвэршүүлэх эргээд түүнийгээ суллах дахиж ашиглах тийм нэг хийц хэмийг тодорхой болгож өгмөөр байна. Энэ дээр бас энэ хуулинд тодорхой заалтууд байна уу гэсэн асуулт байна. 

Баярлалаа. 

М.Энхболд: -Оюунхорол сайд, за хоёрдугаар индэр. Ажлын хэсэг хэн хариулах вэ? 

Түр хүлээж байгаарай Улсын Их Хурлын гишүүн Т.Аюурсайханы урилгаар Налайх дүүргийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд эрүүл энх сайн сайхныг хүсэн ерөөе. 

Хоёрдугаар индэр дээрээс хариулъя. 

Б.Дэлгэрбаяр: -Ажлын хэсгийн гишүүн Дэлгэрбаяр байна. Тэгэхээр хог хаягдлыг ангилж цуглуулах устгах, дахин боловсруулах үйл ажиллагаа эрхэлж байгаа аж ахуйн нэгж иргэдийг дэмжих талаар бол хуулийн гол үндсэн концепци ингэж явж байгаа. Ер нь бол хуулийн дагалдах хуулиуд дээр би нар төрийн болон орон нутгийн өмчөөр бараа ажил үйлчилгээ худалдан авах тухай хуулин дээр дахин боловсруулсан хог хаягдлын бүтээгдэхүүн үйлдвэрлэлээр санал болгох юм бол давуу эрх олгох тухай заалтыг бол дагалдах хуулийн өөрчлөлтөд оруулж ирж байгаа. Мөн аж ахуйн нэгжийн орлогын албан татварын хуулин дээр хог хаягдлын боловсрол олгох чиглэлээр хөрөнгө оруулалт хийх юм бол энийг бол орлогын татвараас хөнгөлөх ийм заалт бол дагалдах хуулинд орж ирж байгаа. 

Мөн аж үйлдвэрийн паркийн тухай хуулин дээр хог хаягдлын эко парк байгуулах юм бол тэнд гарах дэд бүтцийн зардлуудыг бол аж ахуйн нэгжийн орлогын албан татвараас чөлөөлөх гэсэн ийм томоохон хэдэн татварын холбогдолтой заалтууд орж ирж байгаа. Мөн түүнээс гадна жижиг дунд үйлдвэрлэлийг хөгжүүлэх талаар бол Засгийн газрын тогтоол гарч тоног төхөөрөмжийг гааль, НӨАТ-аас чөлөөлдөг байгаа. Энэ жижиг дунд үйлдвэрийн тоног төхөөрөмж дээр бол хог хаягдлыг дахин боловсруулах сэргээн ашиглах үйлдвэрлэлийн тоног төхөөрөмж бол ороод явж байгаа. Ингэхээр бол гааль татварын бодлогын хүрээнд бид нар бол  энэ хууль эрхзүйн хүрээнд бүх дэмжлэг зохицуулалтыг бол оруулж өгч байгаа. 

Хог хаягдлын дахин боловсруулах журмыг хэн батлах юм бэ гээд энэ хуулийн төсөл дээр бол хог хаягдлын урамшууллын журмыг бол аймаг нийслэлийн иргэдийн төлөөлөгчдийн хурал батлахаар оруулж өгч байгаа.  Эндээс бол төсөв нь гараад энэ тухайн орон нутагтаа хог хаягдал дахин боловсруулсан аж ахуйн нэгж байгууллагын иргэний урамшуулаад явах ийм боломжтой байгаа. 

Хог хаягдлыг ил задгай шатаахгүй байх арга хэмжээг бол хуулийн бас нэг гол заалт байж байгаа. Үүний дагуу бид нар иргэн аж  ахуйн нэгж байгууллагын үүрэг дээр хог хаягдлыг бүх шатанд бол шатаахыг хориглож байгаа. Мөн хог хаягдлын төвлөрсөн цэгийн шаардлагыг бол энэ хог хаягдлын тухай хуулийн төсөл дээр тусгасан байгаа. Энэ шаардлага дээр бол хог хаягдлын төвлөрсөн цэгт хог хаягдлыг шатаахыг бол хориглосон заалтууд орсон байж байгаа. Аялал жуулчлалын хувьд бол мөн ялгаагүй байгууллага аж ахуйн нэгж гээд бүгд аялал жуулчлал эрхэлдэг болон ер нь бол аж ахуйн нэгж байгууллагууд хог хаягдлаа ил задгай шатаахгүй энэ нь бол цаанаа хариуцлагын тогтолцоотой бол уялдаад явж байгаа. Нэлээд өндөр хариуцлага бол энд ногдуулахаар орсон байж байгаа. 

М.Энхболд: -Нямбаатар гишүүн асуултаа асууя.

Х.Нямбаатар: -Та бүхэндээ энэ өдрийн мэнд хүргэе. Миний бие Улаанбаатар хотын төвлөрсөн Нарангийн энгэрийн төвлөрсөн хогийн цэг болох бидний нэрлэж заншсанаар Улаан чулуут тойрсон хороодоос сонгогдсон хүн байгаа. Тэгээд хаврын цагт бол тэр хавийн иргэд эрүүл аюулгүй орчинд амьдрах эрх хамгийн ихээр зөрчигддөг. Хуулийн үзэл баримтлалыг уншихаар сая сайдын асуултад хариулсныг сонсохоор цаашид бид нар энэ булшлах лантвилдах технологиос аль болох татгалзаж шатаах аргаар энэ хог хаягдлыг устгах ийм зорилгыг агуулж байгаа ийм үзэл баримтлалтай хууль гэж ойлгосон. Тэгэхээр би ажлын хэсгийн гишүүн Дэлгэрбаяраас би тодорхой гурван асуулт асууя. 

Жайка олон улсын байгууллага Монгол Улс дахь хог хаягдлын менежментийг боловсронгуй болгох чиглэлээр маш том судалгаа  хийсэн. Та тэр багт ажилласан хүний хувьд миний гурван асуултад хариулж өгөөч гэдгийг хэлье. 

Нэгдүгээрт өнөөдөр хатуу хуурай хог хаягдлыг лантвил технологиор дарж устгахад хэдий хир хэмжээний зардал нэг тоннд гарч байгаа юм бэ. Зөрүүг нь хэдэн төгрөг төр орон нутаг хариуцаж байгаа юм бэ. Та бүхний энэ хуулийн зорилтын дагуу цаашид шатаах үйлдвэр барьж хог хаягдлыг байгальд хор хөнөөлгүй байдлаар зайлуулахад нэг тонн хог хаягдлыг хэдий хир хэмжээний төгрөгөөр зайлуулах юм бэ. Татаасанд нь төр орон нутгаас хэдий хэмжээний төгрөг олгохоор ийм тооцоо байгаа юм бэ. Улаанбаатарчууд бид бүхэн жилд дунджаар 1.1 сая тонн хог хаягдал гаргаж түүнийгээ бараг 100 хувь лантвилдах технологиор устгаж байгаа. Койко олон улсын байгууллага Улаан чулуутын хогийн цэг дээр хог дахин боловсруулах үйлдвэр барьсан. Түүнд төрөөс хэдэн төгрөгийн татаас бас жилд өгч байгаа юм бэ. Тэгээд эдийн засгийн агуулгаараа ойрын хэдэн жилд энэ хогийг байгаль орчинд хор хөнөөл багатай аргаар шатаах үйлдвэр барьж байгуулах юм. Үйлдвэр байгуулахад урьдчилсан байдлаар хэдий хир хэмжээний зардал гарахаар байгаа юм бэ гэсэн ийм хэдэн асуултыг асууя. Баярлалаа. 

М.Энхболд: -Хоёрдугаар индрийн микрофоныг өгье. 

Дэлгэрбаяр: -Ажлын хэсгийн гишүүн Дэлгэрбаяр. Нямбаатар гишүүний асуултад хариулъя. Тэгэхээр Хог хаягдлын хуулийн маань үндсэн концепци бол хог хаягдлыг эдийн засгийг эргэлтэд оруулах замаар байгалийн нөөц баялгийг хэмнэх. Үүнээс үүдээд бол хог хаягдлын дарж булшилж байгаа хэмжээг бол бууруулах гол зорилготой. Тэгэхээр Улаанбаатар хотын хувьд бол нэг тонн хог хаягдлыг дарж булшлахад бол 2080 төгрөг зарцуулж байгаа. 2016 онд энэ чиглэлээр бол нийтдээ 1.3 тэрбум төгрөгийг хог хаягдлыг дарж булах болон төвлөрсөн цэгийн машин техникийн үйл ажиллагаа төвлөрсөн цэгийн тохижилтын асуудалд бол зарцуулсан байгаа. 2017 оны хувьд бол энэ тоо өсөж байгаа. 2 тэрбум орчим төгрөгийн хог хаягдлыг дарж булах үйл ажиллагаанд зарцуулахаар төлөвлөөд байгаа. Тэгэхээр хог хаягдлыг шатаах буюу хог хаягдлыг сэргээн ашиглаж эрчим хүч гаргах энэ үйл ажиллагааны зардлуудыг бол бид нар нэлээд сайн тооцсон байгаа. 

Өнөөдрийн хувьд бол 1 тонн хог хаягдлыг шатаах зардал бол ойролцоогоор 20-30 орчим доллар болох юм байна гэж тооцож байгаа. Энэ 20-30 орчим доллараар бол эрчим хүч гаргахад бол 1 тонн хог хаягдлаас 9 орчим доллар олохоор ийм тооцоо байгаа. Тэгэхээр ер нь хог хаягдал шатаах үйлдвэрлэл барихаар улс болон нийслэлийн төсвөөс ойролцоогоор 14 долларын зөрүү бол гарч байгаа. 1 тонн тутамд 14 долларын бол татаас өгөх ийм тооцоо судалгаа байгаа. Койкогийн байгуулсан Нарангийн энгэрийн хог хаягдлын төвлөрсөн цэг дээр бол хог хаягдлыг ангилах ялгах болон хог хаягдлыг ангилан ялгаад түүнээс бол хатуу түлш үйлдвэрлэх ийм одоо үйлдвэрлэл явуулж байгаа. Энд бол Улаанбаатар хотын төсвөөс бол 230 сая төгрөгийг энэ үйл ажиллагаанд бол зарцуулахаар төлөвлөж ингэж явж байгаа. Баярлалаа. 

М.Энхболд: -Зочин танилцуулъя. Улсын Их Хурлын гишүүн Улааны урилгаар Сүхбаатар аймгийн бизнес эрхлэгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Сүхбаатар аймгийн иргэдэд ажлын амжилт сайн сайхныг хүсэн ерөөе. 

Пүрэвдорж гишүүн асуултаа асууя. 

Б.Пүрэвдорж: -Оюунхорол сайдад хэлэхэд бол ер нь хөтөлбөрийн зорилт биелүүлэхийн тулд хууль баталдаггүй юм гэдгийг нэгдүгээрт хэлье. Хуулийг биелүүлэхийн тулд хөтөлбөр батлагддаг. Тэрний дагуу явдаг гэдгийг хэлэх нь зүйтэй байх. Энэ хуулийн 41.9 дээр хог хаягдлын хураамжийн орлогын асуудал тусгагдсан байгаа. Тэгэхээр энэ орлогын асуудал дээр бол зарцуулалт нь маш бүрхэг тусгагдсан байна. Өөрөөр хэлбэл энэ  зүгээр л тээвэрлээд булахад энэ хог хаягдлын үйлчилгээний хураамжийг зарцуулахаар тусгагдсан байна. Тэгэхээр энэ дээр бол ангилан ялгах дахин боловсруулах экспортлох сэргээн завсарлах зэрэгт ерөөсөө энэ хог үйлчилгээний хураамж ерөөсөө зарцуулагдахааргүй байна. 

Тэгэхээр энэ дээр тодорхой хариултыг яагаад гэвэл энэ хогийн бизнес хийнэ гэдэг бол тийм хүнд бизнес. Ашиг орлого багатай. Дэлгэрбаяр дарга сайхан яриад байна. Тийм амар бизнес биш тийм учраас энэ дээр бас тодорхой хэмжээгээр улсын төсвөөс татаас өгөх тухай асуудал ерөөсөө тусгагдаагүй байна. Улсын төсвөөс татаас өгөх тухай асуудал зөвхөн сэргээн засварлах устгах хоёр дээр л Улсын төсвөөс татаас өгч болно гэж байна. Гэтэл энэ бизнесийг хийхэд бол маш хүндрэлтэй. Маш бага орлоготой. Тийм учраас энэ дахин боловсруулахад зориулж тодорхой хэмжээний татаас улсын төсвөөс өгөхгүй бол энэ бизнесийг хийдэг хүн нь цөөхөн ховор шүү дээ. Сая түрүүн хэлсэн Койко тийм хөрөнгө оруулалтаар үйлдвэр энэ тэрийг нь бариад өгвөл тэрэн дээр бизнесүүд орж ажиллана уу гэхээс биш бусдаар өөрсдөө хөрөнгө оруулалтаа хийгээд явахад бол маш хүндрэлтэй. 

Тэгэхээр энэ дээр улсын төсвийн татаас өгөх асуудал яагаад дахин боловсруулах дээр ороогүй юм бэ. Энэ дээр бас тодорхой хариултыг өгөөч гэж хүсэж байна. Яг энэ төрлийн бизнес эрхэлдэг аж ахуйн нэгжүүдийн үйл ажиллагааны орлогыг нь тодорхой хувиар одоо улсын төсвөөс татвараас чөлөөлдөг тодорхой хувиар хөнгөлдөг ийм заалтыг оруулах тийм боломж энэ орлогын татварын хуулинд өөрчлөлт оруулах тийм боломжууд байгаа юу. Ийм гурван асуулт дээр хариулт авъя. 

М.Энхболд: -Оюунхорол сайд хариулъя. 

Д.Оюунхорол: -Гишүүний асуултад хариулъя. Ер нь бол Хог хаягдлын тухай хуулийн шинэчилсэн найруулга бол нэлээд чамбай урт удаан хугацаанд хэлэлцэгдэж яригдаж сая одоо манай шинэ байгуулагдсан 2016 оны шинэ бүрэлдэхүүнтэй ажлын хэсэг бас дахиж ажиллаад тодорхой нэмэлт, өөрчлөлтүүдийг оруулж орхигдсон зүйл заалтуудыг бас ажлын хэсэг нэлээд тодорхой нэмж оруулсан. Саяын таны хэлдгээр үнэхээр энэ хог хаягдлын үйлдвэр байгуулах хог хаягдлын төрлийн бизнес эрхэлж байгаа аж ахуйн нэгжүүдийн хувьд бол маш их хүндрэлтэй олон асуудлууд байгаа. Энийг энэ удаагийн хуулиар бол зохицуулж өгөх байх гэж нэлээд харж байгаа. 

Өнөөдрийн байдлаар хог хаягдлын чиглэлээр үйл ажиллагаа явуулж байгаа 23 аж ахуйн нэгж байдаг. 20 мянга орчим хүн бол Улаанбаатар хотын хэмжээнд хог цуглуулж тушаадаг түүдэг ийм ажлыг бол хийж байгаа. Тэгэхээр энэ тодорхой өөрийнхөө амьжиргааг авч явах орлогыг бий болгох ийм ажлуудыг хийдэг. Тэгэхээр энэ хүмүүсийг хэрхэн яаж урамшуулах вэ гэдэг асуудлыг бол өмнөх хуулинд бол ямар ч зохицуулалтгүй явж ирсэн. Тэгэхээр энэ иргэн аж ахуйн нэгж байгууллага, иргэдийн зүгээс тавьж байгаа хүсэлт бол хог хаягдлын маань худалдан авдаг ийм журмыг тогтолцоог бий болгож өгөөч гэж байгаа юм. 

Тэгэхээр энэ хуулинд бол нэмэлт одоо гол оруулсан заалт бол төрийн болон нутгийн захиргааны байгууллагын бүрэн эрх, иргэн аж ахуйн нэгж байгууллагын эрх үүргийг бол нарийвчлан зааж өгөөд хог хаягдлын талаар дүгнэлт зөвлөмж гаргах эрх бүхий орон тооны бус мэргэжлийн зөвлөл байгуулах, хог хаягдлыг ангилах, ялгах, дахин ашиглах дахин боловсруулах сэргээн ашиглах замаар эдийн засгийн эргэлтэд оруулах эдгээр үйл ажиллагааг эрхэлсэн болон хаягдалгүй технологи нэвтрүүлсэн иргэн аж ахуйн нэгж байгууллагыг урамшуулах ногоон худалдан авалтыг дэмжих ангийн хог хаягдал цуглуулж тээвэрлэх сэргээн ашиглах дахин боловсруулах урьдчилан боловсруулах устгах үйл ажиллагаа эрхлэхэд болон байршлыг тогтооход тавигдах шаардлагыг бол нарийвчлан зааж өгөхөөр ингэж тусгасан байгаа. 

Тийм учраас энэ зохицуулалт бол илүү нарийн зохицуулалттай болгохоор бид нар энэ хуулийн төсөлтэй бол оруулж ирсэн байгаа. Тэгэхээр саяын таны хэлдгээр үнэхээр энэ бизнес бол маш хүнд өнөөдрийг болтол Улаанбаатар хотод техник эдийн засгийг үндэслэлийг нь боловсруулсан хогийн үйлдвэрийн төслүүд байгаа боловч одоогийн байдлаар баригдаад төгс ашиглалтад орсон хог боловсруулах үйлдвэр бол бас байхгүй байна. Тийм учраас энэ ил задгай хаяж байгаа хогийг боловсруулах үйлдвэрийг бариулах энэ асуудлыг гадаад дотоодын хөрөнгө оруулалт зарим нэгийг нь концессоор бариулах асуудлуудыг төрийн зүгээс Засгийн газрын зүгээс бол дэмжиж  ажиллана. Манай нийслэл хот бол энэ чиглэлээр тодорхой ажлуудыг бол хийж эхэлсэн байгаа гэдгийг бас танилцуулж байна. 

М.Энхболд: -Пүрэвдорж гишүүнд 1 минут. 

Б.Пүрэвдорж: -Хотынхноос нэг асуулт байна. Хотынхон байгаа юу. Койкогийн үйлдвэр дээр жил бүр 230 орчим сая төгрөгийн хөрөнгө оруулалт хийж татаас өгч байгаа. Тэрэн дээрээ яг жилд хэдэн тонн хатуу түлш үйлдвэрлээд байгаа юм бэ. Тэрнийхээ талаар тодорхой ямар үр дүн гараад байгаа юм бэ. Хэдэн тонн хатуу түлш үйлдвэрлэж байгаа юм бэ. Тэрэн дээрээ тодорхой тоо тайлбар хийгээч. 

М.Энхболд: -Хоёр номерын индрийг. 

С.Аригун: -Улаанбаатар хотын захирагчийн ажлын алба, тохижилт, хог хаягдлын удирдлагын хэлтсийн ахлах мэргэжилтэн Аригун гишүүний асуултад хариулъя. 

Койкогоор барьсан энэ үйлдвэр бол 2011 онд анх барьсан. Зорилго нь бол RDF гээд хатуу түлш үйлдвэрлэл. Хаягдал гялгар уут цаасыг нягтруулах замаар гарсан ийм түлш байгаа. Энэ түлшнийх нь өөрийнх нь зориулалт бол өндөр хэмд шатаадаг буюу өндөр хэмийн зууханд ашиглагддаг ийм зориулалттай түлш байгаа. Тэгээд энэ түлшийг бол манай нөхцөлд бол ашиглагдахад бол хүндрэлтэй учраас манайд одоо ашиглаж байгаа гол үйлдвэрийнх нь ашиглалт бол ангилан ялгах конверын автомат горимыг ашиглаж байгаа. Тэрэн дээр бол ирсэн  хог хаягдлуудаа цаас, хуванцар, шил, лааз гэсэн хувилбаруудаар нь ангилаад үлдэгдэл худалдаанд гарч болохгүй, үнэлэгдэж болохгүй хог хаягдлуудыг лантвил уруу явуулах гэсэн ийм хувилбаруудаар ангилах чиглэлээр нь голдуу ажиллаж байгаа. Сая өнгөрсөн 2016 оны намар Койко байгууллагаас нэмэлт, хөрөнгө оруулалт хийгээд түлшний хэлбэрийг өөрчилсөн шинэ тоног төхөөрөмж шинэ модуль суулгаад …/минут дуусав/. 

М.Энхболд: -Ганбаатар гишүүн асуултаа тавья. 

Ж.Ганбаатар:-Баярлалаа. Энэ хуулийг бол дэмжиж байгаагаа хэлье. Тэгээд эерэг үр дагавар гэдэг дээр жижиг дунд үйлдвэрлэлийн ажлын байрыг нэмэгдүүлнэ гэж энэ яаж нэмэгдүүлж байгаа юм бол. Яаж тооцсон юм бол гэж асууя. Мөн дотоодын хөрөнгө оруулагч нарт  хог хаягдлын салбарт хөрөнгө оруулах нөхцөлийг бүрдүүлнэ гэснийг яг юу гэж ойлгох вэ. Яг юуг нь юугаар бүрдүүлж байна гэдгийг хариулж өгөөч. Хууль санаачлагч хариулах уу. Тэрийг хариулж өгөөч гэж хүсье. 

Дараа нь энэ аюултай хог хаягдлыг экспортлох болон импортлохыг хориглоно гэсэн байх юм. Тэгээд манайд өөрт нь үйлдвэр байхгүй юм чинь гадагшаа гаргаад боловсруулж болно биз дээ. Импортолж бол болохгүй биз дээ. Манайд өөрсдөө дахин боловсруулах үйлдвэр байхгүй юм чинь. Хятад ард улс уруу ч  юм уу гаргаад дахин боловсруулж болно биз дээ. Тэрийгээ одоо засах нь зөв болов уу гэж бодож байна. 

Тэрнээс гадна нэг асуулт байна. Ер нь аж ахуйн нэгжүүд манай Оргил худалдааны төв ч гэсэн цаасыг шахдаг прессэлдэг машинаар шахдаг л даа. Тэгэхээр 2, 3 жилийн өмнө бол энэ цаасуудыг худалдаад авдаг байсан. 20, 30 мөнгөөр ч юм уу худалдаад авдаг байсан. Өнөөдөр хэн ч тоож авахгүй юм. Үнэгүй аваач гэсэн ч хүн авахгүй. Тэгээд жинхэнэ нөгөө хог хаягдал гэдэг нь болж байна. Аж ахуйн нэгжүүд прессэлдэг машинтай болсон шүү дээ дийлэнх нь. Тэгээд цааснуудаа пресслээд юм уу хогуудаа пресслээд орхидог. Тэгээд өмнө нь бол Хятад уруу гардаг байсан л гэж би сонсож байсан л даа. Өнөөдөр яагаад энэ байдал байхгүй болсон юм бол. Дотооддоо үйлдвэрлэж чадахгүй байгаа бол энийг ямар хууль журмаар юм уу юу болоод зогсчихов хариулж өгөөч би дараа нь тодруулъя дарга аа. Баярлалаа. 

М.Энхболд: -2 номерын индрийг өгье.

Дэлгэрбаяр: -Ганбаатар гишүүний асуултад хариулъя. Ажлын хэсгийн гишүүн Дэлгэрбаяр байна. Тэгэхээр Хог хаягдлын хуулийн маань үндсэн конепц бол хог хаягдлыг эдийн засгийн эргэлтэд оруулж байгалийн нөөц баялгийг хэмнэх мөн  хог хаягдлыг булшилж байгаа болон хог хаягдлыг боловсруулахгүйгээр одоо устгаж байгаа энэ үйл ажиллагааг бол багасгах гол үндсэн концепцтой байгаа. Тэгэхээр жижиг дунд үйлдвэрлэлийг нэмэгдүүлнэ гэж бид нар бол энэ хог хаягдлын хуулийн маань үндсэн концепц оруулж ирж байгаа нэг асуудал нь бол бид нар дахин боловсруулах үйл ажиллагааг л дэмжсэнээрээ энэ хог хаягдлыг булагдах болон хог хаягдлын устгаж байгаа хэмжээг бол багасгаж байгаа. 

Тэгэхээр дахин боловсруулах үйл ажиллагааг дэмжихийн тулд бол хог хаягдлын хуулиар болон бид нар бодлогын хэд хэдэн арга хэмжээ авч байгаа. Үүний нэг нь бол Улаанбаатар хотод эко парк байгуулахаар шийдвэр гаргаж Нарангийн энгэр болон Цагаан давааны хогийн цэгт 92 га газрыг бол олгоод байж байгаа. Ингээд  хог хаягдлыг боловсруулахад гол нь бол боловсруулж байгаа дахин боловсруулах үйлдвэрлэл эрхлэгчид маань юуг хүсээд байна вэ гэхээр бид нарын боловсруулсан бүтээгдэхүүнийг зах зээлд гаргаж өгөөч. Энд өрсөлдөхүйц хэмжээний зах зээл бий болгож өгөөч гэж байгаа юм. 

Ер нь бол байгалийн түүхий эдээр хийсэн бүтээгдэхүүн  хог хаягдал боловсруулсан бүтээгдэхүүн хоёрын үнийн зөрүү гараад байгаа юм л даа. Тэгэхээр бид нар ямар ч байсан эхний ээлжинд төрийн болон орон нутгийн өмчөөр бараа ажил үйлчилгээ худалдан авах хуулин дээрээ бол өөрчлөлт оруулж дэмжлэг үзүүлэх ажил явагдаж байгаа. Түүнээс гадна эко паркад хөрөнгө оруулах юм бол бид нар дэд бүтэц болон бусад хөрөнгө оруулалт дээр нь бол орлогын албан татвараас чөлөөлөх энгээд ирэхээрээ бол энэ  хог хаягдлын жижиг дунд үйлдвэрлэл бол хөгжөөд явах боломжтой гэж үзэж байгаа юм. 

Хөрөнгө оруулах нөхцөлийг яаж бүрдүүлэх юм бэ гэдэг дээр мөн эко паркийн хүрээнд бид нар түрүүн хэлсэн. Нарангийн энгэр, Цагаан давааны хогийн цэг дээр байгаа газрууд дээр хөрөнгө оруулахад бид нар аж үйлдвэрийн паркийн тухай хуулиараа бол энд бол хөрөнгө оруулж байгаа дэд бүтцийнх нь асуудал дээр бол хөнгөлөлт чөлөөлөлт үзүүлээд ингээд явах боломжтой. Ингэснээрээ бол хөрөнгө оруулалтууд нэмэгдэнэ. Ялангуяа  хог хаягдлыг боловсруулах чиглэлээр хөрөнгө оруулагч нар нэлээд сонирхдог. Хамгийн гол нь бол танай дээр бол одоо мөрдөгдөж байгаа хууль эрх зүйн орчинд нь аюултай хог хаягдлыг хэрхэн цуглуулах тээвэрлэх устгах талаар зохицуулалт сул байна. 

Хоёрдугаарт нь аюултай  хог хаягдал устгах байгууламжийн газрын асуудлыг шийдвэрлэх шаардлагатай гэж үзэж байгаа. Энэ асуудлууд маань ээн хууль батлагдаад ингээд цогцоороо шийдвэрлэгдээд явах боломжтой. Цаасны хаягдлын хувьд бол хогийн цэг болон ер нь кардон цааснуудыг бол нэлээд их хэмжээгээр авч боловсруулж энийг бол БНХАУ-руу экспортолж байгаа. Гэхдээ Улаанбаатар хотод саяхнаас бол сайн цаас гээд бүх төрлийн цаасыг дахин боловсруулах үйлдвэр бол нээгдсэн байгаа. Энэ үйлдвэр нээгдсэнээрээ Улаанбаатар хотоос бүх төрлийн цаасны хаягдлыг боловсруулах ийм боломж бүрдэж байгаа. 

Баярлалаа. 

М.Энхболд: -Ганбаатар гишүүн тодруулъя гэсэн үү. Ганбаатар гишүүн 1 минут.

Ж.Ганбаатар: -Яг асуултад тодорхой хариулахгүй байна л даа. Төөрөөд байх юм. Тэгээд даргаа тэр нүдний шилтэй дарга тэгээд асуултад тодорхой хариулахгүй юм төөрөөд байх юм. Нэрийг төөрөөд байх юм. Нэрийг нь мэдэхгүй юм. Тэгээд хоёр жилийн өмнө авч байсан хогийг өнөөдөр авахаа болив гэж би асуулаа шүү дээ. Аж ахуйн нэгжүүд чинь пресслээд болоод байхад чинь тэгээд өнөөдөр прессэлсэн байгаа хогийг чинь хэн ч авахгүй байна шүү дээ. Хоёр жилийн дараа авсан байсан юм өнөөдөр ямар хуулиас болоод хэний шийдвэрээс болоод энэ ажиллагаа чинь хаагдав гэж асууж байна шүү дээ. Тодорхой хариул л даа. Эсвэл Хятад уруу экспортолдог байсан нь больсон юм уу гэж би асуугаад байгаа юм. Түүнээс гадна ажлын байрыг яаж нэмэгдүүлж байгаа юм бэ. Хувийн хэвшлээ яаж дэмжих юм бэ энэ хуулиараа тэрийгээ хариул л даа. 

М.Энхболд: -Оюунхорол сайд. 

Д.Оюунхорол: -Гишүүний асуултад хариулъя. Ер нь бол жижиг дунд үйлдвэрийг бий болгох асуудал бол хувийн хэвшлийн аж ахуйн нэгжүүдийн зүгээс одоо 23 аж ахуйн нэгж байгуулагдаад энд бол тодорхой хэмжээний үйл ажиллагаа авдаг. Одоо ч гэсэн хог хаягдлын үйлдвэрийг байгуулаад баялаг гэж үзээд дахин боловсруулах чиглэлийг үйлдвэрүүд байгуулагдах төслүүд бол маш олон байгаа. Тэгэхээр энэ чиглэлийн ажлуудыг дэмжих зорилгоор гол нь бол концесс буюу одоо хөрөнгө оруулалтыг нь хэрхэн яаж шийдвэрлэх барих ашиглах хүлээлгэж өгөх нөхцөлөөр одоо хийхээр бол хог хаягдлыг яаж үнэлээг нь тогтоож авах вэ гэдэг асуудлуудыг шийдвэрлэх ийм зайлшгүй шаардлагатай байгаад байгаа юм. 

Тийм учраас бид энэ удаагийн хуулиндаа бол энэ асуудлыг Иргэдийн төлөөлөгчдийн хурал аймаг орон нутгийн удирдлагууд өөрсдөө шийдвэрлэх ийм боломжийг бол гаргаж өгч байгаа юм. Зайн байршлаасаа шалтгаалаад хог хаягдлыг зөөх тээвэрлэх асуудлын үнэлгээг.../минут дуусав/. 

М.Энхболд: -Учрал гишүүн асуултаа асууя. 

Н.Учрал: -Өнгөрсөн хугацаанд энэ хог хаягдлын менежмент бол үнэхээр хоцрогджээ. Өнөөдөр бас хууль нь орж ирж байгаад бол баяртай байна. Гэхдээ бид бас нэг энгийн зүйлийг эндээс олж харах ёстой. Энэ нь юу вэ гэхээр ахуйн хог хаягдал аюултай хог хаягдал гээд ойлголтууд байна л даа. Гэтэл аюултай  хог хаягдал гэдэг дотроо бид нар нэг их ийм тэсрэмтгий, шатамхай урвалын идэвхтэй исэлдүүлдэг энэ тэр гээд  тодорхойлсон мөртөө аюултай хог хаягдал дотор бид нарын амьдралд байдаг айл бүрд гэрээр нь дүүрэн байдаг тэр нэг хуруун зай, тэр батарейнууд байна. Хүүхэд бүр хазаад хэрэглэдэг. Хуруун чинээ биетэй ч хор хөнөөл ихтэй тийм батарейнууд байна. Энэ батарей чинь дотроо мөнгөн ус цайр тэр хар тугалга химийн элементүүдийг агуулсан. Тэгээд энэ чинь одоо хөрсөнд шигдэхээрээ агаарт уусаад задраад бид үүгээр нь амьсгалж байгаа шүү дээ. 

Хөрсний бохирдол агаарын бохирдолд бол энэ батарейнууд бол хамгийн их нөлөө үзүүлж байгаа гэж ярьж байна. Өнөөдөр нэг ширхэг хуруун жижигхэн батарей гэхэд 4 метр квадрат талбайг хордуулж байгаа. 800 мянган литр усыг бохирдуулж байгаа. Тэгэхээр энэ батарейны асуудлыг бид нар яаж шийдэх юм бэ? Өнөөдөр гаднын орнуудад Герман бол тэр бүр 1998 оноос авхуулаад дэлгүүрүүд нь бүх батарейг нь хураагаад авдаг. Өнөөдөр Азийн орнуудаар энэ батарейг чинь нөгөө цэнэгийг нь бүрэн дуусгадаг хогийн савуудыг нэвтрүүлсэн. 

Тэгээд би эндээс юу хэлэх гээд байна вэ гэхээр ерөөсөө миний одоо санал хүсэлтийн төв 7611, 7272-т дөлгөөн баяр гэдэг энэ залуу зохион бүтээгч тэмцээнд орж ирсэн залуу залгаад би нэг ийм шийдэл танилцуулах гэсэн юм. Ийм нэг шинэ инновацын технологи байна гэж надтай уулзсан. Тэгсэн чинь тэр залуу өөрөө ийм схем хийгээд тэр схем дээрээ ерөөсөө хогийн савны дээр суулгаад тэгээд бид нарын хэрэглээд хаядаг батарейнуудыг хийхээр тэрүүгээр дамжихаараа нольлоод ордог. Нэг ёсондоо батарей тэглэдэг. Тэгээд ямар нэгэн байдлаар агаарын бохирдолд сөрөг нөлөө байхгүй. Хөрсний бохирдолд сөрөг нөлөө байхгүй ийм зүйлийг үзүүлж байна. Тэгэхгүй бол ингээд батарей хийдэг ч юм уу тийм одоо аюултай хог хаягдлыг хийдэг хогийн сав гээд хийчихлээ гэхэд тэрийг чинь аваачаад дахиад л нэг газар аваачаад хаяна шүү дээ. 

Дахиад л энэ чинь агаарт бас л уусаад задраад ингээд явах байхгүй юу. Тэгэхээр үр хүүхдийнхээ төлөө энэ асуудалд анхаарах ёстой гэдэг утгаараа тэр залуугийн технологийг би харсан. Ерөөсөө энэ утааг багасгахад ч гэсэн энэ хог хаягдлын асуудлууд дээр ч гэсэн ийм шинэ инновацийн үйл ажиллагааг нэвтрүүлээч ээ. Энэ чинь нөгөө агаарын зүйл биш байна. Энэ чинь амьдралтай нийцсэн зүйл байгаа юм. Тэгэхээр тэр энгийн нэг залуу гэртээ сууж байгаад программ зохион бүтээгээд тийм технологи гаргаад ингээд нэвтрүүлээд байгааг нь манай төр засгаас дэмжээд ингээд хогийн савуудаараа нэвтрүүлээд ахуйн хэрэглээнд нь нэвтрүүлээд үр хойчийнхоор ирээдүй хойч сайн сайхны төлөө энэ агаарын бохирдлоос хөрсний бохирдлоос сэргийлэхэд анхаарвал яасан юм бэ. 

Энэ батарейны асуудал чинь дэлхий дахин хурцаар тавигдсан байхад өнөөдөр бид нар ахуйн хог хаягдал шүү гээд сууж байгаа нь бол арай дэндүү хоцрогдсон байгаагийн илрэл. Тэгээд энэ асуудлыг бид нар хэрхэн шийдэх вэ. Залуу бүтээгчдээ дэмжмээр байна гэдгийг л бас эндээс хэлмээр байна.

М.Энхболд: -Хоёрдугаар индэр Жаргалсайхан хариулах уу. 

Л.Жаргалсайхан: -Ажлын хэсгийн гишүүн Жаргалсайхан хариулъя. Аюултай хог хаягдалд бол энэ хуруу зай орж байгаа. Аюултай  хог хаягдалтай холбоотой үйл ажиллагааг зохицуулах бүтэн бүлэг энэ хуулийн төсөлд орсон байгаа. Аюултай  хог хаягдлын жагсаалтыг бол Засгийн газраас батална. Энэ жагсаалтад бол нэр нэрээрээ одоо энэ аюултай  хог хаягдлууд бүгд орох юм. Аюултай  хог хаягдалтай холбоотой үйл ажиллагааг дэмжих энэ байгаль орчинд ээлтэй аргаар устгадаг дахин боловсруулдаг үйл ажиллагааг дэмжих ийм зохицуулалтууд орсон байгаа. Мөн өмнө нь аюултай хог хаягдалтай холбоотой зохицуулалт бол манай улсад байгаагүй. 

Тийм учраас энэ нөгөө эдийн засгийн эргэлтэд оруулах дэмжих замаараа зохицуулагдана. Засгийн газраас бол энэ Монгол Улсын хилээр бол оруулахыг хориглох хязгаарлах бараа бүтээгдэхүүний жагсаалтыг батлахаар бол зохицуулалт орсон байгаа. Ингэхээр бол манайд бол одоо тодорхой хэмжээгээр тухайн орондоо ашиглагдаж байгаад одоо хог хаягдал болохын даваан дээр орж ирж байгаа хуучин тоног төхөөрөмж дээр хязгаарлалт тавих боломж гарч байгаа. Мөн дээрээс нь үйлдвэрлэгч импортлогч нь хариуцдаг ийм зохицуулалтыг бий болгож байгаа. Тэгэхээр бол одоо жишээлбэл хуруу зай ч гэдэг юм уу машины аккумлятор оруулж ирж зардаг аж ахуйн нэгж байлаа гэхэд тэр байгууллага бол өөрийнхөө зарсан бүтээгдэхүүнээс гарч байгаа хог хаягдлыг одоо хариуцах, цуглуулах. Хэрвээ цуглуулахгүй юм гэхэд тэр үйл ажиллагаа явуулж байгаа аж ахуйн нэгжтэй гэрээ байгуулж зохицуулалт хийх ийм боломжуудыг бий болгохоор энэ хуульд тусгасан байгаа. 

М.Энхболд: -Оюунхорол сайд нэмж хариулъя. 

Д.Оюунхорол: -гишүүний асуултад хариулъя. Ер нь бол энэ удаагийн хуулиар  хог хаягдлын цогц менежментийг бий болгох ийм боломжит арга технологи байгальд ээлтэй ийм практик нэвтрүүлэх энэ  хог хаягдлын боловсролыг иргэдэд олгох замаар зөв дадал ухамсрыг төлөвшүүлэх хог хаягдлыг эдийн засгийн эргэлтэд оруулж байгалийн нөөц баялгийг хэмнэх дахин боловсруулах үйл ажиллагааг дэмжин булшлах хог хаягдлыг бууруулах ийм гол ач холбогдолтойгоор энэ удаагийн хууль орж ирсэн. Сая Учрал гишүүний хэлээд байгаа ер нь бол иргэн аж ахуйн нэгж байгууллага байгальд ээлтэй хэрэглээний соёлд хэвшүүлэх  хог хаягдлыг зүй зохистой хаях, ангилах, дахин ашиглах дадал зуршлыг төлөвшүүлэх  хог хаягдлаас хүний эрүүл мэнд, байгаль орчинд үзүүлэх сөрөг нөлөөллийн талаарх мэдлэг боловсролыг олгох  хог хаягдалтай холбоотой хууль тогтоомж зөрчигчдөд хүлээлгэх хариуцлагыг бол тодорхой болгож нэлээд чангатгаж өгсөн. 

Одоо Учрал  гишүүний хэлээд байгаа тэр жижиг хуруун батарей зай болон авто машины аккумляторуудыг ер нь цаашдаа яах юм бэ. Энэ бол аль аль нь хортой хог хаягдалд орж байгаа. Тийм учраас  хог хаягдлын төлбөр хураамжийг тооцохдоо бохирдуулагч нь төлөх гэдэг ийм зарчмыг бол баримталж энэ удаагийн хуулийн гол концепци бол орж байгаа юм. Тийм учраас үйлдвэрлэсэн болон импортолсон бараа бүтээгдэхүүнийхээ хэрэглээнээс үүсэх хаягдал сав баглаа боодлыг эргүүлэн татаж цуглуулах, дахин ашиглах, дахин боловсруулах асуудлыг үйлдвэрлэгч болон импортлогч нь өөрсдөө хариуцаж байхаар хуулийн төсөлд тусгаж өгсөн. Ийм тохиолдолд таны саяын хэлдгээр нөгөө хуруун зайгаа бол тодорхой тарифтайгаар худалдаж авдаг. Ийм тогтолцоо бол бий болж эхэлнэ гэсэн үг. Ийм байдлаар энэ хууль бол нэлээд одоо гайгүй бас боловсрогдож шинэчилсэн ийм цогц менежментийг авч хэрэгжүүлэхээр энэ удаагийн хуулийн тодорхой заалтууд бол орсон байгаа юм. 

М.Энхболд: -Учрал гишүүнд 1 минут өгье. 

Н.Учрал: -Баярлалаа. Эргээд тэгээд тэр батарейгаа авахдаа ямар нэгэн байдлаар хөшүүрэг тавих нь бол зөв. Түүнийг бол дэмжиж байна. Засгийн газраас тэр журам батлахдаа энэ жижиг гэлтгүй энэ олон батарейнуудыг тэр аккумлятор энэ тэрийг бүгдийг нь оруулаарай. Тэр журамдаа, энэ чинь бол ноцтой асуудал болоод байгаа шүү гэдгийг хэлье. 

Үүнээс бас нэг хөнгөн аргаар шийдэх арга бол тэр дутуу байна. Энэ хангалттай ажиллахгүй байна гээд батарейгаа хаяж байгаа бол тэр нь хогийн саванд орохдоо тэглээд орчих юм бол ямар нэгэн аюулгүйгээр түүнийг аваачаад хогийн цэгт нь аваачаад буулгахад эндээс зардал хамаагүй бага гарах байхгүй юу. Үүнийг нь тооцож үзээрэй гэж бас хэлмээр байна. Тэгэхээр бид нар бол холоос хайж байхаар Монголын энгийн олон сайхан залуучууд сайн технологи нэвтрүүлж чадаж байгаа шүү. Энэ олон сайхан залуучуудын технологийг давуу эрхтэйгээр худалдаж авч Монголын төр дэмжсэн цагт бол бид хамтдаа урагшилна гэж би уриалмаар байна. 

М.Энхболд: -Тодруулга бол үг байна. Энх-Амгалан гишүүн асуултаа тавья. 

Б.Энх-Амгалан: -Энэ Хог хаягдлын тухай хуулийн шинэчилсэн найруулгын төслийг бол дэмжиж байгаа. Хэд хэдэн зүйлийг асууя. Энэ хог хаягдлыг тээвэрлэж байгаа авто машин байгаа. 20 гаруй ТҮК-ийн 421 авто машин тэгээд хулийн компанитай нийлэх юм бол 1000 гаруй авто машин байгаа. Энэ машинууд хогийн цэг рүү ороод хогоод буулгаад буцахдаа дугуйндаа хог наагаад гардаг. Тэгээд энэ маань агаарт дэгдээд агаар дуслын замаар үүсдэг өвчин амьсгалын замын өвчин, хорт хавдар агаарын бохирдлыг бий болгох ийм нөхцөл бүрддэг. 

Тэгэхээр энэ дээр 17.4.10 дээр хог хаягдал тээвэрлэсэн автомашины дугуйг заавал ариутгана гэсэн заалт энэ дээр оруулж болох уу. Нэг дэх асуулт. 

Хоёр дахь нь. Энэ уул уурхайн боловсруулах олборлолтын үйл ажиллагаанаас үүссэн хог хаягдлуудыг яаж боловсруулж байгаа вэ? Яаж энийг устгаж байгаа вэ. Жишээлэхэд 140 сая килограмм химийн бодис хилээр орж ирсэн байна. 2.3 сая гаруй шинэ хуучин дугуйны хаягдал байна. 50 орчим мянган тонн бүх төрлийн тос тосолгооны материал байна. Энэ ихэнх нь уул уурхайд хэрэглэгдэж байгаа. Энийг хааш нь булшилж байна. Энэ хог хаачив. Үүний талаар мэдээлэл судалгаа байна уу. Энийг яаж устгаж байна. Зүгээр тэр нүхэндээ хийгээд дээр нь шороогоор дараад одоо ногооны үр цацдаг гэдэг ийм яриа хөөрөө хүртэл явах юм. Тэгэхээр энийг нэг ямар байдлаар зохицуулж байна. Энийг уул уурхайн нөхөн сэргээлтийнх нь төлөвлөгөөнд хамтруулаад баталж болох уу. Яг хуулин дээр ингэж оруулж болох уу гэж асууж байна. 

Гурав дахь асуулт. Энэ хог хаягдлыг импортлох гэж юу яриад байна. Монгол Улсад  хог хаягдал импортолно гэж ямар асуудал яриад байна. 7.1.5 дээр байна. Монгол Улсад импортлохыг хязгаарласан болон хориглосон зарим хог хаягдлын жагсаалтыг батална гэнэ. Гаалийн болон нэмэгдсэн өртгийн албан татвараас чөлөөлөгдөх хог хаягдлыг ангилан боловсруулан тоног төхөөрөмж материал сэлбэгийн жагсаалтыг батална гэнэ. Бид нар  хог хаягдал импортлох тухай асуудал байхгүй шүү. Энийг хасах хэрэгтэй гэж бодож байна. Энийг яагаад оруулсан юм бэ. Энэ нөгөө сүүлдээ явж байгаа нөгөө цөмийн хог хаягдал Монгол Улсад импортлох асуудал болчих юм биш биз дээ гэдэг хардлагыг бас ардаа дагуулж байгаа гэдгийг хэлмээр байна. 

Дараагийн нэг асуудал энэ барилгын болон авто замын хог хаягдлыг дахин боловсруулах талбайтай байх ёстой асуудал яригдаж байгаа. Тэгэхээр энэ дахин боловсруулах талбайтай байх асуудлыг уг нь санал оруулж байсан. Энэ байж болох уу. Тэгэхгүй бол ахуйн хог хаягдалтай нийлэхээр энийг ангилан ялгаж болохгүй байгаа юм. Энэ ил задгай хаягдаж байгаа мал амьтны гаралтай ийм сэг зэмийг устгах асуудлыг тусгай зууханд шатаах ёстой. Тэгэхгүй бол нөгөө гоц халдварт өвдсөн амьтныг хөрсөнд булахаар тэр нь 50-100 жил байдаг. Тэгэхээр энийг устгах асуудал дээр ямар зүйл заалт тусгагдсан бэ гэж асуумаар байна. 

Дараагийн нэг асуудал нь импортын болон үйлдвэрлэлийн бүтээгдэхүүний сав баглаа боодол байгаа юм. Монгол Улсад одоо 200 сая лонх импортоор орж ирж байна шүү дээ. 200 сая шүү. Тэгэхээр энэ орж ирж байгаа энэ лонх сав шилийг бид нар буцааж худалдаж авах дахин боловсруулах ашиглах энэ асуудал дээр ямар анхаарал тавьж байна. Одоо бол яг энэ Улаан чулуут болоод энэ Морингийн даваа энэ Нарангийн цэгүүдэд бол шил авч байгаа юм. Гэхдээ тэр нь аравхан төгрөг байгаа байхгүй юу. Бүх л бүтэн портер шил авахад нэг 30 мянган төгрөгийн асуудал гарч байгаа. Тэгэхээр энийг эргүүлж үйлдвэрлэгчид нь өгөх тэрэн дээр татвар тавих асуудлыг яаж зохион байгуулж байна. Энийг нэг хариулж өгөөч. 

Мөн энэ био масс болон сэргээгдэх эрчим хүчийг гаргаж ашиглаж байгаа тал дээр ямар татаас олгох вэ. Энийг нэг хариулж өгөөч. Ийм хэдэн асуултад хариулт авъя. 

М.Энхболд: -Би зочин танилцуулъя. Улсын Их Хурлын гишүүн Н.Энхболдын урилгаар Монголын иргэний агаарын тээвэр хувьцаат компанийн албан хаагчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. 

Хоёрдугаар индрийг өгье. Жаргалсайхан доктор хариулна. 

Жаргалсайхан: -Хог хаягдал тээвэрлэсэн машиныг ариутгах боломжтой юу гэж асуулаа. Энд болохоор хог хаягдал тээвэрлэх үйл ажиллагаагаа эрхэлж байгаа аж ахуйн нэгж нь бол заавал машинаа цэвэрлэдэг ийм байгууламжтай байх ёстой гэсэн шаардлага тавьсан. Мөн байгаль орчны яамнаас хог хаягдлын төвлөрсөн байгууламжид тавигдах шаардлагыг бол бас баталж гаргах ёстой байгаа. Энэ шаардлагын нэг үзүүлэлт бол мэдээж энэ хог хаягдлын төвлөрсөн цэгт одоо гарч байгаа машиныг одоо ариутгаад гаргах боломж бол бүрдэнэ. Энэ зохицуулалтаар бий болсон. 

Уул уурхайн хог хаягдал бол одоогоор бол байгаль орчинд нөлөөлөх байдлын үнэлгээний түвшинд бол зохицуулагдаад явж байгаа . Тэгэхээр энэ шинэ хуулиар уул уурхайн асуудал эрхэлсэн төрийн захиргааны төв байгууллагад бол энэ уул уурхайн олборлолт боловсруулалтаас гарч байгаа хог хаягдлаа зохицуулах ийм үүргийг оногдуулж байгаа. 

Тийм учраас энэ тусгай журам гараад энэ зохицуулалтаар явагдана. Хог хаягдлыг импортлохыг хориглох гэж байгаа нь юу гэсэн үг вэ гэхээр манайд янз бүрийн байдлаар тусламжийн шугамаар ялангуяа компьютер ч гэдэг юм уу эмнэлгийн тоног төхөөрөмж ч гэдэг юм уу тухайн орондоо одоо яг хог хаягдал болох, аюултай хог хаягдал болохын өмнө одоо их хэмжээгээр мөнгө төлж устгуулахгүйн тулд одоо ийм хөгжиж байгаа орнууд уруу импортолж бэлэглэх журмаар оруулж ирдэг. Тэгэхээр бид нар энэ дээр бол зохицуулалт хийхгүй бол болохгүй юм гэж үзэж энэ Засгийн газраас импортлох хориглох хог хаягдлын жагсаалтыг батлахаар зохицуулалтыг хийсэн байгаа. 

Барилгын хог хаягдал авто замын  хог хаягдалтай холбоотой энийг дахин боловсруулах цуглуулах талбай гарах гэж асуусан. Энэ асуултад болохоор барилгын болон авто замын хог хаягдалтай холбоотой үйл ажиллагааг бол энэ асуудлыг нь хариуцсан төрийн захиргааны төв байгууллагаас гаргасан журмаар зохицуулахаар мөн одоо энэ ер нь бол  хог хаягдлыг аль болох эцсийн цэг хогийн цэг дээр аваачсаны дараа ангилж ялгадаг эсвэл дарж булшилдаг биш энэ  хог хаягдлын хуулийн гол концепци бол ер нь бол дандаа нөгөө эх үүсвэр дээр нь ангилан ялгах эсвэл шууд ангилан ялгадаг тэр  хог хаягдлыг хүлээж авч ангилан ялгаж боловсруулдаг ийм цэгүүдийг бий болгохыг зорьж байгаа. Тэгэхээр энэ зохицуулалтаар яваад болох байх гэж бодож байна. 

Малын сэг зэм бол аюултай хог хаягдлын журмаар зохицуулагдаад ингээд явна. 

Лонх сав шилний хувьд болохоор нөгөө импортлогч болон үйлдвэрлэгч нь бүтээгдэхүүнээсээ үүссэн хог хаягдлаа хариуцах ийм зохицуулалтыг бол хийж байгаа. Тэгэхээр бол одоо архины лонхоо бол тухайн үйлдвэрлэл нь буцааж авдаг. Тодорхой хэмжээгээр үнээр буцааж авдаг ийм хариуцлагыг хүлээхээр болж байгаа. Тэгэхээр бол суманд ч гэсэн хотод ч гэсэн ийм боломжууд бүрдэнэ гэж үзэж байна. 

М.Энхболд: -Гишүүд асуулт асууж хариулт авч нэмэх юм уу. Нямдаваа дарга хоёрдугаар индэр. 

Нямдаваа: -Баярлалаа. Ажлын хэсгийн гишүүн Нямдаваа. Түрүүн бас асуулт гарч байсан тэр цаас авах явдал яагаад зогсож байна вэ гэж. Энэ яг бодитой байдал манайхны энэ гаргаж байгаа хогнууд маань дандаа гадагшаа гарч байгаа учраас гадаад зах зээлээс ихээхэн хамааралтай. Тэр нөхдүүд маань авахгүй нэг хэсэг зогссон тохиолдолд гаргаж байгаа цаг хугацаа нь хойшлох ч юм уу үнэ нь хямдрах ч юм уу ийм байдлаар бол нэлээд хамааралтай байгаа. Тэгэхээр таны асуусан тэр цаас нэг хэсэг зогссон явдал бол үүнтэй холбоотой. Бодит шалтгаан нь ийм байдалтай байгаа юм. 

Тийм учраас одоо бол Монгол Улсад цаасны үйлдвэр байгуулагдаж эхлээд тэгэхдээ энэ дээр бол барьж байгаа нэг гол бодлого эрх зүйн орчныг бүрдүүлж байгаа нөхцөл маань бол заавал хогийн цэгээр дамжихгүйгээр шууд одоо хог бий болж байгаа эх үүсвэрээсээ авдаг ийм нөхцөлийг бүрдүүлэх энэ чиглэл уруу яван гэж үзэж байгаа. Түрүүн дугуйтай холбоотой асуудал бас гарсан. Энэ дугуй бол ялангуяа манай үйлдвэрлэл эрхэлж байгаа уул уурхайн компаниуд бол нэлээд сүүлийн жилүүдэд хуримтлагдаж байгаа нэг хог нь энэ болоод байна. Жишээлэх юм бол Оюутолгойн үйлдвэр дээр гэхэд нэг ширхэг дугуй 5 тоннын жинтэй. Тэгээд тэрийг бол хаа нэгэн газар уруу зөөвөрлөж одоо үйлдвэрлэх дахин боловсруулах ийм боломж нөхцөлөөр бол нэлээд хязгаарлагдсан байгаа учраас одоохондоо бол эх үүсвэр дээрээ хадгалагдаж байгаа ийм л нөхцөлтэй байгаа. Цаашдаа бол бид нар бохирдуулагч нь хариуцах энэ гол үндсэн хуулийнхаа зарчмын дагуу эдгээрийг бол дахин боловсруулах буюу эсвэл одоо гадагш нь экспортлох асуудлыг үйлдвэрлэгч нь өөрсдөө хариуцдаг байх байдал уруу шилжүүлж байгаа юм. 

М.Энхболд: -Гишүүд асуулт асууж, хариулт авч дууслаа. Улсын Их Хурлын гишүүн Л.Болдын урилгаар Хан-Уул дүүргийн 41 дүгээр сургуулийн 12 в ангийн багш, сурагчид Төрийн ордон, Улсын Их Хурлын үйл ажиллагаатай танилцаж байгаа юм байна. Оюутан сурагчдад сурлага хөдөлмөрийн өндөр амжилт хүсэн ерөөе. Байнгын хорооноос гарсан зарчмын зөрүүтэй саналаар санал хураана. 
ХОГ ХАЯГДЛЫН ТУХАЙ ХУУЛИЙН ТӨСӨЛ БОЛОН ХАМТ ӨРГӨН 
МЭДҮҮЛСЭН БУСАД ХУУЛИЙН ТӨСЛИЙН ТАЛААРХИ 
ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг. Хог хаягдлын тухай хуулийн төслийн талаар:

1.Төслийн 4 дүгээр зүйлийн 4.1.31 дэх заалтын “зардалд төлөх мөнгөн дүнг” гэснийг “зардлын хувь хэмжээг харгалзан тогтоосон татварыг” гэж өөрчлөх. Санал гаргасан Улсын Их Хурлын гишүүн Я.Содбаатар, Ж.Бат-Эрдэнэ, Г.Мөнхцэцэг,  Д.Мурат, Б.Жавхлан /Цаашид “Ажлын хэсэг”гэх/ санал хураалт. 47 гишүүн оролцож, 70.2 хувийн саналаар санал дэмжигдлээ. 

2.Төслийн 4 дүгээр зүйлийн 4.1.32 дахь заалтын “аюултай хог хаягдлын төлбөр” гэснийг “аюултай хог хаягдлын үйлчилгээний хөлс” гэж өөрчлөх. Үүнтэй нийцүүлэн “төлбөр” гэсэн тохиолдол бүрд “үйлчилгээний хөлс” гэж өөрчлөх. Санал гаргасан ажлын хэсэг. Санал хураалт. 48 гишүүн оролцож, 66.7 хувийн саналаар санал дэмжигдлээ. 

3.Төслийн 4 дүгээр зүйлд доор дурдсан агуулгатай 4.1.36 дахь заалт нэмэх.
 

“4.1.36.”Тээврийн хэрэгслийн хог хаягдал” гэж тээврийн хэрэгслийн засвар үйлчилгээ болон ашиглалтаас гарсан тээврийн хэрэгсэл, тэдгээрийг задлахад үүсэх хог хаягдлыг;” Санал гаргасан ажлын хэсэг. Санал хураалт. 48 гишүүн оролцож, 79.2 хувийн саналаар санал дэмжигдлээ. 

4.Төслийн 5 дугаар зүйлийн 5.3 дахь хэсгийн “өмчлөх эрх шилжсэнд тооцно” гэснийг “өмчлөх эрх дуусгавар болно” гэж өөрчлөх. Санал гаргасан ажлын хэсэг. Санал хураалт. 47 гишүүн оролцож, 74.5 хувийн саналаар санал дэмжигдлээ. 

5.Төслийн 7 дугаар зүйлийн 7.1.6 дахь заалтыг хасах. Санал гаргасан ажлын хэсэг. Санал хураалт. 48 гишүүн оролцож, 72.9 хувийн саналаар санал дэмжигдлээ. 

6.Төслийн 8 дугаар зүйлийн 8.1.9.а дахь заалтын “аюултай хог хаягдал” гэсний дараа “үүсгэгч болон” гэж, 8.1.9.б дэх заалтын “энгийн хог хаягдал” гэсний дараа “цэвэрлэх” гэж, 8.2.1 дэх заалтын “барилгын” гэсний өмнө “тээврийн хэрэгслийн болон” гэж, “сэргээн ашиглах” гэсний дараа “устгах” гэж, 8.2.3 дахь заалтын “дахин боловсруулах” гэсний дараа “сэргээн ашиглах, устгах” гэж, 8.9 дэх хэсгийн “төв байгууллага” гэсний дараа “болон эрчим хүчний зохицуулах хороо” гэж тус тус нэмэх. Санал гаргасан ажлын хэсэг. Санал хураалт. 49 гишүүн оролцож, 71.4 хувийн саналаар санал дэмжигдлээ. 

7.Төслийн 8 дугаар зүйлийн 8.1.13 дахь заалтын “шошгон дээр байрлуулах тэмдгийг стандартаар батлуулах” гэснийг “таних тэмдгийн стандартыг эрх бүхий байгууллагаар батлуулах” гэж өөрчлөх. Үүнтэй нийцүүлэн төслийн 40 дүгээр зүйлийн 40.8 дахь хэсгийн “бүтээгдэхүүний шошго нь стандартаар баталсан тусгай таних тэмдэгтэй байна.” гэснийг “бүтээгдэхүүн нь энэ хуулийн 8.1.13-т заасан таних тэмдэгтэй байна.” гэж өөрчлөх. 

Улсын Их Хурлын гишүүн Монгол Улсын Ерөнхий сайд Ж.Эрдэнэбатын урилгаар Сэлэнгэ аймгийн сумдаас нийтийн номын сангийн ажилчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт эрүүл энхийг хүсэн ерөөе. 

Санал гаргасан ажлын хэсэг. Санал хураалт. 49 гишүүн оролцож, 75.5 хувийн саналаар санал дэмжигдлээ. 

8.Төслийн 8 дугаар зүйлийн 8.4.1 дэх заалтыг доор дурдсанаар өөрчлөн найруулах:


“8.4.1.энэ зүйлийн 8.3.1-д заасан бүрэн эрхийг хэрэгжүүлэх;” Санал гаргасан ажлын хэсэг. Санал хураалт. 49 гишүүн оролцож, 75.5 хувийн саналаар санал дэмжигдлээ. 

9.Төслийн 8 дугаар зүйлийн 8.4.2, 8.5.1 дэх заалтыг хасах. Санал гаргасан ажлын хэсэг. Санал хураалт. 48 гишүүн оролцож, 70.8 хувийн саналаар санал дэмжигдлээ. 

10.Төслийн 8 дугаар зүйлийн 8.6.1, 8.6.3 дахь заалтын “боловсруулалт болон үйл ажиллагаанаас” гэснийг “боловсруулалтаас” гэж өөрчлөх. Санал гаргасан ажлын хэсэг. Санал хураалт. 

Санал хураалтыг түдгэлзүүлье. Б.Энх-Амгалан гишүүн үг өгье. 

Б.Энх-Амгалан: -Төслийн 8.6.1 дээр уул уурхайн олборлолт боловсруулалт болон үйл ажиллагаанаас үүсэх хог хаягдалд хяналт тавих үйл ажиллагааг мэргэжил арга зүйн удирдлагаар хангах гээд нэг ийм бүрхэг заалт байгаа юм. Сая одоо энэ бас ажлын хэсгийнхэн бас хэлж байна. Уул уурхайн хог хаягдал буюу нэг дугуй гэхэд 5 тонн байна. Тэгээд тэр нь зөвхөн хадгалагдаад байж байна гэж. 

Дээрээс нь одоо орж ирж байгаа миний хэлж байгаа тэр олон сая тонн химийн бодис мөн дээр нь орж ирж байгаа тос тосолгооны материал гээд олон зүйл байгаа. Тийм учраас энэ уул уурхайн нөхөн сэргээлтийн төлөвлөгөөнд хамруулан батлуулах тал дээр хоёр дахь хэлэлцүүлгийнхээ үеэр нэлээд сайн харж үзээрэй. Энийгээ тэгээд дараагийнхаа юмнууд дээр бүр заалтаар нь оруулаад уул уурхайгаас үүссэн хог хаягдлыг буцаан гаргах эсвэл үүсгэгч нь хариуцах гэдэг заалтыг тодорхой болгож өгөөрэй гэж хүсэж байна. Баярлалаа. 

М.Энхболд: -Гишүүн үг хэллээ. Санал хураалт. 50 гишүүн оролцож, 74.0 хувийн саналаар санал дэмжигдлээ. 

11.Төслийн 8 дугаар зүйлийн 8.7 дахь хэсэг, 8.8.3 дахь заалтыг хасаж, 8.8.4 дэх заалтын “төсөв, татварын бодлогоор дэмжих” гэснийг “дэмжих чиглэлээр бодлого боловсруулах.” гэж, 8.9.2 дахь заалтын “хог хаягдлыг шатаах үйл ажиллагаанаас үйлдвэрлэсэн” гэснийг “хог хаягдлыг сэргээн ашиглах үйл ажиллагаанаас гарган авсан” гэж өөрчлөх. Санал гаргасан ажлын хэсэг. Санал хураалт. 50 гишүүн оролцож, 78.0 хувийн саналаар санал дэмжигдлээ. 

12.Төслийн 9 дүгээр зүйлийн 9.1 дэх хэсгийн “аймгийн” гэснийг “аймаг, нийслэлийн” гэж өөрчлөх, үүнтэй уялдуулан төслийн 9 дүгээр зүйлийн 9.2 дахь хэсгийг хасах. Санал гаргасан ажлын хэсэг. Санал хураалт. 50 гишүүн оролцож, 72.0 хувийн саналаар санал дэмжигдлээ. 

13.Төслийн 9 дүгээр зүйлийн 9.1.3 дахь заалтын “тээвэрлэх” гэсний дараа “дахин боловсруулах” гэж нэмж, 9.1.4 дэх заалтыг хасах. Санал гаргасан ажлын хэсэг. Санал хураалт. 50 гишүүн оролцож, 72.0 хувийн саналаар санал дэмжигдлээ. 

14.Төслийн 9 дүгээр зүйлд доор дурдсан агуулгатай 9.1.7 дахь заалт нэмэх:


“9.1.7.энэ хуулийн 40.4-т заасан урамшуулал олгох журмыг батлах.” Санал гаргасан ажлын хэсэг. Санал хураалт. 50 гишүүн оролцож, 76.0 хувийн саналаар санал дэмжигдлээ. 

15.Төслийн 9 дүгээр зүйлийн 9.3 дахь хэсгийн “9.1.2-т” гэснийг хасаж, “сумын” гэснийг “сум, дүүргийн” гэж өөрчлөх, үүнтэй уялдуулан төслийн 9 дүгээр зүйлийн 9.4 дэх хэсгийг хасах, мөн 9.5.15 дахь заалтыг 9.6.15 дахь заалт болгон шилжүүлэх, 9.6 дахь хэсгийн “сумын” гэснийг “сум, дүүргийн” гэж, 9.6.4 дэх заалтын “санхүүжүүлэх” гэснийг “зарцуулах” гэж өөрчлөх, үүнтэй уялдуулан төслийн  9.7 дахь хэсгийг хасах. Санал гаргасан ажлын хэсэг. Санал хураалт. 50 гишүүн оролцож, 74.0 хувийн саналаар санал дэмжигдлээ. 

16.Төслийн 9 дүгээр зүйлийн 9.6.11 дэх заалтыг доор дурдсанаар өөрчлөн найруулах:


“9.6.11.энэ зүйлийн 9.8.7-д заасан иргэдийн бүлгийн үйл ажиллагаанд дэмжлэг үзүүлэх;” Санал гаргасан ажлын хэсэг. Санал хураалт. 50 гишүүн оролцож, 76.0 хувийн саналаар санал дэмжигдлээ. 

17.Төслийн 10 дугаар зүйлийн 10.1.11 дэх заалтын “холбогдох зардлыг” гэснийг “үйлчилгээний хөлсийг” гэж, 10.3.7 дахь заалтын “хадаг уяж” гэснийг “шашин, зан үйлийн эд зүйлс тавьж” гэж өөрчлөх. Санал гаргасан ажлын хэсэг. Санал хураалт. 51 гишүүн оролцож, 76.5 хувийн саналаар санал дэмжигдлээ. 

18.Төслийн 16 дугаар зүйлийн 16.8 дахь хэсгийн “тусгай зориулалтын” гэснийг хасах. Санал гаргасан ажлын хэсэг. Санал хураалт. 50 гишүүн оролцож, 74.0 хувийн саналаар санал дэмжигдлээ. 

19.Төслийн 17 дугаар зүйлийн 17.5.1 дэх заалтын “17.4.2” гэснийг хасах. Санал гаргасан ажлын хэсэг. Санал хураалт. 50 гишүүн оролцож, 72.0 хувийн саналаар санал дэмжигдлээ.

20.Төслийн 18 дугаар зүйлийн 18.2 дахь хэсгийг хасах. Санал гаргасан ажлын хэсэг. Санал хураалт. 50 гишүүн оролцож, 74.0 хувийн саналаар санал дэмжигдлээ.

21.Төслийн 23 дугаар зүйлийн 23.1 дэх хэсгийн “үүсгэгч”, 24 дүгээр зүйлийн 24.3 дахь хэсгийн “тээвэрлэгч” гэсний өмнө “Аюултай хог хаягдал” гэж нэмэх, үүнтэй уялдуулан “үүсгэгч”, “тээвэрлэгч” гэсэн тохиолдол бүрийн өмнө “Аюултай хог хаягдал” гэж нэмэх. Санал гаргасан ажлын хэсэг. Санал хураалт. 50 гишүүн оролцож, 76.0 хувийн саналаар санал дэмжигдлээ.

22.Төслийн 24 дүгээр зүйлийн 24.14 дэх хэсгийг хасах. Санал гаргасан ажлын хэсэг. Санал хураалт. 50 гишүүн оролцож, 76.0 хувийн саналаар санал дэмжигдлээ.

23.Төслийн 25 дугаар зүйлийн 25.2 дахь хэсгийн “дахин боловсруулах” гэснийг хасах. Санал гаргасан ажлын хэсэг. Санал хураалт. 50 гишүүн оролцож, 76.0 хувийн саналаар санал дэмжигдлээ.

24.Төслийн 26 дугаар зүйлийн 26.1 дэх хэсгийн “аюултай хог хаягдал” гэсний дараа “цуглуулах” гэж нэмэх. Санал гаргасан ажлын хэсэг. Санал хураалт. 50 гишүүн оролцож, 74.0 хувийн саналаар санал дэмжигдлээ.

25.Төслийн 29 дүгээр зүйлийн 29.1 дэх хэсгийг доор дурдсанаар өөрчлөн найруулах:

“29.1.Аюултай хог хаягдал тээвэрлэх, цуглуулах, хадгалах, дахин боловсруулах, устгах үйл ажиллагаа эрхлэгч нь тухайн жилд гүйцэтгэсэн ажлын тайланг энэ хуулийн 8.1.7.г-д заасан маягтаар гаргаж, энэ хуулийн 8.1.3-т заасан журмын дагуу хүргүүлнэ.” Санал гаргасан ажлын хэсэг. Санал хураалт. 50 гишүүн оролцож, 72.0 хувийн саналаар санал дэмжигдлээ.

26.Төслийн 38 дугаар зүйлийн 38.5 дахь хэсгийг доор дурдсанаар өөрчлөн найруулах:
“38.5.Аюултай хог хаягдлыг тээвэрлэхдээ олон улсын гэрээ конвенц, журамд тавигддаг шаардлагыг дагаж мөрдөнө.” Санал гаргасан ажлын хэсэг. Санал хураалт. 50 гишүүн оролцож, 70.0 хувийн саналаар санал дэмжигдлээ.

27.Төслийн 40 дүгээр зүйлийн 40.7, 40.9 дэх хэсгийг хасаж, доор дурдсан агуулгатай 40.10 дахь хэсэг нэмэх, үүнтэй уялдуулан төслийн 7.1.3, 9.1.6, 9.3.3, 9.5.2, 9.5.5, 9.6.5 дахь заалтуудыг хасах.

“40.10.Хог хаягдлыг ангилах, цуглуулах, дахин боловсруулах, сэргээн ашиглах, устгах байгууламж болон хог хаягдлын төвлөрсөн цэг, үйлдвэр технологийн паркын газрыг эзэмшүүлэх, ашиглуулах асуудлыг Газрын тухай хуулийн холбогдох заалтын дагуу шийдвэрлэнэ.” Санал гаргасан ажлын хэсэг. Санал хураалт. 50 гишүүн оролцож, 72.0 хувийн саналаар санал дэмжигдлээ.

28.Төслийн 41 дүгээр зүйлийн 41.4 дэх хэсгийг доор дурдсанаар өөрчлөн найруулах:

“41.4.Энэ зүйлийн 41.2, 41.3-тзаасан үйлчилгээний хөлсийг хог хаягдлыг хүлээн авах иргэн, аж ахуйн нэгж, байгууллагатай байгуулах гэрээний үндсэн дээр тохиролцон тогтооно.” Санал гаргасан ажлын хэсэг. Санал хураалт. 50 гишүүн оролцож, 72.0 хувийн саналаар санал дэмжигдлээ.

29.Төслийн 41 дүгээр зүйлийн 41.14, 41.16 дахь хэсгийн “татаас олгож болно.” гэснийг “дэмжлэг үзүүлж болно.” гэж өөрчлөх. Санал гаргасан ажлын хэсэг. Санал хураалт. 50 гишүүн оролцож, 70.0 хувийн саналаар санал дэмжигдлээ.

30.Төслийн 42 дугаар зүйлийн 42.2.1 дэх заалтыг доор дурдсанаар өөрчлөн найруулах:


“42.2.1.энэ хуулийн 7.1.1-д заасан үндэсний хөтөлбөрт хог хаягдлын талаархи боловсрол олгох зорилго, хэрэгжүүлэх арга хэмжээг тусгах”. Санал гаргасан ажлын хэсэг. Санал хураалт. 

Санал байна аа? Санал хураачихсан яах вэ? Цуцлах уу? Дараагийн дээр нь хэлье ээ. 

50 гишүүн оролцож, 60.0 хувийн саналаар санал дэмжигдлээ.

31.Төслийн 42 дугаар зүйлийн 42.2.2 дахь заалтыг доор дурдсанаар өөрчлөн найруулах:


“42.2.2.хог хаягдлын талаархи албан боловсролыг энэ хуулийн 8.4.3-т заасан боловсролын агуулгаар дамжуулан олгох;” санал гаргасан ажлын хэсэг. Тэмүүлэн гишүүн үг хэлье. 

Г.Тэмүүлэн: -Баярлалаа. Тэгэхээр хог хаягдлын тухай хуулиар бол аж ахуйн нэгж байгууллагууд хувь хүнд тавигдах үүрэг хариуцлагууд гэдэг юм уу ер нь бол зүгээр өмнө нь тодорхойгүй байсан нэлээд асуудлууд тодорхой болж орж ирж байгаа. Тэгэхээр үүний нэг нь бол яг энэ 42 дугаар зүйл дээр орж ирж байгаа бас нийтийн хандлагыг өөрчлөх дээрээс нь бол хэвшлийг бий болгохтой холбогдуулаад хүүхэд залуучуудад хог хаягдлын талаар бол боловсрол олгох тэр дунд бол сургуулийн өмнөх болоод ерөнхий боловсролын сургуульд бол хүүхэд байхаас нь энэ боловсрол олгох асуудал бол нэлээд орж ирж байгаа юм. Тэгэхээр энэ дээр би бас хэлэх гээд байгаа асуудал бол ерөөсөө бид нар зөвхөн тэр ерөнхий боловсролын сургуулиудад зөвхөн боловсрол олгохоос гадна дээрээс нь тэнд бол орчинд нийцүүлж тэр нэг дадал зуршлыг бий болгох энэ хэвшлийг бий болгох асуудлыг бол өөрсдийнх нь биеэр үйлдэж бол хэлэх асуудлууд байгаа юм. 

Тэгэхээр энэ дээр тулгамдаж байгаа асуудал хараад байгаа нь энэ хог ангилан ялгах стандартын тэр хогийн савтай байх гэдэг юм уу ангилдаг байх гэдэг асуудлыг бол ерөнхий боловсролын сургуулиудаар нь журмын хүрээнд бол шаардлага болгож тавих асуудал байна уу гэж харж байгаа. Энэ хуулийг дагаад бол маш олон журмууд бол гарахаар байгаад байгаа. 

Дээрээс нь бол хогийн саванд тавигдах тэр стандарт шаардлага гээд аваад үзэнгүүт өнөөдөр энэ хуулин дээр бол 15 дугаар зүйл дээр бол гурван зүйлтэй асуудал байгаад байгаа. Тэгэхээр би энэ дээр бол нэлээд тодорхой болгох шаардлагатай эсвэл дагаад цааш нь гаргах журмууд дээр энийг бол тавих ёстой юу. Яг тухайн тэр хогийг цаас хуванцар шил гялгар уутаар нь ч гэдэг юм уу ялгах стандартуудын төлөө явах байх. 

Магадгүй тэр нөгөө хуулийн 9.1 дээр ангилан ялгах журмыг бол аймаг, нийслэлийн хурлаас бол батална гэсэн байгаа. Бид нар бол энэ дээр ерөнхий боловсролын сургуулиуд заавал ч үгүй хүүхдүүдээр ангилан ялгуулдаг байх үүднээс анги бүр стандартын хогийн савтай байна. Ерөнхий боловсролын сургууль бүр энийг дагаж мөрддөг байна гэдэг асуудал бол хамгийн гол асуудал байх гэж харж байгаа. Ер нь тэгээд зөвхөн Ерөнхий боловсролын сургууль гэлтгүй бид нар ер нь энэ бүх байгууллагууд дээр энэ ангилан ялгах шаардлагыг нь тавья. Хогийн савны стандартыг нь бол бий болгоё. Энийг та бүхэн маань бол бас анхаарч үзээрэй. Тэгээд гэр орондоо ажлын байран дээрээ хог гаргах тэр эх үүсвэр дээр нь бид нар өөрсдөө ялгаж сургаж хогний хэмжээг бол багасгая гэдэг ийм санал байна. 

М.Энхболд: -Тэмүүлэн гишүүн үг хэллээ. Санал хураалт. 

Улсын Их Хурлын гишүүн Цогзолмаагийн урилгаар Багануур дүүргийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт эрүүл энх сайн сайхныг хүсэн ерөөе. 

51 гишүүн оролцож, 80.4 хувийн саналаар санал дэмжигдлээ.

32.Төслийн 42 дугаар зүйлийн 42.2.4 дэх заалтыг доор дурдсанаар өөрчлөн найруулах:


“42.2.4.албан бус боловсролыг төрийн болон төрийн бус байгууллага,  мэргэжлийн сургалт, судалгааны төвөөр дамжуулан олгох.” Санал гаргасан ажлын хэсэг. Санал хураалт. 51 гишүүн оролцож, 80.4 хувийн саналаар санал дэмжигдлээ.

33.Төслийн 43 дугаар зүйл, 44 дүгээр зүйлийн 44.1.19, 44.1.21 дэх заалтыг хасах. Санал гаргасан ажлын хэсэг. Санал хураалт. 51 гишүүн оролцож, 80.4 хувийн саналаар санал дэмжигдлээ.

34.Төслийн 44 дүгээр зүйлд доор дурдсан агуулгатай 44.1.22, 44.1.23 дахь заалт нэмэх.

“44.1.22.энэ хуулийн 40.5-д заасныг зөрчсөн хүнийг нэг сая төгрөгөөр, хуулийн этгээдийг таван сая төгрөгөөр торгох;


44.1.23.энэ хуулийн 40.6-д заасныг зөрчсөн хүнийг нэг зуун мянган төгрөгөөр, хуулийн этгээдийг нэг сая төгрөгөөр торгох.” Санал гаргасан ажлын хэсэг. Санал хураалт. Санал хураалтыг түдгэлзүүлье. Мөнхбаатар гишүүнд микрофоныг өгье. 

Л.Мөнхбаатар: -44 дүгээр зүйл дээр нэг ийм санал байгаа юм. Одоо Зөрчлийн хууль маань эцсийн хэлэлцүүлэгт явж байгаа. Тэгэхээр энэ 44 дүгээр зүйл бол Зөрчлийн хуультай уялдуулаад Зөрчлийн хууль уруу ажлын хэсэг дээр яриад шилжүүлээд явах ёстой байх гэж бодож байна. Одоо энэ торгох энэ заалтууд чинь бол Зөрчлийн хууль...

М.Энхболд: -Тэгээд юу гэсэн үг юм. Санал хураахгүй байх юм уу. 

Л.Мөнхбаатар: -Ер нь яах вэ Зөрчлийн хуультай уялдуулж таарах байх. Эцсийн хэлэлцүүлэг дээр гээд та чиглэл өгөөд явж болох байх. 

М.Энхболд: -Содбаатар гишүүнд микрофоныг өгье. 

Я.Содбаатар: -Тэгэхээр энэ ер нь хариуцлагатай холбоотой заалтууд нээлтүүд нарийвчилж орсон. Энэ мөнгөн дүнгээр байгаа зүйлүүд бол зөрчлийн хууль батлагдаад албажаад явахаар бол холбогдох хуулийн энэ заалтууд нь нэгжээрээ болоод нэгж уруугаа шилжээд явчих юм билээ. Тэгээд би энэ Их Хурлын Тамгын газрын хуулийнхнаас бас асууж байгаад одоо бол ингээд явчихна. Тэгээд энэ хууль гарсны дараа Зөрчлийн хуультай хамт хуулийнхаа дагуу өөрчлөгдөөд явна гэж явж байгаа. Тийм учраас  энүүгээр нь хураагаад явчихъя. 

М.Энхболд: -Гишүүд үг хэлж дууслаа. Санал хураалт. 51 гишүүн оролцож, 58.4 хувийн саналаар санал дэмжигдлээ.

Зөрчлийн хуулийн эцсийн хэлэлцүүлэгтэй холбогдуулаад энэ хариуцлагын асуудлаа Байнгын хороон дээрээ бас нягталж үзээрэй. 

35.Төслийн 44 дүгээр зүйлийн заалт бүрээс “албан тушаалтныг Төрийн албаны тухай хуульд заасан хариуцлага хүлээлгэхээр” гэснийг хасаж, нэгтгэн доор дурдсан агуулгатай 44.1.24 дэх заалт нэмэх.

 
 “44.1.24.энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэх.” Санал гаргасан ажлын хэсэг. Санал хураалт. 52 гишүүн оролцож, 80.8 хувийн саналаар санал дэмжигдлээ.

36.Төслийн 15 дугаар зүйлийн 15.1.1 дэх заалтын “хог хаягдлыг” гэсний дараа “ангилах” гэж нэмэх. Санал гаргасан Улсын Их Хурлын гишүүн Б.Саранчимэг. Санал хураалт. 52 гишүүн оролцож, 75.0 хувийн саналаар санал дэмжигдлээ.

Хоёр.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслийн талаар гарсан санал:

1. Төслийн 1 дүгээр зүйлийн “болон” гэсний дараа “хог хаягдал” гэж нэмэх. Санал гаргасан ажлын хэсэг. Санал хураалт. 52 гишүүн оролцож, 78.8 хувийн саналаар санал дэмжигдлээ.

Гурав.Химийн хорт болон аюултай бодисын тухай хуульд нэмэлт, өөрчлөлт оруулах тухай хуулийн төслийн талаар:

1.Төслийн 1 дүгээр зүйлийн 14.1 дэх хэсгийн “үйл ажиллагааг” гэсний дараахь “аюултай” гэснийг хасах. Санал гаргасан ажлын хэсэг. Санал хураалт. 52 гишүүн оролцож, 78.8 хувийн саналаар санал дэмжигдлээ.

Зарчмын зөрүүтэй саналын томьёоллуудаар санал хурааж дууслаа. Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ. 

Эрүүгийн хэрэг хянан шийдвэрлэх тухай хуулийн төсөл болон хамт өргөн мэдүүлсэн бусад хуулийн анхны хэлэлцүүлгийг явуулъя. 

Төслийн талаарх Хууль зүйн байнгын хорооны дүгнэлт гарсан байгаа. Дүгнэлтийг Улсын Их Хурлын гишүүн Нямбаатар танилцуулна. Нямбаатар гишүүнийг индэрт урьж байна. 

Х.Нямбаатар: -  Улсын Их Хурлын дарга, эрхэм гишүүд ээ, 


Монгол Улсын Засгийн газраас 2017 оны 02 дугаар сарын 07-ны өдөр Улсын Их Хуралд өргөн мэдүүлсэн Эрүүгийн хэрэг хянан шийдвэрлэх тухай хуулийн төслийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурал 2017 оны 02 дугаар сарын 10-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хорооны 2017 оны 09 дүгээр тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Х.Нямбаатар, бүрэлдэхүүнд Улсын Их Хурлын гишүүн Л.Болд, Ж.Ганбаатар, Л.Мөнхбаатар, Н.Учрал, Д.Цогтбаатар болон холбогдох бусад албан тушаалтнууд орж ажиллалаа. 

Ажлын хэсэг чуулганы завсарлагааны хугацаанд ажиллаж, хуулийн төсөлтэй холбогдуулан “Эрүүгийн хэрэг хянан шийдвэрлэх тухай хуулийн төслийн танилцуулга” сэдэвт хэлэлцүүлгийг зохион байгуулсан бөгөөд иргэд, төрийн болон төрийн бус байгууллагуудаас ирүүлсэн саналыг нэг бүрчлэн хэлэлцэж, чуулганы нэгдсэн хуралдаанд бэлтгэсэн болно.

Хууль зүйн байнгын хороо 2017 оны 04 дүгээр сарын 25-ны өдрийн хуралдаанаараа Эрүүгийн хэрэг хянан шийдвэрлэх тухай хуулийн төслийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг хийж, хуулийн төсөлтэй холбогдуулан ажлын хэсэг болон Улсын Их Хурлын гишүүдээс гаргасан саналуудыг нэг бүрчлэн хэлэлцэж, дараахь санал, дүгнэлтийг нэгдсэн хуралдаанд танилцуулж байна. Тухайлбал:

-төсөлд иргэний нэхэмжлэгч, иргэний хариуцагчтай холбоотой зохицуулалтыг шинээр нэмж оруулах,

-гэрч, хохирогчийг мэдүүлэг өгөхөөс зайлсхийсэн тохиолдолд эрүүгийн хариуцлага хүлээлгэх,

-зорчих эрхийг түр хязгаарлах таслан сэргийлэх арга хэмжээ Эрүүгийн хуульд заасан зорчих эрхийг хязгаарлах ялтай нэршлийн хувьд давхцаж байгаа тул таслан сэргийлэх арга хэмжээний нэрийг “хязгаарлалт тогтоох” гэж өөрчлөх, мөн таслан сэргийлэх арга хэмжээний төрөлд цэргийн алба хаагчтай холбогдох зохицуулалтыг нэмэх,
-шүүхийн бүх шатнаас эрүүгийн хэргийг прокурорт буцаах зохицуулалтыг төсөлд нэмэх,

-сэжигтнийг баривчлах хугацаа 24 цаг байсныг 48 цаг болгож өөрчлөх,

-шүүхийн урьдчилсан хэлэлцүүлгийг бүх хэрэгт заавал хийхээр тусгасныг өөрчилж, талуудын хүсэлтээр, эсхүл шүүхийн санаачилгаар хийхээр тусгаж, үүнтэй холбоотойгоор яллагдагчийг урьдчилсан хэлэлцүүлэг хийхгүйгээр шүүхэд шилжүүлэх зохицуулалтыг төсөлд нэмэх,

-гэрч, хохирогч, шинжээч, яллагдагчийг шүүх, прокурорын дуудах хуудсаар ирүүлэхээр тусгасан дээр нэмж, дуудан ирүүлэх эрхийг мөрдөгчид олгох,

-гэм буруугийн шүүх хуралдааныг заавал хийхээр тусгасныг өөрчилж, шүүгдэгч гэм буруугийн талаар маргаж байгаа тохиолдолд л хийхээр, мөн шүүх бүрэлдэхүүн өөрчлөгдөхгүй байх асуудлыг төсөлд нэмж тусгах зэрэг болно.
Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн О.Баасанхүү ажлын хэсгээс гаргасан саналын томьёоллуудыг дэмжихгүй байгаагаа илэрхийлж цөөнх болсон.
Байнгын хорооны хуралдаанаар Эрүүгийн хэрэг хянан шийдвэрлэх тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг явуулсан талаархи тус Байнгын хорооны санал, дүгнэлт болон зарчмын зөрүүтэй саналуудыг нэгтгэн томьёолж Та бүхэнд тараасан болно.

Улсын Их Хурлын эрхэм гишүүд ээ, 
 
Эрүүгийн хэрэг хянан шийдвэрлэх тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг явуулсан талаархи Хууль зүйн байнгын хорооны санал, дүгнэлт болон зарчмын зөрүүтэй саналын томьёоллыг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа. 

М.Энхболд: -Нямбаатар гишүүнд баярлалаа. Ажлын хэсгийг танилцуулъя. Улсын Ерөнхий прокурорын орлогч Эрдэнэбат, Улсын ерөнхий прокурорын Дүн шинжилгээ, судалгааны хяналт, шалгалтын хэлтсийн дарга Бат-Орших, Хууль зүй, дотоод хэргийн яамны Хууль зүйн бодлогын газрын дарга Сайнзориг, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Мөнхцэцэг, Монгол Улсын Их сургуулийн Хууль зүйн сургуулийн багш Эрхэс, Хулан нарын ажлын хэсэг хүрэлцэж ирсэн байна.

Байнгын хорооны санал, дүгнэлттэй холбогдуулан асуулттай гишүүд байна уу. Байвал нэрээ өгчих. Батзандан гишүүнд микрофон өгье. Чинзориг гишүүнээр тасаллаа. Билэгт гишүүн  асууна. 

Ж.Батзандан:-Эрүүгийн хэрэг хянан шийдвэрлэх тухай хуулийн төсөл Улсын Их Хурлаар хоёр парламент дамжигдаж хэлэлцэгдэж байгаа. Яг одоогийн байдлаар Засгийн газраас орж ирсэн төсөл нэлээд өөрчлөгдөж ажлын хэсэг дээр олон асуудал дээр маргаантай мэтгэлцээнтэй ойлгомжгүй зүйлүүд байгаа. Тухайлбал нэгдүгээрт хэргийг гурван шатны шүүхээс хэрэг бүртгэлт мөрдөн байцаалтад буцаана гэдэг саналыг ажлын хэсэг оруулж ирж байгаа. Энийг Ардчилсан намын бүлэг ухралт болж байна. Хүний эрхийг дордуулсан заалт оруулж ирж байна. Шүүгдэгч яллагдагчийн эрх дордоно. Энэ бол эрүүгийн эрх зүйн талаасаа онолын талаасаа ч тэр хууль эрх зүйн реформ талаасаа ч тэр ухралт болж байна гэдэг байр суурьтай байгаагаа илэрхийлье. 

Хоёрдугаарт эрүүгийн хэрэг мөрдөн шалгах урьдчилсан хэлэлцүүлэг баривчлах хугацаа мөрдөн шалгах ажиллагааны зардал гээд олон асуудал дээр бидний хооронд үл ойлголцол байгаа. Мөрдөн шалгах ажиллагааны зардлыг хэн төлөх вэ, хэн барагдуулах вэ гэдэг дээр тодорхой зохицуулалтууд орж ирээгүй байна. 

Гуравдугаарт үзлэг нэгжлэг хийх, зөвхөн прокурорын зөвшөөрлөөр хийнэ гэж ажлын хэсгээс орж ирж байгаа юм . Хүний халдашгүй эрхэд шүүхийн зөвшөөрлөөр олон улсын сайн практикийг харахад зөвхөн шүүхийн зөвшөөрлөөр халдаж байгаа. Гэтэл ажлын хэсгээс прокурорын зөвшөөрөлтэйгөөр л үзлэг нэгжлэгийг хийе. Орон байр, хувийн халдашгүй орон зайд халддаг болъё гэдэг ийм саналыг оруулж ирж байгааг Ардчилсан намын бүлэг бас буруу зүйл болж байна гэж харж байгаа юм. Хүний эрхийн Европын шүүх, хүний эрхийн тунхаглал гээд олон зүйлтэй манай энэ Эрүүгийн хэрэг хянан шийдвэрлэх хуулийн төсөл зөрчилдөж байна гэж бид нар харж байна. Тухайлбал биологийн дээж авах, биологийн дээжийг яаж авах талаар нарийвчилсан зохицуулалт энэ хуульд тусгагдаагүй байна. 

Тавдугаарт гүйцэтгэх ажилтай холбоотой бас л ухралт болж байна. Цагдан хорих байранд гүйцэтгэх ажлыг чөлөөтэй хийхээр энэ хуулиар хуульчилж оруулж ирж байна. Хэрэг үүсгэхээс өмнө зөвхөн прокурорын зөвшөөрлөөр гүйцэтгэх ажил хийе гэдэг саналыг оруулж ирж байна. Энэ бол социалист хэв маягийн хууль боллоо. Хүний эрхийг ноцтойгоор зөрчих нь гэж бид харж байгаа учраас ажлын хэсэг дээр дахин нарийвчлан харах ёстой гэдэг байр суурьтай байгаа. Өмгөөлөгчдийн эрх Эрүүгийн хэрэг хянан шийдвэрлэх процесст нарийвчлан тусгагдаагүй байна. Тусгалаа олоогүй байна гэж өмгөөллийн холбоо санал гаргажээ. Хууль зүйн туслалцаа авах эрх, хохирогчийн эрхийг хамгаалах асуудал энэ хуульд хангалттай тусгагдаагүй байна гэж өмгөөлөгчид мэргэжлийн судлаачид ярьж байна. Тийм учраас Ардчилсан намын бүлэг ажлын хэсэг дээр энэ хэрэг хянан шийдвэрлэх хуулийг дахин нухацтай хэлэлцэж ярилцаж оруулж ирэх шаардлагатай гэж үзэж байгаа учраас завсарлага авч байгаагаа илэрхийлье. Улсын Их Хурлын дарга завсарлага өгнө үү. 

М.Энхболд: -Завсарлага авъя гэж байна. Нямбаатар гишүүн. Ажлын хэсэг дээрээ та нар юу гэж ярьсан юм бэ. 

Х.Нямбаатар: -Өчигдөр уг нь Батзандан гишүүн бид хоёр уулзсан л даа. Тодорхой саналуудыг авсан. Тэгээд энэ завсарлага авбал энэ 7 сарын 1-нээс манайд хууль эрх зүйн гажуудал үүсээд нийгэмд үүссэн эмх замбараагүй байдлыг зохицуулах боломжгүй ийм зөрчил үүсэх гээд байгаа. Өөрөөр хэлбэл хоёр материаллаг хууль нь батлагдсан. Тэр нь үйлчилж эхэлнэ. Түүнийг хэрэгжүүлэхтэй холбоотой процессжуулсан бүх хуулиуд үйлчлэлгүй болоод тэгээд гарсан гэмт хэрэг зөрчлийг шалган шийдвэрлэх ямар ч боломжгүй болно. Энэ хуулиудыг нэн яаралтай явуулах бас хоёр дахь шалтгаан бол хориход хоригдож байгаа бас олон мянган ял эдэлж байгаа хүмүүсийн эрх зүйн байдал дээрдэнэ. Олон мянган ял эдэлж байгаа хүмүүс эрүүгийн хариуцлагаас чөлөөлөгдөж ийм хүний эрхийн ийм дэвшлүүд явах гээд байгаа юм. Би уг нь Ардчилсан нам энэ завсарлагыг авбал 7 сарын 1-нээс эдгээр хууль тогтоомж хэрэгжих боломж бараг байхгүй болно. 

Яагаад гэвэл Батзандан гишүүн ээ инээх биш. Өөрөө ажил хийж байгаа хүмүүсийн 40 гаруй журам зааврын асуудал наана чинь хөндөгдөнө. Та нарын ярьж байгаа тэр Америк шиг хүний эрх хөгжсөн гээд байгаа газар чинь бид нар байгаа энэ бүх зохицуулалтыг л энэ хуулинд тусгасан. Бид өөрсдөө Америкт байхгүй хүний эрхийн асуудал яриад байгаа шүү. Эрүүгийн хуулиас цаазаар авах гэдгийг халсан. АНУ цаазаар авах ялыг хэвээр үлдээсэн. Та нар дэлхийн жишигт байхгүй хүний эрх стандарт яриад байгаа гэдгийг л та нар бас анхаарах ёстой шүү. 

М.Энхболд: -Дөрөв хоногийн завсарлага өгье дөө. Би дөрөв гэдэг нь дараагийн 4 дэх өдөр оруулах гээд байна шүү дээ. Тав гэвэл та нар чинь. Тэгээд та нар дараа долоо хоногийн Байнгын хорооны хурлын цаг дээр ажлын хэсгээ гаргаад Нямбаатар гишүүн Раднаасэд дарга ер нь хаана явна. Тэгээд Батзандан гишүүнтэй яриад. Ардчилсан намын бүлэгт дөрөв хоногийн завсарлага өглөө. 

Дараагийн долоо хоногт Билэгт гишүүний асуултаар энэ асуудал үргэлжилнэ шүү. 

Дараагийн асуудал. Үндэсний төлбөрийн системийн тухай хуулийн төсөл болон хамт өргөн мэдүүлсэн бусад хуулийн төслийн анхны хэлэлцүүлгийг явуулъя. 

Төслийн талаарх Эдийн засгийн байнгын хорооны санал, дүгнэлт гарсан байна. Санал дүгнэлтийг Б.Жавхлан гишүүн танилцуулна. Жавхлан гишүүнийг индэрт урьж байна. 

Улсын Их Хурлын гишүүн Занданшатарын урилгаар Рояал академийн олон улсын дээд сургуулийн оюутнуудын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. 

Б.Жавхлан: - Улсын Их Хурлын дарга, эрхэм гишүүд ээ,

Үндэсний төлбөрийн системийн тухай хуулийн төслийн үзэл баримтлал, түүнтэй хамт өргөн мэдүүлсэн Төв банк /Монголбанк/-ны тухай хуульд өөрчлөлт оруулах тухай, Банкны тухай хуульд өөрчлөлт оруулах тухай, Эрүүгийн хууль /шинэчилсэн найруулга/-д нэмэлт оруулах тухай, Үнэт цаасны зах зээлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт оруулах тухай хуулийн төслүүдийн хэлэлцэх эсэх асуудлыг 2017 оны 02 дугаар сарын 03-ны өдрийн Улсын Их Хурлын нэгдсэн хуралдаанаар хэлэлцэж, төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.  

Тус Байнгын хороо дээр дурдсан хуулийн төслүүдийн анхны хэлэлцүүлгийг 2017 оны 04 дүгээр сарын 26-ны өдрийн хуралдаанаар хийлээ.

Хэлэлцүүлгийн явцад Улсын Их Хурлын гишүүн Б.Жавхлан, М.Оюунчимэг, Б.Ундармаа нар төслийн нэр томьёоны тодорхойлолтыг ойлгомжтой, тодорхой болгох, зохицуулалт нь төсөлд тусгагдаагүй тодорхойлолтуудыг хасах, Үндэсний төлбөрийн системийг удирдан зохицуулах, систем, түүний үйл ажиллагаанд хяналт тавих чиглэлээр Монголбанкны эрх, үүрэгтэй холбогдсон зүйл, заалтыг өөрчлөн найруулах, Монголбанкнаас олгох зөвшөөрлийг тодорхой болгох, зөвшөөрөл олгох эсэхийг шийдвэрлэх хугацааг баримт бичгийн бүрдүүлэлттэй холбож, 6 сар болгох, Үндэсний төлбөрийн системийн зөвлөлийн бүрэлдэхүүнд системийн оролцогчид буюу банк, төлбөрийн үйлчилгээ үзүүлэгч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх, систем ажиллуулах этгээд буюу хувийн хэвшлийн төлөөллийг оролцуулах заалт нэмэх, хуулийг дагаж мөрдөх хугацааг 2018 оны 01 дүгээр сарын 01-ний өдөр болгож хойшлуулах, үүнтэй холбогдуулан хамт өргөн мэдүүлсэн бусад хуулийн дагаж мөрдөх хугацааг өөрчлөх зэрэг санал гаргасныг хуралдаанд оролцсон гишүүдийн олонхи дэмжлээ.   

Цахим мөнгө нь зээлийн эх үүсвэр болохгүй байх, системийн оролцогчдын тэгш, тэнцвэртэй байдлыг хангах зэрэг зохицуулалтыг төсөлд нэмж тусгах талаархи Улсын Их Хурлын гишүүн Д.Хаянхярваа, Л.Энх-Амгалан нарын санал олонхийн дэмжлэг авсан болно.

Түүнчлэн Төв банк /Монголбанк/-ны тухай хуульд өөрчлөлт оруулах тухай хуулийн төслийн 1 дүгээр зүйлийн 10 дахь заалтыг хасах, Монголбанкнаас зөвшөөрсөн тохиолдолд Үндэсний төлбөрийн системийн тухай хуульд заасны дагуу төлбөр тооцооны төлөөлөгчөөр гүйлгээг дамжуулж болох чиглэлээр Банкны тухай хуульд өөрчлөлт оруулах тухай хуулийн төслийг өөрчлөх, Үнэт цаасны зах зээлийн тухай хуульд өөрчлөлт оруулах тухай, Зөрчлийн тухай хуульд нэмэлт оруулах тухай хуулийн төслүүдийг хууль санаачлагчид нь буцаах зэрэг саналууд олонхийн дэмжлэг авлаа. 

Эрүүгийн хуульд нэмэлт оруулах тухай, Зөрчлийн тухай хуульд нэмэлт оруулах тухай хуулийн төслүүдийг Хууль зүйн байнгын хороогоор хэлэлцээд тус Байнгын хороонд ирүүлсэн зарчмын зөрүүтэй саналын томьёоллоор санал хураахад хуралдаанд оролцсон гишүүдийн олонхи Хууль зүйн байнгын хорооны саналыг дэмжсэн болно.

Хэлэлцүүлгийн явцад Үндэсний төлбөрийн системийн тухай хуулийг дагаж мөрдөх журмын тухай хуулийн төслийг боловсруулж, хэлэлцүүлэх нь зүйтэй гэж үзсэн болно.

Үндэсний төлбөрийн системийн тухай хуулийн төсөл болон холбогдох бусад хуулийн төслүүдийн талаархи зарчмын зөрүүтэй саналын томьёоллыг олонхийн санал авсан, аваагүйгээр нь бүлэглэн Та бүхэнд тараасан.

Улсын Их Хурлын эрхэм гишүүд ээ,

Үндэсний төлбөрийн системийн тухай хуулийн төсөл болон Төв банк /Монголбанк/-ны тухай хуульд өөрчлөлт оруулах тухай, Банкны тухай хуульд өөрчлөлт оруулах тухай, Эрүүгийн хууль /шинэчилсэн найруулга/-д нэмэлт оруулах тухай, Үнэт цаасны зах зээлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт оруулах тухай хуулийн төслүүдийн анхны хэлэлцүүлгийг явуулсан талаархи Эдийн засгийн байнгын хорооны санал, дүгнэлтийг хэлэлцэн шийдвэрлэж, зарчмын зөрүүтэй саналуудаар санал хурааж өгөхийг Та бүхнээс хүсье.

Анхаарал тавьсанд баярлалаа.

М.Энхболд: -Б.Жавхлан гишүүнд баярлалаа. Байнгын хорооны санал, дүгнэлттэй холбогдуулан асуулттай гишүүн байна уу? Баасанхүү гишүүнээр тасаллаа. Баасанхүү гишүүн асуултаа асууя. Микрофон өгье. 

О.Баасанхүү: -Би горимын санал тавимаар байна дарга аа, хурлаа завсарлая. Тэгээд Завсарлаад асуумаар байна. Яагаад гэхээр энд чинь 10 хүрэхгүй л хүн байна дахиад хэлэхэд. 

М.Энхболд: -13 цаг болоогүй байна. Та асуултаа асуучих. 

О.Баасанхүү: -Би асуусан ч гэсэн манайд нэг зовлонтой асуудал үүсэх гээд байна л даа. Энд одоо байгаа ирц энээ тэрээ гээд нэлээд одоо хүнд байна л даа. Тэгээд бид нар ядаж миний хувьд 10 секундийг ядаж нэг хоёр секунд болгоод өгөөч энээ тэрээ гэхгүй бол. Миний хуулийг болохоор шударга ёсонд нийцнэ гээд эцсийнхээ дагуу гээд 15-5 хүн сууж байгаад 3 нь дэмжээд кноп дарж байдаг. Одоо энэ дээр бол одоо дэмжье гээд бүгдээрээ хар хурдаараа гүйгээд явах байх л даа. Энэ маань өөрөө хуулийг хэлэлцэж байхад өчигдөр бол бүр Үндсэн хуулийг зөрчиж байгаа болж л хувирах гээд байна л даа. Яг иймэрхүү байдлаар хийвэл. 

Тэгэхээр би асуугаад ч өөрөө утгагүй болоод байгаа байхгүй юу. Хууль зөрчиж хэлэлцүүлэг хийсэн юман дээр юу асуух вэ гээд л. Ийм л байдал байна. 39 байж чуулган ядаж хүчинтэй биз дээ. 21 байна гээд манай Хууль зүйн сайд нээрэн хуучин бол картуудыг нь ингээд хувааж аваад би бол санаж л байна л даа. Одоо кноп даруулахгүй энээ тэрээ гээд бусдын картыг хурааж аваад гүйж харайгаад одоо эрх баригч болохоороо ингэж хоёр нүүртэй байж болохгүй шүү дээ. Одоо би зүгээр илэн далангүй хэлэхэд үдээс хойш хүнээ цуглуулаад хэлэлцмээр байна. Горимын санал гаргаж байна. Хэлэлцэхийг хойшлуулж өгөөч гэж. 

М.Энхболд: -Хэлэлцэхийг хойшлуулдаг тийм горим ч байхгүй л дээ. Та хэрвээ бүлэгтэй бол завсарлага авч болно. Бүлэггүй учраас таны саналыг хүлээж авах боломж байхгүй. Зааланд 31 хүн байна. Гадаа цай ууж байгаа хэдэн хүн байна. Түрүүн ирц бол 67 хувьтай 40 гаран санал хураалт явагдсан. Одоо 150 санал хураана. Ер нь зүгээр 150 зарчмын зөрүүтэй санал гарч байгаа юм чинь өргөн барьсан хууль ер нь юу үлдсэн бэ. Ингээд 13 цаг боллоо үдийн завсарлага, 15 цагаас Ерөнхий сайдын мэдээлэл. Ерөнхий сайдын мэдээллийг дуусаад зарчмын зөрүүтэй саналаар санал хураана. Сая Баасанхүү гишүүн үг хэлсэн. Гишүүд асуултаа асуугаад хариулт аваад дууссан. Одоо шууд санал хураалт явагдана.  /10:16-13:00, П.Мядагмаа/

Үдээс хойшхи чуулганы нэгдсэн хуралдааны ажиллагааг эхэлье. Одоо хариу тавихгүй юм уу? Одоо Зам, тээвэр, барилга, хот байгуулалтын салбарын бүтээн байгуулалтын ажлын явцын талаар Монгол Улсын Ерөнхий сайд Улсын Их Хуралд мэдээлэл хийнэ. Ерөнхий сайд таныг индэрт урьж байна. 

Ж.Эрдэнэбат: - Улсын Их Хурлын дарга, эрхэм гишүүд ээ, 

Барилга, хот байгуулалт ба зам тээврийн салбарын бүтээн байгуулалтын ажлын явцын талаар Засгийн газар энэ удаагийн мэдээллийг бэлтгэн та бүхэндээ хүргүүлж байна. 

Нэг. Барилга, хот байгуулалтын салбарын бүтээн байгуулалтын ажлын явцын талаар

Барилгын салбарын хөрөнгө оруулалт, үйлдвэрлэлийн бодлогыг Монгол Улсын Үндэсний аюулгүй байдлын үзэл баримтлал, Монгол Улсын тогтвортой хөгжлийн үзэл баримтлалд нийцүүлэн хөгжүүлэх, Засгийн газрын 2016-2020 оны үйл ажиллагааны хөтөлбөрийг хэрэгжүүлэх зорилгоор барилга, барилгын материалын салбарт баримтлах бодлогыг шинэчлэх, барилгын материалын үйлдвэрлэлийг дотоодын нөөц бололцоонд түшиглэн бүсчлэн хөгжүүлэх, улмаар гадаадад экспортлох боломжийг бүрдүүлэх чиглэлээр тодорхой арга хэмжээг авч хэрэгжүүлж байна. 

Уг ажлын хүрээнд байгаль орчинд ээлтэй, дулааны алдагдалгүй, галд тэсвэртэй барилгын материал үйлдвэрлэх зорилгоор барилгын угсармал хийц бүтээцийн үйлдвэр, дулаалгын материал, төмөрлөгийн үйлдвэрийг бодлогоор дэмжин, эрх зүйн орчныг боловсронгуй болгохоор ажиллаж байна. 

Мөн Замын-Үүдийн чөлөөт бүсэд барилгын материалын бөөний хангамжийн сүлжээ байгуулах, Налайх барилгын материалын үйлдвэрлэл, технологийн болон Багануур үйлдвэрлэл, технологийн паркын ерөнхий төлөвлөгөө, инженерийн шугам сүлжээний зураг төслийн санхүүжилтийг тус тус шийдвэрлэн зураг төсөл боловсруулах ажлыг эхлүүлээд байна.
  

Өнгөрсөн хугацаанд хэрэгжүүлсэн хөтөлбөр, хөрөнгө оруулалтын үр дүнд 2017 оны I улирлаас эхлэн цементийн үйлдвэрүүд дотоодын хэрэгцээг 100 хувь хангаж, улмаар экспортлох боломжтой болоод байна. Түүнчлэн барилгын материалд шаардлагатай элс, түүхий эдийн ордын нөөцийн хэмжээг төрөлжүүлэн судлах ажлыг зохион байгуулж, зарим ордын нөөцийн хэмжээг тогтоогоод байна. 

Иргэдийг хямд өртөгтэй, чанартай орон сууцаар хангах төрийн бодлого, хөтөлбөрийг хэрэгжүүлэх ажлын хүрээнд 2016 оны 12 дугаар сард Хэнтий аймгийн Хэрлэн суманд 120 айлын орон сууц ашиглалтад оруулсан бөгөөд 2017 онд Орхон аймагт 315, Хөвсгөл аймагт 135, Говь-Алтай аймагт 120 айлын дуусаагүй болон орон сууцны барилгыг үргэлжлүүлэн барьж байгуулна. 

Мөн Улаанбаатар хотод “Буянт ухаа 2” орон сууцны хорооллын дуусаагүй 972 айлын 18 барилгыг 2017 оны 4 дүгээр улиралд ашиглалтад оруулж, цаашид хэрэгжүүлэхэд бэлэн болсон “Буянт ухаа 2”, “Буянт ухаа 3”, “Эко яармаг”, “7 дугаар хороолол” зэрэг орон сууцны хороолол, хотхоны төслийг эхлүүлэхээр бэлтгэл ажлыг ханган ажиллаж байна. Эдгээр төсөл хэрэгжсэнээр нийт 8717 айлын орон сууц ашиглалтад орох боломжтой болох юм.

2017 оны 3 дугаар сарын байдлаар 1028 зээлдэгч шинээр ипотекийн зээлд хамрагдсанаар нийт зээлдэгчийн тоо 90.4 мянгад хүрсэн байна. Үүний 77.8% нь орон сууцны ипотекийн хөнгөлөлттэй зээлийн хөтөлбөрт хамрагдсан байна.
  

Орон сууц худалдан авах боломжгүй, түрээсийн орон сууцанд амьдрах сонирхолтой иргэдийн хэрэгцээ, шаардлагад нийцсэн өмчийн бүх хэлбэрийн түрээсийн орон сууцны санг бүрдүүлж, иргэдийн орон сууцны хангамж, нөхцөлийг сайжруулах зорилготой “Түрээсийн орон сууц” хөтөлбөр 2015-2021 онд хэрэгжих бөгөөд энэ хөтөлбөрийн хүрээнд нийслэлд 16000, аймгийн төвүүдэд 4000 айлын түрээсийн орон сууцны санг бүрдүүлж, эдгээр 12160 айлын орон сууцны санг шинээр, 7840 айлын орон сууцны санг зах зээл дээр ашиглагдаж байгаа түрээсийн байрны эрүүл ахуйн нөхцөл, шаардлагыг хангуулах замаар бүрдүүлэх юм. Өнгөрсөн хугацаанд “Түрээсийн орон сууц” хөтөлбөрийн хүрээнд төрийн болон орон нутгийн түрээсийн орон сууцны санд нийт 1512 айлын орон сууцыг шилжүүлсэн байна. 

Түрээсийн орон сууцны нэг сарын түрээсийн төлбөрийн хэмжээг “Өрхийн нийгэм, эдийн засгийн судалгаа”-д тулгуурлан өрхийн дундаж орлогын 25 хувиас хэтрэхгүй байхаар хот, хөдөө орон нутагт ялгавартай тогтоон 2017 онд мөрдөх түрээсийн орон сууцны нэг сарын төлбөрийн хэмжээг нийслэлд 6000 төгрөг, орон нутагт 4500 төгрөг байхаар тус тус тогтоон мөрдөн ажиллуулж байна.

Цаашид гэр хорооллын иргэдийг орон сууцжуулах ипотекийн хөнгөлөлттэй зээлийн хөтөлбөрийг хэрэгжүүлэх, зээлийн цар хүрээ, хүртээмжийг нэмэгдүүлэх зорилгоор “Ногоон хувийн орон сууц” загвар төслийг үе шаттайгаар хэрэгжүүлэх, аймаг бүрт “1000 айлын орон сууц” төсөл, “Түрээсийн орон сууц хөтөлбөр”-ийг тус тус үргэлжлүүлэн хэрэгжүүлэх, 20000 айлын түрээсийн орон сууцны санг бүрдүүлэх зэрэг үйл ажиллагааг хэрэгжүүлэхээр төлөвлөөд байна.

Барилга, хот байгуулалтын салбарт Монгол Улсын Засгийн газар, Хөгжлийн банк болон гадаад улсын Засгийн газар, олон улсын байгууллагуудын санхүүжилтээр “Эрдэнэт хотын бохир ус, цэвэрлэх байгууламжийн өргөтгөл төсөл”, “Замын-Үүдийн дэд бүтцийг сайжруулах төсөл”, “Дархан хотын бохир усны менежментийн төсөл”, “Өмнөговь, Дорноговь аймгийн хот байгуулалт, хилийн ойролцоо суурин газруудын хөгжлийн төсөл”, “Зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт-бохир усны менежментийг сайжруулах төсөл”, “Улаанбаатар хотын VII, XIV хорооллын орон сууц, МҮОНРТ орчмын хорооллын дэд бүтцийн төсөл”,”Дэд бүтэц” зэрэг төсөл хэрэгжиж, хот суурин газрын дэд бүтцийг хөгжүүлэх, орон сууцжуулах бүтээн байгуулалтын ажлууд хийгдэж байна. 

Төв аймгийн Хөшигийн хөндийд баригдсан шинэ нисэх онгоцны буудлыг даган хөгжих жишиг хотын хөгжлийн ерөнхий төлөвлөгөөнд тодотгол хийж, эхний ээлжийн барилгажилтын хэсэгчилсэн ерөнхий төлөвлөгөөг боловсруулах, түүнийг хөгжүүлэх арга хэмжээний төлөвлөгөө боловсруулах ажлын хэсгийг байгуулан ажиллаж байна.

Улаанбаатар хотын агаарын бохирдлыг бууруулах, бүтээн байгуулалтын ажлын хүрээнд иргэдийн эрүүл, аюулгүй орчинд амьдрах эрхийн баталгааг хангах зорилгоор нийслэлийн 24 байршилд гэр хорооллын газрыг дахин төлөвлөн барилгажуулах, 8 байршилд гэр хорооллын газрыг дахин зохион байгуулах төслүүдийг хэрэгжүүлэхээр ажиллаж байна. Тус 32 байршилд нийтдээ 85190 иргэдийн 17667 нэгж талбарын 1615.8 га талбай хамрагдах бөгөөд энэ нь нийслэлийн гэр хорооллын нутаг дэвсгэрийн 15 хувь, гэр хорооллын хүн амын 10 хувийг хамрах юм. 

Улаанбаатар хотын агаар, хөрсний бохирдлыг бууруулах зорилгоор “Шинэ бүтээн байгуулалт” дунд хугацааны зорилтот хөтөлбөрт тусгагдсан 7 дугаар хороолол, Буянт-Ухаа, Ирээдүй, Яармаг зэрэг орон сууцны хорооллын инженерийн шугам сүлжээний ажилд 12.4 тэрбум төгрөгийг улсын төсвийн хөрөнгө оруулалтаар хэрэгжүүлж дуусах шатандаа ороод байна.

Түүнчлэн Засгийн газрын 2016-2020 оны үйл ажиллагааны хөтөлбөрийг хэрэгжүүлэх арга хэмжээний төлөвлөгөөнд тусгагдсан “Нийслэлд 1000 айлын түр суурьших орон сууцыг барьж ашиглалтад оруулах” зорилтын хүрээнд гэр хорооллыг дахин төлөвлөж, орон сууцжуулах зориулалтаар БНХАУ-аас олгох 350,0 сая юанийн буцалтгүй тусламжийн хөрөнгөөр Улаанбаатар хотын Сүхбаатар дүүргийн Ногоон нуур орчмын бүсэд 1000 айлын түр суурьших орон сууц барихаар бэлтгэл ажлыг хангуулаад байна.

Засгийн газрын 2017 оны 5 дугаар тогтоолоор “Монгол Улсын хүн амын нутагшилт, суурьшлын хөгжлийн ерөнхий төсөл”-ийг боловсруулж, батлуулах ажлыг удирдан зохион байгуулах үүрэг бүхий үндэсний хороог байгуулсан бөгөөд төслийн судалгаа, урьдчилсан техник-эдийн засгийн үндэслэлийг боловсруулах ажил хийгдэж байна. 

Газар зохион байгуулалт, геодези, зураг зүйн чиглэлээр хаягийн мэдээллийн систем байгуулах, газрын кадастрын мэдээллийн санг геодезийн нэгдсэн тогтолцоонд шилжүүлэх, үндэсний орон зайн мэдээллийн дэд бүтцийн суурь мэдээллийг бий болгох зэрэг томоохон төслүүдийг хэрэгжүүлж, 2017 онд нийтийн хэрэглээнд нэвтрүүлэхэд бэлэн болголоо.

Нийслэл, аймгийн төв, улсын чанартай авто зам дагуух Монгол Улсын иргэнд өмчлүүлэх боломжтой газрын байр зүйн зураглал, газрын төлөв байдал, чанарын улсын хянан баталгаа, газар зохион байгуулалтын төлөвлөгөө боловсруулах ажлыг 130400 га газарт хийж, иргэнд улсын чанартай авто зам дагуух газарт газар өмчлөх боломжийг бүрдүүлээд байна.

Засгийн газрын 2016-2020 оны үйл ажиллагааны хөтөлбөрийг хэрэгжүүлэх арга хэмжээний төлөвлөгөөнд тусгагдсан газрын цахим биржийг ажиллуулах эрх зүйн орчинг бүрдүүлэх, газрын дуудлага худалдаа, төсөл сонгон шалгаруулалтыг цахимаар зохион байгуулж, оролцогч талуудыг эрх тэгш байдлаар хангах, эдийн засгийг эрчимжүүлэх арга хэмжээний хүрээнд Газрын биржийн үйл ажиллагааны журмыг Засгийн газрын 2016 оны 210 дугаар тогтоолоор баталж, биржийн үйл ажиллагааг эхлүүлсэн.

Хоёр. Зам тээврийн салбарын бүтээн байгуулалтын ажлын явцын талаар

Засгийн газраас Зам, тээврийн салбарын хууль, эрх зүйн орчинг боловсронгуй болгох чиглэлээр Авто замын тухай болон Усан замын тээврийн тухай хуулийн шинэчилсэн найруулгын төслийг Улсын Их Хуралд өргөн мэдүүлсэн. Түүнчлэн иргэний нисэх, төмөр замын тээвэр, автотээвэр, далай ашиглах тухай хуулийн шинэчилсэн найруулгын төслийг тус тус боловсруулж байна.

НҮБ-ын Дугуйт тээврийн хэрэгсэл, тэдгээрт ашиглаж болох тоног, төхөөрөмж болон эд ангид зориулсан техникийн нэгдсэн шаардлагыг батлах тухай, эдгээр шаардлагад үндэслэн олгосон зөвшөөрлийг харилцан хүлээн зөвшөөрөх тухай хэлэлцээрийг Улсын Их Хурлын холбогдох байнгын хороонд хүргүүлэхээр бэлтгэл ажлыг хангаж байна. Мөн Дэлхийн худалдааны байгууллагын Иргэний агаарын хөлөг худалдах тухай хэлэлцээрийг Улсын Их Хурлын холбогдох байнгын хороогоор хэлэлцүүлэн дэмжүүлж, уг хэлэлцээрийг соёрхон батлах тухай хуулийн төслийг боловсруулж байна.

Төрөөс авто замын болон автотээврийн талаар баримтлах бодлогын баримт бичгийг шинээр, төмөр замын тээвэр болон иргэний нисэхийн салбарт 2020 он хүртэл баримтлах бодлогын баримт бичгийг шинэчлэн боловсруулж байна.

Монгол Улсын эдийн засаг, нийгмийг 2017 онд хөгжүүлэх үндсэн чиглэл, Монгол Улсын тогтвортой хөгжлийн үзэл баримтлал-2030, Засгийн газрын 2016-2020 оны үйл ажиллагааны хөтөлбөр зэрэг бодлогын баримт бичигт авто замын салбарт хэрэгжүүлэхээр тусгагдсан эдийн засгийн өсөлтийг дэмжихэд чиглэсэн авто замын сүлжээг бий болгох зорилтын хүрээнд 2017 онд 21 чиглэлийн 1412.77 км хатуу хучилттай авто зам, 3 байршилд 639.6 у/м төмөр бетон болон хөвдөг гүүрийн барилга, их засварын ажлыг улсын төсвийн 5.29 тэрбум, Хөгжлийн банкны 23.84 тэрбум, гадаадын зээл, тусламжийн 509.93 тэрбум, нийт 539.06 тэрбум төгрөгийн хөрөнгө оруулалтаар гүйцэтгэнэ.

Эдгээрээс шинээр 7 чиглэлийн 506.5 км авто замын барилга болон их засварын ажлыг эхлүүлэхээр, он дамжин хийгдэж байгаа 14 чиглэлийн 973.26 км авто зам болон 3 байршилд 639.6 у/м төмөр бетон болон хөвдөг гүүрийн барилга, их засварын ажлыг үргэлжлүүлэн хэрэгжүүлж байна.

Авто замын салбарт он дамжин баригдаж байгаа авто зам, гүүрийг энэ онд дуусган ашиглалтад оруулахаар ажиллаж байгаа бөгөөд Хөгжлийн банкны хөрөнгө оруулалтаар хэрэгжиж буй авто зам, гүүрийн барилга угсралтын ажил 80%, улсын төсвийн хөрөнгө оруулалтаар хэрэгжиж буй авто замын барилга, гүүрийн их засварын ажил 60%, төр, хувийн хэвшлийн хөрөнгө оруулалтаар буюу концессын гэрээгээр хэрэгжиж байгаа авто зам, хөвдөг гүүрийн барилгын ажил 90%-ийн гүйцэтгэлтэй байна.

Авто замын хөдөлгөөний эрчим ихтэй хэсэг болох Улаанбаатар-Дархан чиглэлийн 2 эгнээ бүхий 4 дүгээр зэрэглэлийн 220 км авто замыг 1 дүгээр зэрэглэлийн хоёр урсгалтай, 4 эгнээтэй цементбетон хучилттай авто зам болгон өргөтгөн шинэчлэх ажлыг эхлүүлэхээр урьдчилсан судалгааг хийж, зураг төслийг боловсруулж дууссан бөгөөд төр, хувийн хэвшлийн түншлэлийн барих-ашиглах-шилжүүлэх нөхцөлөөр энэ хавраас хэрэгжүүлж эхлэх юм.

Засгийн газрын 2016-2020 оны үйл ажиллагааны хөтөлбөрт тусгагдсан бүх аймгийн төвийг нийслэл хоттой хатуу хучилттай авто замаар холбож дуусгах зорилтын хүрээнд 2017 онд Дорнод аймаг, 2018-2020 онд Завхан, Говь-Алтай, Ховд, Баян-Өлгий, Увс аймгийн төвүүдийг нийслэл хоттой хатуу хучилттай авто замаар холбохоор төлөвлөж байна. Түүнчлэн Тавантолгой-Гашуунсухайт чиглэлийн их даацын 250 орчим км авто замын ажлыг энэ оны 5 дугаар сараас эхлүүлж, 18 сарын хугацаанд барьж дуусгахаар хөрөнгө оруулагч талтай хэлцэл хийж байна.

Засгийн газрын 2016-2020 оны үйл ажиллагааны хөтөлбөрт тусгагдсан төмөр замын тээврийн салбарын төсөл, хөтөлбөрүүдийг хэрэгжүүлэх чиглэлээр 2017-2018 онд дараах ажлуудыг гүйцэтгэхээр төлөвлөж байна:
  

-Уул уурхайн бүтээгдэхүүнийг экспортлоход чухал ач холбогдол бүхий Тавантолгой-Гашуунсухайт чиглэлийн төмөр замын барилгын ажлыг дуусгах асуудлыг Тавантолгойн нүүрсний ордод хөрөнгө оруулах сонирхол бүхий этгээдтэй хэлэлцээ хийж шийдвэрлэхээр ажиллаж байна. 

-Нарийнсухайтын сав газраас олборлож буй нүүрсний экспортыг нэмэгдүүлэхэд чухал ач холбогдолтой Нарийнсухайт-Шивээхүрэн чиглэлийн төмөр замын чигийг баталж, тус чиглэлийн төмөр замын ТЭЗҮ, техникийн зураг төслийг хувийн хэвшлийн компаниудын санхүүжилтээр боловсруулж дууссан бөгөөд төслийг энэ жилээс хэрэгжүүлэхээр хөрөнгө оруулах сонирхол бүхий компаниудтай хэлцэл хийж байна.

-Монгол, Орос, Хятадын эдийн засгийн коридор байгуулах хөтөлбөрт тусгагдсан төмөр замын зүүн коридорыг байгуулах ажлын хүрээнд Хөөт-Бичигт чиглэлийн төмөр замын барилгын ажлын санхүүжилтийг гадаадын зээл, тусламжийн хөрөнгөөр эхлүүлэхээр ажиллаж байна. Тус чиглэлийн төмөр замын ТЭЗҮ, техникийн зураг төслийг боловсруулж дууссан бөгөөд төмөр замын чигийг баталсан. Мөн уг хөтөлбөрт тусгагдсан төмөр замын хойд коридорын Эрдэнэт-Овоот төмөр замыг төр, хувийн хэвшлийн түншлэлээр хэрэгжүүлэх концессын гэрээг 2015 онд байгуулсан. Концесс эзэмшигч төмөр замын ТЭЗҮ-ийг 2017 оны 6 дугаар сард боловсруулж дуусгах бөгөөд энэ онд багтаан барилгын санхүүжилтийг шийдвэрлэж, барилгын ажлыг эхлүүлэхээр ажиллаж байна. Энэхүү төмөр зам баригдсанаар Монгол, Оросын хувь нийлүүлсэн Улаанбаатар төмөр зам нийгэмлэгийн ачаа тээврийн хэмжээ үлэмж нэмэгдэх юм.

-Улаанбаатар хотын авто замын хөдөлгөөний ачаалал, агаар, орчны бохирдлыг бууруулахад чухал ач холбогдол бүхий “Богдхан” төмөр замын төслийг Азийн хөгжлийн банкны санхүүжилтээр хэрэгжүүлэхээр санамж бичиг байгуулж, төмөр замын судалгааны ажлыг эхлүүлээд байна.

Монгол Улсын нүүрсний экспортыг нэмэгдүүлэх зорилгоор Дорноговь аймгийн Олон-Овоо өртөөнөөс БНХАУ-ын Тяньжин боомт хүртэл жилд 1 сая тонн орчим нүүрсийг төмөр замаар шууд тээвэрлэх ажлыг энэ оны 3 дугаар сараас эхлүүлээд байна. Түүнчлэн Төмөр замын парк хуучирсантай холбогдуулан “Улаанбаатар төмөр зам” ХНН болон “Монголын төмөр зам” ТӨХК-тай хамтран тавцант болон ачааны вагоны угсралтыг эхлүүлсэн бөгөөд эхний 10 вагоныг энэ оны 6 дугаар сарын эхээр төмөр замын хэрэгцээнд нийлүүлнэ.

Дорноговь аймгийн Замын-Үүд боомтын ачаа боловсруулах хүчин чадлыг нэмэгдүүлэх зорилгоор Азийн хөгжлийн банкны зээлийн санхүүжилтээр Замын-Үүд суманд холимог тээврийн логистикийн төвийн бүтээн байгуулалтыг 2016 онд эхлүүлсэн. Ажлын гүйцэтгэл 50 гаруй хувьтай байгаа бөгөөд 2018 онд бүрэн ашиглалтад оруулна. Энэхүү логистикийн төв нь жилдээ 5 сая тонн ачаа боловсруулах хүчин чадалтай байна.

Орос, Монгол, Хятад гурван улсын “Эдийн засгийн коридор байгуулах” хөтөлбөрийн хүрээнд “Азийн авто замын сүлжээгээр дамжин өнгөрөх тээвэрлэлт гүйцэтгэх тухай” гурван улсын Засгийн газар хоорондын анхны хэлэлцээрийг 2016 оны 12 дугаар сард Москва хотноо амжилттай зохион байгуулсан. 

Энэхүү хэлэлцээрийн бэлтгэлийг хангах зорилгоор мөн оны 8 дугаар сард Улаан-Үд-Улаанбаатар-Тяньжин чиглэлийн гурван улсын туршилтын дамжин өнгөрөх тээврийг зохион байгуулж, 2018 оны 1 дүгээр сараас Азийн авто замын сүлжээний АН-3 чиглэлээр дамжин өнгөрөх тээврийг тогтмолжуулах болно. Түүнчлэн цаашид дамжин өнгөрөх тээврийг хөгжүүлэх зорилгоор Герман, Польш, Чех, Итали, Словак улстай Автотээврийн харилцааны тухай Засгийн газар хоорондын хэлэлцээр байгуулахаар ажиллаж байна.

Азийн хөгжлийн банкны техникийн туслалцааны хүрээнд Монгол Улсад тээврийн ухаалаг системийг хөгжүүлэх стратеги боловсруулах болон замын хөдөлгөөний аюулгүй байдалд аудит хийх тогтолцоог бүрдүүлэх төслүүдийг эхлүүлсэн бөгөөд эдгээр төслүүд нь нэг жилийн хугацаатай үргэлжлэх юм.

Агаарын тээврийн салбарын бүтээн байгуулалтын ажлын хүрээндиТөв аймгийн Хөшигийн хөндийд баригдаж байгаа олон улсын шинэ нисэх онгоцны буудлын бүтээн байгуулалтын ажлыг техникийн комиссоор хүлээн авч, улсын комисс ажиллаад илэрсэн дутагдал, зөрчлийг арилгуулах арга хэмжээг авч байна. Энэ шинэ нисэх онгоцны буудал баригдаж ашиглалтад орсноор Монгол Улсын агаарын тээврийн хөгжилд түлхэц өгч, улмаар дагуул хот, холимог тээврийн логистикийн төв байгуулагдан Улаанбаатар хотын төвлөрлийг сааруулахад онцгой үүрэг гүйцэтгэх юм.

Ерөнхий зориулалтын агаарын тээврийг хөгжүүлэх, паркыг нэмэгдүүлэх зорилгоор түргэн тусламж, онцгой байдал, хөдөө аж ахуй болон байгаль орчин, аялал жуулчлалын чиглэлээр ОХУ-тай хамтран ажиллах тухай санамж бичгийг байгуулах бэлтгэл ажлыг хангаад байна.

Энэ оны 3 дугаар сарын 30-ны өдрөөс Монгол Улсын агаарын зайн үзүүлэлтэд тулгуурласан навигаци бүхий дамжин өнгөрөх нислэгийн 6 замыг агаарын хаалганаас хаалганд чиглэсэн чиг шулуун болгож, Улаанбаатар хотод хөөрөлт, буулт үйлдэх чиг шулуун агаарын зам тогтоон агаарын навигацийн үйлчилгээнд ашиглаж эхэлснээр БНХАУ болон Зүүн өмнөд Азийн орнууд руу нислэг гүйцэтгэж буй дотоодын агаарын тээвэрлэгчдийн нислэг төлөвлөлт хялбаршиж, нислэгийн зам богиносон давуу талыг бий болголоо. Агаарын замуудыг ийнхүү шулуутгаснаар агаарын тээвэрлэгчид жилд 230 гаруй мянган км зам товчилж, дунджаар 1700 орчим тн түлш хэмнэж, нүүрсхүчлийн хийн ялгаралтыг 5220 тн-оор бууруулах тооцоо гарсан байна.

БНХАУ-ын Тяньжин дэх Дунзяны эдийн засгийн чөлөөт бүсийн 10 га газарт тээвэр, логистик, үйлдвэрлэл, үйлчилгээний цогцолбор барьж ашиглах талаар Хятадын талтай тохиролцсон бөгөөд одоогоор төслийг “Монголын төмөр зам” ТӨХК 49%, Хятадын тал 51%-ийн оролцоотойгоор хамтран хэрэгжүүлэхээр хөрөнгө оруулалтыг шийдвэрлэхээр ажиллаж байна.
  

Зам, тээврийн ослыг бууруулах, урьдчилан сэргийлэх, нийгэмд учруулж буй хохирлыг багасгах зорилгоор буруу талдаа жолооны хүрдтэй тээврийн хэрэгслийн  импортыг үе шаттай багасгах, мөн одоо ашиглагдаж байгаа буруу талдаа жолооны хүрдтэй автомашины гэрлийн тусгалын өнцгийг манай улсад мөрдөгдөж буй зүүн талдаа жолооны хүрдтэй тээврийн хэрэгслийн стандартын дагуу шилжүүлэн тохируулах ажлыг дотоодын аж ахуйн нэгжүүдэд сургалт явуулсны үндсэн дээр хэрэгжүүлэхэд бэлэн болоод байгаа. Анхаарлаа хандуулсанд баярлалаа.

М.Энхболд: - Ерөнхий сайдад баярлалаа. Асуулт асууж үг хэлэх цөөнхийн гишүүд байвал нэрээ өгье. Д.Эрдэнэбат, Я.Санжмятав гишүүнээр тасаллаа. Цөөнхи асууна, цөөнхи үг хэлнэ. 

Ажлын хэсэг танилцуулъя. Засгийн газрын Хэрэг эрхлэх газрын дарга Ж.Мөнхбат, Байгаль орчин, аялал жуулчлалын сайд Д.Оюунхорол, Батлан хамгаалахын сайд Б.Бат-Эрдэнэ, Хууль зүй, дотоод хэргийн сайд С.Бямбацогт, Барилга, хот байгуулалтын сайд Г.Мөнхбаяр, Зам, тээвэр хөгжлийн сайд Д.Ганбат, Уул уурхай, хүнд үйлдвэрийн сайд Ц.Дашдорж, Нийслэлийн Засаг дарга бөгөөд Улаанбаатар хотын захирагч С.Батболд, Зам, тээврийн хөгжлийн яамны Автозамын бодлогын хэрэгжилтийн зохицуулах газрын дарга Д.Доржханд, яагаад байна вэ? Ажлын хэсэг танилцуулж байхад чинь. Зам, тээврийн хөгжлийн яамны Авто тээврийн бодлогын хэрэгжилтийг зохицуулах газрын дарга С.Батболд, Зам, тээврийн хөгжлийн яамны Хяналт-шинжилгээ, үнэлгээ, дотоод аудитын газрын дарга Т.Гомбосүрэн, мөн яамны Агаарын тээврийн бодлого, хэрэгжилтийг зохицуулах хэлтсийн дарга С.Мөнхнасан, Барилга, хот байгуулалтын яамны төрийн нарийн бичгийн дарга С.Магнайсүрэн, мөн яамны Бодлого, төлөвлөлтийн газрын дарга Л.Батжаргал, мөн яамны Барилгын материалын үйлдвэрлэлийн бодлогын хэрэгжилтийг зохицуулах газрын дарга Д.Занабазар, мөн яамны Нийтийн аж ахуйн бодлогын хэрэгжилтийг зохицуулах газрын дарга О.Лхагвацэдэн, Газар зохион байгуулалт, геодези зураг зүйн газрын дарга Ц.Ганхүү, Барилгын хөгжлийн төвийн захирал Ц.Амарсанаа, Төрийн орон сууц корпорацийн захирал Ж.Хичээнгүй, Барилга, хот байгуулалтын яамны Бодлого, төлөвлөлтийн газрын ахлах мэргэжилтэн Г.Болормаа, Барилга, хот байгуулалтын яамны Бодлого, төлөвлөлтийн газрын ахлах мэргэжилтэн С.Должинсүрэн, Нийслэлийн Хот төлөвлөлт, ерөнхий төлөвлөгөөний газрын дарга, Улаанбаатар хотын ерөнхий архитектор Э.Анар, Нийслэлийн Автозамын хөгжлийн газрын дарга Ж.Тогтохбаяр нарын ажлын хэсэг хүрэлцэн ирсэн байна. 

Л.Болд гишүүн асуулт тавьж, үг хэлнэ. 

Л.Болд: - Баярлалаа. Энэ хэлэлцэж байгаа асуудлын хувьд бол Ерөнхий сайдаас асуух зүйл юу вэ гэхээр одоо энэ чуулганаар хэлэлцэх асуудлыг төлөвлөгөөнд орсон байгаа миний өргөн барьсан байгаа Гэр хорооллын хөгжлийн тухай хууль мөн Монгол Улсын иргэнд газар өмчлүүлэх тухай хуулийн шинэчилсэн найруулга эдгээр хуулиуд дээр бид хэлэлцүүлэг хийж Их Хурлаар хэлэлцэх бэлтгэлийг бол хангаж байгаа л даа.

Эдгээр хуулиуд бол үнэхээр ямар нэгэн улс төргүйгээр Монгол Улсын иргэдийн язгуур эрх ашгийн асуудал учраас үүн дээр бол хамтран ажиллах ийм бололцоо бий юу? Одоо жишээ нь бид 9 тийм хамтарсан хэлэлцүүлэг хийх гэж байгаа. Холбогдох таны удирдлагад ажиллаж байгаа сайд нар, яамнууд, нийслэлийн захиргаа энэ тэр бас оролцох байх гэж найдаж байна. 

Яагаад гэвэл энэ бол бид Герман Улстай хамтарч гэр хорооллыг цаашаа хөгжих тэр зөв гарцыг олох тал дээр бол тодорхой шийдлүүд сонирхолтой ийм хэлэлцүүлгүүд бол хийх гэж байгаа. Битгий улс төржөөсэй Ерөнхий сайдаа. Энэ бол бидний зүгээс дундын л зорилт юм шүү гэдэг тал дээр бол та бас үгээ хэлбэл таны үгээс бол танай холбогдох яам тамгын газар бол бас дүгнэлт хийж бидний санаачилгыг дэмжих байх гэж найдаж байна. 

2-т нь манай Хан-Уул дүүрэг дээр карьер тойрсон асуудлууд бол байгаа. Энэ дээр бол тодорхой шийдвэрүүд гарч байна гээд байгаа. Гэхдээ бол иргэд бол бухимдсан хэвээр байна. Тодорхой санал хүсэлтүүд маш их ирж байна. Энэ Хан-Уул дүүргийн Туулын эрэг дагуу Туулыг маш хүнд байдалд оруулж байгаа энэ карьерууд дээр цаашаа ямар арга хэмжээ авах гэж байна вэ гэдэг талаар бас тодорхой мэдээлэл өгөх нь зүйтэй байх гэж бодож байна. 

Өнөөдөр өглөө та байгаагүй. Өнгөрсөн 2, 3 долоо хоног дамжиж бид нар танд тавьсан асуулга байгаа юм. Энэ одоо бид энэ чинь хэвийн ажиллахад энэ орон нутгийн захиргаа хуулийн дагуу бүрдэж ажиллах ёстой. Тэгээд Сүхбаатар аймаг, Баянзүрх дүүрэг, Нийслэлийн 40 хороонд мөн 10 гаруй сумдад өнөөдөр сонгуулийн дүнг хүлээн зөвшөөрөхгүй Иргэдийн хуралд сонгогдсон Төлөөлөгчдийн бүрэн эрхийг зөвшөөрөхгүй, цаг хугацаа хэдэн сараар хожиж өнөөдөр энэ олон нутгуудад бол иргэд бол үнэхээр хохирч байна.

Нийтдээ танд мэдээлэл зүгээр зөв очиж байна уу буруу очиж байна уу? 6 сарын өмнө сонгуулиар жишээ нь Сүхбаатар аймгийн жишээ гэхэд бол асуудал нь бол шийдэгдсэн. Ардчилсан нам олонхи болсон. Гэсэн хэдий ч тэр сонгогдсон төлөөлөгчийнхөө бүрэн эрхийг зөвшөөрөхгүй 6 сар, цөөнхийн хувьд бол цөөнхиөрөө хурлаа хийгээд төсвөө батлаад ер нь бусад бүх шийдвэрүүдээ гаргаад ингээд яваад байгаа. 

Тэр иргэд бол олон сар тэмцээд, сүүлдээ өвөл хаврын энэ хахир хатуу цагт 45 хоног Сүхбаатар аймгийн төв, Сүхбаатарын талбай дээр бол суулт хийгээд эсэргүүцлээ илэрхийлээд тэгээд тэвчээр барагдаад өчигдөр Улаанбаатарт 20 гаруй машинтай 100 гаруй иргэдийн төлөөлөл ирээд өнөөдөр яг одоо энэ цаг мөчид бол Төрийн ордныг тойроод нэгэнт Нийслэлийн захиргаанаас бид хүсэлт тавьсан. 

Цуглаан жагсаал хийх зөвшөөрөл олгоогүй. Ингээд замын хөдөлгөөнд оролцох маягаар эсэргүүцлээ илэрхийлээд ингээд машинтай жагсаалт цуглаан хийгээд явж байгаа. Зөвшөөрлийн хүрээнд. 

Тэгэхээр бол энэ иргэдийн асуудлыг бол шийдэх цаг бол ирсэн. Энэ бол цаашаа бол ингээд дараагийн хууль ёсны бусад бүх асуудал дууссан. Бид асуулга тавьсан хариултаа авсан. Чуулган дээр сонсох нэг асуудал 2, 3 долоо хоног хойшлуулаад байгаа. 

Үүний цаана бол одоо бол юу үлдсэн гэхээр энэ иргэд бол тэр холоос Монголын хамгийн зүүн хязгаараас өнөөдөр эрхээ хамгаалахын төлөө ардчиллын амин сүнс болсон сонгуулийг хууль ёсны дагуу хүлээн зөвшөөрүүлэхийн төлөө ингээд өнөөдөр тэмцээд нийслэлдээ ирээд энэ олон иргэд үнэхээр гадаа өнөөдөр ч их хүйтэн ч өдөр юм. 

Бас л тэдний сорилт бол дуусахгүй байна. Үнэхээр эрэлхгээр тэмцэж байна. Тэгээд төр засаг руугаа харж байна. Тэгээд Монгол ардын нам бол сонгуульд үнэхээр том амжилт байгуулсан. 20 аймгаас 19-т нь ялсан. Нэг л аймагт Сүхбаатар аймагт бол ялагдсан юм. 

Нэг аймагт ялагдаж болох байх. Заавал 20-ланг нь авах ёстой гэсэн ийм хууль бол өнөөдөртөө бол гараагүй байгаа. Тэгээд бол та бүхнээс бол хүсэж байна. Энэ иргэд энэ иргэдийн төлөөллийг хүлээн авч уулзаад бид нарыг тайвшруулаад хууль ёсны шийдвэрийг нь гаргаад ингээд эргэж явуулаач. 

Энэ үгийг сая би бас жагсагчидтай гарч уулзаж хамт Төрийн ордныг нэг тойроод орж ирлээ. Үнэхээр энэ иргэд бол цаашаа бол ёстой дээшээ тэнгэр хол, доошоо газар … /минут дуусав/

М.Энхболд: - Хэн хариулах вэ? Ерөнхий сайд хариулт өгөх үү? 

Ж.Эрдэнэбат: - Л.Болд гишүүний асуултад хариулъя. Тэгэхээр хууль Их Хурлаар хэлэлцэгдэж байгаа хуулийн төслүүдтэй холбоотой хэлэлцүүлэг зохион байгуулагдсан тохиолдолд бол бүх хэлэлцүүлэгт бол Засгийн газар яг салбар салбарынхаа чиглэлээр бол оролцоход бэлэн байгаа гэдгийг танд хэлье. 

Хан-Уул дүүрэгт энэ Туул голын карьер эрэг дагуу үүссэн карьеруудын асуудал бол нэлээн нөхцөл байдлыг бол хүндрүүлсэн байгаль орчинд их сөрөг ийм зүйлүүдийг бол бий болгосон байдалтай байгаа.

Тэгээд нийслэлд өнгөрсөн сард бүх Засгийн газрын гишүүдийг бас дүүрэг болгон дээр очиж ажиллуулсан юм. Яг энэ үеэр бол манай Байгаль орчин, аялал жуулчлалын сайд Хан-Уул дүүрэгт бол ажилласан. Тэгээд бүх тэр карьерууд … /үг тасрав/

М.Энхболд: - Ерөнхий сайдын микрофоныг өгье. 

Ж.Эрдэнэбат: - Газар дээр нь очиж үзээд цаашид хэрхэх шаардлагатай юм бэ гэдэг дээр бол дүгнэлт гаргасан байж байгаа. Үндсэндээ бол одоо цаашдаа бид энэ Туул голын эрэг дагуу карьер үүсгэж хайрга олборлоод байх юм бол энэ Туул гол маань устах ийм аюул нүүрлэх нөхцөл байдал бол үүссэн юм байна лээ. 

Тийм учраас бол үүнийг бүгдийг зогсоох ийм чиглэлийг өгсөн байгаа. Одоо бол ер нь Туул голын дагуу хайрга олборлох карьер бол карьерын үйл ажиллагаа бол явагдахгүй гэж ингэж ойлгож болно. 

Сүхбаатар аймагт үүсээд байгаа нөхцөл байдлын талаар бол тухайн үедээ бас Ардчилсан намын гишүүдийн зүгээс нэлээн их гомдол санал ирсэн. Мөн орон нутагтаа ч гэсэн Ардчилсан гишүүд маань суулт зарлаж байна гэдэг ийм байдлаар бас хэд хоног тэмцэл хийсэн байгаа. 

Одоо ч гэсэн бас мөн тэр Сүхбаатар аймагт суулт хийж байсан Ардчилсан намын гишүүд бол Улаанбаатар хотод орж ирсэн гэдгийг бол манай Сүхбаатар аймгаас бол тийм мэдээлэл бол ирж байгаа. Энэ анх бол энэ асуудал маань тухайн Сүхбаатар аймгийн удирдлагуудыг томилогдож байхад бол ямар нэгэн хууль эрх зүйн орчин бол зөрчөөгүйгээр энэ үйл ажиллагаа бол хийгдсэн. Хурлынхаа даргыг сонгосон. Тэгээд аймгийнхаа даргыг томилсон, сонгосон, дэвшүүлсэн, нэр дэвшүүлсэн. Үүнийг нь миний бие батламжилсан. 

Үүнээс хойш үүссэн нөхцөл байдал нь юу гэхээр бас тодорхой хэмжээнд хууль зөрчсөн байна гэж үзээд дахин сонгууль явагдсан байгаа. Үүнийг бол та ч гэсэн мэдэж байгаа бид нар бүгдээрээ сайн мэдэж байгаа. Энэ дахин сонгуулийн үйл ажиллагаа нь өнөөдөр бас хууль хяналтын байгууллага дээр яваад байгаа юм байна лээ. 

Тэгэхээр энэ хууль хяналтын байгууллага дээр явж байгаа энэ асуудал маань эцэслэн шийдэгдтэл энэ асуудлыг бас шийдэх бололцоо боломж байхгүй байгаад байгаа юм. Тийм учраас үүн дээр бол аль, аль талдаа бас нэг ойлголцолд хүрээд явбал цаашаагаа явбал илүү үр дүнтэй байж магадгүй юм гэсэн ийм бодолтой байгаа юм. 

Тэгэхээр энэ хууль хяналтын байгууллага дээр явагдаж байгаа энэ үйл ажиллагаа маань эцсийн шийдвэр гарах хугацаа нь болоогүй байгаад байгаа юм. Үүний хугацааг бас хүлээсэн байдалтай Иргэдийн хурал нь бол байгаа юм байна лээ. Миний зүгээс бол хуулийн хүрээнд бол Засаг даргаа бол томилсон гэдгийг бол бас хууль хяналтын байгууллагаар тогтоогдсон ийм үйл байгаа гэдэг хариултыг танд өгье. 

М.Энхболд: - Би зочин танилцуулъя. Улсын Их  Хурлын гишүүн Ц.Мөнх-Оргилын урилгаар Сүхбаатар дүүргийн Монгол-Оросын хамтарсан 3 дугаар сургуулийн багш, сурагчид Төрийн ордон, Улсын Их Хурлын үйл ажиллагаатай танилцаж байгаа юм байна. Багш сурган хүмүүжүүлэгч та бүхэнд сурлага хөдөлмөрийн өндөр амжилт хүсэн ерөөе. 

Ж.Батзандан гишүүн асуулт тавьж үг хэлье. 

Ж.Батзандан: - Би асуултаасаа өмнө гудамжид жагсаал цуглаан хийж байгаа сонгогчдын эрхийг хамгаалахын тулд жагсаалд оролцож байгаа хүмүүсийн төлөө хэдэн үг хэлэхгүй бол болохгүй байна. 

Ерөнхий сайд Монгол Улсын Ерөнхий сайд. Монголын том улс төрч хүн өмнөх хойдохыг бодож өс хонзон санаж улс төр хийж ерөөсөө болохгүй. Энэ сонгогчдын эрх зөрчигдөөд байна гэж би Ерөнхий сайдад олон удаа хэлэхэд танай өмнөх Ерөнхий сайд чинь ингэж байсан учраас би ингэж байгаа юм гэдэг яриа амнаас нь үе үе гардаг. 

Надад нэг Монголын том улс төрч хэлж байсан юм. Миний дүү том улс төрт явж байгаа бол хэзээ түүхийн шарх дээр өс хонзон бодож урагшаа явдаггүй юм шүү, уучилж явдаг юм шүү. Ирээдүйгээ харж явдаг юм шүү гэж том улс төрч хүн бол захидаг юм байна лээ. 

Тэгэхээр би Ж.Эрдэнэбат Ерөнхий сайдыг хүн ажил хийж байгаа хүн алдаа гаргаж болно. Таны 20 дугаар тогтоол 7 сарын 21-нд гаргасан Сүхбаатар аймгийн Засаг даргыг захирамжаараа томилсон тогтоол чинь. Энэ нийгмийн даатгалын шимтгэл энэ тэрийг нь харлаа. Төрийн албаны хуульд заасан Засаг даргад тавигдах 3 жилийн шаардлагыг хангаагүй байгаа юм.

Одоо таны томилсон Засаг дарга чинь миний ангийн хүүхэд, миний багийн найз л даа. Би найзыгаа мэдэлгүй яах вэ 1 дүгээрт. 

2 дугаарт энэ талаар шүүхийн баталсан тогтоол шийдвэр ерөөсөө байхгүй байгаа. Хаан банканд ажиллаж байсан гэж худлаа яриад байгаа юм. Тэр чинь Хаан банканд чинь 3-хан сар ажилласан юм байгаа юм удирдах албан тушаалд нь. 

Дээд шүүхийн тайлбараар тэр чинь зөвхөн удирдах албан тушаалтныг төрийн албан тушаалд тооцдог байхгүй юу. Ийм юм байгаа. Дээрээс нь Сүхбаатар аймгийн Иргэдийн хурал 16-хан төлөөлөгчтэй хуралдаад ирц нь бүрдэхийн тулд 17 байх ёстой юм. Төсвөө баталлаа, мөрийн хөтөлбөрөө баталлаа, үндсэн чиглэлээ баталлаа. Энэ чинь бүр засаглалын хямрал дээд цэгтээ хүрлээ шүү дээ. 

Улсын Их Хурал 39-лээ хуралдаж байж хууль батлах ёстой. 37-лаа хуралдвал юу болох вэ Ерөнхий сайдаа? Монгол Улсын Ерөнхий сайд гэдэг бол хуулийн хэрэгжилтийг хангах үүргийг Улсын Их Хурын өмнө хүлээж байгаа юм. 

Тэгэхээр Ж.Эрдэнэбат Ерөнхий сайд бол Монгол Улсын Ерөнхий сайд байхгүй юу. Ардын намын Ерөнхий сайд биш. Тийм учраас үүнийгээ нэг ухаантайхан хараад 7 хоногийн өмнө бид ярьсан. Ажлын хэсэг гаргаад шийдье гэж. 

Буруу мэдээлэлтэй яваад байгаа юм. Сүхбаатар аймгийн прокурор шат шатандаа Дарьгангын сонгуультай холбоотой маргаан байхгүй. Хэрэгсэхгүй болсон. Хөөн хэлэлцэх хугацаа нь дууссан байна. Шалгах шаардлагагүй гээд шийдвэр нь гараад байхад Сүхбаатар аймгийн Засаг дарга нэртэй тэр манай ангийн хүүхдийн үгээр үг хийгээд та буруу шийдвэр гаргаад явж байна. 

Би мэдээж ангийнхаа хүүхдийг хамгаалах найз нөхрийн хувьд бол би хамгаална. Гэхдээ Монгол Улс өөрөө хуультай байхгүй юу. Би Улсын Их Хурлын гишүүн та Ерөнхий сайд учраас Монгол Улсын хуулийг барьж шийдвэрээ гаргах ёстой гэдэг үүднээс би үүнийг танд хэлж байгаа юм. 

Сүхбаатар аймагт засаглалын хямрал бий болсон. Үүнийг бас таны хууль бас зарим нэг шийдвэрүүд өдөөж байна. Одоо үүнийгээ зогсоогоод эрүүл ухаанаар нэг тийш үүнийгээ болгоё  гэж би бас танаас хичээнгүйлэн хүсэж байгаагаа илэрхийлье. 

Өнөөдрийн Ерөнхий сайдын танилцуулгатай холбоотой 3 асуулт байна. Энэ түрээсийн орон сууцны хөтөлбөрийг 2015 онд бид батлан гаргасан байгаа. Энэ хөтөлбөр хэр урагштай явж байна вэ таны танилцуулгад нэг их сайн дурдагдаж өгөхгүй байна. Үүнийг хэлж өгөөч. Газрын биржийг байгуулаад ажиллуулж байна гэж та яриад байна. Дэлхийн өндөр хөгжилтэй улс орнуудад төсвийн 60 хувь нь газартай холбоотой татвар хураамжаас бүрдэж байна. 

Манайд бол дөнгөж 5, 10-хан хувийг бүрдүүлж байх жишээтэй. Тэгээд энэ газрын бирж бий болсноор газрын биржтэй холбоотой журмууд чинь бий болсноор газартай харилцаатай холбоотой харилцаанаас орох орлого  нэмэгдэж байна уу? Энэ шударгаар явж чадаж байна уу? Ордны зүүн талын ганцхан жижигхэн газар 24 тэрбум төгрөгөөр дуудлага худалдаагаар зарагдаж байгаа. 

Таны үед энэ орлого энэ харилцаа хэрхэн өндөр түвшинд гарсан бэ гэдгийг надад хэлж өгөөч. 2 дахь асуулт сумын төвүүдийг бид хаяад байна. Сумын төвийн шинэчлэлтэй холбоотой та танилцуулга хийлээ. Өнгөрсөн 4 жил сумын төвүүдийг шинэчлэх чиглэлд томоохон реформ асар их хэмжээний хөрөнгө оруулалтуудыг хийсэн. 

Одоо таны Засгийн газар сумын төвүүд дээр хэр их анхаарал тавьж байгаагаа хэлж өгөөч гэж хүсэж байна. 

3 дугаар асуулт энэ барилгын салбар бол үндсэндээ дампуурлын ирмэгт очсон. Барилгын салбарт дампуурсан үндсэн шалтгаан нь барилгын үндсэндээ бүх том компаниуд чинь банкны зээлийн өрөнд өрийн хүлээсэнд орлоо Ерөнхий сайдаа. 

Энэ барилгын компаниудаа өрийн хүлээснээс гаргахын тулд зээлийн хүлээснээс гаргахын дарамтаас нь суллахын тулд яг бодитой ямар бодлого гаргаж байна вэ? Зээлтэй компанид зээл өгөөд энэ эдийн засаг сэргэхгүй. 

Зээлийг нь чөлөөлөх зээлийн эргэн төлөлтийг нь хойшлуулах банк санхүүгийн байгууллагуудтай харилцан ойлголцолд хүргэх тал дээр ямар бодитой ажлууд хийж байгаа талаараа надад хэлж өгөөч. Баярлалаа. 

М.Энхболд: - Ерөнхий сайдын микрофоныг өгье. 

Ж.Эрдэнэбат: - Тэгэхээр энэ удаад Ж.Батзандан гишүүн та намайг дахиад гүтгэж л байна. Би хэзээ ч өмнөх Ерөнхий сайд ингэж байсан учраас би ингэж байгаа юм гэж танд хэлээгүй. 

Миний амнаас хэзээ ч тийм үг гараагүй. Хэн хэлснийг нь та нар андуураад байна. Би тэгж хэлээгүй. Би хэзээ ч тэгж хэлээгүй Ж.Батзандан гишүүнээ. Урд нь бас та намайг нэг удаа гүтгээд дараа нь надаас утсаар уучлалт гуйж байсан. Би тийм ээ. Ж.Мөнхбат сайд бид хоёр явж байгаад Ж.Батзандан гишүүн над руу ярьж байна гээд. Үүнийг орхиё. Би худлаа, би бол ер нь худлаа хэлдэг хүмүүжлээр өссөн хүн биш. Би бол хэзээ ч худлаа хэлдэггүй. Та бол дөнгөж сая худлаа хэлээд хэн тэгж хэлсэн гишүүн нь сая хүлээн зөвшөөрсөн учраас та өөрөө худлаа хэлсэн байна гэдэг нь энэ танхимд дотор тодорхой болж байна 1 дүгээрт. 

2 дугаарт гэхээр миний гаргасан шийдвэр хууль зөрчөөгүй Ж.Батзандан гишүүнээ. Хууль зөрчөөгүй. Тухайн үедээ Монгол ардын намаас сонгогдсон 17 гишүүн Иргэдийн хурлаа хийгээд Иргэдийн хурлынхаа даргын сонгоод Засаг даргадаа нэрээ дэвшүүлээд ирүүлсэн. Үүнийг нь би биш шүүх тогтоосон байгаа байхгүй юу.

Монгол Улсын Ерөнхий сайдын гаргасан шийдвэр хуулийн хүрээнд шийдвэрээ гаргасан байна гээд шүүх тогтоосон байгаа. Үүнийг би хуулийн дагуу Ж.Эрдэнэбат гэхээсээ илүүтэй тэр шүүх засаглал нь өөрөө тогтоосон байгаа учраас үүнийг би хуулийн хүрээнд үйл ажиллагаа явуулсан юм байна гэдгийг бас танд хэлэхийг хүсэж байна. 

Барилгын компаниудын зээлийн өрөндөө баригдаж дууслаа гэж. Энэ үнэхээр барилгын салбарт бодлогогүй үйл ажиллагаа явуулснаас үүдэлтэй тухайн салбарын компаниудын өнөөдрийн үйл ажиллагааны хүндрэл бий болоод байгаа юм. Хэдий хэмжээний хэрэглэгч байгаагаа тооцож үзээгүйгээс шалтгаалсан үйлдвэрлэл нь өнөөдөр тэр компаниудын борлуулалт байхгүй болгоод байгаа байхгүй юу.

Тийм учраас өнөөдөр нэмж барилга барина гэж ярихаасаа илүүтэй энэ олон үйлдвэрлэсэн байгаа тэр бүтээгдэхүүнийг нь худалдаж авах нөхцөлийг нь тэр хэрэглэгчийг нь бий болгох ийм ажлыг л энэ Засгийн газар хийх ёстой. Тийм учраас тэр түрээсийн орон сууцны хэлбэрт шилжүүлэх байна уу аль эсхүл ипотекийн зээлээр иргэдийг худалдаж авах нөхцөлийг бүрдүүлэх юм уу нэг бол иргэддээ ашигтай орлоготой ажил хөдөлмөртэй эрхлүүлж байж тэр байр орон сууцанд орох бололцоо нөхцөлийг нь бүрдүүлэх юм уу? Энэ маань өөрөө эргээд нөгөө эдийн засгийн маань хүндрэлтэй байгаа нөхцөл байдалтай эргээд шууд холбогдож байгаа юм. 

Тийм учраас цаашдаа яах вэ гэхээр бид энэ барилгын салбараа аварч үлдэхийн тулд тодорхой хэмжээний эх үүсвэрийг энэ ипотекийн зээлд зориулж гаргаж байж энэ барилгынхаа салбарын компаниудыг мөнгөжүүлэх энэ тэр борлогдохгүй байгаа байрыг нь борлуулах энэ асуудлыг нь бол шийдэж өгөх хэрэгтэй байгаа юм.

Ингэж байж энэ компаниуд маань цаашдаа бол өр зээлээсээ гарах бололцоо нь бүрдэх юм гэдгийг танд хэлье. Тэр бусад асуудалтай холбогдуулаад Г.Мөнхбаяр сайд хариулах уу тийм ээ? 

М.Энхболд: - 82 дугаар микрофоныг өгье. Ажлын хэсэг хариулъя. 

Г.Мөнхбаяр: - Ж.Батзандан гишүүний түрээсийн орон сууцны хөтөлбөрийн хувьд бол бид нар энэ Засгийн газар байгуулагдсан цагаас хойш бол нийтдээ 1512 орон сууцны байрыг ерөнхийд нь бол ашиглалтад хүлээж авч түрээсийн орон сууцны санд шилжүүлсэн. 

Энэ дээрээ нэг онцлог Засгийн газар гаргасан нь бол энэ аймаг орон нутагт хэрэгжиж байгаа түрээсийн орон сууцны барилгуудыг бол орон нутаг нь өгөөд дотор нь амьдрах хүмүүсээ орон нутаг өөрөө сонгож явах энэ шийдэх энэ эрхийг нь бол орон нутагт өгсөн. 

2-т нь бол түрээсийн орон сууцанд чухам 30-50 мкв дээр түрээслэх байсныг бол бид нар бас түрээсийн энэ хязгаарыг нь бол чөлөөлөөд төрийн хөрөнгөөр баригдсан түрээсийн орон сууцыг мкв харгалзахгүйгээр түрээслэх журмыг аймаг орон нутаг болон нийслэлд бол бүрдүүлэхээр ийм журам гаргасан байгаа. 

Сая бусад асуудлыг Ерөнхий сайд хариуллаа. Баярлалаа. 

М.Энхболд: - Б.Пүрэвдорж гишүүн асуулт тавьж, үг хэлье. 

Б.Пүрэвдорж: - 2013 оны 6 сараас ипотекийн зээлийг олгож эхэлсэн. Нийтдээ 90000 орчим айл өрхөд ипотекийн зээл олгосон байгаа. Ипотекийн зээлтэй холбоотойгоор бас барилгын салбарт бизнес эрхэлдэг хүмүүсийн сонирхол бас асар их нэмэгдсэн. Энэ зүг рүү маш их бизнес хийж эхэлсэн. Урд нь бол ипотекийн зээлтэй холбоотойгоор энэ барилгын бизнес сэргэсний үр дүнд урд нь нийт барилгын түүхий эдийн 70 хувийг нь Эрээнээс авдаг байсан бол 30 хувь хүртэл бууруулж чадсан байгаа. 

Энэ бол тодорхой хэмжээгээр Засгийн газар өнгөрсөн Засгийн газар ипотекийн зээлтэй холбоотойгоор түүнийг дагалдаж явдаг барилгын бизнесийг илүү сайн хөгжүүлэх тэр хөрөнгө оруулалт санхүүжилтийг сайн хийсний үр дүн гэж харж байгаа. 

Тэгэхээр өнгөрсөн 1 жилийн хугацаанд 3 жилийн хугацаанд 90000 буюу жилд 30000 иргэн айл өрх байртай болж байсан. Гэтэл бүтэн жилийн хугацаанд Монгол ардын нам энэ бодлогыг унагаасны үр дүнд 1600 гаруйхан айл ипотекийн зээлд хамрагдсан байна. 

Тэгэхээр үүнийг дагаад юу унаж байгаа вэ гэхээр тэр барилгын бизнес тэр чигээрээ л унаж байгаа. Тэгэхээр бид нар энэ барилгын бизнесийг аврахын тулд дээрээс нь орон сууцанд орох иргэдийн тэр эрэлтийг хангахын тулд бид нар тодорхой хэмжээгээр энэ ипотекийн зээлийг үргэлжлүүлж явуулахаас өөр аргагүй. Ингэхийн тулд бас зарим нэгэн арга хэмжээ аваач гэж хүсэж байгаа юм. 

Өнөөдөр тэр ипотекийн зээлд нийтдээ 3.6 их наяд төгрөгийн зээлийн багц байгаа. Тэр зээлийн багцыг энэ дэлхий дээр бага хүүтэй ялангуяа тэр ипотекийн зээл бол ойролцоогоор 95 хувийн буцаан төлөлтэй ийм сайн зээл байгаа. Түүнээс бүр болохгүй бол 2 их наядын 100 хувь төлөгдөж байгаа тэр зээлийг багцалж байгаад 2 дахь зах зээл гаргадаг юм уу аль эсхүл бусад томоохон орнуудад зээл болгож авах тэр барьцаанд тавьж зээл авах тийм боломж байна. 

Үүнийг хийгээд явахгүй бол энэ барилгын бизнес чинь хамтдаа дампуураад унах ийм хандлага харагдаж байна. Тэгэхээр үүн дээр ялангуяа 2 дахь зах зээл дээр тэр зээлийн багцыг гаргах зээл авах тэр асуудлуудыг ямар хэмжээнд байгаа вэ үүн дээр  манай Ж.Эрдэнэбат дарга сайд болохоор энэ Ж.Батзандан бусад гишүүдийн асуултад нэлээн улс төржиж хариулаад байх юм. 

Яг салбарынх нь хүнээс асууя гэж бодож байна. Г.Мөнхбаяр сайд үүн дээр хариултаа өгөөрэй гэж хүсэж байна. 

Баруун аймаг руу тавьж байгаа замын асуудал 250 км дутуу байгаа. Баянхонгор, Говь-Алтайн хооронд. Ард түмэн маш их хүсэж байна. Энэ замыг хурдан тавиач гэдэг. Тэгэхээр үүн дээр бол миний ойлгосноор бол энэ Засгийн газар нэг компанитай гэрээ байгуулсан. Тэр нь шүүх дээр байгаа юм шиг байгаа юм. 

Яг шүүхийн асуудал яг ямар шатанд байгаа юм бэ? Дээрээс нь тэр компанитай асуудлаа шийдсэн тохиолдолд санхүүжилтийг нь яаж хийх юм бэ? Энэ жилдээ тендерээ зарлагдах уу, зарлагдсан уу? Ямар компани авч байгаа юм бэ? Хэзээ тавьж ашиглалтад оруулах юм бэ гэдэг тал дээр Зам, тээврийн сайдаас асуулт хүсэж байна. 

3 дахь асуудал байна. Ноцтой асуудал байгаа. Төсвийн тодотголоор 7 концессын асуудал оруулж ирсэн. Ардчилсан намын концессын гэрээ байгуулахдаа ойролцоогоор 700 орчим сая төгрөгөөр 1 км зам тавихаар концессын гэрээ өнгөрсөн хугацаанд байгуулж байсан. 

Би нэлээн тэр тодотголоор нэг зураг авсан. Тэр 7 концессын жагсаалт дээр байгаа үнийн дүнгээр бол 1км замыг 1.4 тэрбум, 1 тэрбум 450, зарим нь 1 тэрбум 560 сая төгрөгөөр тавихаар тусгагдсан байгаа. Ямар шуналтай байна вэ? Ямар их идэх уухын дон тусахаараа 1 дахин нугалж тэр концессын жагсаалтыг оруулж ирж байна вэ? Энэ чинь бас шударга зарим нэгэн Ардын намын болон сөрөг хүчний гишүүдийн шүүмжлэлийн үр дүнд буцсан. 

Нэг дахин нугалсан шүү. Манай С.Бямбацогт зам тавьдаг компанийн захирал. Хэдэн төгрөгөөр тавьж байлаа? Түүнийгээ хэлээрэй. Ийм л байна. Тэгэхээр энэ төсвийг төрийн мөнгийг татвар төлөгчдийн мөнгийг шуналын нүдээр хардаг энэ явдал хэзээ дуусах вэ? Концессын асуудал бол таны шууд харьяанд байдаг байгууллагад хамаатай. Дээрээс нь энэ замын асуудал бол Зам, тээврийн яамаар дамжиж орж ирдэг. 

Тийм учраас үүн дээр тодорхой хариултуудыг өгөхийг хүсэж байна. 

М.Энхболд: - 81 дүгээр микрофоныг эхлээд өгье. Дараа нь 80 дугаар микрофоныг өгнө. Ипотекийн зээл 2010 эхэлж 6 хувийн хүүтэй олгож эхэлсэн шүү дээ. Эхлээд зам тээврийг нь хариулах юм уу? Баруун зам асуусан, өртөг асуусан. 

Д.Ганбат: - Их Хурлын гишүүдийн энэ өдрийн амар амгаланг айлтгая. Б.Пүрэвдорж гишүүний асуултад хариулъя. Манай Засгийн газар бол энэ 4 жилд бол 21 аймгийг нийслэл хоттой хатуу хучилттай автозамаар холбох энэ зорилтыг тавьсныг та бүхэн мэдэж байгаа. 

Энэ хүрээнд Баянхонгороос Байдрагийн гүүр, Байдрагийн гүүрнээс Алтай чиглэлийн энэ замын хөрөнгө оруулалтын асуудлыг бол бид нар шийдсэн. 

Баянхонгор Байгууллагын гүүрний ажил бол энэ хавраас ингээд эхэлнэ. Байдрагийн гүүрнээс Алтай чиглэлийн энэ замыг бол Засгийн газрын хуралдаанаар хэлэлцээд шийдвэрээ гаргасан. Үүнийг концессын гэрээгээр барих ажлыг Үндэсний хөгжлийн газар дээр одоо хэлэлцээр ид явагдаж байгаа. 

Шүүхийн маргаантай 2 компанийн асуудлыг бол шийдэх талаар Зам, тээврийн хөгжлийн яам 2 компанитай нэг бүрчлэн уулзаад тохиролцоонд хүрсэн. Тийм учраас энэ замын бол бүтээн байгуулалтын ажлыг бол энэ жилээс энэ нийлээд 250 км зам эхэлнэ гэж ойлгож болно. 

Энэ зам бол 2 жилийн хугацаанд барьж дуусна. Энэ бол 2 хэсэг зарлагдсан байгаа. Баянхонгороос Байдрагийн чиглэлд, Байдрагийн гүүрээс Алтай чиглэл гээд хоёр компани ерөнхий концессын эзэмшигчээр орж байгаа. Мэдээж олон туслан гүйцэтгэгч нар энэ компанид бол энэ ажилд бол төсөлд бол оролцож ажиллана гэж ойлгож болно. 2 жилийн хугацаанд ашиглалтад орно гэж ингэж ойлгож болно. 

Концессын энэ гэрээгээр баригдах замын өртөг мөнгөний хувьд бол өнөөдөр манай төсөв ямар байгаа билээ, аж ахуйн нэгжүүд өнөдөөр концессоор өөрсдөө хөрөнгөө гаргаад энэ замаа бариад шууд төлбөрөө авахгүй. 2020 оноос 2021 оноос гээд 3, 4 жилийн хугацаатай хуваарь гаргаж төлбөрийг эргүүлж төлөх ийм нөхцөлтэй байгаа учраас бол энд бол мэдээж хөрөнгийн хүү болон бусад зардлуудыг бол тооцсон ийм тооцоонууд байгаа байх гэж бодож байна. Гэрээний концессын асуудал гэрээнүүд бол бүх тооцоо нь бол Үндэсний хөгжлийн газар дээр хийгдэж байгаа учраас бол тэр нарийн тооцоог би одоохондоо хэлж мэдэхгүй байна. 

М.Энхболд: - 82 дугаар микрофон Барилга, хот байгуулалтын сайд хариулъя. 

Г.Мөнхбаяр: - Баярлалаа. Ипотекийн зээлийн хувьд бол анх эхлэхдээ ер нь бол 6 хувиар эхэлж байсныг Б.Пүрэвдорж гишүүн бас мэдэх байх. Тэгээд ер нь жилд тэр үед чинь 20000 айлын орон сууц ашиглалтад ордог ийм л байсан учраас ипотекийг бол Засгаас анх санаачилж ингэж эхлүүлж байсан. 

Өнгөрсөн 4 жилд мөнгө хэвлэж энэ үйл ажиллагааг бас явуулаад бид нар бол энэ шинэ Засгийн газар ипотекийн зээлийг үргэлжлүүлээд одоо энэ 2017 оны 5 сарын байдлаар ингээд харах юм бол ипотекийн зээлийн үлдэгдэл өмнөх оныхоос 14.7 хувиар ийм өссөн. Нийтдээ 4 их наяд төгрөг гарсан гэсэн ийм дүнтэй байгаа. 

Сая 5 дугаар сарын 1-нээс эхлээд Монголбанкнаас нэг сайн шийдвэр гаргасан нь орон нутгийн ипотекийн зээлийн орон нутгийн иргэдийн ипотекийн зээлд хамрагдах хүрээг бол өргөтгөх зорилгоор 15 тэрбумыг энэ ипотекийн зээл хэрэгжиж байгаа банкнууд руу хуваарилсан байгаа.

Тийм учраас аймаг орон нутагт бол энэ ипотекийн зээл хэрэгжиж эхлэх хугацаа нь бол ингээд урагшилж сайжирч байна гэж ингэж нэмж хэлэх байна. Нийтдээ бол энэ хөтөлбөрийн хүрээнд бол 90000 орчим иргэд 9.4 мянган иргэд энэ дунджаар нэг айл нь бол 53 сая төгрөгийн зээл ингэж энэ хөтөлбөр үргэлжилж байгаа. 

Сая Төсвийн тодотголын та бүхэн баталсан Улсын Их Хурал үүн дээр бол бид нар энэ 2017 онд бол 2017 ондоо багтаагаад хэрэгжих манай эдийн засгийн бодит нөхцөл нь бол 300 тэрбум юм гэж ингэж батлагдсан байгаа. Энэ сар сараараа бол иргэдэд хэвийн холбогдоод явж байгаа гэсэн ийм хариулт хэлье. Баярлалаа.

М.Энхболд: - Зочин танилцуулъя. Улсын Их Хурлын гишүүн Д.Сумъяабазарын урилгаар Сонгинохайрхан дүүргийн 11 дүгээр хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Иргэд та бүхэнд эрүүл энх, ажлын амжилт, сайн сайхан бүхнийг хүсэн ерөөе. 

Ерөнхий сайд нэмж хариулт өгье. 

Ж.Эрдэнэбат: - Энэ концессын гэрээтэй холбоотойгоор их олон буруу ташаа мэдээллүүдийг бас ард иргэдэд өгөөд байгаа юм. Та ч гэсэн бүр бас ийм буруу ойлголттой л явж байна. 7 концессын гэрээ байгуулсан. Энэ Засгийн газар бүр баллаад хаясан байна. 700, 800 тэрбум төгрөг гээд. 

Энэ Засгийн газар байгуулагдсанаас хойш ганцхан концессын гэрээ л байгуулагдаж байсан. Энэ таны яриад байгаа энэ 7 гээд байгаа юмны чинь 6 нь өмнө нь гэрээг нь байгуулсан өмнө нь тендерийг нь зарласан ийм концесс байхгүй юу. Д.Эрдэнэбат бол сайн сайд бол сайн мэдэж байгаа. 

Тэр битгий хэл энэ таны яриад байгаа энэ зам байгаа. Жишээ нь Цогтцэций хүртэл замаас бид нар 5 сая долларыг нь хассан. 5 сая долларыг. Нийт урд нь байгуулсан байсан гэрээнээс. Дашинчилэн Тариалан чиглэлийн замаас 10 сая долларыг нь хассан. Дахиад Хяргас, Сонгино чиглэлийн замаас 4 сая долларыг нь хассан. Хассан байхгүй юу энэ чинь. Хасаад өөр бүр 2018, 2019 онд төлнө гэж байсан хугацааг нь дахиж хойш нь тавиад тэгээд урд нь байгуулсан байсан тендер шалгаруулсан байсан өртгөөс саяын миний хэлсэн дүнгээр хасаад ингээд ийм байдлаар та нар энэ концессын гэрээгээр үргэлжлүүлбэл үргэлжлүүл, үргэлжлүүлэх бололцоотой бол үргэлжлүүл гэдэг ийм шаардлагыг нөгөө компаниудад нь тавьсан.

Тэр тэгээд тэр компаниуд нь бид нарын тавьсан шаардлагыг хүлээж аваад 2020 оноос хойш бид нар төлбөрөө авъя. Та нарын хэлсэн дүнгээр энэ мөнгөн дүнгээ энэ байгуулсан гэрээнийхээ төсөвт  өртгөөс хасъя. 

Ингээд цаашаа явъя гэдэг ийм тохиролцоонд хүрсэн Б.Пүрэвдорж гишүүнээ. Түүнээс бол энд байгаа Засгийн газар бид нарын хувьд бол шинээр ингээд байгуулаад явсан юм огт байхгүй. Бид нарын шинээр байгуулсан нэг л концесс байгаа. Тэр нь болохоор Дорноговь аймагт 300 ажлын байнгын байр бий болгоно, 2 ширхэг үйлдвэр бий болгоно. Үүнээс үүдэлтэйгээр төсөвт жилд 50 орчим сая долларын ийм орлого орох юм. 

Энэ орлогыг оруулахын тулд 2 сумаа ч автозамаар холбоё. Бид нарын үйлдвэрлэсэн бүтээгдэхүүнийг ч гэсэн тээвэрлэх энэ дэд бүтцийг нь бид нар бий болгох юм. Энэ нь бол дараагийн ямар нэгэн байдлаар төсөв ачаалал учрахгүйгээр бид нар өөрсдийнхөө төлсөн татварын дүнгээс 50 хувьтай нь тэнцэх хэмжээний мөнгийг бид нар улсаас авах байдлаар энэ концессын гэрээний төлбөрийг төлөөд ингээд явах бололцоо байна гэдэг ийм саналыг манай бизнес эрхлэгчид тавьсан учраас үүнийг бид нар дэмжсэн юм байгаа юм.

Энэ нь бол яах вэ гэхээр 1 дүгээрт тэр олон хүн ажлын байртай болгоно. 2 дугаарт 2 үйлдвэр бий болно. 4 дүгээрт яах вэ гэхээр төсвийн орлогын бааз суурь маань нэмэгдэх нь гэсэн ийм л үндэслэлээр ганцхан концессыг байгуулсан. Бусад бүх зүйлүүд дээр бол өмнө нь байгуулагдсан байсан концессын гэрээнүүдийг цааш нь хэрхэн үргэлжлүүлэх вэ үүнийгээ үргэлжлүүлэхдээ яаж сайжруулж үргэлжлүүлэх вэ гэдэг ийм л шийдвэрийг гаргасан. 

Түүнээс бол өөр зүйл бол байхгүй гэдгийг таны асуултад хариулахдаа хэлье гэж бодлоо. 

М.Энхболд: - Ж.Мөнхбат сайд нэмж тодруулъя. Хэрэг эрхлэх газрын даргын микрофон өгье. 

Ж.Мөнхбат: - Б.Пүрэвдорж гишүүн яагаад энэ зам барьдаг өртөг нэмэгдсэн бэ гэж ярьж байна. 2012 он хүртэл бол 1 км замыг бол 400, 500-аар барьдаг байсан. Түүнээс хойш сүүлийн 4 жил бол саяын Ерөнхий сайдын хэлсэн энэ Ч.Сайханбилэг, Н.Алтанхуяг Ерөнхий сайдуудын үед Засгийн газрын үед байгуулагдсан энэ концессын гэрээнүүд бол 1.3 тэрбумаас 1.5 тэрбум, 1.6 тэрбум сая төгрөгөөр гэрээлсэн юм байна лээ. 

Тэр гэрээлсэн гэрээнүүдийг нь сая Ерөнхий сайдын ярьдгаар бууруулсан юм үнийн дүнг нь 1 дүгээрт.

2 дугаарт бол яасан бэ гэхээр энэ концессоор хийж байгаа ажлууд дотор янз бүрийн энэ зам дээр бол үнийн зөрүүтэй асуудал гарч байгаа. Жишээлбэл өнгөрсөн 4 жил Хөвсгөл аймгийн төвд 7 км замын 7 тэрбум төгрөгөөр барьсан. Архангай аймгийн төвд 7 км замыг 21 тэрбум төгрөгөөр барьсан. Ийм үнийн ялгаа зөрүүнүүдийг бол өнгөрсөн Засгийн газрын үед бол бий болоод өнгөрсөн 4 жилд бол бий болоод явсан юм гэдгийг Б.Пүрэвдорж гишүүнд бол тайлбарлаж хэлье. 

Түрүүний 7 концессын 3 зам гэж яригдаад байгаа чинь бол улсын төсвөөс өмнөх Засгийн газрын үед гэрээлсэн төсвөөс бид нар эргэн төлөх хэмжээг нь 30 гаруй тэрбум төгрөгөөр бууруулж ийм гэрээнд нэмэлт хийж ингэж баталж өгсөн юм. 

Өөрөөр хэлэх юм бол улсын төсөвт ашигтай хэмнэлттэй байдлаар шийдэгдсэн гэдгийг бол хэлье. 

Тэр Дорноговь Дэлгэрэхийн 130 км зам бол жишээлбэл өмнөх Засгийн газрын үед байгуулагдсан 130 км зам,131 км замыг 86 сая доллараар барина гээд тэгж байхад 20 сая доллараар хямдхан байдлаар барихаар ийм л асуудал шийдэгдсэн юм гэдгийг хэлье. 

М.Энхболд: - Д.Эрдэнэбат гишүүн асуулт асууж, үг хэлье. 

Д.Эрдэнэбат: - Ерөнхий сайдын мэдээллийг сонслоо. Яг үнэнээ хэлэхэд бидний хийж үргэлжлүүлсэн ажлыг Засгийн газар хийж үргэлжлүүлээд л явж байгаа. Энэ бол үе үеийн Засгийн газрын зовлон хийх ёстой ажил. Эцсийн дүндээ бол энэ бол бодит эдийн засагт л нөлөө хөгжилд нөлөө үзүүлж байгаа зүйлүүд.

Яах аргагүй л тэгээд улс төржих аргагүй хийх л чиглэл явж байгаа юм. Бид үүнийгээ хаана хаанаа ойлгох хэрэгтэй. Улс төржиж болдог, улс төржиж болдоггүй асуудал гэж дандаа байдаг. Ялангуяа энэ зам, тээвэр, барилга, хот байгуулалтын бүтээн байгуулалтын ажил цаанаа өчнөөн эдийн засгийн нийгмийн иргэдэд учрах далд бөгөөд ил эдийн засгийн өгөөжтэй байдаг гэдгийг хүн болгон тооцож бодож ярьдаг байх ёстой гэж би ингэж бодож байгаа. 

Одоо ингээд улс төрөөр маргаад байх юм бол бидний бүх ажил ингээд гацаад бие биеэ хардаад л хүний өөрийнхгүй нэг сонин юм руу орно. Энэ тийм чухал зүйл биш гэж би бодож байна. Би сая Ж.Мөнхбатыг буруу ярилаа гэж бодож байгаа. Хөвсгөлд тавьж байгаа зам Архангайд тавьж байгаа зам хоёр ажлын хэмжээгээр өртгийн хувьд шал хоёр өдөр, тэнгэр хоёр шиг зөрүүтэйг чи мэдэж байгаа. 

Хөвсгөл руу шулуун зам тавьсан. Танай Архангайд Н.Батбаяр гудамж төсөл хэрэгжүүлсэн байхгүй юу. Тэр чинь км бага ч гэсэн бүтээн байгуулалтын ажил нь танай Архангайн төв чинь тэр чигээрээ гудамж болсон биз дээ. Хот шиг болсон биз дээ. Гэрлэн дохиотой болсон биз дээ. Үүнийг зүгээр нэг хөдөө тавьсан замтай зүйрлүүлж үнэ харьцуулж болдоггүй юм. 

Тийм учраас наад үнийнхээ маргааныг тэр концессынхоо маргааныг больцгоо. Ажлаа хиймээр байна. Үүний чинь ард өчнөөн олон хүний ажлын байр, барилгын үйлдвэрлэл тэгээд энэ чинь өчнөөн ажлын байр байгаа шүү дээ. Өчнөөн хүний юмыг ингэж бид нар улс төржүүлж алж болохгүй л гэж би та нарт хэлэх гээд байгаа юм. Та нар чинь гэсэн намайг шүүмжилсэн. 

Д.Эрдэнэбатаа чи баахан концесс юу Чингис бонд концесс хоёр идлээ гэж. Амьдрал тийм л байдаггүй л байхгүй юу даа. Тийм учраас бүгдээрээ ойлголцоод цаашаа явна. Би асуух асуултаа асууя.

Цементийн үйлдвэрлэлийн асуудлаар бид нар үнэхээр Монголд бол цементийн жилийн 2 саяын хэрэгцээг өнөөдөр бид нар дотооддоо хангадаг улс сайн. Гэхдээ бидний ад үзээд байгаа Чингис бондын бүтээн байгуулалтаас 3 цементийн үйлдвэрийн төслийг 180 сая доллар авсан. 

180 сая долларыг 63 сая долларыг Монцемент, 56 сая долларыг Хөх цавын цементийн үйлдвэр, 63.3 сая долларыг Хөтөлийн цементийн үйлдвэр 3 авсан юм. Үүгээр 1350 ажлын байрыг бий болгоно гэсэн өнөөдөр байдал ямар байна вэ гэдэг би хариулт нэхмээр байна. 

Харин бид нар өгсөн зээлсэн энэ хөрөнгө оруулалт хийснийхээ үр ашгийг заавал эргэж хариуцаж тооцож мэдээлэл авдаг байх ёстой. Тэгэхээр энэ бол сүүлийн үед бол Хөтөлийн цементийн үйлдвэр ажлаа хийгээд дууссан явж байгаа. Монцемент, Хөх цав хоёр дээр бол таг чимээгүй болсон. Үүн дээр надад мэдээлэл өгөөч. Өнөөдрийн байдлаар яг ямархуу байдалтай байна вэ?

Энэ хөрөнгийн өгөөж бид нар тэр үед өнгөрсөн 2015 онд яригдсан сэдэв бол 2016 онд 94 хувийн гүйцэтгэлтэй Монцемент байх ёстой. Хөх цавын үйлдвэр 97 хувийн гүйцэтгэлтэй өдийд энэ 5, 6 хувь нь дууссан байх ёстой. Энэ өнөөдөр хийгдсэн үү, хийгдээгүй байна уу? Ийм ажлын байр хангагдсан уу, ийм бүтээгдэхүүн өнөөдөр гаргаж байна уу гэдэгт надад 1 дүгээрт хариулт өгөөч гэж.

2 дугаарт одоо Налайх, Улаанбаатар хоёрын хоорондын замыг Хятадын зээлээр барина. Хэрэв бид нар энэ цементийн үйлдвэрлэлийг үнэхээр ашигтай ажиллуулъя гэвэл сая Ерөнхий сайд хэлэх шиг боллоо. Энэ Алтанбулаг-Улаанбаатар хоёрын хооронд цемент ашиглана гэж. Үүнийг Хятадуудтай гэрээ хийхдээ та нар энэ замын төслийг 20 хэдэн км яг цемент ашиглахаар хийж чадсан уу, үгүй юу? 

Одоо Хятадын хөрөнгөөр хийж байна гээд та нар Хятадаас цемент зоох юм биш биз дээ. Үүн дээр 1 дүгээрт хариулт нэхмээр байна.

Дараагийн асуудал цаг байна уу, надад байхгүй юу? Нөгөөх нь харагдахгүй байна. Дараагийн асуудал Замын-Үүдийн чөлөөт бүсийн дэд бүтцийг бид нар эхлэхдээ их зөв эхэлсэн гэж боддог. Өнөөдөр ч гэсэн Ерөнхий сайдын үгэнд дурдагдаж байна. 

Замын-Үүдийн чөлөөт бүсийн дэд бүтэц яг хэзээ дуусах вэ? Үндсэндээ бол бүх инженерийн байгууламж нь дууссан, станцын ажил дуусан гэж ойлгож байгаа. Үүнтэй холбогдуулаад Замын-Үүдийн эхэлсэн тэр төслүүд хэзээ эхлэхээр төлөвлөгдөж байгаа вэ гэдэг асуудлаар би бас нэг хариулт авмаар байна. 

Дараагийн асуудал ипотекийн зээлийг хэзээ яг олгож эхлэх юм бэ? Өнгөрсөн Засгийн газрын урд талын Засгийн газрын хугацаанд 78000 иргэн орсон. Энэ жилийн тайланд ерөөсөө 1000 хүн 909 хүн ипотек авсан гэдэг нь үндсэндээ зогссон гэсэн үг. Зогссон. Барилгын үйлдвэрлэл 15 хувь унасан. 

Энэ ипотек яг хэзээ олгогдох юм бэ? Тэр түрээсийн орон сууц хэзээ эхлэх юм бэ гэдэг дээр надад тодорхой хариулт хэрэгтэй байна. Баярлалаа.

М.Энхболд: - Би зочин танилцуулъя. Монгол Улсын Ерөнхий сайд Ж.Эрдэнэбатын урилгаар Сэлэнгэ аймгийн ерөнхий боловсролын сургуулиудын сургалтын менежерүүд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. 

Хариулт өгье. Хэн өгөх вэ? Г.Мөнхбаяр сайд уу? 82 дугаар микрофоныг өгье. 

Г.Мөнхбаяр: - Д.Эрдэнэбат бүлгийн даргын асуултад хариулъя. Энэ өнгөрсөн жилүүдийн төсөл хөтөлбөрийг дэмжсэн хөтөлбөрийн хүрээнд энэ 3 Монцемент, Хөх цав дээр би очсон. Аль, аль дээр нь. 

Аль, аль нь бол энэ хөтөлбөр бол их зөв барилгын үйлдвэрлэлийн дотооддоо үйлдвэрлэж байгаа зөв хөтөлбөр дэмжигдсэн байна гэж ингэж харагдаж байгаа. Бүгдээрээ бол үйл ажиллагаа энэ барилгын энэ улирлаас 6 сараас эхлээд бол зах зээл дээр бол бүтээгдэхүүнээ гаргаад эхэлнэ. Хөх цавын бүтээгдэхүүн гарснаар. Монцемент бол өнгөрсөн хавар зах зээл дээр бол бүтээгдэхүүнээ гаргаад эхэлсэн байгаа.

Тэгэхээр одоо бол манайд энэ гаднаас цементийн бүтээгдэхүүн орж ирэх ийм зах зээл бол байхгүй болж байгаа. Энэ 3 ашиглалтад орохоор. 

Замын-Үүдийн чөлөөт бүс дээр би бас очиж үзсэн, танилцсан, ажилласан. Нэлээдгүй өртөг гаргасан. 58 сая доллар гаргасан. Ажлын чанар бол туйлын санаа зовоож байгаа. Улсын комисс ажиллаж чадахгүй байгаа. Энэ бол үнэхээр гүйцэтгэгч компани түүн дээр хяналт тавьсан яам, орон нутаг бол үнэхээр хариуцлагагүй ажилласан байна лээ. 

Хайран мөнгө. Мэргэжлийн технологийн сонголтууд нь буруу, тоног төхөөрөмжийн сонголтууд туйлын хангалтгүй. Үнэхээр ийм мөнгө гаргаж тэнд юм хийсэн хүмүүстэй бол би нүдэн дээр нь хэлээд явсан. 

Тэгээд улсын комисс ажиллахад бэлэн гээд байдаг. Би улсын комиссыг бол маш олон удаа шаардаж газар дээр нь ажиллуулсан. Ажлын хэсэг ирээд улсын комисс ажиллах бэлтгэл ажил хангагдахгүй байна гэж ингэж танилцуулж байгаа. 

Барилгын компаниудыг дагуулж очиж үзүүлсэн. Та нар энэ том бүтээн байгуулалтад яагаад ороогүй юм бэ? Ийм сайхан хөрөнгө оруулалт орж ирж байхад гээд тэгээд тийм компани гүйцэтгэсэн бололтой юм байна лээ. Үнэхээр чанаргүй байгаа. Энэ бол сэтгэл өвтгөж байгаа. Үнэн юм тэр. 

Ипотекийн хувьд бол Д.Эрдэнэбат даргаа сард бол бид нар өөрийнхөө боломж дээрээ тулгуурлаад 30-35 тэрбумыг Монголбанкнаас арилжааны банкнуудад өгөөд яг энэ хүрээндээ бол олгогдоод явж байгаа. Сая би хэлсэн энэ 5 сарын 01-нээс харин орон нутаг руу олгогдож байгаа ипотекийн эх үүсвэрээс 15 тэрбумыг юу руу шахаж өгч байгаа, орон нутаг руу хуваарилж өгсөн байгаа зориуд. 

Тийм учраас бид нарт бол 2017 онд бол 300 тэрбум ипотекийн зээлийг хөтөлбөрт зарахаар ингэж Улсын Их Хурал бол төсвийн тодотголоор баталж өгсөн. 

Сангийн яамнаас бол түрүүн Б.Пүрэвдорж гишүүн бас асуусан. 2 дахь зах зээлийн чинь үйл ажиллагаа ямар болж байгаа юм бэ гэж. Тэгэхээр түүн дээр бол Сангийн яам нэлээн идэвхтэй ажиллаж байгаа. Тэгээд эцсийн байдлаар бол 2 дахь зах зээл рүү гарах алхмууд бол хараахан шийдэгдээгүй байна. Нэлээн идэвхтэй яриа хөөрөө гэрээ хэлэлцээр бол явж байгаа гэсэн ийм мэдээлэл өгч байгаа. Ийм мэдээлэл өгөх байна. Баярлалаа.

М.Энхболд: - Я.Санжмятав гишүүн асуулт асууж, үг хэлье. 

Я.Санжмятав: - Энэ би Ж.Эрдэнэбат сайдыг бас энд Их Хурлын танхимд ирсэнтэй холбогдуулаад Олон улсын валютын сантай хийх хэлэлцээр дээр нэг юм дээр анхаараач гэж өчигдөр Б.Чойжилсүрэн сайдад хэлсэн.

Бид бол үндсэндээ 1.5 тэрбум төгрөгийг Монгол Улсаар дамжуулахгүй байх энэ асуудлыг Рио тинтогийн шаардлагаар Олон улсын валютын сангийн шахалтаар шийдсэн. Энэ бол бас тусгаар улсын хувьд бол нэлээн тийм хүнд шийдвэр байсан. Арга буюу асуудлаа шийдэхийн тулд буцаж Их Хурал руу орж ирсэн байх. 

Тэгэхээр хэлцэл хийж л байгаа юм чинь бид ийм том буулт хийж байгаа бол би 2-хон асуудал дээр анхаараач гэж өчигдөр хэлсэн юм. Тэгээд манай Б.Чойжилсүрэн сайд нэг чихээрээ сонсоод нөгөө чихээрээ гаргаж байна уу үгүй юу? Өнөө орой дуулснаар өөрийнх нь ярьснаар бол энэ Япон Улсад очиж Олон улсын валютын сангийн холбогдох улсуудтай бас уулзалт хийх юм байна лээ. 

Олон улсын валютын сангийн төлөөлөгчийн ярьж байгаагаар бол ядуу эмзэг бүлгийн хүмүүст бол энэ хэлцэл тийм хүндрэл учруулахгүй гэсэн энэ зүйлийг хэлээд байгаа өөрийнх нь хэвлэл мэдээллээр өгч байгаа мэдээлэл. 

Тэгэхээр хамгийн эмзэг бүлэгт нөлөөлөхөөр 2 зүйл бол энэ манай ард түмний унаа болсон Prius машины татварын тухай асуудал. Энэ татварын асуудал бол цөөхөн хэдэн тэрбум төгрөгийн асуудал байж байгаа. Тийм учраас энэ татвар тэглэх асуудлыг Prius машиныг тэглэх энэ асуудал дээр татварыг тэглэх асуудал дээр хэлцэл дотроо бид том буулт хийсэнтэй холбогдуулаад шийдэх ийм алхмыг наанаас түлхээч гэж 1 дүгээрт. 

2 дугаарт хүүхдийн мөнгөтэй холбогдолтой асуудал байгаа юм. Хүнсний талон тараах асуудал зөвхөн ходоодыг тэгээд нэг хоол болоод гадагшаа гарна. Айл өрх рүү 20000 төгрөг 1 хүүхдийн 20000 төгрөгийг гар дээр нь өгнө гэдэг бол хэрэглээгээ зохицуулах бусад зүйлдээ зарцуулах толгой нь ажиллах. Зарим газар бол хуримтлал бүрдүүлэх энэ тэр гээд их олон зүйлүүд байдаг юм. 

Тийм учраас энэ хүүхдийн мөнгөний асуудал гээд нийтдээ цөөхөн хэдэн тэрбум төгрөг байгаа юм. Энэ 2 асуудлыг хэлцлийнхээ явцад давхар түлхэж өгөөч гэж та араас Б.Чойжилсүрэнгийн араас яриач, хэлээч, шахаж шаардаач. Энэ бол тийм хүндрэл учруулахгүй. 

Аль нам тэр нам энэ тэр гэж ярихгүй бид нар. Ард түмэнд маань ачаалал өгөх гэж байгаа ийм 2 асуудлыг л тал талдаа ярилцаж байгаад шийдэх чиглэлээр Ерөнхий сайд үүнийг анхаараач гэж дахиж хэлэх гэсэн юм нэг. 

2 дугаарт нь Завхан аймаг руу явж байгаа зам 114 км, 67 км зам дутуу байсан. Үүнийг Хятадын зээлийн үлдэгдлээр бас Засгийн газрын хуралдаанаар оруулж шийдсэнд Завханы ард түмэн бас талархалтай байгаа. Монголын төр бас энэ 1 аймгийг холбох энэ асуудлыг бүрэн шийдсэн байж байгаа. Үүн дээр бол Их Хурлын даргыг очих үеэр бид нар хамт гишүүд очсон. Бас шийдүүлнэ гэсэн асуудлыг тавьсан. Энэ бас бололцооны хэмжээнд шийдсэнд би талархалтай байгаа юм Д.Ганбат сайдад, Ерөнхий сайдад. 

Бид бас бие биедээ баярлалаа гэж бас хэлж байх хэрэгтэй. Нэг зүйл байгаа юм. Тэр хойд тал руу явж байгаа сум. Увс аймаг руу. Завханы Тосонцэнгэлээс Сонгино хүртэлх зам 167 км зам одоо концессын гэрээ нь байгуулагдаад сонгуулийн өмнө энэ Ж.Эрдэнэбат сайд бид хоёр хамт очоод тэнд шав тавьсан чинь сонгуулиар бараг золтой урах дөхсөн. Яагаад гэвэл нөгөө техникүүд ирээгүй. 

Одоо үнэтэй холбогдолтой асуудал байна гэдгээрээ нэлээн хойшлогдоод байгаа. Үүнийг бас Их Хурлын даргыг очих үеэр Завханы ард түмэн тавьсан шүү. Их Хурлын даргын протоколд Засгийн газар руу явсан бичиг дотор би орсон гэж дуулсан. Ц.Нямдорж гуай аль чинь замаа урдаас явуулаач гээд одоо гишүүн байхдаа хэлээд байдаг байсан. Сонгино хүртэл би явууллаа шүү гээд. 

Одоо сонгогдоогүй болохоор сая Ерөнхийлөгчид бас өрсөлдөх гээд зав зай их муутай байсан байх. Одоо хоёулаа хоёр дэд дарга байна хоёр талаас нь шахаж байгаад хамтарч байгаад энэ замаа нэг жаахан явуулах юмсан. Манай Ч.Хүрэлбаатар Төсвийн байнгын хорооны дарга, Б.Чойжилсүрэн маань Сангийн сайд. Н.Цэрэнбат яах вэ шинэ сонгогдсон бас хэлж ярихад хэцүү л байгаа байх. 

Гэхдээ энэ 3 маань олонхийн гишүүнийг бүрдүүлж байгаа учраас асуух ч эрх байхгүй. Би тийм учраас энэ гурвыгаа төлөөлөөд өмнөөс цөөнхийнхөө давуу талыг ашиглаад би хэлье. Тэгээд Ц.Нямдорж гуай бид нар ний нуугүй хэлэхэд энэ наргиа биш тоглоом биш. Ерөнхий сайд дээр тэр сонгогдсон компанийг нь авчраад нэг юмыг сонсох юм бол яасан юм бэ?

Тэгээд энэ ажлыг энэ зундаа эхлүүлэх юм бол 21 аймаг холбох гээд 6 аймаг үлдсэн байсан. Үлдсэн 2 аймгийн 1. Тийм учраас би Ерөнхий сайдыг үүн дээр ойрын хугацаанд зав зайгаа гаргаад Ц.Нямдорж гуайг байлцуулаад, намайг байлцуулаад энэ Завхан аймгийг дамжиж Увс руу явж байгаа замын асуудлыг шийдэх чиглэлээр та сэтгэл гаргаж цаг гаргаж 30 минутын цагийн уулзалт хийж өгөөч гэж хүсэж байна. 

Үүнийг шууд хариулт өгвөл ард түмэн их л баярлах гэж бодож байна. Манай Ц.Нямдорж дарга зөв, зөв гээд алга ташаад байна. Тэгээд бид хоёр бас хамтдаа орж уулзана. Баярлалаа. 

М.Энхболд: - Хариулт Ерөнхий сайд өгөх үү? Ерөнхий сайдын микрофоныг өгье. 

Ж.Эрдэнэбат: - Тэгэхээр саяхан Засгийн газрын хуралдаанаар Завхан чиглэлийн 67 км замын асуудлыг бол Хятадын хөнгөлөлттэй зээлд хамруулахаар шийдсэн байгаа. Энэ бол бас тодорхой хэмжээнд тухайн чиглэлийн зам дээр замыг 111 км замыг тавих өртгөөс хэмнэлт гарсан учраас энэ хэмнэлтийн хөрөнгийг бол бас мөн тэр чиглэлийн зам руу зарцуулахаар ийм шийдвэрийг бол гаргасан юм байгаа юм.

Ер нь бол Засгийн газрын барьж байгаа бодлого бол үлдсэн байгаа бүх аймгуудаа Улаанбаатар хоттойгоо хатуу хучилттай замаар холбох ийм бодлого барьж байгаа. Энэ бодлогын хүрээнд саяын таны яриад байгаа зам явна. 

Олон улсын валютын сантай хийж байгаа хэлэлцээрийн хүрээнд бол бас бид тавигдсан шаардлагын дагуу төсвийн тодотголыг боловсруулж Их Хуралд өргөн барьж хэлэлцүүлж, батлуулсан. 

Сая өчигдөр бас нэг шийдвэр гарсан. Энэ шийдвэрийн хүрээнд бол Олон улсын валютын сан хөтөлбөрөө Монгол Улсад хэрэгжүүлэх энэ бололцоо нь бүрдэж байгаа гэж ингэж үзэж байгаа. 

Таны тавьсан 2 асуудлын хувьд бол энэ Prius машины татвар хүүхдийн мөнгөтэй холбоотой ийм хоёр асуудал байгаа. Ер нь бол манай улсын маань эдийн засаг сайжрах юм бол бид энэ хүүхдэдээ өгч байгаа мөнгөнөөсөө татгалзаад байх зүйл бол байхгүй юм байгаа юм. Цаашдаа бид эдийн засаг гайгүй сэргээд эхлэх юм бол энэ мөнгийг бас үргэлжлүүлээд өгөхөд ч гэсэн болохгүй бол байхгүй. 

Одоогийн бид нарын хөтөлбөрийн хүрээнд яригдаж байгаа гол асуудал юу вэ гэхээр ерөөсөө энэ эмзэг бүлэгт байгаа тэр улсуудад зориулагдсан нийгмийн халамжийн бодлогоо бол өөрчилж болохгүй. Тийм учраас яах вэ тэр тодорхой хэсэгт нь өгөөд, бусад хэсэгт нь бол өгөхгүй байх ийм хүүхдийн мөнгө дээр бол ийм шаардлага тавьсан. 

Prius машины татварын хувьд бол бид бас ярилцаж байгаа. Үүнийг бас Олон улсын валютын санд ч гэсэн бас тодорхой шаардлага тавья гэж байгаа. Олон улсын валютын сангаас бол энэ тавигдсан машины татвар бол танай улсын төсвийн тогтвортой орлого. 

Тийм учраас бол үүн дээр бол үүнийг бол ингэж хөдөлгөөд байх ийм шаардлага байхгүй гэсэн ийм зүйлийг хэлж байгаа. Гэхдээ бид бол энэ Prius машинтай холбоотой 10 тэрбум орчих төгрөгийн татвар байгаа. Үүнийг бас цаашдаа төсвийн орлогын давж биелэх энэ биелэлттэй холбогдуулаад энэ хэмжээний татварыг бууруулах ийм бололцоо байгаа эсэх дээр дүгнэлт судалгаа гаргаж өгөөч гэдэг байдлаар хүсэлт тавьж байгаа. 

Өнөөдөр Б.Чойжилсүрэн сайд бас Олон улсын валютын сангийн төлөөлөлтэй уулзаж байгаа. Яг таны ярьсан энэ сэдвээр энэ асуудлыг бол хөндөж тавьж байгаа. 

Гэхдээ энэ Prius машинтай холбоотой яах вэ манайхан бол 1 дүгээрт hybrid, 2 хөдөлгүүртэй эко машин, нөгөө талдаа бас хямд бага бензин зарцуулдаг гэдэг давуу талтай гэж үздэг тийм ээ? Гэтэл үүний бас нөгөө хэрэглэгддэг аккумлятор тэр юу тог баригч хураагуурын хувьд бол хэрэв хаях юм бол нэлээн их хэмжээний бас эрсдэл үүсэх магадлалтай ийм хорт бодис ялгаруулдаг гэсэн ийм зүйлийг бас ярьдаг юм. 

Тийм учраас цаашдаа бид нар бас энэ чиглэл дээр бол аль, аль талдаа л анхаарах хэрэгтэй. Нэг талдаа хямд төсөр өртөгтэй, эко машин ёстой юу унах ёстой. 2 дугаарт нөгөө талдаа бид нар хэрэв энэ машинаа хуучраад хэрэглээнээс гарсан тохиолдолд яах вэ гэдэг асуудлыг бас тодорхой хэмжээнд судалж байж шийдэхгүй бол бас нэг эрсдэл үүсэх ийм магадлалтай зүйл бол бас байдаг юм байна лээ гэдгийг бас танд хэлэхийг хүсэж байна. Уулзалт хийе. 

М.Энхболд: -  Гишүүд Ерөнхий сайдын мэдээлэлтэй холбогдуулж асуулт асууж, хариулт авч дууслаа. 

Зам, тээвэр, барилга, хот байгуулалтын салбарын бүтээн байгуулалтын ажлын явцын талаар Монгол Улсын Ерөнхий сайдын мэдээллийг Улсын Их Хурал сонслоо. 

Ерөнхий сайд ажлын хэсэгт баярлалаа. 

Дараагийнхаа асуудалд оръё. Үндэсний төлбөрийн системийн тухай хуулийн төслийн талаархи зарчмын зөрүүтэй саналаар санал хураана. Санал хураалтад гишүүд бэлдье. Байнгын хороо дэмжсэн саналууд байгаа. 

Би ажлын хэсгийг танилцуулъя. Монголбанкны Тэргүүн дэд ерөнхийлөгч О.Эрдэмбилэг, Санхүүгийн зохицуулах хорооны дэд дарга Б.Баярсайхан, Монголбанкны Төлбөр тооцоо, бүртгэлийн газрын захирал Э.Анар, Сангийн яамны Санхүүгийн бодлогын газрын дарга Ө.Баттулга, Монголбанкны Хууль, эрх зүйн газрын захирал Б.Ганбат, Санхүүгийн зохицуулах хорооны Банк, санхүүгийн байгууллагын газрын дарга н.Баянцогт, Монголбанкны Төлбөр тооцоо, бүртгэлийн газрын Төлбөрийн бодлого, зохицуулалтын хэлтсийн захирал Т.Амарсайхан, Сангийн яамны Санхүүгийн бодлогын газрын Санхүүгийн зах зээл, даатгалын хэлтсийн дарга Н.Мандуул, Монголбанкны Төлбөр тооцоо, бүртгэлийн газрын Төлбөрийн бодлого, зохицуулалтын хэлтсийн ахлах мэргэжилтэн Э.Цолмонбаяр, Монголбанкы Хууль, эрх зүйн газрын ахлах мэргэжилтэн Ө.Мөнх-Ундарга, Монголбанкы Хууль, эрх зүйн газрын мэргэжилтэн М.Нинжбадгар, Сангийн яамны Санхүүгийн зах зээл, даатгалын хэлтсийн мэргэжилтэн Д.Болор нарын ажлын хэсэг хүрэлцэн ирсэн байна. 

Байнгын хорооны дэмжсэн санал. 

1.Төслийн 1.1 дэх хэсгийн “системийн тогтвортой, тасралтгүй, найдвартай, үр ашигтай байдлыг хангахад чиглэсэн, түүнийг” гэснийг 'системийг' гэж өөрчлөх, санал гаргасан Улсын Их Хурлын гишүүн Б.Жавхлан, М.Оюунчимэг, Б.Ундармаа, цаашид ажлын хэсэг гэнэ. Санал хураалт. 

53 гишүүн оролцож, 54.7 хувийн саналаар санал дэмжигдлээ.

2.Төслийн 3 дугаар зүйгд доор дурдсан агуулгатай 2 дахь хэсэг нэмэх:

“3.2.Хязгаарлагдмал хүрээнд үйлчилгээ үзүүлж байгаа этгээдийн төлбөрийн үйлчилгээ үзүүлэхтэй холбогдсон үйл ажиллагаа энэ хуульд хамаарна.” санал гаргасан ажлын хэсэг, хураах уу? Санал хураалт. 

45 гишүүн оролцож 66.7 хувийн саналаар санал дэмжигдлээ. 

3.Төслийн 4 дүгээр зүйлийн гарчгийн “системд’ гэснийг, 3.1, 4.1 дэх хэсгийн “системийн үйл ажиллагаанд” гэснийг тус тус “систем, түүний үйл ажиллагаанд" гэж өөрчлөх, санал гаргасан ажлын хэсэг, санал хураалт. 

47 гишүүн оролцож 74.5 хувийн саналаар санал дэмжлээ. 

Төслийн 4 дүгээр зүйлд доор дурдсан агуулгатай 4.1.7 дахь заалт нэмэх:

“4.1.7.оролцогчдын тэгш, тэнцвэртэй оролцоог хангах;” санал гаргасан Улсын Их Хурлын гишүүн Д.Хаянхярваа, Л.Энх-Амгалан, ажлын хэсэг, санал хураалт.

48 гишүүн оролцож 75.0 хувийн саналаар санал дэмжигдлээ.

5.Төслийн 5.1.1 дэх заалтын “арилжааны төлбөр тооцооны төв’ гэснийг “арилжааны төлбөр тооцоог төвлөрүүлэн гүйцэтгэх эрх бүхий этгээд’ гэж, “үйл ажиллагааг багтаана” гэснийг “үйл ажиллагааг эрхлэгч этгээд хамаарна’ гэж тус тус өөрчлөх, санал гаргасан ажлын хэсэг, санал хураалт. 

48 гишүүн оролцож 72.9 хувийн саналаар санал дэмжлээ. 

6.Төслийн доор дурдсан агуулгатай 5.1.2, 5.1.13, 5.1.31 дэх заалтыг тус тус хасах, санал гаргасан ажлын хэсэг, санал хураалт. 

48 гишүүн оролцож 72.9 хувийн саналаар санал дэмжлээ. 

7.Төслийн 5.1.5 дахь заалтын “ажиллагаа багтаж болно" гэснийг “ажиллагаа багтана” гэж өөрчилж, “шаардлагатай тохиолдолд” гэснийг хасах, санал гаргасан ажлын хэсэг, санал хураалт. 

48 гишүүн оролцож 77.1 хувийн саналаар санал дэмжлээ. 

8.Төслийн 5.1.6 дахь заалтын “эдгээрийг зохицуулсан дүрэм, журам,” гэснийг, 5.1.27 дахь заалтын “холбогдох эрх зүйн зохицуулалт,” гэснийг тус тус хасах, санал гаргасан ажлын хэсэг, санал хураалт. 

45 гишүүн оролцож 68.9 хувийн саналаар санал дэмжлээ. 

9.Төслийн 5.1.7 дахь заалтыг доор дурдсанаар өөрчлөн найруулах;

“5.1.7.”клирингийн төв” гэж Монголбанк, клирингийн үйлчилгээ үзүүлэх зөвшөөрөл бүхий, оролцогчийн дансыг өөр дээрээ байршуулдаггүй хуулийн этгээдийг;" санал гаргасан ажлын хэсэг, санал хураалт. 

45 гишүүн оролцож 75.6 хувийн саналаар санал дэмжлээ. 

10.Төслийн 5.1.9 дэх заалтын “шилжүүлэх,” гэсний дараа “Монголбанкны зөвшөөрөлтэй эрхлэх” гэж нэмж, “эрхлэх эрх бүхий хуулийн этгээдээр” гэснийг “үзүүлэгчээр” гэж өөрчлөх, санал гаргасан ажлын хэсэг, санал хураалт. 

45 гишүүн оролцож 80.0 хувийн саналаар санал дэмжлээ. 
11.Төслийн 5.1.10 дахь заалтын “зохицуулалтыг” гэснийг “үйл ажиллагааг” гэж өөрчлөх, санал гаргасан ажлын хэсэг, санал хураалт. 
45 гишүүн оролцож 75.6 хувийн саналаар санал дэмжлээ. 

12.Төслийн 5.1.11 дэх заалтыг доор дурдсанаар өөрчлөн найруулах:

“5.1.11.“оператор” гэж Монголбанк, систем ажиллуулах Монголбанкны зөвшөөрөл бүхий хуулийн этгээдийг;” санал гаргасан ажлын хэсэг, санал хураалт. 

45 гишүүн оролцож 80.0 хувийн саналаар санал дэмжлээ. 

13.Төслийн 5.1.12 дахь заалтыг доор дурдсанаар өөрчлөн найруулах:

“5.1.12.“оролцогч" гэж клирингийн, төлбөр тооцооны үйлчилгээ үзүүлэх, системд шууд болон шууд бусаар төлбөр илгээх, хүлээн авах эрхтэй этгээдийг;” санал гаргасан ажлын хэсэг, санал хураалт. 

47 гишүүн оролцож 78.7 хувийн саналаар санал дэмжлээ.  

14.Төслийн 5.1.14 дэх заалтын “зөвхөн энэ хуульд тодорхойлсон” гэснийг хасах, санал гаргасан ажлын хэсэг, санал хураалт. 

47 гишүүн оролцож 80.9 хувийн саналаар санал дэмжлээ. 

15.Төслийн 5.1.15 дахь заалтын “шилжүүлгийг* гэснийг “төлбөрийг" гэж өөрчилж, “холбогдох" гэснийг хасах, санал гаргасан ажлын хэсэг, санал хураалт. 

46 гишүүн оролцож 82.6 хувийн саналаар санал дэмжлээ. 

16.Төслийн 5.1.16 дахь заалтыг доор дурдсанаар найруулах:

“5.1.16.“төлбөр тооцооны данс” гэж оролцогчдын хооронд төлбөр тооцоо хийхэд ашиглах, Монголбанк, арилжааны төлбөр тооцоог төвлөрүүлэн гүйцэтгэх эрх бүхий этгээд, эсхүл төлбөр тооцооны төлөөлөгч дээр байршиж байгаа оролцогчийн дансыг;” санал гаргасан ажлын хэсэг, санал хураалт. 

45 гишүүн оролцож 84.4 хувийн саналаар санал дэмжлээ. 

17.Төслийн 5.1.17 дахь заалтыг доор дурдсанаар өөрчлөн найруулах:

“5.1.17.”төлбөр тооцооны дүрэм” гэж төлбөрийн үүргийг тооцох, үр дүнгийн тооцоолол хийх, төлбөр тооцоог гүйцэтгэх суурь зарчмыг тодорхойлсон, Монголбанкнаас баталсан дүрмийг;" санал гаргасан ажлын хэсэг, санал хураалт. 

45 гишүүн оролцож 86.7 хувийн саналаар санал дэмжлээ. 

18.Төслийн 5.1.18 дахь заалтыг доор дурдсанаар өөрчлөн найруулах:

“5.1.18.”төлбөр тооцооны систем” гэж оролцогчдын хоорондын мөнгөн хөрөнгийн болон үнэт цаасны төлбөрийн, Монголбанкны зөвшөөрөл бүхий системийн, кпирингийн системээс тодорхойлсон үр дүнгийн тооцооллын төлбөрийн үүргийг гүйцэтгэх зорилгоор Монголбанкнаас үүсгэн байгуулж, ажиллуулж байгаа дэд бүтцийг," санал гаргасан ажлын хэсэг, санал хураалт. 

45 гишүүн оролцож 84.4 хувийн саналаар санал дэмжлээ. 

19.Төслийн 5.1.19 дэх заалтын “хуулийн этгээдийг” гэснийг “шууд оролцогчийг” гэж өөрчлөх, санал гаргасан ажлын хэсэг, санал хураалт. 

45 гишүүн оролцож 84.4 хувийн саналаар санал дэмжлээ. 

20.Төслийн 5.1.20 дахь заалтыг доор дурдсанаар өөрчлөн найруулах:

“5.1.20.“төлбөрийн карт" гэж олон улсад зөвшөөрөгдсөн картын байгууллагын стандарт болон Монголбанкны шаардлагыг нэгэн зэрэг, эсхүл аль нэгийг нь хангасан, карт эзэмшигчид төлбөр хийх боломж олгодог төлбөрийн хэрэгслийг;” санал гаргасан ажлын хэсэг, санал хураалт. 

45 гишүүн оролцож 86.7 хувийн саналаар санал дэмжлээ. 

21.Төслийн 5.1.21 дэх заалтын “шилжүүлэг хийхгүй” гэснийг “шилжүүлэг хийх, түүнтэй” гэж, “дэд бүтцийг” гэснийг “цогц бүтцийг” гэж өөрчлөх, санал гаргасан ажлын хэсэг, санал хураалт. 

45 гишүүн оролцож 88.9 хувийн саналаар санал дэмжлээ. 

22.Төслийн 5.1.22 дахь заалтын “төлбөрийн системийн” гэснийг хасах, санал гаргасан ажлын хэсэг, санал хураалт. 

45 гишүүн оролцож 86.7 хувийн саналаар санал дэмжлээ. 

23.Төслийн 5.1.23 дахь заалтын “цахим шилжүүлэг хийх зэрэг” гэснийг “цахим шилжүүлэг хийх болон Монголбанкнаас тодорхойлсон” гэж өөрчлөн, “эсхүл” гэснийг хасах, санал гаргасан ажлын хэсэг, Н.Учрал гишүүн үг хэлье. 

Н.Учрал: - 5 дугаар зүйл дээр энэ нэр томьёоны асуудлууд орж ирж байгаа юм байна. Энэ хуулийг бол би анх бас хэлэлцэх эсэхийг нь ярьж байхад бол дэмжээгүй. Яагаад гэвэл нарийн эдийн засгийн талаасаа нарийн мэдэхгүй байна. 

Зүгээр эрх зүйн талаасаа энэ хууль өөрөө буруу бичигдсэн ийм хууль байна. Яг үнэндээ. Тийм учраас энэ магадгүй энэ манай Их Хурлын ажлын хэсэг 100 гаруй санал оруулж ирсэн. Засгийн оруулж ирэхдээ ийм эрх зүйн онол, хууль хэрэглэх арга зүйн асуудлууд нь дутмаг, төлбөрийн тогтолцооны талаархи тэр хууль тогтоомжийг хэрэглэж байгаа ямар нэгэн туршлага практикт нэвтрүүлээгүй. 

Ер нь бие даасан ийм хууль байх шаардлага ч байхгүй. Дагалдаж байгаа хуулиуд нь байгаа шүү дээ. Монголбанк, Төв банкны тухай тэр харилцаа хамаарал бүхий бусад хуулиудад энэ нэмэлт оруулаад шийдэгдэх асуудлыг энд оруулж ирсэн. 

Дээрээс нь би энэ ажлын хэсгийнхнийг энэ 5.1.23 дээр гарч байгаа, 26 дээр гарч байгаа. Цахим мөнгө гэж ойлголт. Цахим мөнгө гэдэг ойлголт Монгол Улсын иргэний эрх зүйн ойлголтод тийм үг байхгүй шүү. Цахим мөнгө гэж. Цаашдаа энэ хуулийг чинь хууль хэрэглэж байгаа хүмүүс хэрэглэнэ. 

Өнөөдөр Монгол Улсын иргэний эрх зүйн ойлголтод ямар ч ийм цахим мөнгө гэж ойлголт байхгүй. Энэ нэр томьёог цэгцлэхгүй бол болохгүй. Цахим мөнгө гаргах гээд явж байгаа. Цахим мөнгө гээд явж байгаа. Үүний чинь магадгүй мөнгөн хөрөнгийг цахим хэлбэрээр илэрхийлэх төлбөр тооцооны хэрэгсэл гэдэг юм уу бас нэг өөр томьёоллоор томьёолж явахгүй бол ийм хуульд байхгүй нэр томьёо энд явж байгаа. 

Дээрээс нь тэр нэг нэр томьёо дээр 5 дугаар зүйл дээр ч гэсэн түрүүн гарч байсан. Дебит шилжүүлэг, банк бус санхүүгийн байгууллага, кредит шилжүүлэг, санхүүгийн байгууллагын тухай тэр нэр томьёо дээр тайлбарлаад өгсөн байсан. Энэ шаардлагагүй шүү дээ. 

Энэ чинь угаасаа эрх зүйн тогтсон ойлголт агуулга байхгүй юу. Энэ ямар ч шаардлага байхгүй. Дээрээс нь төлбөр тооцооны тогтолцоог төлбөр тооцооны систем үндэсний төлбөр тооцооны систем гэж хоёр ангилна гээд нэг юм яваад байгаа. Энэ бол сүүлдээ бүр ямар ч ойлгомжгүй байдал руу энэ чинь сүүлдээ шилжээд явж байгаа. 

Тэгэхээр энэ нэр томьёонуудаа бас эргэж хармаар байна. Үндэсний төлбөр тооцооны тогтолцоо гэх юм уу энэ одоо. Сүүлдээ ерөөсөө хууль уншигдахгүй болоод эхлэхээрээ нэг ийм байдал руу шилждэг. Ерөөсөө нэг ийм уншигдахгүй байдал харагдаад байна. Үүнийг бас ажлын хэсэг анхаараач. Цахим мөнгө төгрөгөө нэг мөр цэгцлээч. 

Дараа нь хууль хэрэглэнэ. Дараагийн бас хэдэн асуудал дээр санал байгаа. 

М.Энхболд: - Үг хэлнэ. Б.Жавхлан гишүүн үг хэлэх үү? Би зочин танилцуулъя. Улсын Их Хурлын гишүүн Д.Тэрбишдагвагийн урилгаар Төрийн нутгийн орон нутаг дахь салбарын ерөнхий нягтлан бодогчид Улсын Их Хурлын үйл ажиллагаа, Төрийн ордонтой танилцаж байгаа юм. Та бүхэнд ажлын амжилт сайн сайхныг хүсэн ерөөе. 

Тэгээд саналаа хураах уу санал хураалт. Ер нь Н.Учрал гишүүний хэлснийг жаахан анхаарах ёстой л юм шиг сонсогдож байна шүү бас. 

45 гишүүн оролцож 73.3 хувийн саналаар санал дэмжигдлээ.

24.Төслийн 5.1.24 дэх заалтыг доор дурдсанаар найруулах:

“5.1.24.“төлбөрийн үйлчилгээ үзүүлэгч” гэж төлбөрийн үйлчилгээ үзүүлэх, Монголбанкны зөвшөөрөл бүхий хуулийн этгээдийг,” санал гаргасан ажлын хэсэг, санал хураалт. 

45 гишүүн оролцож 71.1 хувийн саналаар санал дэмжлээ. 

25.Төслийн 5.1.25 дахъ заалтыг доор дурдсанаар өөрчлөн найруулах:

“5.1.25.“төлбөрийн үйлчилгээ үзүүлэхтэй хамаарал бүхий үйл ажиллагаа” гэж төлбөрийн үйлчилгээг хэрэглэгчид хүргэхэд төлбөрийн үйлчилгээ үзүүлэгчид техник технологи, мэргэжлийн боловсон хүчин, Монголбанкнаас тодорхойлох бусад дэмжлэг үзүүлэх, Монголбанкны зөвшөөрөлтэй эрхлэх үйл ажиллагааг;” санал гаргасан ажлын хэсэг, санал хураалт. 

45 гишүүн оролцож 75.6 хувийн саналаар санал дэмжлээ. 

26.Төслийн 5.1.26 дахь заагпыг доор дурдсанаар өөрчлөн найруулах:

“5.1.26.“төлбөрийн хэрэгсэл’ гэж бэлэн мөнгө, мөнгөн хөрөнгө шилжүүлэх, хүлээн авах, төлбөр төлөх зориулалттай төлбөрийн карт, цахим мөнгө зэрэг Монголбанкны зөвшөөрөл бүхий биет, биет бус хэрэгслийг;” санал гаргасан ажлын хэсэг, санал хураалт. 

45 гишүүн оролцож 82.2 хувийн саналаар санал дэмжлээ. 

27.Төслийн 5.1.28 дахь заалтыг нэр томьёоны хэсгээс хасаж, 7.2.6 дахь заалттай нэгтгэн, доор дурдсанаар өөрчлөн найруулах:

“7.2.6.Төв банкны үнэт цаасны хувьд дараахь үйл ажиллагааг гүйцэтгэнэ:


7.2.6.а.биет хэлбэртэй үнэт цаасны эзэмшигчийн нэрийн шилжүүлгийг цахимжуулах, үнэт цаасыг биет бус хэлбэрт шилжүүлэх, биет бус хэлбэрээр гаргах боломжийг бүрдүүлэх;


7.2.6.б.үнэт цаасны гүйлгээний бүртгэлийг хөтлөх;


7.2.6.в.үнэт цаасны кастодианы үйлчилгээ үзүүлэх;


7.2.6.г.үнэт цаасыг цахим, эсхүл биет хэлбэрээр өөр дээрээ байршуулах.” санал гаргасан ажлын хэсэг, санал хураалт. 

45 гишүүн оролцож 80.0 хувийн саналаар санал дэмжлээ. 

28.Төслийн 5.1.30 дахь заалтыг доор дурдсанаар өөрчлөн найруулах:

“5.1.30.“үр дүнгийн тооцооллын хаалтын дүн” гэж төлбөр тооцооны дүрмийн дагуу оролцогч хоорондын өглөг, авлагын дүнг цэвэршүүлж нэг цэвэр авлага, эсхүл өглөг болгох үйл ажиллагааны үр дүнд бий болсон төлбөр тооцооны дүнг;” санал гаргасан ажлын хэсэг, санал хураалт. 

45 гишүүн оролцож 77.8 хувийн саналаар санал дэмжлээ. 

29.Төслийн 5.1.33 дахь заалтыг доор дурдсанаар өөрчлөн найруулах:

“5.1.33.”үүрэг дуусгавар болох үеийн үр дүнгийн тооцоолол” гэж үүргээ гүйцэтгэх боломжгүй болсон оролцогчийн төлбөр тооцоог хийж дуусгах зорилгоор операторын гүйцэтгэх үр дүнгийн тооцооллын онцгой хэлбэрийн үйл ажиллагааг;” санал гаргасан ажлын хэсэг, санал хураалт. 

45 гишүүн оролцож 75.6 хувийн саналаар санал дэмжлээ. 

30.Төслийн 5.1.34 дэх заалтыг доор дурдсанаар өөрчлөн найруулах:

“5.1.34.”үүрэг шилжих үеийн үр дүнгийн тооцоолол” гэж талуудын гэрээгээр хүлээсэн үүрэг дуусгавар болж, харилцан тооцох, шинэ үүрэг гүйцэтгэгчид шилжүүлэх замаар гүйцэтгэх үр дүнгийн тооцооллын үйл ажиллагааг" санал гаргасан ажлын хэсэг, санал хураалт. 

45 гишүүн оролцож 71.1 хувийн саналаар санал дэмжлээ. 

31.Төслийн 5.1.35 дахь заалтыг доор дурдсанаар өөрчлөн найруулах:
“5.1.35.“цахим мөнгө” гэж Монгол Улсын мөнгөн тэмдэгт-төгрөгтэй адил үнэ цэнэ бүхий, Монголбанкны зөвшөөрөлтэй гаргасан бэлэн бус төлбөрийн хэрэгслийг;" санал гаргасан ажлын хэсэг, санал хураалт, цахим мөнгө чинь гараад ирсэн дээ. 
45 гишүүн оролцож 42.2 хувийн саналаар энэ санал дэмжигдсэнгүй. Би зочин танилцуулъя. Улсын Их Хурлын гишүүн Д.Сумъяабазарын урилгаар Сонгинохайрхан дүүргийн 10 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. 
Б.Жавхлан гишүүн явах уу цаашаа? Саяынх чинь дэмжигдсэнгүй шүү дээ тэгэхээр. Зөрчил юм үүсэх үү? 31 чинь та одоо хууль оруулж байгаа байж өөрөө харж суухгүй. Цаашаа явах уу? Б.Жавхлан гишүүнд үг өгье. Н.Учрал гишүүнд үг өгье. Б.Жавхлан гишүүнд.
Б.Жавхлан: - Баярлалаа. Тэгээд Н.Учрал гишүүнээ би тантай ерөнхийдөө бол санал нэг байна. Анхны орж ирсэн хуулийн төсөл бол нэлээн бас суух шаардлагатай байсан учраас үнэхээр ийм 140 зарчмын зөрүүтэй саналтай болоод ингээд орж ирж байгаа юм. 

Гишүүд нэлээн тэвчээртэй ингээд дэмжээд явж байгаад баярлалаа. Энэ хуулийн маань гол концепци нь энэ ийм юм байгаа юм. 27 жил ямар ч зохицуулалтгүй явж ирсэн нэлээн том одоо бол том гэж хэлэхээр болсон юм. 27 жил ингээд өргөжсөөр байгаад маш том ийм талбар болсон. 

Ямар ч эрх зүйн зохицуулалтгүй. Ямар тогтсон өдөр тутмын ийм журмын хүрээнд ингээд яваад ирсэн энэ харилцааг л хуульжуулж байгаа юм. Эрх зүйн зохицуулалттай болж байгаа юм. Маш олон оролцогч нартай болсон Төв банк ерөнхийд нь удирддаг. Засгийн газар ч оролцдог. Хувийн секторууд ч оролцдог. Ийм том талбар болсон. 

Тэгэхээр энэ оролцогч нарын хууль, эрх зүйн статусыг нь тодорхой болгох хэн нь удирдах юм бэ, хэн нь бодлогыг нь гаргах юм, хэн нь оролцогч байх юм, ямар эрхтэй байх юм, ямар хариуцлага хүлээх юм, ямар үүрэгтэй байх юм бэ гээд энэ бүх юмнуудыг зохицуулж байгаа. 

2 дугаарт нэг том концепцийн санаа нь ийм юм байгаа юм Н.Учрал гишүүнээ. Одоо ер нь төлбөр тооцоо гэдэг маань ерөөсөө технологи дээр суурилдаг болсон. Түүний нэг хэсэг нь бол онлайн цахим хэлбэрт явдаг болсон. Тэгэхээр үүнийг дагаад маш олон тийм бизнесийн боломжууд гарч ирж байгаа юм. Технологи дээр суурилсан.

Тэгэхээр энэ зах зээлийг нь өөрийг нь эрх зүйн зохицуулалттай болгож нээж өгөх нь аягүй сайн ийм талтай байгаа. Тэр дотор цахим мөнгө гэдэг ойлголт байна. Яах вэ цахим гэдэг нь электрон money гэдгийг л цахим мөнгө гээд орчуулж байгаа юм. Энэ бол олон нийтэд одоо яг үнэхээр хамгийн түгээмэл болж байгаа ийм хэлбэрийг манайд эрх зүйн зохицуулалтаа л цаас дээр буулгах гээд ядаад байгаа юм.

Үүнээс илүү сайн үг олдвол сайн л байна. Үүнээс илүү орчуулга бол бид нар олж чадаагүй. Тэгэхээр цахим мөнгө гэдэг маань энэ бол мөнгөн тэмдэгт биш шүү. Төв банкнаас нь гаргадаг мөнгөн тэмдэгт биш. MNC  мөнгө бол биш. MNC мөнгөөр баталгаажсан цахим орчинд байгаа төлбөрийн хэрэгслийг цахим мөнгө гэж нэрлээд байгаа юм. 

Энэ нь цаанаа яг нэг цахим мөнгө нь нэгж нь нэг төгрөгөөр баталгаажиж байна гээд 1х1 харьцаатай ийм байна гэдэг зохицуулалтыг энэ  хуульд оруулж өгснөөр цахим орчинд цахим мөнгөний бизнесийг хэрэглэж болох аягүй том тийм зах зээлийг ингэж нээж өгч байгаа юм энэ хуулиар. 

Тэгэхээр энэ талаас нь Н.Учрал гишүүнээ та ойлгоод нэг харж үзээд дэмжиж өгөөч. Тэгээд хууль нь бол таны анх уншиж байснаас хойш одоо энэ засваруудыг оруулаад ингээд нэг харах юм бол арай дээрдэн гэж хэлмээр байна. 

М.Энхболд: - Горимын саналаа хэлье. 

Б.Жавхлан: - Горимын санал тэгээд энэ заалтыг дахиж санал хураагаад үүнийг босгож өгөөд дэмжиж өгөөч гэсэн горимын санал гаргаж байна. 

М.Энхболд: - Н.Учрал гишүүн үгээ хэлье. 

Н.Учрал: - Б.Жавхлан гишүүний хувьд бас мэргэжлийнхээ талаас бас зөв томьёолоод байх шиг байна. Би бас хувийн эрх зүйн чиглэлээр бас судалгаа хийдэг учраас надад ерөөсөө уншигдахгүй байгаа байхгүй юу. Үүнийг ингээд хуулийг чинь хэрэглэнэ шүү дээ дараа нь. 

Тэгэхээр та нар боддоо. Монгол Улсын иргэний хууль гэж байна. Монгол Улсын иргэний хуульд цахим мөнгө гэж ойлголт ог байхгүй. Монгол Улсын иргэний хуульд. Монгол Улсын мөнгөн тэмдэгт л гэж ойлголт байгаа. 

Өнөөдөр тэр Иргэний хууль байна, Банкны тухай хууль тогтоомжууд байна. Банк бус санхүүгийн үйл ажиллагааны тухай хууль байна. Тэр олон хуулиуд байгаа шүү дээ. Валютын зохицуулах хууль, тэр олон хуулиуддаа дагалдан өөрчлөлт оруулаад тэгээд ингээд нэг цэгцтэй явуулахгүй бол Монгол Улсын хууль тогтоомжид байхгүй ийм нэр томьёол ороод ирээд явах вий гэдэг ийм л талаас нь би тайлбарлах гээд үзээд байгаа юм.

Тийм учраас цахим мөнгө гэж явах ёстой юм уу эсхүл цахим төлбөр тооцоо, одоогийн хуулиар бол цахим төлбөр тооцоо гэдэг нэршил нь арай амьдрал нийцнэ. 

Дээрээс энэ хуулийг бичихдээ угаасаа тогтсон ойлголтуудыг оруулж ирж тайлбарлаад ингээд маш олон ийм зарчмын зөрүүтэй олон асуудлыг энд оруулаад ирсэн яваад байгаа бас харагдаад байгаа. 

Дээрээс нь түрүүн энд бас гараад өнгөрсөн шүү. Тэр үр дүнгийн тооцоолол, үр дүнгийн төлбөр тооцоо, үл буцаагдах төлбөр тооцоо гээд энэ томьёоллоо эргэж хараарай, энэ томьёоллуудаа. Энэ чинь гэрээний үндсэн дээр хэрэгжүүлдэг Иргэний хуулийн зарчмаас ямар ч тийм гажих зүйл бол энд харагдахгүй байгаа. 

Иргэний хуулийн зарчмаасаа гажиж болохгүй. Иймэрхүү ойлголтууд энэ дотор чинь яваад байгаа. Цаашаа бол энэ аягүй олон асуудал байгаа. Жишээ нь тэр өөрийн хөрөнгийн хэмжээг тогтоох асуудалд Монголбанк юу гэсэн билээ өөрийн хөрөнгийн зохистой харилцааг тогтоох гэлүү тийм ойлголт байгаад байна. 

Өөрийн хөрөнгийн хэмжээг тогтоох асуудал чинь Компанийнхаа хуулиар зохицуулагдсан юм. Ерөөсөө энэ Засгийн газар яаж ингэж одоо хамааралтай хуулиудыг нь судлахгүйгээр ингээд дураараа ингэж оруулж ирээд хэлэлцүүлээд ингээд 140 санал хураалгаад ингээд хүмүүсийг төөрөгдөлд оруулаад ирдэг юм. 

Тэр чинь том л бүтэц л байдаг л байлгүй дээ. Тэгээд тэр хүмүүс нь үүн дээр зөвлөөд үүнийг бас уншигдах аятайхан хууль болгоод оруулаад ирэхгүй гэж би бол түүн дээр гайхаад байгаа юм. Зүгээр ийм олон асуудлууд цаашаа үргэлжилнэ шүү. Энэ хуульд зохистой засаглал гэдэг үг хүртэл байгаа шүү. Зохистой засаглал гэж Монгол Улсын эрх зүйн ямар ч хэллэг байхгүй шүү. 

Зохистой засаглал гэдэг үг энэ дотор бүр аягүй олон ажиглагдана. Бүр тэр байтугай. Монголбанкнаас шаардсан бусад мэдээлэл гэдэг үг энд аягүй болон байгаа. Нэг ёсондоо Монголбанкнаас шаардсан бусад мэдээлэл гээд тэр 18.1.11, 18.3.11 гээд одоо энэ зүйлүүд чинь сүүлдээ энэ яг хэмжээ хязгаарыг тогтоож авахгүй бол Монголбанк дуртай зүйлээ ингэж шаардаад авах юм шиг ийм ойлголтууд чинь энд явж байгаа. 

Аусорсинг гэдэг үг явж байгаа. Түүнийгээ тайлбарлаагүй ингээд ойлгомжгүй. Энэ дотор бол баримт бичиг хадгалах гэдэг ойлголт явж байгаа. Баримт бичиг хадгалах ойлголтыг Архивын хууль тогтоомжид заасан тэр дүрмээрээ л явна шүү дээ энэ чинь. 

Түүнээс биш ингээд нэг шинэ хууль  оруулж ирээд баримт бичиг хадгалах гээд хуульд зааснаас дахиад нэг алийг нь баримтлах юм бэ? Архивын бичиг баримтыг тэр баримт бичиг хадгалах гээд энд заасныг дагах юм уу Архивын хууль тогтоомжид заасан журмаа барих юм уу? Иймэрхүү юмнууд байгаа шүү дээ энэ дотор. 

Одоо тэр жишээ нь төлбөр болон төлбөр тооцооны үүргийн гүйцэтгэлийг хангахыг тодорхойлохыг чинь тэгээд Иргэний хууль, Дампуурлын хуульд заагаад өгсөн. Энэ дотор дахиад төслийн энэ 47 дээр дахиад л явж байгаа. 

Одоо энэ Иргэний хууль, Дампуурлын хуультайгаа, энэ Банкны хуультайгаа энэ Векселийн хуультай бүр маш олон хуультай энэ хууль зөрчилдөнө. Тэгээд энэ хуулийг чинь хэрэглэж чадахгүй болно. 

Б.Жавхлан гишүүн бол маш мэргэжлийнхээ талаас үнэхээр шаардлагатай байна гээд оруулаад ирдэг. Тэгээд сүүлдээ хууль чинь хоорондоо зөрчилдөөд хэрэглэж чадахгүй. Монголбанк энэ хуулиа та нар хэрэглэж чадахгүй байхгүй юу. Би ийм л юм хэлээд байгаа юм. 

М.Энхболд: - Б.Жавхлан гишүүний гаргасан саналаар 31 дэх зарчмын зөрүүтэй саналын санал хураалтыг, самбар дээр гарсан бичиг юмнаас болоод гишүүд анзааргагүй санал хураалтад оролцсон учраас үүнийг дахин хүчингүй болгож өгөөч гэсэн дахин санал хураая гэсэн горимын санал гаргасан. Горимын саналыг дэмжиж санал хураая гишүүдээ. Горимын саналыг дэмжье. Б.Чойжилсүрэн бол энэ хуулиа татъя гээд надад тэгээд байсан байхгүй юу. Өглөө би Б.Жавхлан гишүүнээс асуусан чинь үгүй явахаар болсон гээд. 

45 гишүүн оролцож 71.1 хувь нь Б.Жавхлан гишүүний горимын саналыг дэмжсэн байна. Горимын санал дэмжигдсэн тул зарчмын зөрүүтэй 31 дүгээр саналаар дахин санал хураая. Санал хураалт гишүүдээ. 

45 гишүүн оролцож 75.6 хувийн саналаар 31 дүгээр зарчмын зөрүүтэй санал дэмжигдлээ.32 гээд явах уу? О.Эрдэмбилэг Ерөнхийлөгч нэг жаахан тайлбар өгөх юм уу нийтэд нь зүгээр. 81 дүгээр микрофоныг өгье. 4 минутад нэг тайлбар, ерөнхий ойлголтыг зөв болгох үүднээс нэг.

О.Эрдэмбилэг: - Энэ хууль өөрөө анхны төсөл нь бол Хууль тогтоомжийн тухай хууль өргөн батлагдахаас өмнө өргөн баригдсан хууль. 

Тэгээд энэ редакцын шинж чанартай энэ засварын өөрчлөлтүүдийг нь оруулах дээр зарчмын өөрчлөлт юм шиг ингээд 120 хэд болоод харагдаад байгаа юм. Тэр Хууль тогтоомжийн тухай хууль батлагдсантай холбогдуулаад хууль тогтоомжийн нэр томьёо өөрчлөх, нааш цаашаа хөдлөх тийм асуудлууд гараад тэгсэн юм байгаа юм. 

Цахим мөнгөний тухайд гэвэл түрүүн Б.Жавхлан гишүүн хариулсан. Ер нь Иргэний хуулийн тэр манай хуулийнхан бол юу гэж ярьж байна вэ гэхээр Иргэний хуулийн зохицуулсан тэр төлбөр тооцооны зохицуулалттай холбогдсон ерөнхий суурь зохицуулалтыг нарийвчилсан ойлголт гэж. Энэ бол шинэ нэр томьёо орж ирж байгаа. 

Тэгэхээр зэрэг тусгай хуулиар зохицуулах зорилгоор энэ хуулийг боловсруулсан гэсэн ойлголт байгаад байгаа. 

М.Энхболд: - Б.Жавхлан гишүүн 32-оо уншиж байж үг хэлэхгүй бол бас дэг зөрчих гээд байна. Наадахыг чинь тэгээд өөрөө тайлбарлах гэж оролдож байгаад дэг зөрчих юм бол тэгээд хоёулаа буруутан болно. Цааш нь явна. 

32.Төслийн 5.1.38 дахь заалтын “өөрийн болон өөрийн харилцагчийн бусад оролцогч, тэдгээрийн харилцагчтай хийх” гэснийг хасах, санал гаргасан ажлын хэсэг. Санал хураалт. Саналтай гишүүн байна уу? Б.Жавхлан гишүүний микрофоныг өгье. Таны карт нөгөө өөрийн чинь суудал дээр байгаад байгаа байхгүй юу. Та одоо О.Баасанхүү байхгүй учраас энд тэнд суугаад одоо тэгээд. 

Б.Жавхлан: - Н.Учрал гишүүний асуугаад байгааг би ойлгоод байна. Санаа зовж байгаа асуудлыг нь. Гэхдээ нэг ийм шүү энэ цахим мөнгө гэдэг маань технологид суурилсан цахим орчинд явж байгаа төлбөрийн хэрэгслийн ерөнхий нэр нь. 

Хэрэв энэ цахим мөнгийг Иргэний хуульд оруулаад өгөх юм бол дараа өөр нэг технологи дээр суурилсан цахим мөнгөний орчин дахь төлбөрийн хэрэгсэл шинээр гарч ирэх юм бол тэр болгоныг оруулах шаардлагатай болно. 

Одоо жишээ нь манайд хамгийн өргөн хэрэглэгдэж байгаа цахим мөнгөний хэлбэр бол Мобикомын яваад байгаа энэ candy байгаа. Candy цуглуулж байгаад түүгээр бүр худалдан авалт хийдэг болсон байгаа. Мобиком дотроо. Яг манай мөнгөний хэрэгсэл шиг явж байгаа байхгүй юу. 

Тэгэхээр ямар бид нар Иргэний хууль дээрээ candy-г тайлбарлаж болохгүй. Тэгэхээр цахим мөнгө гэдэг маань ерөнхий яг карт гэдэгтэй адилхан төлбөрийн хэрэгсэл юм байгаа юм. 

Цахим орчин дахь Монголбанкнаас гаргасан мөнгөн тэмдэгтээр баталгаажсан төлбөрийн хэрэгслийг цахим мөнгө гэнэ гээд тодорхойлсон байгаа байхгүй юу. Ерөнхий ойлголт нь. 

Тэгэхээр энэ хуулийн маань гол концепци нь өөрөө энэ бид нарын гүйцэтгэхгүй байгаа энэ маш их хурдтай хөгжиж байгаа технологид суурилсан энэ бараа бүтээгдэхүүнийг араас нь тэр болгон хөөж гүйцэх зорилготой биш, ерөнхий суурийг нь зохицуулж өгөөд тэгээд бизнесийн орчинд бизнес шинээр хийх, технологи өөрчлөгдөх бүрд шинэ бараа бүтээгдэхүүн гарахыг нь тэр боломжуудыг нь нээж өгөх л ийм л зорилготой хууль байгаа юм. Тэгээд энэ талаас нь нэг хараач гэж хэлмээр байна. 

Тэгээд дахиж хэлэхэд Н.Учрал гишүүнээ ер нь нэг одоо энэ өөрчлөлтүүдийг нь та нэг оруулаад нэг ингээд бүхэлд нь хуулийг нь харахаар нэг дүр төрх нь арай дээрдсэн байгаа болов уу гэж бодож байгаа шүү. Уучлаарай. Тэгээд хууль улсууд илүү нарийн юм хэлж байна. Хууль бичих тэр техник юмнуудыг нь манай Монголбанкны нөхөд бас хойшдоо сайн анхаараарай. 

Энэ бичлэг найруулга дээрээ бас үнэхээр бас анхаармаар юмнууд байна лээ шүү. Гэхдээ одоо үнэхээр хуульч улсуудын нүдээр харах бол өөр байх. 

М.Энхболд: - Гишүүд үг хэллээ. Санал хураалт. 32 дугаар зарчмын саналаар шүү, санал хураалт. 

44 гишүүн оролцож 72.7 хувийн саналаар санал дэмжигдлээ. 

33.Төслийн 6.1 дэх хэсгийг доор дурдсанаар өөрчлөн найруулах:

“6.1.Монголбанк Үндэсний төлбөрийн систем, түүний үйл ажиллагааг удирдан зохион байгуулж, зохицуулж, хяналт тавина.” санал гаргасан ажлын хэсэг, санал хураалт. 

44 гишүүн оролцож 72.7 хувийн саналаар санал дэмжигдлээ.

34.Төслийн 6.3 дахь хэсгийг доор дурдсанаар өөрчлөн найруулах:

“6.3.Монголбанк Үндэсний төлбөрийн систем, түүний үйл ажиллагааг удирдан зохион байгуулж, зохицуулахтай холбогдсон дараахь бүрэн эрхийг хэрэгжүүлнэ:


6.3.1.Үндэсний төлбөрийн системийн бодлогыг тодорхойлох;


6.3.2.энэ 10.1-д заасан зөвшөөрөл олгох;


6.3.3.Үндэсний төлбөрийн систем, түүний үйл ажиллагааг зохицуулах, шинээр төлбөрийн хэрэгсэл, төлбөрийн үйлчилгээ нэвтрүүлэхтэй холбогдсон дүрэм, журам батлах, шийдвэр гаргах;


6.3.4.зөвшөөрөл авсан этгээд, түүний төлбөрийн системд хамаарах үйл ажиллагаанд тавих нөхцөл, шаардлага, тэдгээрт холбогдох дүрэм, журам, заавар батлах, шийдвэр гаргах, хэрэгжилтийг хангуулах;


6.5.5.төлбөрийн, клирингийн, төлбөр тооцооны систем, төлбөрийн хэрэгсэл гаргахтай холбоотой бусад үйл ажиллагааг гүйцэтгэх.” санал гаргасан ажлын хэсэг, санал хураалт. О.Содбилэг гишүүн үг хэлье гэсэн үү? Үг хэлнэ л дээ дэгээр. Санал хураалтыг түр түдгэлзүүлье. О.Содбилэг гишүүний микрофоныг өгье. 

О.Содбилэг: - Энэ заалтаас харахад Монголбанк жишээлбэл юу гэдэг сүлжээний дэлгүүрүүд урамшууллын нэгж өгдөг ч юм уу гишүүддээ. Мобиком дээр candy гэдэг юм уу, эсхүл шатахууны компаниуд талон гаргадаг. Төгрөгөөр байдаг эсхүл литрээр байдаг. 

Бүр цаашлаад явах юм бол bitcoin-ээр юм уу, block chain гээд төлбөрийн юмнууд явахаар түүн дээр яаж энэ журам гаргаж хийх юм болдоо гэдэг нь жаахан ойлгомжгүй л харагдаад байна. 

Тэгэхээр Монголбанк энэ энэ бүх юм дээр журам гаргаад хянах юм байна. Өмнөх заалт бол бүх үйл ажиллагааг удирдан зохион байгуулна гэдгийг бол хассан юм байна. Тэгсэн мөртөө дараагийнхыг нь болохоор яг бодлогыг нь гаргана, холбоотой бусад үйл ажиллагааг гүйцэтгэнэ гэсэн байгаа байхгүй юу. Төлбөр тооцооны. Энэ дээр нэг ийм тодорхойгүй л юм харагдаад байх юм даа. 

Мэдээж Монгол Улсын албан ёсны мөнгөн тэмдэгт бол төгрөг. Төгрөгөөр төлбөр тооцоо хийгдэж байгаа. Гэхдээ төгрөг биш мөртөө өөртөө үнэ юу гэдэг юм, агуулсан, жишээлбэл, урамшууллын оноо бол 10 төгрөгтэй тэнцэнэ ч гэдэг юм уу, түрүүн Б.Жавхлан гишүүн хэлсэн. Нэг нэгж оноо нь нэг төгрөгтэй тэнцдэг байна гэсэн утга агуулж байгаа гэж ярьсан л даа. /15.16-17.06, Д.Уянга/

Гэхдээ нэг оноо нь 10 литр бензин гэдэг ч юм уу, нэг оноо нь сүлжээнд ярих 500 минут ч гэдэг юм уу, ингээд явахаар төгрөгөөр илчлэгдэхгүй эсвэл нэг оноо нь bitcoin гээд bitcoin нь өөрөө цаашаагаа нэг нь 1200 доллар байгаа ч гэдэг юм уу ингээд явахаар тодорхойгүй юм харагдаад байх юм. Үүн дээр ажлын хэсэг дээр тодруулмаар юм уу гэж санал хэлэхээр байна. 

М.Энхболд: - Зарчмын зөрүүтэй саналаар санал хурааж байхад дэгээр бол дэмжсэн дэмжээгүй байр сууринаас гурав гурван гишүүн үг хэлнэ л гэж байгаа юм. Үүн дээр асуулт байхгүй, тийм биз дээ дэгээр. Тэгэхээр үг хэлж байгаа байдлаар байр сууриа илэрхийлээд явах ёстой. Санал хураалт. Содбилэг гишүүн үг хэллээ. 

43 гишүүн оролцож, 79.1 хувийн саналаар санал дэмжигдлээ. 

35.Төслийн 7.2 дахь хэсгийн “бүрдүүлэхдээ дараахь хэлбэрээр оролцож болно” гэснийг “бүрдүүлэх тохиолдолд дараахь хэлбэрээр оролцоно:” гэж өөрчлөн найруулах. Санал гаргасан ажлын хэсэг. Санал хураалт. 

43 гишүүн оролцож, 79.1 хувийн саналаар санал дэмжигдлээ.

6.Төслийн 7.2.3 дахь заалтыг доор дурдсанаар өөрчлөн найруулах:

“7.2.3.оператор, оролцогчоос системд илгээсэн дебет, кредит шилжүүлгийн клирингийн болон төлбөр тооцооны дансыг өөр дээрээ байршуулах;" санал гаргасан ажлын хэсэг санал хураалт. 

43 гишүүн 74.4 хувийн саналаар санал дэмжигдлээ.

37.Төслийн 7.2.4 дэх заалтыг доор дурдсанаар өөрчлөн найруулах:

“7.2.4.системийн үйл ажиллагаанд ашиглах үнэт цаасыг барьцаалах;”  санал гаргасан ажлын  хэсэг санал хураалт. 

42 гишүүн оролцож, 73.8 хувийн саналаар санал дэмжигдлээ.

38.Төслийн 8 дугаар зүйлийг 10.3, 19.3 дахь хэсэгтэй нэгтгэн 28 дугаар зүйл болгож, доор дурдсанаар өөрчлөн найруулах:

“28 дугаар зүйл.Үндэсний төлбөрийн систем, түүний үйл ажиллагаанд хяналт тавих

28.1.Монголбанк Үндэсний төлбөрийн систем, түүний үйл ажиллагаанд тавих хяналтыг хэрэгжүүлнэ.

28.2.Монголбанк төлбөрийн үйлчилгээ үзүүлэгч, төлбөрийн хэрэгсэл гаргагч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд болон операторын зохистой засаглал, удирдлага, үйл ажиллагаа, хэрэглэгчтэй холбоотой харилцаа, систем хоорондын хамаарлыг зохицуулсан дүрэм, журам баталж, шийдвэр гаргаж, хэрэгжилтэд нь хяналт тавина.

28.3.Монголбанк үндэсний төлбөрийн системийн тухай хууль тогтоомжийг хэрэгжүүлэх хүрээнд төлбөрийн үйлчилгээ үзүүлэгч, төлбөрийн хэрэгсэл гаргагч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд, операторын үйл ажиллагааг хянан шалгах, энэ хуулийн 48.1-д заасан арга хэмжээ авах эрхтэй.

28.4.Монголбанкны хяналт шалгалтыг Монголбанкны томилсон хянан шалгагч хэрэгжүүлнэ.

28.5.Оператор, оролцогч, төлбөрийн үйлчилгээ үзүүлэгч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд нь Монголбанкнаас шаардсан тохиолдолд энэ хуулийн 10.3-т заасан, Монголбанканд бүртгэлтэй аудитын үйлчилгээ үзүүлэх этгээдээр аудит хийлгэнэ.” санал  гаргасан ажлын хэсэг санал хураалт. 

42 гишүүн оролцож, 76.2 хувийн саналаар санал дэмжигдлээ.

39.Төслийн “Монголбанкны хянан шалгагч, аудиторын бүрэн эрх” гэсэн 9 дүгээр зүйлийг бүхэлд нь хасах. Санал  гаргасан ажлын хэсэг санал хураалт. 

42 гишүүн оролцож, 71.4 хувийн саналаар дэмжигдлээ.

40.Төслийн 11 дүгээр зүйлийн гарчгийг “Мэдээллийн нууцлал” гэж өөрчлөн, 11.1 дэх хэсгийг доор дурдсанаар өөрчлөн найруулах:

“11.1.Монголбанк, Монголбанкны албан тушаалтан, ажилтан энэ хуульд заасан чиг үүргээ гүйцэтгэхдээ олж авсан мэдээллийн нууцлалыг доор зааснаар бусад тохиолдолд шууд болон шууд бусаар задруулж үл болно:” санал  гаргасан ажлын хэсэг санал хураалт. 

42 гишүүн оролцож, 71.4 хувийн саналаар дэмжигдлээ.
41.Төслийн 12 дугаар зүйлийг 33 дугаар зүйл болгож, доор дурдсанаар өөрчлөн найруулах:

“33 дугаар зүйл.Үйлчилгээний хөлс, шимтгэл

33.1.Монголбанк нь оператор, оролцогч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээдэд үйлчилгээний хөлс, шимтгэл оногдуулна. Хөлс, шимтгэлийн хэмжээг Монголбанк тогтооно.
33.2.Үндэсний төлбөрийн системийн үйл ажиллагаатай холбоотой хөлс, шимтгэлийн нөхцөл, хувь хэмжээний дээд хязгаарыг Монголбанк батална.” санал  гаргасан ажлын хэсэг санал хураалт. 

42 гишүүн оролцож, 76.2 хувийн саналаар санал дэмжигдлээ.

42.Төслийн доор дурдсан агуулгатай 13.1.1,13.1.3 дахь заалтыг хасах. Санал  гаргасан ажлын хэсэг санал хураалт. 

42 гишүүн оролцож, 73.8 хувийн саналаар санал дэмжигдлээ.

43.Төслийн 13.2 дахь хэсгийн “эрх бүхий байгууллагатай” гэснийг “этгээдтэй” гэж өөрчлөх санал  гаргасан ажлын хэсэг санал хураалт. 

42 гишүүн оролцож, 71.4 хувийн саналаар санал дэмжигдлээ.

44.Төслийн дор дурдсан агуулгатай 13.3 дахь хэсгийг хасах. Санал  гаргасан ажлын хэсэг санал хураалт. 

42 гишүүн оролцож, 71.4 хувийн саналаар санал дэмжигдлээ.

45.Төслийн 14.1 дэх хэсгийн “Монголбанкны Ерөнхийлөгчийн тушаалаар” гэснийг “Монголбанкнаас” гэж өөрчлөх санал  гаргасан ажлын хэсэг санал хураалт. 

42 гишүүн оролцож, 71.4 хувийн саналаар дэмжигдлээ.

47.Төсөлд доор дурдсан агуулгатай 14.4 дэх хэсэг нэмэх:

“14.4.Энэ хуулийн 14.3-т заасан бүрэлдэхүүнд Үндэсний төлбөрийн системийн оролцогчийг оруулах бөгөөд санхүүгийн байгууллагыг хянан зохицуулах чиг үүрэг бүхий байгууллага, санхүү, төсвийн асуудал эрхэлсэн төрийн захиргааны төв байгууллагын төлөөллийг оролцуулсан байна .” санал  гаргасан Улсын Их Хурлын гишүүн Хаянхярваа, Энх-Амгалан ажлын хэсэг санал хураалт. 

42 гишүүн оролцож, 71.4 хувийн саналаар санал дэмжигдлээ. 46?

46.Төслийн 14.3 дахь хэсгийн “бүтэц” гэсний дараа “бүрэлдэхүүн,” гэж нэмж, Монголбанкны Ерөнхийлөгч” гэснийг “Монголбанк” гэж өөрчлөх санал гаргасан ажлын хэсэг санал хураалт. 

42 гишүүн оролцож, 73.8 хувийн саналаар санал дэмжигдлээ.

48.Төслийн ‘Зөвшөөрөл” гэсэн 3 дугаар бүлэгт доор дурдсан агуулгатай зүйл нэмэх:

“10 дугаар зүйл.Монголбанкны олгох зөвшөөрөл

10.1.Монголбанк дараахь үйл ажиллагааг эрхлэх зөвшөөрлийг олгоно:


10.1.1.төлбөрийн үйлчилгээ;


10.1.2.төлбөрийн үйлчилгээ үзүүлэхтэй хамаарал бүхий үйл ажиллагаа;


10.1.3.систем ажиллуулах;


10.1.4.төлбөрийн хэрэгсэл гаргах;


10.1.5.төлбөр тооцооны төлөөлөгчийн үүрэг гүйцэтгэх;


10.1.6.гэрээт төлөөлөгчөөр дамжуулан төлбөрийн үйлчилгээ
үзүүлэх;


10.1.7.аутсорсингийн үйлчилгээг авах;


10.1.8.мөнгөн гуйвуулгын үйлчилгээ үзүүлэх;


10.1.9.мөнгөн хөрөнгийн цахим шилжүүлэг хийх;


10.1.10.цахим мөнгө гаргах;


10.1.11 .Монголбанкнаас тодорхойлсон бусад.

10.2.Энэ хуулийн хуулийн 10.1.1-д заасан зөвшөөрөл бүхий этгээдэд энэ хуулийн 10.1.4-10.1.11 хүртэл заасан үйл ажиллагааны зөвшөөрлийг, энэ хуулийн 10.1.2, 10.1.3-т заасан зөвшөөрөл бүхий этгээдэд энэ хуулийн 10.1.7-д заасан зөвшөөрлийг олгоно.

10.3.Оператор, оролцогч, төлбөрийн үйлчилгээ үзүүлэгч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээдэд аудит хийх, Монголбанкнаас тавьсан нөхцөл, шаардлагыг хангасан аудитын үйлчилгээ үзүүлэх хуулийн этгээдийн бүртгэлийг Монголбанк хөтөлнө.”

42 гишүүн оролцож, 73.8 хувийн саналаар санал дэмжигдлээ.

49.Төслийн 15.1.1, 17.1.1 дэх заалтын “холбогдох" гэснийг “Монгол Улсын” гэж, “үүсгэн байгуулж бүртгүүлсэн" гэснийг “үүсгэн байгуулагдсан* гэж тус тус өөрчлөх санал  гаргасан ажлын хэсэг санал хураалт. 

42 гишүүн оролцож, 71.4 хувийн саналаар санал дэмжигдлээ.

50.Төслийн 15.1.2, 17.1.2 дахь заалтын “эрх бүхий байгууллагаас” гэснийг “Монголбанкнаас" гэж өөрчлөх санал  гаргасан ажлын хэсэг санал хураалт. 

42 гишүүн оролцож, 73.8 хувийн саналаар дэмжигдлээ.

51.Төслийн 15.3 дахь хэсгийг доор дурдсанаар өөрчлөн найруулах:
“15.3.Төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээдэд тавих нэмэлт шаардлагыг Монголбанкнаас баталсан журмаар тогтооно.” санал  гаргасан ажлын хэсэг санал хураалт. 

42 гишүүн оролцож, 73.8 хувийн саналаар санал дэмжигдлээ.

52.Төслийн 16.1 дэх хэсгийг доор дурдсанаар өөрчлөн найруулах:

“16.1.Төлбөрийн хэрэгсэл гаргах хүсэлт гаргагчид тавих шаардлагыг Монголбанк тогтооно.” санал  гаргасан ажлын хэсэг санал хураалт. 

42 гишүүн оролцож, 69.0 хувийн саналаар санал авлаа, дэмжигдлээ.

53.Төслийн 17.1.3 дахь заалтын “механизм” гэснийг “арга хэрэгсэл” гэж өөрчлөх санал  гаргасан ажлын хэсэг санал хураалт. 

42 гишүүн оролцож, 69.0 хувийн саналаар санал дэмжигдлээ.

54.Төслийн 17.1.7 дахь заалтын “найдвартай байх шалгуур тавих” гэснийг “оролцох боломжийг хангасан байх” гэж өөрчлөх санал  гаргасан ажлын хэсэг санал хураалт. 

42 гишүүн оролцож, 73.8 хувийн саналаар санал дэмжигдлээ.

55.Төслийн 17.1.9 дэх заалтыг доор дурдсанаар өөрчлөн найруулах:

“17.1.9.үндсэн системийн үйл ажиллагаа доголдсон нөхцөлд авч хэрэгжүүлэх онцгой байдлын болон тасралтгүй, найдвартай ажиллагааны төлөвлөгөөтэй байх;” санал  гаргасан ажлын хэсэг санал хураалт. 

42 гишүүн оролцож, 76.2 хувийн саналаар санал дэмжигдлээ.

56.Төслийн 18.1, 18.3, 28.1, 33.1 дэх хэсгийн “төлбөр” гэснийг, 34.2.6 дахь заалтын “шимтгэл” гэснийг “хөлс” гэж тус тус өөрчлөх санал  гаргасан ажлын хэсэг санал хураалт. 

42 гишүүн оролцож, 69.0 хувийн саналаар санал дэмжигдлээ.

57.Төслийн 18.1.1, 18.3.1 дэх заалтын “эрх зүйн байдлыг тодорхойлсон баримт бичиг” гэснийг “улсын бүртгэлийн гэрчилгээ, эрх бүхий байгууллагаас олгосон зөвшөөрөл” гэж өөрчлөх санал  гаргасан ажлын хэсэг санал хураалт. 

42 гишүүн оролцож, 76.2 хувийн саналаар санал дэмжигдлээ.

58.Төслийн 18.1.2 дахь заалтын “төлбөрийн үйлчилгээний" гэсний өмнө “тухайн” гэж нэмж, “тодорхойлолт” гэснийг “талаарх танилцуулга" гэж өөрчлөх санал  гаргасан ажлын хэсэг санал хураалт. 

42 гишүүн оролцож, 71.4 хувийн саналаар дэмжигдлээ.

59.Төслийн 18.1.4 дэх заалтыг доор дурдсанаар өөрчлөн найруулах:

“18.1.4.хүсэлт гаргагч нь төлбөрийн үйлчилгээг зохистой, найдвартай тогтвортой үзүүлэхэд шаардлагатай систем, нөөцтэй, тэдгээрийг ашиглах чадвартайг нотолсон баримт бичиг, таван жилийн бизнес төлөвлөгөө, дүрэм, журамтай байна;” санал  гаргасан ажлын хэсэг санал хураалт. 

42 гишүүн оролцож, 73.8 хувийн саналаар дэмжигдлээ.

60.Төслийн 18.1.5 дахь заалтын “тодорхойлолт” гэснийг “тухай баримт бичиг” гэж өөрчлөх санал  гаргасан ажлын хэсэг санал хураалт. 

42 гишүүн оролцож, 73.8 хувийн саналаар дэмжигдлээ.

61.Төслийн 18.1.6,18.3.5 дахь заалтын “эрх зүйн” гэснийг хасах санал  гаргасан ажлын хэсэг санал хураалт. 

43 гишүүн оролцож, 65.1 хувийн саналаар дэмжигдлээ.

62.Төслийн 18.1.7 дахь заалтын “тогтолцооны тодорхойлолт” гэснийг “тогтолцоог бүрдүүлснийг нотлох баримт бичиг” гэж өөрчилж, “үүрэгт нийцсэн” гэснийг хасах санал  гаргасан ажлын хэсэг санал хураалт. 

42 гишүүн оролцож, 76.2 хувийн саналаар дэмжигдлээ.

63.Төслийн 18.1.8 дахь заалтыг доор дурдсанаар өөрчлөн найруулах:

“18.1.8.хүсэлт гаргагчийн байгууллагын бүтэц, зохион байгуулалт, шаардлагатай тохиолдолд гэрээт төлөөлөгч, аутсорсингийн үйлчилгээ авах тухай шийдвэр, үндэсний, эсхүл олон улсын төлбөрийн системд оролцохтой холбогдох баримт бичиг;” санал  гаргасан ажлын хэсэг санал хураалт. 

42 гишүүн оролцож, 78.6 хувийн саналаар санал дэмжигдлээ.

64.Төслийн 18.1.9, 18.3.9 дэх заалтын “шууд болон шууд бус ашиг сонирхол бүхий” гэснийг “холбогдох” гэж өөрчлөх санал  гаргасан ажлын хэсэг санал хураалт. 

42 гишүүн оролцож, 76.2 хувийн саналаар санал дэмжигдлээ.

65.Төслийн 18.1.10 дахь заалтын “удирдах” гэсний өмнө “нэгжийн” гэж нэмэх санал  гаргасан ажлын хэсэг санал хураалт. 

40 гишүүн оролцож, 80.0 хувийн саналаар дэмжигдлээ.

66.Төслийн 18.2 дахь хэсгийн “Монголбанкны Ерөнхийлөгчийн” гэснийг “Монголбанкнаас” гэж өөрчилж, “холбогдох” гэснийг хасах санал гаргасан ажлын хэсэг санал хураалт. 

43 гишүүн оролцож, 62.8 хувийн саналаар санал дэмжигдлээ. Одоо 67 дээр явж байна. Нийтдээ 150. 

67.Төслийн 18.3.2 дахь заалтын “төрлийг тодорхойлсон баримт бичиг” гэснийг “танилцуулга” гэж өөрчлөх санал  гаргасан ажлын хэсэг санал хураалт. Дэмжсэн 140, дагаж орж ирсэн 10 ингээд 150 санал. Өөрөө өөрийгөө танихаа байна гэдэг юм болох гээд байх шиг байна. 

43 гишүүн оролцож, 74.4 хувийн саналаар дэмжигдлээ.

68.Төслийн 18.3.4 дэх заалтыг доор дурдсанаар өөрчлөн найруулах:

“18.3.4.систем ажиллуулах эхний таван жилийн бизнес төлөвлөгөө;” санал  гаргасан ажлын хэсэг санал хураалт. 

43 гишүүн оролцож, 74.4 хувийн саналаар санал дэмжигдлээ.

69.Төслийн 18.3.6 дахь заалтын “аутсорсинг хийх зохицуулалт” гэснийг “аутсорсингийн үйлчилгээ авах тухай шийдвэр” гэж, “мэдээлэл” гэснийг “баримт бичиг” гэж тус тус өөрчлөх санал  гаргасан ажлын хэсэг санал хураалт. 

43 гишүүн оролцож, 74.4 хувийн саналаар санал  дэмжигдлээ.

70.Төслийн 18.3.7 дахь заалтын “тодорхойлолт,” гэсний дараа “холбогдох баримт бичиг:” гэж нэмэх санал  гаргасан ажлын хэсэг санал хураалт.

43 гишүүн оролцож, 76.7 хувийн саналаар санал дэмжигдлээ.

71.Төслийн 19 дүгээр зүйлийг доор дурдсанаар өөрчлөн найруулах:

“19 дүгээр зүйл.Зөвшөөрөл олгох

19.1.Төлбөрийн үйлчилгээ үзүүлэх, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх, төлбөрийн хэрэгсэл гаргах болон систем ажиллуулах зөвшөөрөл авах хүсэлт гаргагч нь энэ хуулийн 15, 16, 17 дугаар зүйлд заасан шаардлагыг хангасан тохиолдолд Монголбанк зөвшөөрөл олгоно. Энэ 19.1 дүгээр зүйл. Одоо 19.2.

19.2.3өвшөөрөл авах хүсэлт гаргагч нь энэ хуульд заасан баримт бичгийг бүрэн бүрдүүлж ирүүлснээс хойш зөвшөөрөл олгох эсэх шийдвэрийг 60 хоногийн дотор гаргаж, шийдвэр гарснаас хойш хүсэлт гаргагчид 3 хоногийн дотор мэдэгдэнэ.

19.3.Энэ хуулийн 19.1-д заасан зөвшөөрөл олгох эсэхийг шийдвэрлэх нийт хугацаа зөвшөөрөл авах хүсэлтийг анх хүлээн авсан өдрөөс хойш 180 хоногоос хэтрэхгүй байна.

19.4.Энэ хуулийн 19.1-д заасны дагуу зөвшөөрөл олгох нь санхүүгийн тогтвортой байдал, нийтийн эрх ашгийг хамгаалах зорилгод нийцсэн байна." санал  гаргасан ажлын хэсэг санал хураалт. 

43 гишүүн оролцож, 79.1 хувийн саналаар санал дэмжигдлээ.

71.Төсөлд зөвшөөрөл олгох нөхцөлийг нэмж оруулсантай холбогдуулан “Зөвшөөрөл олгохоос татгалзах” гэсэн 20 дугаар зүйлийг бүхэлд нь хасах санал  гаргасан ажлын хэсэг санал хураалт. 

43 гишүүн оролцож, 76.7 хувийн саналаар санал дэмжигдлээ.

72.Төслийн 21.1 дэх хэсгийн “Монголбанкнаас албан ёсны" гэснийг “Монголбанкны" гэж өөрчлөх санал  гаргасан ажлын хэсэг санал хураалт. 

43 гишүүн оролцож, 79.1 хувийн саналаар дэмжигдлээ.

73.Төслийн 22.1 дэх хэсгийн “Монголбанкнаас зөвшөөрөлгүй тохиолдолд" гэснийг “Монголбанк зөвшөөрснөөс бусад тохиолдолд" гэж өөрчилж, “аливаа” гэснийг хасах санал  гаргасан ажлын хэсэг санал хураалт. 

43 гишүүн оролцож, 76.7 хувийн саналаар санал дэмжигдлээ.

74.Төслийн 23.1 дэх хэсгийг доор дурдсанаар өөрчлөн найруулах:

“23.1.Энэ хуулийн 10.1-д заасан зөвшөөрлийн нөхцөлийг Монголбанкнаас тогтоож болно.” санал  гаргасан ажлын хэсэг санал хураалт. 

43 гишүүн оролцож, 74.4 хувийн саналаар санал дэмжигдлээ. 

75.Төслийн 23.2 дахь хэсгийн “өмнөөс үйл ажиллагаа явуулж байгаа агент нь" гэснийг “гэрээт төлөөлөгч, аутсорсингийн үйлчилгээ үзүүлж байгаа этгээд" гэж өөрчлөх санал  гаргасан ажлын хэсэг санал хураалт. 

43 гишүүн оролцож, 79.7 хувийн саналаар санал дэмжигдлээ. 

76.Төслийн 23.4 дэх заалтын “төлбөр түргэн гүйцэтгэх чадварыг хангах зорилго бүхий сан” гэснийг “төлбөр гүйцэтгэх баталгааг хангах зорилго бүхий сан" гэж өөрчлөх санал  гаргасан ажлын хэсэг санал хураалт. 

43 гишүүн оролцож, 83.7 хувийн саналаар санал дэмжигдлээ. Жавхлан гишүүн. Би юугаа уншъя сая 76-г уншсан уу? 

77.Төслийн 23 дугаар зүйлд доор дурдсан агуулгатай 23.5 дахь хэсэг нэмэх:

“23.5 Энэ хуулийн 23 4-т заасан санг байгуулах, удирдахтай холбоотой харилцааг Монголбанкнаас баталсан журмаар зохицуулна.” санал гаргасан ажлын хэсэг. 

Б.Жавхлан гишүүнд үг өгье.

Б.Жавхлан: - Баярлалаа. Техникийн алдаа гарсан байна уучлаарай. 74 дээр орж ирсэн төслөөрөө Монголбанкнаас тогтоож болно гээд буруу оруулаад иржээ. Тэрийг Эдийн засгийн байнгын хороон дээр санал хураалгахдаа Монголбанкнаас тогтооно гэж байсан юм. Үүн дээр бүр анхны хуучнаар нь засвар хийгдээгүй хувилбараараа ороод ирсэн техникийн алдаа гарсан байна. Тэгээд 74 дүгээр саналыг хүчингүй болгоод  дахиж хураалгаж өгөөч гэсэн горимын саналтай байна. Болох уу, баярлалаа. Тэгвэл тэгээд явъя. Найруулгын засварыг ойлголоо. Тэгвэл протоколд ингээд үлдлээ шүү. 

М.Энхболд: - Үгээ хэлчихсэн үү? Хаянхярваа гишүүн үг хэлэх юм уу? 74 дүгээр санал дээр Монголбанкнаас тогтоож болно гэж уншсан байна шүү, залруулж байна шүү. Санал хураах юм уу? Ер нь эцсийн найруулга дээр үүн дээр их юм гарах байх.  Монголбанкнаас тогтоож болно гэж. Энд тогтоож болно гэсэн байна шүү дээ тийм ээ? Тогтооно гэж санал хураасан гэж залруулж байна. 

77 дугаар саналаар санал хурааж байна.

43 гишүүн оролцож, 79.1 хувийн саналаар санал дэмжигдлээ.

78.Төслийн 24 1 дэх хэсгийн "болон захиргааны” гэснийг хасах санал гаргасан ажлын хэсэг санал хураалт. 

43 гишүүн оролцож, 74.4 хувийн саналаар санал дэмжигдлээ.

79.Төслийн 26.3 дахь хэсгийн “бүрэн” гэснийг, 28.5 дахь хэсгийн “бүх” гэснийг хасах санал гаргасан ажлын хэсэг санал хураалт. 

43 гишүүн оролцож, 81.4 хувийн саналаар санал дэмжигдлээ.

80. Төслийн 27.1 дэх хэсгийг доор дурдсанаар найруулах:

“27.1.Оператор, төлбөрийн үйлчилгээ үзүүлэгч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд нь Монголбанкны зөвшөөрлөөр аутсорсингийн үйлчилгээ авна. Аутсорсингийн үйлчилгээ авах зөвшөөрөл авах хүсэлт гаргахдаа тухайн үйлчилгээнд хамаарах, Монголбанкнаас шаардсан мэдээллийг гаргаж өгнө.” санал гаргасан ажлын хэсэг санал хураалт. 

44 гишүүн оролцож, 79.5 хувийн саналаар дэмжигдлээ.

81.Төслийн 27.3.3 дахь заалтын “энэ хуулийн дагуу тухайн үйл ажиллагааны зөвшөөрөл авах үед болон авснаас хойш хангаж байгаа шалгуур үзүүлэлтийг дордуулахгүй байх” гэснийг “энэ хуульд заасан шаардлагыг тогтмол хангаж ажиллах” гэж өөрчлөх санал гаргасан ажлын хэсэг санал хураалт. 

44 гишүүн оролцож, 81.8 хувийн саналаар санал дэмжигдлээ.

82.Төслийн 27.3.4 дэх заалтыг “зөвшөөрлийг олгох үндэслэл болсон аливаа нөхцөлийг хасахгүй эсхүл өөрчлөхгүй байх” гэснийг “зөвшөөрөл олгосон үндэслэл, нөхцөлийг өөрчлөхгүй байх” гэж өөрчлөх санал гаргасан ажлын хэсэг санал хураалт. 

42 гишүүн оролцож, 64.3 хувийн саналаар санал дэмжигдлээ.

83.Төслийн 28.3 дахь хэсгийг доор дурдсанаар өөрчлөн найруулах:

“28.З.Төлбөрийн үйлчилгээ үзүүлэгч нь гэрээт төлөөлөгчийг Монголбанканд бүртгүүлнэ. Монголбанк гэрээт төлөөлөгчийн бүртгэлийг хөтөлж, нийтэд мэдээлнэ.” санал гаргасан ажлын хэсэг санал хураалт. 

42 гишүүн оролцож, 83.3 хувийн саналаар дэмжигдлээ.

84.Төслийн 29.1.3 дахь заалтыг доор дурдсанаар өөрчлөн найруулах:

“29.1.3.оролцогч, операторын эрх, үүрэг, системийн үйл ажиллагааны эрсдэл, компанийн зохистой засаглал, системд оролцох болсон учирч болзошгүй нөхцөл байдлын үед авах арга хэмжээний зохицуулалт.” санал гаргасан ажлын хэсэг санал хураалт. 

42 гишүүн оролцож, 76.2 хувийн саналаар дэмжигдлээ.

85.Төслийн 29.2 дэх хэсгийн Монголбанкны Ерөнхийлөгчийн баталсан захиргааны акт, захиргааны хэм хэмжээний акт,” гэснийг ‘Монголбанкнаас баталсан журам, дүрэм," гэж өөрчлөх санал гаргасан ажлын хэсэг санал хураалт. 

42 гишүүн оролцож, 81.0 хувийн саналаар санал дэмжигдлээ.

86.Төслийн 29.3 дахь хэсгийг доор дурдсанаар өөрчлөн найруулах:

“29.3.0ператор нь энэ хуулийн 29.1-д заасан дүрмийг Монголбанкаар хянуулж, бүртгэлийн дугаар авснаар уг дүрэм хүчин төгөлдөр болно.” санал гаргасан ажлын хэсэг санал хураалт. 

42 гишүүн оролцож, 81.0 хувийн саналаар дэмжигдлээ.

87.Төслийн 30 дугаар зүйлийн гарчгийн “Дүрэмд” гэснийг “Систем, системийн дүрэмд” гэж өөрчлөх санал гаргасан ажлын хэсэг санал хураалт. 

46 гишүүн оролцож, 78.3 хувийн саналаар дэмжигдлээ.

88.Төслийн 30.1 дэх хэсгийг доор дурдсанаар өөрчлөн найруулах:

“30.1.Дараахь асуудлаар Монголбанк системийн дүрэмд нэмэлт, өөрчлөлт оруулах, эсхүл хүчингүй болгуулах арга хэмжээ авна:


30.1.1.нийтийн ашиг сонирхлыг хамгаалах;


30.1.2.оролцогчийн ашиг сонирхлыг хамгаалах;


30.1.3.системд оролцох этгээдийн эрхийг хамгаалах;


30.1.4.Монголбанкнаас шаардлагатай гэж үзсэн бусад асуудал.” санал гаргасан ажлын хэсэг санал хураалт. 

46 гишүүн оролцож, 82.6 хувийн саналаар санал дэмжигдлээ.

89.Төслийн 33, 34 дүгээр зүйлийг нэгтгэж, “Үйлчилгээний нөхцөл, түүний ил тод байдал” гэсэн 26 дугаар зүйл болгох санал гаргасан ажлын хэсэг санал хураалт. 

45 гишүүн оролцож, 80.0 хувийн саналаар санал дэмжигдлээ.

90.Төслийн 34.1 дэх хэсгийг доор дурдсанаар өөрчлөн найруулах:

“34.1.Төлбөрийн үйлчилгээ үзүүлэгч нь хэрэглэгчтэй гэрээ, хэлцэл байгуулахдаа үйлчилгээний нөхцөл, талуудын хүлээх үүргийг хэрэглэгчид ойлгомжтой байдлаар танилцуулна.” санал гаргасан ажлын хэсэг санал хураалт. 

46 гишүүн оролцож, 82.6 хувийн саналаар санал дэмжигдлээ.

91.Төслийн 34.2.1 дэх заалтыг доор дурдсанаар өөрчлөн найруулах:

“34.2.1.төлбөрийн хэрэгсэл, түүний нууц код, дансны хандалтын нууц код зэргийг алдсан, үрэгдүүлсэн, гээгдүүлсэн, зөвшөөрөлгүй этгээд ашигласан, гуравдагч этгээд мэдсэн байж болзошгүй гэж үзсэн, эсхүл хэрэглэгчийн зөвшөөрөлгүй төлбөрийн үйлчилгээ хийгдсэн тохиолдолд нэн даруй мэдэгдэх талаар хэрэглэгчийн хүлээх үүрэг, хариуцлага;” санал гаргасан ажлын хэсэг санал хураалт. 

46 гишүүн оролцож, 76.1 хувийн саналаар санал дэмжигдлээ.

92.Төслийн доор дурдсан агуулгатай 34.2.2 дахь заалтыг хасах санал гаргасан ажлын хэсэг санал хураалт. 

46 гишүүн оролцож, 71.7 хувийн саналаар дэмжигдлээ.

93.Төслийн 34.2.3 дахь заалтыг доор дурдсанаар өөрчлөн найруулах:

“34.2.3.хэрэглэгчийн зөвшөөрөлгүй төлбөрийн үйлчилгээ хийгдсэн, эсхүл хийгдсэн байж болзошгүй тухай мэдээллийг хэрэглэгчээс хүлээж авах, баталгаажуулах арга хэмжээ;”  санал гаргасан ажлын хэсэг санал хураалт. 

46 гишүүн оролцож, 82.6 хувийн саналаар дэмжигдлээ.

94.Төслийн 34.2.4 дэх заалтын “төлбөр хүчин төгөлдөр болох” гэснийг “төлбөрийг гүйцэтгэх” гэж өөрчлөх санал гаргасан ажлын хэсэг санал хураалт. 

46 гишүүн оролцож, 78.3 хувийн саналаар санал дэмжигдлээ.

95.Төслийн 34.4 дэх хэсгийг доор дурдсанаар өөрчлөн найруулах:

“34.4.Төлбөрийн үйлчилгээ үзүүлэгч нь хэрэглэгчийн дансны нууцлалыг хангах нөхцөлд өөрчлөлт оруулах тохиолдолд Монголбанкнаас баталсан журамд заасан хэлбэр, хугацаанд хэрэглэгчид мэдэгдэнэ.” санал гаргасан ажлын хэсэг санал хураалт. 

46 гишүүн оролцож, 80.4 хувийн саналаар санал дэмжигдлээ.

96.Төслийн 35 дугаар зүйлийн гарчиг, 35.1 дэх хэсгийн “хууль тогтоомжийг” гэснийг “хуулийг” гэж өөрчлөх санал гаргасан ажлын хэсэг санал хураалт. 

46 гишүүн оролцож, 78.3 хувийн саналаар саналаар дэмжигдлээ.

97.Төслийн 35.2 дахь хэсгийн “тэдгээрийн өмнөөс үйл ажиллагаа эрхэлж байгаа гэрээт төлөөлөгч, гуравдагч этгээдэд” гэснийг “тэдгээрийн гэрээт төлөөлөгч, аутсорсингийн үйлчилгээ үзүүлж байгаа этгээдэд” гэж өөрчлөх санал гаргасан ажлын хэсэг санал хураалт. 

46  гишүүн оролцож, 78.3 хувийн саналаар дэмжигдлээ.

98.Төслийн 36.1 дэх хэсгийн “хууль тогтоомжийн дагуу” гэснийг “хууль, Монголбанкнаас баталсан журмын дагуу” гэж өөрчлөх санал гаргасан ажлын хэсэг санал хураалт. 

46 гишүүн оролцож, 80.4 хувийн саналаар дэмжигдлээ.

99.Төслийн 36.2 дахь хэсгийн “шилжүүлэг” гэсний өмнө “цахим" гэж нэмж, “холбогдох асуудлыг” гэснийг “харилцааг” гэж өөрчлөх санал гаргасан ажлын хэсэг санал хураалт. 

46 гишүүн оролцож, 82.6 хувийн саналаар дэмжигдлээ.

100.Төслийн 37 дугаар зүйлийг 5.1.35 дахь заалттай нэгтгэж “Цахим мөнгө, цахим мөнгө гаргагчид тавих шаардлага” гэсэн 35 дугаар зүйл болгож, 35.1, 35.2 дахь хэсгийг доор дурдсанаар өөрчлөн найруулах:

“35.1.Төлбөрийн хэрэгсэл гаргах зөвшөөрөл бүхий этгээд нь Төв банк /Монголбанк/-ны тухай хуулийн 8 дугаар зүйлийн 2 дахь хэсэгт заасны дагуу цахим мөнгө гаргана.

35.2.Цахим мөнгө дараахь шинжийг нэгэн ээрэг агуулсан байна:


35.2.1.мөнгөн дүн нь цахим хэлбэрээр хадгалагдсан;


35.2.2.мөнгөн хөрөнгөөр баталгаажсан;


35.2.3.цахим мөнгө гаргагч, түүний харилцагчаас бусад гуравдагч этгээд төлбөрт хүлээн зөвшөөрсөн;


35.2.4.цахим мөнгө нь мөнгөн хөрөнгөд, мөнгөн хөрөнгө нь цахим мөнгөнд чөлөөтэй хөрвөх.” санал гаргасан ажлын хэсэг санал хураалт. 

45 гишүүн оролцож, 82.2 хувийн саналаар санал дэмжигдлээ.

101.Төслийн 37.1.1 дэх заалтыг доор дурдсанаар өөрчлөн найруулах:

“37.1.1.цахим мөнгө нь зээлийн эх үүсвэр болохгүй;” санал гаргасан Улсын Их Хурлын гишүүн Хаянхярваа, Энх-Амгалан ажлын хэсэг. 

45 гишүүн оролцож, 80.0 хувийн саналаар санал дэмжигдлээ.

102.Төслийн 37.1.3 дахь заалтын “зохицуулалт” гэснийг “үйл ажиллагаа” гэж, ‘эцсийн төлбөр тооцоо" гэснийг “төлбөрийн эцэслэлт” гэж өөрчлөх санал гаргасан ажлын хэсэг санал хураалт. 

46 гишүүн оролцож, 80.4 хувийн саналаар санал дэмжигдлээ.

103.Төслийн 37.1.4 дэх заалтыг 35.3 дахь хэсэг, 35.4.4 дэх заалт болгон доор дурдсанаар өөрчлөн найруулах;

“З5.3.Нэг цахим мөнгө нь нэг төгрөгтэй тэнцүү байна. Цахим мөнгөний доод нэгж нь нэг цахим мөнгө байна.”


“35.4.4.хэрэглэгчийн анхны шаардлагаар цахим мөнгө болон төгрөгийг харилцан хөрвүүлэх үүрэг хүлээнэ.” санал гаргасан ажлын хэсэг санал хураалт. 

46 гишүүн оролцож, 80.4 хувийн саналаар дэмжигдлээ.

104.Төслийн 38 дугаар зүйлийг доор дурдсанаар өөрчлөн найруулж, “Хэрэглэгчийг хамгаалах” гэсэн 6 дугаар бүлэгт оруулах:

“38 дугаар зүйл.Хязгаарлагдмал хүрээнд үзүүлэх үйлчилгээ

“38.1.Доор дурдсан нөхцөлийг бүгдийг, эсхүл аль нэгийг хангасан этгээдийг хязгаарлагдмал хүрээнд үйлчилгээ үзүүлэгч гэж үзнэ:


38.1.1.өмнөх 12 сарын хугацаанд хийсэн гүйлгээний нийт дүн нь Монголбанкнаас тогтоосон дүнгээс хэтрээгүй;


38.1.2.хэрэглэгчийн нийт тоо Монголбанкнаас тогтоосон тооноос хэтрээгүй.

38.2.Хэрэглэгчийн эрх ашгийг хамгаалах зорилгоор хязгаарлагдмал хүрээнд үйлчилгээ үзүүлж байгаа этгээдийн үйл ажиллагаанд Монголбанк хяналт тавина.

38.3.Энэ хуулийн 38.1-д заасан үйлчилгээ үзүүлэгчид тавих шаардлага, түүний үйл ажиллагаанд хяналт тавих журмыг Монголбанк тогтооно.” санал гаргасан ажлын хэсэг санал хураалт. 

46 гишүүн 80.4 хувийн саналаар дэмжигдлээ.

105.Төслийн 39, 40 дүгээр зүйлийг нэгтгэн 36 дугаар зүйл болгож, доор дурдсанаар өөрчлөн найруулах:

“36 дугаар зүйл.Төлбөр тооцоо

36.1.Төлбөр тооцооны системээр дамжуулсан гүйлгээ бүрийн оролцогч хооронд хийгдэх төлбөр тооцоог төлбөр тооцооны дүрмийн дагуу хийнэ.

36.2.Төлбөр тооцооны дүрэмд оролцогчоос төлбөрийн систем, клирингийн төв, арилжааны төлбөр тооцоог төвлөрүүлэн гүйцэтгэх эрх бүхий этгээд, бусад оролцогчийн өмнө хүлээсэн төлбөр тооцооны аливаа үүргээ гүйцэтгэх, гүйцэтгэх боломжгүй болох, эсхүл ийм нөхцөл байдал үүсэж болзошгүй үед авах арга хэмжээ зэргийг тусгана.

36.3.Шууд оролцогч нь төлбөр тооцооны дансыг Монголбанкан дээр байршуулна.

36.4.Оролцогч хоорондын төлбөр тооцоог Монголбанкан дахь төлбөр тооцооны дансаар дамжуулан гүйцэтгэнэ.

36.5.Төлбөр тооцооны төлөөлөгчид тавих шаардлагыг Монголбанкнаас тогтооно.

З6.6.Оролцогч нь энэ хуульд заасан шаардлагыг хангасан шууд оролцогчийг төлбөр тооцооны төлөөлөгчийн үүрэг гүйцэтгүүлж болно.

36.7.Оролцогч нь энэ хуулийн 40.2-т заасны дагуу төлбөр тооцооны үүргээ төлбөр тооцооны төлөөлөгчөөр гүйцэтгүүлэх бол тухайн оролцогчийн өмнөөс аливаа төлбөр тооцооны үүргийг төлбөр тооцооны төлөөлөгч гүйцэтгэхээс өмнө төлбөр тооцооны төлөөлөгч томилсон тухай мэдэгдэл болон төлбөр тооцооны төлөөлөгчийн зөвшөөрлийг операторт хүргүүлнэ.

З6.8.Оролцогч нь тухайн төлбөр тооцооны төлөөлөгчөөс татгалзах тохиолдолд энэ тухай операторт 30 хоногийн өмнө бичгээр мэдэгдэнэ.” санал гаргасан ажлын хэсэг санал хураалт. 

46 гишүүн оролцож, 82.6 хувийн саналаар санал дэмжигдлээ.

106.Төслийн 41 дүгээр зүйлийг доор дурдсанаар өөрчлөн найруулах:

“41 дүгээр зүйл.Үр дүнгийн тооцоолол хийх

41.1.Оролцогч өглөг, авлагын дүнг цэвэршүүлж, хоёр болон олон талын, үүрэг дуусгавар болгох үеийн, үүрэг шилжих үеийн төлбөрийн үр дүнгийн тооцооллын хаалтын дүнг тодорхойлно.

41.2.Монгол Улсын хууль тогтоомжийн хүрээнд хийсэн шилжүүлэг, түүний үр дүнгийн тооцоолол нь гуравдагч этгээдийн өмнө хүчин төгөлдөр байна.” санал гаргасан ажлын хэсэг санал хураалт. 

46 гишүүн оролцож, 80.4 хувийн саналаар дэмжигдлээ.

107.107.Төслийн 42.1 дэх хэсгийг 38.1, 38.2 гэсэн 2 хэсэг болгон доор дурдсанаар өөрчлөн найруулах:

38.1.Оролцогчийн төлбөр системд орсон тохиолдолд төлбөрийн эцэслэлт хүчин төгөлдөр болно.

38.2.Оператор нь төлбөрийн эцэслэлт, үл буцаагдах байдлыг хангах тухай системийн дүрэмд тусгана." санал гаргасан ажлын хэсэг санал хураалт. 

46 гишүүн оролцож, 80.4 хувийн саналаар дэмжигдлээ.

108.Төслийн 42.2 дахь хэсгийн “оролцогчийн байдлаас үл хамааран" гэснийг хасах санал гаргасан ажлын хэсэг санал хураалт. 

46 гишүүн оролцож, 82.6 хувийн саналаар дэмжигдлээ.

109.Төслийн 43 дугаар зүйлийг доор дурдсанаар өөрчлөн найруулах:

“43 дугаар зүйл.Төлбөр тооцооны барьцаа хөрөнгө

“43.1.Төлбөрийн найдвартай, аюулгүй байдлыг хангах, системд хүлээсэн үүргээ гүйцэтгэх баталгаа болгох зорилгоор оператор, шууд оролцогч Монголбанканд барьцаа хөрөнгө байршуулна.

43.2.3асгийн газрын төлбөр, түүнтэй холбогдох төлбөр тооцоог гүйцэтгэгч санхүү, төсвийн асуудал эрхэлсэн төрийн захиргааны төв байгууллагад энэ хуулийн 43.1 дэх хэсэг хамаарахгүй.” санал гаргасан ажлын хэсэг санал хураалт. 108-аар хураачихсан билүү? 108-ыг хураасан байхаа Цогоо? 

46 гишүүн оролцож, 73.9 хувийн саналаар дэмжигдлээ.

110.Төслийн 44 дүгээр зүйлийг доор дурдсанаар өөрчлөн найруулах: 

“44 дүгээр зүйл.Шийдвэрийг Монголбанканд хүргэх

44.1.Оператор, системийн оролцогч, төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд нь тэдгээрийг татан буулгах, дахин хөрөнгөжүүлэх ажиллагаа эхлүүлэх шийдвэр гарсан буюу Иргэний хэрэг шүүхэд хянан шийдвэрлэх тухай хуулийн 119.4-т заасны дагуу оролцогч шүүхийн шийдвэрийг гардан авсан даруй тухайн шийдвэрийн хувийг Монголбанканд хүргүүлэх үүрэг хүлээнэ.” санал гаргасан ажлын хэсэг санал хураалт. 

46 гишүүн оролцож, 84.4 хувийн саналаар дэмжигдлээ.
111.Төслийн 45 дугаар зүйлийг доор дурдсанаар өөрчлөн найруулах:

“45 дугаар зүйл.Систем ажиллуулах, системд оролцохыг хязгаарлах, хориглох

45.1.Оператор, оролцогчийг татан буулгах тухай эрх бүхий этгээдийн шийдвэр гарсан тохиолдолд Монголбанк уг шийдвэрийг хүлээн авсан өдрөөс эхлэн оператор, системийн оролцогчийг төлбөр тооцооны системд оролцохыг хориглоно.
45.2.Оператор, оролцогчийг дахин хөрөнгөжүүлэх шийдвэр гаргасан тохиолдолд Монголбанк зөвшөөрөх хүртэл хугацаанд тухайн этгээдийг систем ажиллуулах, системд оролцохыг хориглоно” санал гаргасан ажлын хэсэг санал хураалт. Нямдорж даргаа та яах уу? Би 6-аас арга хэмжээтэй юм. 

46 гишүүн оролцож, 80.4 хувийн саналаар дэмжигдлээ.

Дараагийн санал.

Ц.Нямдорж: - 112.Төслийн 46.1 дэх хэсгийн “болон буцаан үл дуудах шинжид” гэснийг “төлбөрийн үл буцаагдах байдалд" гэж өөрчлөх гэсэн байна санал хураалт. Энэ чинь алга болчихлоо Цогтсайхан?

31 буюу 68 хувь нь дэмжсэн байна. 

113.Төслийн 47.1.1, 47.1.2 дахь заалтыг доор дурдсанаар өөрчлөн найруулах:

47.1.1.татан буулгах, дахин хөрөнгөжүүлэх ажиллагаа эхлэхээс өмнө, эсхүл төлбөрийн чадваргүйд тооцсон шүүхийн шийдвэрийг Монголбанк хүлээн авахаас өмнө тодорхойлсон үр дүнгийн тооцооллын хаалтын дүнг;

47.1.2.татан буулгах, дахин хөрөнгөжүүлэх шийдвэрийг Монголбанк хүлээн авсан өдөр, эсхүл түүний дараа өдөр биелүүлэх үр дүнгийн тооцооллын хаалтын дүнг." гэж өөрчилье гэсэн байна. Санал хураалт. Саяын 113 дахь санал дээр үү? Учрал гишүүн.

Н.Учрал: - Манай Жавхлан гишүүнээр ахлуулсан Их Хурлын гишүүд маш сайн ажиллажээ энэ 150 зарчмын зөрүүтэй санал гаргаад. Үнэхээр энэ ажиллахад маш хүндрэлтэй ийм хууль орж ирсэн. Ялангуяа төслийн 47 дугаар зүйл дээр санал байна. Үүргийн гүйцэтгэлийг хангах асуудлыг энэ зүйл дээр тусгаж өгсөн. Тэгэхээр би үүн дээр юу хэлэх гээд байна вэ гэхээр Монгол Улсын иргэний хуульд дампуурлын тухай хуульд энд яригдаад байгаа дахин үүрэгжүүлэх асуудал зохицуулалтууд байгаа. Түүнийг харгалзахгүйгээр шууд ингэж зааж болохгүй. Дээрээс нь 47.2 дээр бусад хуульд өөрөөр зохицуулсан бол энэ хуулийг дагаж мөрдөнө гэж ийм Монгол Улсын хууль тогтоомжид байхгүй үг оруулж ирээд үүнийг баталж болохгүй. Үүнийг яадаг юм эцсийн хэлэлцүүлэг дээр хасах хэрэгтэй. Бусад хуульд өөрөөр зохицуулсан бол энэ хуулийг дагаж мөрдөнө гэж ийм үгийг 47.2 дээр оруулж ирээд өнөөдөр бид батлах гээд байгаа юм. Дампуурлын тухай хуулийн зарим заалтууд байгаа, түүн доторх 19, 20 дугаар зүйл сая бас харлаа. Энэ хүчин төгөлдөр бус хэлцэл гэрээг өөрчлөх, цуцлах үндэслэл зэрэг гээд байгаа шүү дээ. Үүнийг харгалзан үзээд үүнийг яагаад  хооронд нь уялдуулж болдоггүй юм бэ? Монголбанкныхан хуулийг хуулийн газрынхан гэж байгаа байх. Хуульчид нь боловсруулсан байлгүй дээ. Ийм юм оруулж ирж болмооргүй байна шүү дээ. Монгол Улсын эрх зүйн системд шинэ үг орж ирлээ аутсорсинг гэж. 47.2-ыг сая хасаж байна уу? 

Аутсорсинг гэж үг орж ирсэн тэгэхээр цахим мөнгөө электрон money гээд байгаа шүү дээ. Тэгээд хэлэх юм бол арай эвтэйхэн сонсогдоод байна шүү дээ монголоор орчуулагдахаас илүү. Түүндээ тулвал аутсорсинг гэж үг орж ирж болсон юм чинь  электрон money гээд кириллээр бичээд оруулаад ирээч ялгаа байхгүй шүү дээ. Монгол хэлний тухай хуульд монгол хэлээ хэрэглэ тусгаар тогтнолын баталгаа гэсэн дотор чинь бараг 20-30 гадаад үг байна шүү дээ. 

Хоёрдугаарт, төлбөр тооцоог гэрээний үндсэн дээр хэрэгжүүлдэг ийм Иргэний хуулийн зарчим байгаа шүү дээ гэрээний үндсэн дээр. Тэгэхээр гэрээний үндсэн дээр хэрэгжүүлэх гэж байгаа буюу Иргэний хуульд зааснаараа, гэрээ байгуулснаараа хөлс тохирох боломж үүснэ шүү дээ. Тэгэхээр Монголбанкны ерөнхийлөгчид заавал шимтгэлийн нөхцөлийг нь батлах эрх олгоод энэ заалтуудыг нь явуулаад дээрээс нь энэ 33.4 дээр батлагдаад дахиад давтагдаад явж байна шүү дээ. Шимтгэлийн асуудлыг энэ хуулиар хуульчилж өгөх гэж байгаа шүү дээ бид нар. Ийм маргаантай байгаа шимтгэл тооцох асуудлыг бүгдийг нь сайхан хуульчлаад өгөх гээд байгаа юм. Би үүн дээр анхаараасай цаашдаа гэж бодоод байна. 

Түүнээс манай ажлын хэсэг сайн ажилласан байна. Би сайн ойлгож байна. Гэхдээ Монголбанкны хуульчид туйлын хариуцлагагүй ийм хууль оруулж ирж байна. Цаашдаа та нар үүнийг дагалдан гарах олон хууль энэ чинь маш олон хуультай зөрчилдөнө. Цаашдаа иргэний хэрэг маргаан шүүхэд хянан шийдвэрлэхэд наадах чинь ойлгомжгүй юм болно, хуулиа  хэрэглэж чадахгүй юм болно. Эрх зүйн онолыг бүхэлд нь зөрчсөн ийм хэрэггүй хууль оруулж ирсэн. Үүнийг цэгцлээд батлаад дуусгах юм байна. Цаашдаа энэ хууль чинь хэрэгжихгүй учраас та нар нэмэлт өөрчлөлт нь байна уу, шинэчилсэн найруулга нь байна уу засаж залруулаад яваарай. Түүнээс биш нийгмийн харилцааг зохицуулж байгаа асуудал шүү дээ гэдгийг би хэлмээр байна. 

Түүнээс нэрээсээ авхуулаад Үндэсний төлбөрийн систем байхдаа яах вэ дээ.  Үндэсний төлбөрийн тогтолцоо гэж нэрлэж болно шүү дээ. Ямар ч ойлгомжгүй уншуургүй ийм хууль. Монголбанкны хуульчид үүнийг өөрсдөө анхаараарай гэж хичээнгүйлэн хүсэж байгаа юм. Үнэхээр Их Хурлын гишүүд зовж байна шүү дээ. 150 зарчмын зөрүүтэй санал хураалгаад ингээд сууж байх хэрэггүй шүү дээ. Тэгвэл өөрсдөө шинээр хуулийн төсөл санаачилснаас ялгаа юу байгаа юм бэ? Хууль болохоос журам биш шүү дээ. 

Ц.Нямдорж: - 113-аар санал хураачихсан тийм ээ? 32 буюу 71 хувь  нь дэмжсэн байна. Учрал гишүүний ярьж байгаа тэр үг үсгийн холбогдолтой юмнуудаа дахиад сайн үзмээр байна даа. Нэг л уншигдаж өгөхгүй байна. 

114.47.2 дахь хэсгийг хасъя гэсэн санал  хураалт явуулъя. 

77.8 хувь нь дэмжсэн байна. 

115.Төслийн 48.1 дэх хэсгийн “албадлагын" гэснийг хасах гэсэн байна. Санал хураалт. Ганц нэг үсгээр санал хураагаад байдаг чинь зөв үү? 

38 буюу 84.4 хувь нь дэмжсэн байна. 

116.Төслийн 49.1 дэх хэсгийн “2017 оны 9 дүгээр сарын 1-ний өдрөөс” гэснийг “2018 оны 01 дүгээр сарын 01-ний өдрөөс” гэж өөрчлөх гэсэн байна санал хураалт. Хэрэгжих хугацаа нь юм байна тийм ээ? 

37 буюу 82.2 хувийн саналаар дэмжиж байна.

117.Дээрх санал дэмжигдсэн тохиолдолд Үндэсний төлбөрийн системийн тухай хуулийн төсөлтэй хамт өргөн мэдүүлсэн хуулиудыг Үндэсний төлбөрийн системийн тухай хууль хүчин төгөлдөр болсон өдрөөс эхлэн дагаж мөрдөхөөр хугацааг өөрчлөх гэсэн байна 01 дүгээр сарын 01-нээс санал хураалт.

37 буюу 82.2 хувийн саналаар дэмжигдлээ.

Үндэсний төлбөрийн системийн тухай хуулийг дагаж мөрдөх журмын тухай хуулийн төслийг боловсруулж, хэлэлцүүлэх гэсэн байна. Энэ чинь санал хураалт явагдахгүй юм байна шүү дээ. Тийм ээ? 188-ыг больё. 

119.Төслийн 5.1 дэх хэсгийн нэр томьёоны тодорхойлолтыг логик дарааллаар нь эрэмбэлэх, түүнчлэн төсөлд зүйл, хэсэг, заалт нэмсэн, хассан, дарааллыг өөрчилсөнтэй холбогдуулан бусад зүйл, хэсэг, заалтын дугаарыг өөрчлөх гэсэн байна. Энэ саналыг дэмжье.

35 буюу 77.8 хувь нь дэмжсэн байна.

120.“Үндэсний төлбөрийн системийн тухай хууль тогтоомж зөрчсөн этгээдэд хүлээлгэх хариуцлага” гэсэн 11 дүгээр бүлгийн нэрийг “Бусад” гэж өөрчлөн, төслийн 8,10, 11, 12, 24, 35 дугаар зүйлийг 7 дугаар бүлэг болгож, бүлгийн нэрийг “Үндэсний төлбөрийн системийн хяналт” гэж өөрчилье гэсэн байна. Санал хураалт. 

35 буюу 77.8 хувь нь дэмжиж байна.
121.Дараахь саналуудыг төсөлд тусгах гэж томьёолоод

Төслийн 4.1.2 дахь заалтын "тасралтгүй" гэсний өмнө “тогтвортой,* гэж нэмэх.

Төслийн 4.1.4 дэх заалтын “төлбөр тооцоог эцэслэх" гэснийг “төлбөрийн эцэслэлт" гэж өөрчлөх.

Төслийн 4.1.5 дахь заалтын "удирдах" гэсний өмнө “зохистой" гэж нэмэх.

Төслийн 5.1.4 дэх заалтын “өөрийн" гэснийг хасах.

Төслийн 5.1.39 дэх заалтын “өөрийн болон өөрийн харилцагч,” гэснийг “харилцагчийн болон өөрийн," гэж, “гэрээ бүхий" гэснийг “гэрээний үндсэн дээр" гэж  өөрчлөх.

Төслийн 15.1.5 дахь заалтын “төсвийн төсөөллийн бодит тооцоолол бүхий дэлгэрэнгүй’ гэснийг хасах.

Төслийн 17.1.5 дахь заалтын “хангах" гэсний дараа “чадвартай байх" гэж нэмэх.

Төслийн 18 дугаар зүйлийн гарчгийг “Зөвшөөрөл авах хүсэлт” гэж өөрчлөх.

Төслийн 26.1 дэх хэсгийн “гуравдагч хуулийн этгээдээр хийлгүүлэх” гэснийг “гуравдагч этгээдээр гүйцэтгүүлэх” гэж өөрчлөх.

Төслийн 26.2 дахь хэсгийн “Монголбанкны Ерөнхийлөгчийн" гэснийг “Монголбанкнаас” гэж өөрчлөх.

Төслийн 4 дүгээр бүлгийн нэрийг “Аутсорсингийн үйлчилгээ авах, гэрээт төлөөлөгчөөр дамжуулан төлбөрийн үйлчилгээ үзүүлэх” гэж, 27 дугаар зүйлийн гарчгийг “Аутсорсингийн үйлчилгээ авах” гэж тус тус өөрчлөх.

Төслийн 27.2 дахь хэсгийн “хүлээж авч, хянасны үндсэн дээр” гэснийг “хянаж,” гэж, “үл нөлөөлөх тохиолдолд" гэснийг “нөлөөлөхгүй гэж үзвэл” гэж тус тус өөрчлөх.

Төслийн 28.6 дахь хэсгийн “мэдээлэх үүргийг хангуулна” гэснийг ‘мэдээлэх үүрэгтэй.” гэж өөрчлөх.

Төслийн 31.1 дэх хэсгийн “дүрэм нь” гэсний дараа “оролцогчдын” гэж нэмэх.

Төслийн 34.2.5 дахь заалтын “шинж чанар” гэснийг хасах.

Төслийн 34.2.10 дахь заалтын “хариуцлага” гэсний өмнө “үүрэг” гэж нэмэх.

Төслийн 33.2 дахь хэсгийн “төлбөр, шимтгэлтэй" гэснийг “шимтгэл, хөлстэй* гэж өөрчлөх.
Төслийн 37.1.2 дахь заалтын “мөнгөний дүнгийн мэдээг” гэснийг ‘мөнгөний дүнг” гэж өөрчилье гэсэн байна. Энэ саналыг дэмжье гэсэн санал хураалт. 121 дэх санал. 

34 буюу 75.6 хувийн саналаар 121 дэх санал дэмжигдлээ.

1.Төв банкны тухай хуульд өөрчлөлт оруулах тухай хуулийн төслийн талаар зарчмын зөрүүтэй санал гэсэн байна. 

Төв банкны тухай хуулийн 8 дугаар зүйлийн 2 дахь хэсгийн “Хуульд өөрөөр заагаагүй бол” гэснийг хасах.” гэсэн байна. 3 дугаар зүйл энэ саналыг дэмжье гэсэн санал хураалт. 

31 буюу 68.9 хувийн саналаар дэмжигдэж байна.

2.Төслийн 1 дүгээр зүйлийн 3, 4 дэх заалтыг нэгтгэж, 1 дэх заалт болгон доор дурдсанаар өөрчлөн найруулах: гэсэн байна.

“1/20 дугаар зүйл:

20 дугаар зүйл.Үндэсний төлбөрийн систем, түүний үйл ажиллагааг удирдан зохион байгуулах, зохицуулах, хяналт тавих 

1.Монголбанк  Үндэсний төлбөрийн систем, түүний үйл ажиллагааг удирдан зохион байгуулж, зохицуулж, хяналт тавина. 

2.Үндэсний төлбөрийн систем, түүний үйл ажиллагаанд холбогдох харилцааг Үндэсний төлбөрийн системийн тухай хуулиар зохицуулна.” гэж өөрчилье гэсэн байна. Дэмжье. 

31 буюу 68.9 хувь нь дэмжигдсэн байна. 

3.Төслийн 1 дүгээр зүйлийн 6, 7 дахь заалтыг нэгтгэж, 2 дугаар зүйл болгон доор дурдсанаар өөрчлөн найруулах:

“2 дугаар зүйл.Төв банкны тухай хуулийн 4 дүгээр бүлгийн нэр, 24 дүгээр зүйлийн гарчгийн “Үндэсний төлбөрийн систем болон” гэснийг ”Үндэсний төлбөрийн систем, түүний үйл ажиллагаа,” гэж өөрчлөх.” гэсэн байна. Санал хураалт.  

32 буюу 71.1 хувь нь дэмжсэн байна. 

4.Төслийн 1 дүгээр зүйлийн 8 дахь заалтыг доор дурдсанаар өөрчлөн найруулах:

“8/24 дүгээр зүйлийн 1 дэх хэсэг:

1.Монголбанк нь банкны хууль тогтоомжийг хэрэгжүүлэх хүрээнд банкны үйл ажиллагааг хянан шалгах, банканд албадлагын арга хэмжээ авах, Үндэсний төлбөрийн системийн тухай хууль тогтоомжийг хэрэгжүүлэх хүрээнд үндэсний төлбөрийн систем, түүний үйл ажиллагаанд хяналт тавих, арга хэмжээ авах эрхтэй.” гэж өөрчилье гэсэн байна. Дэмжье. 

35 буюу 77.8 хувь нь дэмжсэн байна. 

5.Төслийн 1 дүгээр зүйлийн 9, 11 дэх заалтын “төлбөрийн үйлчилгээ үзүүлэхтэй хамаарал бүхий этгээд” гэснийг “төлбөрийн үйлчилгээ үзүүлэхтэй хамаарал бүхий үйл ажиллагаа эрхлэх эрх бүхий этгээд, тэдгээрт аутсорсингийн үйлчилгээ үзүүлж байгаа этгээд,” гэж өөрчлөх гэсэн дэмжье.

36 буюу 80.0 хувийн саналаар дэмжигдлээ.

6.Төслийн 1 дүгээр зүйлийн 10 дахь заалтыг бүхэлд нь, мөн зүйлийн 1, 5, 9 дэх дэд заалтын “дэд” гэснийг тус тус хасах гэсэн байна дэмжье.

32 буюу 71.1 хувь  нь дэмжсэн байна. 

7.Төсөлд зүйл, заалт нэмсэн, өөрчилсөн, хассантай  холбогдуулан бусад зүйл заалтын дугаарыг өөрчлөх гэсэн байна дэмжье.

32 буюу 71.1 хувийн саналаар дэмжигдлээ.
Банкны тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй санал байна.
Нэг.Байнгын хорооны дэмжсэн санал:

1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Банкны тухай хуулийн 11 дүгээр зүйлийн 11.4 дэх хэсгийг доор дурдсанаар өөрчлөн найруулах:

“11.4.Банк нь банк хоорондын гүйлгээгээ Монголбанк дахь харилцах дансаараа дамжуулан хийнэ. Монголбанкнаас зөвшөөрсөн тохиолдолд Үндэсний төлбөрийн системийн тухай хуульд заасны дагуу төлбөр тооцооны төлөөлөгч дэх дансаар гүйлгээгээ дамжуулж болно.”  гэнэ үү, төлөөлөгч дэх данс гэж ямар юм байдаг юм бэ? Юун сонин үг байх юм. Энэ үгээ анхаараарай энэ үг чинь биш байна. Бодвол төлөөлөгчийн газраар дамжуулах байлгүй дээ бодвол тийм биз. Төлөөлөгчийн газрын дансаар дамжуулж гүйлгээ хийнэ гэсэн үг.  

35 буюу 77.8 хувь нь энэ саналыг дэмжиж байна. 
Үнэт цаасны зах зээлийн тухай хуульд нэмэлт, өөрчлөлт оруулах хуулийн төслийн талаар зарчмын зөрүүтэй 1 санал байна. 

1.Хуулийн төслийг Улсын Их Хурлын чуулганы хуралдааны дэгийн тухай хуулийн 22.5 дахь заалтыг үндэслэн хууль санаачлагчид нь буцаана гэнэ үү? Буцаая гэсэн санал хураалт явуулъя. 

33 буюу 73.3 хувь нь дэмжиж байна. 
Зөрчлийн тухай хуульд нэмэлт, өөрчлөлт оруулах төслийг санаачлагчид буцаая гэсэн санал хураалт явуулъя. Дараагийн санал байна. 

32 буюу 71.1 хувь нь дэмжиж байна. 

Эрүүгийн хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй санал байна. Байнгын хороо дэмжээгүй юм байна тийм ээ? 

1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.2015 оны 12 дугаар сарын 03-ны өдөр баталсан Эрүүгийн хуулийн 18 дугаар бүлэгт доор дурдсан агуулгатай 18.17 дугаар зүйл нэмсүгэй гэнэ үү? 18.17 гэж юу гэсэн үг вэ? 

“Үндэсний төлбөрийн системийн үйл ажиллагааг хууль бусаар эрхлэх

1.Үндэсний төлбөрийн системийн оролцогч, оператор, төлбөрийн үйлчилгээ үзүүлэгчийн, эсхүл төлбөрийн үйлчилгээ үзүүлэхтэй хамаарал бүхий үйл ажиллагааг зөвшөөрөлгүйгээр эрхэлсэн бол тодорхой төрлийн үйл ажиллагаа явуулах эрхийг зургаан сараас хоёр жил хүртэл хугацаагаар хасаж зургаан сараас хоёр жил хүртэл хугацаагаар хорих ял шийтгэнэ.

2.Үндэсний төлбөрийн системийн оролцогч, оператор, төлбөрийн үйлчилгээ үзүүлэгчийн, эсхүл төлбөрийн үйлчилгээ үзүүлэхтэй хамаарал бүхий үйл ажиллагааг эрхлэх зөвшөөрлийг хуурч, эсхүл хуурамч баримт бичиг бүрдүүлэн авсны улмаас бусдын эд хөрөнгө, эдийн, эдийн бус хөрөнгийн эрхэд ноцтой, эсхүл их хэмжээний хохирол учруулсан бол нэг жилээс таван жип хүртэл хугацаагаар хорих ял шийтгэнэ.

3.Энэ зүйлийн 1 дэх хэсэгт заасан гэмт хэргийг үйлдэж бусдад гурван зуун мянган нэгжтэй тэнцэх хэмжээний төгрөг, түүнээс дээш хэмжээний хохирол учруулсан бол нэг жилээс таван жил хүртэл хугацаагаар хорих ял шийтгэнэ.

4.Энэ зүйлд заасан хэргийг зохион байгуулалттай гэмт бүлэг үйлдсэн бол таван жилээс арван жил хүртэл хугацаагаар хорих ял шийтгэнэ.

5.Энэ зүйлд заасан гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж дөчин мянган нэгжээс хоёр зуун мянган нэгжтэй тэнцэх хэмжээний төгрөгөөр торгох шийтгэнэ.” ингэж томьёолъё гэсэн байна. Үүнийг дэмжих юм уу? Дэмжээгүй байна шүү дээ. Одоо саяын саналыг дэмжье гэсэн санал хураалт явуулах нь. 

32 буюу 71.1 хувь нь Байнгын хорооны саналыг дэмжиж байна. Жавхлан гишүүний микрофоныг өгчих. 

Б.Жавхлан: - Баярлалаа. Ажлын хэсэг дээрээс гарсан 150 саналыг гишүүд маань хэлэлцэж өгсөнд баярлалаа. Тэгээд 150 саналыг цаасан дээр буулгаж байх явцад Байнгын хорооны маань ажлын хэсэг дээр техникийн хоёр алдаа гарсныг нэгийг нь зассан, нэгийг нь одоо засаад өгөөч гэсэн горимын санал байгаа юм. Дагаж мөрдөх хуульд нэмэлт, өөрчлөлт оруулах хэсгийн хамгийн эхэнд Төв банкны хуульд оруулах нэмэлт, өөрчлөлт дээр Эдийн засгийн байнгын хороон дээр  хураасан саналын томьёолол нь арай өөр байсан юм. Тэгээд үүнийг хуучнаараа цаасан дээр засагдахгүй ороод ирчихсэн. Тэгээд сая санал хураалгаад явчихсан юм. Тэгээд тэрийг засаад Эдийн засгийн байнгын хороон дээр хураасан саналын томьёоллоор энд санал өгөөч гэсэн ийм горимын саналтай байна. Тэгэхээр тэр 3 дугаар зүйл. Төв банкны тухай хуулийн 8 дугаар зүйлийн 2 дахь хэсгийн хуульд өөрөөр заагаагүй бол гэснийг хассугай гэсэн томьёоллоор санал хураасныг хүчингүй болгоод одоо энд унших томьёоллоор санал хурааж өгөөч гэсэн ийм горимын саналтай байна. 

Ц.Нямдорж: - Тэр томьёолол чинь хаана байгаа юм бэ? 

Б.Жавхлан: - Би энд уншихад бэлэн байна. 

Ц.Нямдорж: - Аваад ирээ? Болох юм уу? Байнгын хороон дээр хураагдаагүй саналыг. Тэгвэл ингэе. Байнгын хороон дээр хоёр дахь хэлэлцүүлэгт бэлтгэхдээ саяын саналаа та нар яриад ороод ир. Одоо Байнгын хороон дээр хураагдаагүй учраас болохгүй юм шиг байна. Тэгээд одоо зүйл байгаа. 

2.Төслийн 2 дугаар зүйлийг доор дурдсанаар өөрчлөн найруулах гээд

“Энэ хуулийг Үндэсний төлбөрийн системийн тухай хууль хүчин төгөлдөр болсон өдрөөс эхлэн дагаж мөрдөнө." гэнэ үү? Саяын Нямбаатар гишүүний дэмжигдээгүй санал байна тийм ээ? Тэгвэл Байнгын хорооны дэмжээгүй саналыг дэмжье гэсэн санал хураалт явуулъя. 

31 зөвшөөрч, 68.9 хувийн саналаар Байнгын хорооны санал дэмжигдлээ.

Сая хуулиуд буцсан тогтоол байна. Хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Их Хурлаас тогтоох нь:

Монгол Улсын Засгийн газраас Үндэсний төлбөрийн системийн тухай хуулийн төслийн хамт 2016 оны 12 дугаар сарын 28-ны өргөн мэдүүлсэн Үнэт цаасны зах зээлийн тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт тухай хуулийн төслүүдийг чуулганы нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай гэсэн ийм тогтоол байна. Энэ бол санал хураахгүй юм байна. Ингээд редакцын хамт уншлаа гэж үзээд явъя тэгэх үү? Өнөөдрийн хэлэлцэх асуудлыг дуусаж байна. Гишүүдэд баярлалаа. Завсарлая. /17.06-18:28, М.Номиндулам/

Дууны бичлэгээс буулгасан:

